
_GENESIS . ]
Tx'olbil Xo0'l Yi Liwre'j
Yi yol Génesis na elepont “xe'tzbil” le ketz kayol.
Ej nin ya'stzun yi bajx liwr yi na jal ka'n tul yi
Biblia. Yi chusu'n yi na jal ka'n tul cyakil yi liwr
i'tz yi Kataj Ryos, 1' xtxumul tetz cyakil yi e'chk
taklenyiat. Nin ncha'tz na xtxol yi ocnak Ryos tan
chicawse'n yi e' pajol ca'wl. Poro ncha'tz na xtxol
yi ocnak Ryos tan chiq'uicy'le'n yi e' yi na chipek'’
tan banlen tane'n tetz ca'wl.
Yi Weklil Yi Liwre'j

Yibajx wekl (Cap. 1-11) na xtxol sketz yi xe'tzbil
yie'chktakle'n yiat, nin yiXe'n cu'n bnixe'nyi
bajx wunak tan Ryos. Na xtxol yi xe'tzbil tetz
yiilc'ol. Na xtxol yi Xe'n ban yi cwe'n jun chin
wutzile'n a'bal yixcye'tan chitzotzaje'n cyakil
e' wunak te tiemp tetz Noé. Ncha'tz na xtxol
yi mbi mbayjij te yi tiemp yi Xite'n yi torre tetz
“Babel”.

Yi ca'p wekl (Cap. 12-50) na xtxol yi Xe'n cu'n
ban yi xe'ten yi tanum Ryos te Abram, tu
Isaac, nin Jacow. Ncha'tz na xtxol yi Xe'n cu'n
e' ban yi coblaj cy'ajl Jacow; nin yi Xe'n cu'n
jalen K'ej Xep Xchiwutz yi €' tetz stzicya'tz; nin
yiXe'ncu'n banyitpone'nyitanum Ryos jalen
Egipto.

Yi xe'tzbil wuxtx'otx’
1Yitcya'j tu yi wuxtx'otx', Ryos ncu' xtxumul tetz
le xe'tzbil tzaj. 2Poro yi wuxtx'otx' qui'c xtxolbil

tane'n. Na a' cu'n pi'ljj tibaj cyakil luwar. Ej nin
tz'o'tz nintunin bene'n tzin. Qui'c jun takle'n at.
Poro yi Porer Ryos na nin xon tera'tz tibaj yi a' yi
pi'lij.

3Itzun bantz, nin tal Ryos: “Na waj yil jal yi tkan
skil.”™ Jale'n nintzun ban tkan skil.T 4 Nintzun til
Ryos yi chumbalaj nin yi jale'n tkan skil. Ej nin cu
jatxol yi tkan skil, tu yi tz'o'tz. 5Nin oc tk'ol Ryos bi'
tkan skil tetz “sk'ejl,” ma yi tz'o'tz, “lak'bal” tzun
ban bi'-tz ta'n. Icy'e'n nintzun ban yi bajx k'ej.

6 Ej itzun tal i' le ca'p k'ej: “Tajwe'n yil jatx tib
yi a' yi pi'lij tibaj cyakil luwar, bantz at a' shan tul
cob ama'l.” Ejinintzun bantz chi yi tal i'. 7 Bnix
yi jatxbil xo'l yi a' ta'n. Jun tx'akaj a' cyaj tzak' yi
jatxbil tetz. Ej nin junt tx'akaja’' cyaj cyentibaj. 8Yi
jatxbil xo'l yi a', “tcya'j”,f ban bi' tan Ryos. Icy'e'n
nintzun ban yi ca'p K'ej.

9Ejitzuntali'letoxi'n k'ej: “Yia'yiat wuxtx'otx/,
na waj yil Xchamcu'n tib tul jun ntzi' ama'l, bantz
jalen jun ama'l yi skej.” I nintzun bantz. 10Yi
ama'l yi skej, kale qui'cle't a', “tx'otx™ tzun ban bi'-
tz tan. Ma yi a' yi pi'lij, “mar” tzun ban bi'-tz. Nin
til Ryos yi ba'n atite't cyakil.

11 Ncha'tz tal i: “Na waj yil txa'xan cyakil yi
wuxtx'otx'. Nin na waj yil jal cyakil jilwutz ujul yil
tak' tijal. Na waj yil jal e'chk jilwutz itzaj yil tak’
wutz. Nin na waj yil jal e'chk jilwutz tze' yil tak'
lo'baj.” Nin ya'tz nin bantz chi tal i'. 12]Jal cyakil
jilwutz ujul. Nin ncha'tzjal e'chk jilwutz itzaj yina
tak' tijal. Nin jal e'chk jilwutz tze' yi na tak' lo'baj.

* 1320046, T 13113 ¥ 1:82p35.

Nin til Ryos yi ba'n atite't cyakil. 13Icy'e'n nintzun
ban yi toxi'n K'ej.

14-15 Fj itzun taltz le cyaji'n k'ej: “Na waj yil
lajluchax yi e'chk txekbil tcya'j tan xtxeken yi
wuxtx'otx’, nin tan jatxle'n yi sk'ejl tu yi lak'bal.
Ncha'tz tan Xchajle'n yi e'chk yob tu e'chk k'ejlal.”
Nin ya'tz nin bantz.

16 Yi bnixe'n yi e'chk txekbila'tz, ja bnix cob
Imak txekbil ta'n. Yijun yi mas na txekun ya'stzun
yi jun yi na xcon tan xtxeken tkan skil. Ma yi
junt yi qui'c mas na txekun, ya'stzun na xcon tan
xtxeke'n lak'bal, nin ncha'tz bnix yi e'chk tx'uml
ta'n. 17 Cyakil yi e'chk txekbil yi at tcya’j, Ryos
txumul tetz tan xtxeke'n yi wuxtx'otx'. 18 Ryos
txumul tetz yi e'chk txekbila'tz tan xcone'n tetz
katxekbil, nin ncha'tz tan jatxle'n xo'l yi sk'ejl tu
lak'bal. Ej nin til Ryos yi ba'n atit. 19Icy'e'n nintzun
ban yi cyaji'n K'ej.

20Ejitzuntaltzleto'e'nk'ej: “Nawajyiljalwi'nin
txuc xe a'. Ncha'tz na waj yil jal wi'nin jilwutz
txuc yi ba'n chixicy'in.” I nintzun bana'tz chi tal
i'. 21 Ryos txumul tetz cyakil jilwutz txuc yi at xe
mar. Lmaklo'tz, co'chk lo'tz, i' txumul tetz tircu'n.
Ncha'tzi' txumul tetz cyakil jilwutz txuc yi ba'n na
chixicy'in. 22Yi tilol Ryos yi ba'n atite't cyakil, tk'ol
tzun i’ banl squibaj. Nintzun tal i'-tz: “Na waj yil
puc'un chiwutz cyakil yi txuque'j. Na waj yilnojxe
mar cyak'un. Ncha'tz na waj yil jal wi'nin jilwutz
txuc yil chixicy'in tcya'j.” 23 Icy'e'n nintzun ban yi
to'in K'ej.

24Ej itzun taltz le kaki'n k'ej: “Ncha'tz na waj yil
jal winin txuc wuxtx'otx'. Na waj yil chijal txuc
tetz awuna'n, nin na waj yil chijal smaron txuc.

Ncha'tz na waj yil chijal txuc yi tul chijutnin tu
quib wuxtx'otx".” Inintzun bana's chitali'. 25Ryos
mbanon tetz cyakil jilwutz txuca'tz. Nin til i' yi
chumbalaj nin cyakil.

26 Ej nintzun taltz: “Ncha'tz skabne' wunak.

Ni'cu'n che' kulej chi kutane'n ketz.§ Nin e' ajcaw

shne' scye'j cyakil jilwutz txuc, nin scye'j cyakil

jilwutz cay, nin scye] cyakil jilwutz txuc yi na
ch1x1cy in tcya’j. Nin e’ ajcaw shne' scye'j cyakil yi

e' yi na chijutnin tu quib wuxtx'otx".”

27Ttzun bantz yi cwe'n xtxumul Ryos yi e' wunak,
cho'n cu'n e' tulej chi tane'n i' tetz. Yaj tu
xnam e' tulej.”

28 Ej nin tak' Ryos banl squibaj. Nin tal i'
scyetz: “Na waj yil cxpuc'unwok. Na waj
yil xcawunwok tzone'j wuxtx'otx'. Axwok
ajcaw sbne' scye'j cyakil jilwutz txuc, chi
tane'n cay, nin cyakil yi e' txuc yi na chix-
icy'in, nin scye'j cyakil yi e' txuc yi na
chibiknin quib nka yi na chijut nin quib
wuxtx'otx',” chij i' bantz.t

29 Ej nin ncha'tz tal i' junt xtxolbil scyetz: “Bit-
wok tzaj. Cyakil jilwutz ch'im tu tze' yi na tak'
wutz, ya'stzun ba'n baj ita'n tetz iwa'. 30 Ma yi

e' txuc, ch'im cu'n sbajk cya'n, tu e'chk jilwutz

xtze',” chij Ryos bantz. I nintzun bantz chi tal Ryos

scyetz. 31 Wi'nin stzatzine'n Ryos te cyakil yi ak'un
yimbnix ta'n. Icy'e'n nintzun ban yi wukaki'n K'ej.

1Ya'stzun ban Ryos tan banle'n yi tcya'j tu yi

§ 1:26 1co11:7. ¥ 1:27 Mt19:4; Mr10:6. T 1:28 Gn5:1-2.

wuxtx'otx’, tu cyakil yi e'chk takle'n yi at bene'n
tzi'n wi munt. 2 Ej ma le juki'n k'ej, ujewe'n nin
ban,* na nsken wi't bnix cyakil ta'n. 3 Nin tak' i’
banl tib yi juki'n k'eja'tz. Chin xan nintzun yi jun
k'eja'tz bantz ta'n na ya's tzun k'ej yi tujewe'n i'.

Yiate'tzaj Addn le Edén

4]Je xtxolbile'j te yi Xe'n cu'n bnixe'n yi tcya'j tu
yi wuxtx'otx'.

Yi bnixe'n yi tcya'j tu yi wuxtx'otx' tan Kataj
Ryos, 5 qui'c jun jilwutz xtze' at. Ej nin qui'c nin
junjilwutz ujul at, na ntaxk saj a'bal tan Kataj. Nin
ncha'tz qui'c jun wunak at wuxtx'otx' tan ak'un.
6 Poro yi bnixe'n yi tcya'j tu yi wuxtx'otx', nintzun
je'ul mulk'uj yi a' ta'n, tan sijle'n yi wuxtx'otx' tan
jalen e'chk jilwutz xtze'. 7 Toque'n tzun Kataj
tan banle'n yi bajx wunak. Tx'otx' Xxcon ta'n, tan
banle'n. Ej nin yi bnixe'n ta'n, nintzun oc juclul yi
xXewtz. Ma yi toque'n juclul yi xewtz, oque'n nin
bantz tetz jun wunak yi itz'.

8 Itzun bantz nintzun oc Kataj tan banle'n jun
chum balaj cojbil jalen lilen, tul yi ama'l yi na bi'aj
Edén. Cho'n tzun topone'n yiyaj yi nsken bnix tan
tul yi jun cojbila'tz. 9 Kataj jalsan cyakil jilwutz
tze' tul yi jun cojbila'tz. Chum balaj tze'jal ta'n yi
na tak' wutz,t nin yi ba'n na bajsij. Ej nin nicy'al
yi jun ama'la'tz bnix jun balaj wi' tze' yi na tak'
itz'ajbil. Nin ncha'tz bnix junt wi' tze' yi na xcye'
wutz tan tele'n katxum te e'chk takle'n balaj nin te
e'chk takle'n cachi'.

* 2:2 Ex 20:11; Heb 4:4. T 2:9 Ap 2:7;22:2,14.

10 Ej nin tul yi jun ama'la'tz yi na bi'aj Edén at
jun a' yi xcon tan sijle'n cyakil yi ama'l. Te yi jun
a'a'tz cyaj cu'n k'ab na el. 11 Pison bi' yi bajx, yi
naicy'ak tul cyakil ama'l Havila, kale atite't winin
oro. 12Nin ncha'tz tul yi jun ama'la'tz, at perfum
yi chin c'o'c nin. Nin ncha'tz at e'chk balaj c'ub yi
na bi'aj énice. 13 Ma yi ca'p scyeri a'a'tz, Gihdn bi'
nini'tzyia'yinaicy'ak tul cyakil ama'l cwent Cus.
14Yi toxi'n scyeri yi a'a'tz, Tigris bi', nin i'tz yi a'
yina icy'ak swutzlen yi ama'l cwent Asiria. Ma yi
cyaje'n k'ab yijun a'a'tz Eufrates bi'.

15 Nintzun tak' Kataj Ryos ama'l tetz Adan tan
ta'ten tul yi jun ama'la'tz, nin tan toque'n tan
cojle'n wutz. 16 Itzun tal Kataj tetz: “Ban lbaj
cyakil yi e'chk lo'baj awa'n yi at tzone'j. 17 Poro
qui'c rmeril tan abajsal yi wutz yi jun wi' tze'
yi na xcye' tan Xchajle'n yi e'chk takle'n balaj tu
e'chk takle'n cachi'. Kol baj awa'n, jun cu'n yol
Xquimok,”¥ stzun Ryos.

18 Toque'n tzun Kataj tan xtxumle'n yi qui na
yub yi Xchuc yi yaj at. “Tajwe'n no'c tan banle'n
jun xKk'ajlab yi ba'n tetz i', nin yi ba'n xcon tan
Xch'eye'n,” stzun Ryos tc'u'l cuntu'. 19 Ma yi €'
txuc yi nsken chibaj bnix tan Kataj, yi €' yl na
chixon wuxtx'otx', scyuch' yi e' yi na chixicy'in
tcya'j, tx'otx' tu' xcon ta'n tan chibanle'n. Ej nin e’
opon cyakil yi e' txuca'tz tan Kataj swutz yi yaj tan
toque'ni' tan tocse'n chibi'. Yi chibi'yie' txucyie'
baj oc ta'n, i nin chibi'a'tz at jalu'. 20T' ocsan chibi'
yie'txuc yiba'n tetzawu'n, nini' ocsan chibi' yie'
txuc yi na chixicy'in, nin i' ocsan chibi' yi smaron

i 2:17 R0 6:23;5:12;1Co 15:21.

txuc. Poro qui'c nin jun scyeri e' txuc yi oc chibi'
ta'n yi nink xcon tetz xk'ajlab i', nka nink xcon tan
Xch'eye'n.

21Joyol tzun Kataj puntil, nin cu watzal yi yaj.
Nin te yi na wit, nin eltzaj tcy'al jun tembl. Ma yi
tele'n tzaj tcy'al, ite'n nin ban cyen yi Xchi'bel yi yaj
tan Kataj chitane'n nin. 22 Te yi jun tembl yaj yi
eltzaj tcy'al Kataj, bnix jun xna'n ta'n. Yi bnixe'n
yixna'n topone'n tzun tan Ryos swutz yi yaj.

23Yi bene'n tilol yaj yi xna'n nintzun taltz: “Yi
june'j i'tz mero imbakil, i'tz mero inwankil. Xna'n
tz'a'lchok tetz, na cho'n mme'ltzaj tinwankil tan
Kataj,” stzun i’ bantz.

24 Cha'stzun te cyakil yi e' yaj, yi na oc quixkel
na quil cyen chitaj chitxu', tan chinajewen tu
quixkel.§ Ejnin yijun Imuja'tz yi na cyok'bej quib,
junit na ban chiwankil.

25Yi bnixe'n yaj tu xna'n tan Kataj tx'anlche'
cuntu', poro qui'c mu'X tal nak chitx'ixwij squibil
quib.

3

Yichipajol Addn tu Eva yi ca'wl Ryos
1 Xchixo'l cyakil txuc yi bnix tan Kataj Ryos, at
tzun jun lu'baj.* Chin list nin i' Xchiwutz cyakil
smaron txuc. Nintzun oponyijunlu'baja'tz te Eva,

nintzun taltz:
—¢Bintzij pe yi ko j ja tal Ryos tzitetz yi qui'c cu]

tan ibajsal jun scyeri e'chk jilwutz lo'baj te yi at
tzone'j? stzun lu'baj tetz.

§ 2:24 Mt 19:5; Mc10:7-8; 1Co 6:16; Ef 5:31. * 3:1 Ap12:9;20:2,
10.

2Saje'n tzun tlol Eva tetz:

—~Qui', at cuj tan kabajsal alchok jilwutz lo'baj.
3 Poro ntina'tz jun yi qui'c cuj tan kabajsal wutz,
'tz yi jun wi' lo'baj yi at nicy'al yi cojbile’j. Na ja
tal Ryos yi ntin yi kol kamacquen skaquimok tan

4 —Nk'e'tz bintzi. Quil xquimwok. 5 Na
je yi puntile'j, na na til Ryos yi kol baj ita'n
sjalok itajtza'kl. Tz'elepon itxum tetz e'ch balaj
ajtza'’kl, nin tz'elepon itxum tetz e'ch ajtza'kl
cachi'. Cho'n sbne' itxumu'n chi tane'n xtxumu'n
Ryos. Cha'stzun te qui na taj i' yil baj yi jun
lo'baja'tz ita'n, stzun Bayba'n ban tetz Eva.

6 Toque'n tzun yi xna'n tan xmaye'n yi lo'baj.
Chin elsbil alma' nin, na chin yube'n nin, nin ba'n
na bajsij. Toque'n tzun tan xtxumle'n tan baje'n
jun ta'n,T tan jale'n yi tetz tajtza’kl. Saje'n tzun
stzutul jun nin je bajsaltz, nin ben tk'ol jun tetz yi
chmil. Nin ncha'tz yi chmil nin bajtz tan. 7Yi wi't
baje'n yilo'baj cya'n tele'n tzun pacxuj yi wutz yi
cyajtza’kl. Chinachone'n tzuntz te'j yi tx'anl che’
cuntu'. Cyoque'n tzuntz tan stz'isle'n xak ibX tan
toque'n wutz quikan tan jople'n chiwankil.

8Itzun bantz yi cwe'n k'ej nin ben quibital yi na
xon Kataj Ryos wi cojbil. Cyewal tzun quib xo'lak
tze'. 9]Jilone'n tzaj tzun Kataj Ryos scyetz itzun
taltz:

—ijAddan! ;Na' atiXe't?

10Saje'n tzun stza'wel Adan:

—Jabenwitalyinaxonu'Ta'. Nin tantu'yi tx'anl
chin cuntu' ja chinxob, cha'stzun te ja wew wib,
chij Adan tetz Kataj.

T 3:6 Ro5:12.

11—Na' tzun chij tzatz yi tx'anl quiX cuntu'? ¢Ja
pe' baj yi lo'baj awa'n, yi walnak yi qui'c cuj tan
abajsal?

12_Ja Ta', na yi xna'n yi ntak'u' tetz wuxk'ajlab,
i' nmak'on yi lo'baj swetz tan baje'n wa'n, stzun
Adan bantz tetz Kataj Ryos.

13Bene'n tzun jakol Kataj Ryos tetz yi xna'n:

—¢Mbi tzun ncu' anuc'ul atz?

—“Bajse'n yi lo'baj,” chij lu'baj mban swetz. Ja
tzun xcye'i' taninsuble'n,f nin ja baj yilo'bajwa'n,
chij xna'n tetz Ryos.

14Bene'n tzun tlol Kataj Ryos tetz yi lu'baj:

—Tanyiawil yincu'ajuchul, swak'e' acaws. Nin
swak'e' mas acaws Xchiwutz cyakil yi e' mas txuc.
Tajwe'n yil tzabiknin ac'u'l wuxtx'otx' sbne' opon
tunintz. Nin ncha'tz sbajk tx'otx' awa'n. 15 Nin je
Xwuleje'j: Icontritib sbne'tuyixnan. Ejninncha'tz
chicontr quib sbne'yi e’ ara xonl scyuch'yi e' xonl
yi xnan. Nin yi awi', slo'onk tan yi xonl yi xna'n.
Ma yixonlyixna'n ntin Xchu's tkan slo'onk awa'n,$
chij Kataj Ryos bantz.

16 Ttzun ben tlol Kataj tetz xna'n:

—Ma aX atz, q'uixc'uj tzawalaj jun awal. Ej nin
yi tajbil yi awankil tetz yi awuchmil shne'. Ncha'tz
ajcaw shne'i' tzawe'j.

17Ttzun ben tlol Kataj tetz yi yaj:

—Ma jalu', tan paj yi ja cxom te tajtza'kl yi
awuxkel, nin tan paj yi ja baj yi lo'baj awan
yi walnak yi qui'c cuj tan abajsal, spo'tok yi
wuxtx'otx' wa'n. Tan awil yi ncu' ajuchul, sbne'
opon tunintz chin q'uixc'ujnin ljale't awa' swutz

I 3:13 2Co11:3; 1Ti 2:14. § 3:15 Ap12:17.

yi tx'otx'. 18 Tan apaj sjalok winin tx'i'x nin xtze'
wuxtx'otx'.* Sbajk e'chk jilwutz xtze' awa'n tetz
awa'. 19Ej nin tan tu' yi mapaj inca'wl, tajwe'n tz'el
a' te awi' tan awane'n. Ya'stzun cXwulej jalen yil
cXo'c junt tir tetz tx'otx'. Na tx'otx' tu' ncXbnixe't,
nin tx'otx'te'n nin cXtzajpont, stzun Ryos bantz.

20 Toque'n tzun bi' txkel Adéan ta'n tetz Eva, na
1' chitxu'cy'e'x cyakil jilwutz wunak bene'n tzi'n.
21 Nintzun oc Kataj Ryos tan banle'n be'ch cyetz.
Stz'uml txuc xcon ta'n. Yi bnixe'n ta'n nin octz tan
chiwekle'n.

22 Ttzun tal Kataj Ryos: “Ni'cu'n cyajtza'kl jalu'
chi kutane'n ketz, na na el chitxum tetz na'j scyetz
e'chk ajtza'kl balaj, nin na el chitxum tetz na'j
scyetz e'chk ajtza'kl cachi'. Lastum kol baj wutz
yi tze' cya'n, yi tze' yi na tak' itz'ajbilf tetz ben K'ej
ben sak, na kol baj cya'n qui't chiquim sbne' pon
tunintz,” stzun Ryos bantz.

23 Cha'stzun te cyele'n lajul Kataj Ryos, le coj-
bila'tz, yi na bi'aj Edén. E' el lajul tan quicy'e'n tul
juntama'l, tan cyak'ujen wi tx'otx', wech na tx'otx’
te'n e'. 24Yi cyele'n lajul Ryos, nintzun cyaj tk'ol
cobox querubimf swutz yi jun balaj cojbila'tz.
Ncha'tz cyaj tk'ol jun spar yi nternin na tzan k'a’kl,
nin yi lajke'lnin na weltin tu'tz tan q'uicy'le'n yi
jun wi' tze'a'tz, yi na tak' itz'ajbil. Ya'stzun tulejtz
tan qui cyocompone'n te'j.

4

* 3118 Ro 8:20; Heb 6:8. T 3:22 Ap22:14. 1 3:24 vie
querubim, ni'cu'n mu'X e' scyuch' yi e' dngel, poro at len chixicy'.
Ex 25:20; Ez 10:5; Heb 9:5.

Cain tu Abel
1 Itzun bantz yi chiwitbel quib Adéan tu txkel,
tekal tzun Eva pwokil jun ni'. Yi titz'en yi jun

ni'a'tz nin oc bi' tetz Cain. Nintzun tal Eva: “Tan tu'
banl talma’ Ryos ja jal jun tal wal yi xicy,” stzun i’

bantz. 2Ej nin yi tele'n tiemp nin jal junt tal Eva, yi
na bi'aj Abel.

Itzun yi chich'uye'n yi cob tal Eva, pstor cne'r
tzun ban tetz Abel, ma tetz Cain ak'unwil ban wi
cojbil. 3 Ma yi tele'n tiemp, nin ben tcy'al Cain
jun oy swutz Kataj. Yi toy 1' i'tz wutz tetz tujul.
4Ncha'tz Abel nin ben tcy'al jun oy swutz Kataj.*
Yi tetz toy yi ben tcy'al i'tz cobox scyeri e' bajx
cyal e’ cne'r, poro yi e' yi mas balaj. Ej wi'nin tzun
stzatzine'n Kataj ban te Abel nin te yi tetz toy. > Ma
tetz Cain quinin tzatzin Ryos te'j, pyor te yi toy.
Nintzun je' swutz Cain, nin wi'nin Xchi'che'n c'u'l
bantz. 6 Bene'n tzun jakol Kataj tetz “jCain! ¢Mbi
na chi'ch ac'u'l te'j? ¢Mbi'tz na chukin awutz te'j?
7Yi nink cxom te balaj xtxolbil, cXtzatzink tzun.
Poro tan paj yi qui na cxom te'j, list yi aya'bl tan
toque'ntetz ajcaw tzawe'j. Poronk'e'tztajwe'n tan
xcyewe'n tzawe'j. Tin tu' qui't tzawak' ama'l tetz,”
stzun Ryos bantz tetz Cain.

8 Itzun bantz nin ben moxol Cain yi Abel tan
chibene'n tan xo'n xo'l wutz. Te yi na chixon,

nintzun oc Cain tan biyle'n cu'n Abel yi titz'un.t

9 Itzun te yi nsken quim Abel tan Cain, nintzun
jak Kataj tetz:

—iCain! ¢Na' tzun atite't Abel yi awitz'un?

* 4:4 Heb 11:4. Jf 4:8 Mt 23:35; Lc11:51; 1Jn 3:12.

—Cuquen Ta', qui na wil wetz. ¢IXkaj in tzunk
q'uicy'lom te yi witz'un?

10 —jYaj! chin juntlen nin yi awajtza'kl yi ncu'
anuc'ul. Na yi Xch'el yi awitz'un yi mme'l ko-
jXuj wuxtx'otx', na tzan tan aXochle'n tzinwutz.}
11 Cha'stzun te swak'e' acaws. Tajwe'n cXe'l swutz
yi tx'otx'e'j yi ntz'ubun yi Xch'el awitz'un. 12Ej nin
mpe lok cXo'c tan cojle'n wutz tx'otx' qui't 1tak’
balaj cosech tzatz. Jalt xo'n tzabne' bene'n tzi'n wi
munt, nin quil cXuje', stzun Ryos tetz Cain.

13 Stza'wel tzun Cain yol Kataj:

—¢Xe'n lwulej Ta'? Quil chinxcye' tan muc'len
yi incaws yi ntak'u' swetz, na tajwe'n tan wele'n
tul yi ama'le’j, nin qui'c rmeril tan wilolt wutzu'.
14 Jalt xo'n tzimbne' bene'n tzin. Quil na'tij tul
junt ama'l, nin awer nak tzimbne' kale na't cu'nt.
Alchok scyetz yil chinnoj quen swutz chinquimok
ta'n, stzun Cain bantz tetz Ryos.

15 Saje'n tzun stza'wel Kataj:

—Alchok scyetz yil tz'oc tan abiylen cun
swak'e' juk tir mas yi caws tzawutz, stzun Kataj

bantz. ) ) )
Toque'n tzun jun techl Cain tan Kataj, bantz cya'l

jun tz'oc tan biyle'n cu'n. 16 Tele'n tzun Cain tul yi
ama'l kale e'jilone't tu Kataj. Cho'n tzun topone'n
tan najewe'n tul yi ama'l yi na bi'aj Nod. Yi jun
ama'la'tz cho'n at swutzlen Edén.
Yie'xonl Cain

17 Itzun bantz, nintzun chiwitbej quib Cain tu
txkel. Tekal tzun yi txkel pwokil jun ni'. Yi
tele'n tiemp nin itz'ij yi jun ni'a'tz, nin oc bi' tetz

I 4:10 Heb12:24.

Enoc. Yi puc'une'n chiwutz yi e' xonl Cain nin
bnix jun tnum ta'n. Enoc ban yi bi' yi tnuma'tz.
I te'n bi' yi cy'ajl Cain ja oc tk'ol tetz bi' yi thum.
18 Enoc ya'stzun taj Irad, Irad ya'stzun taj Mehu-
jael, Mehujael ya'stzun taj Metusael, nin Metusael
ya'stzun taj Lamec. 19 Cob txkel Lamec banak,
Ada bi' jun, ma junt Zila bi'. 20Yi Ada ya'stzun
xtxu' Jabal, ma yi jun Jabala'tz ya'stzun chimam
chite' yi e' wunak yi mantial tu' chica'l, nin yi
awunan wacX cyan. 21]Jal jun titzun Jabal yi
Jubal bi'. YiJubala'tz ya'stzun yi ntxumun tetz yi
bajx kbetz. Cha'stzun te yi oc i' tetz chimam chite'
tane'n cyakil yi e' aj kbetzum, chi tane'n yi e' yi na
xconsan arpa tu e'chk jilwutz chirimiy. 22 Ncha'tz
Zilayica'p txkel Lamec, jaljun tal yi na bi'aj Tubal-
cain. Yi Tubal-caina'tz i' jun txak'ol ch'ich' banak.
Ja xcon hierro ta'n tu jun jilwutz ch'ich’' yi k'an
yubil, yi na bi'aj brons. Ej nin ncha'tz jal jun tanub
Tubal-cain yi na bi'aj Naama.

23 Inti Lamec nintzun ben tlol scyetz e’ txkel: “I
bin jalu', na waj chinjilon tzitetz. At jun yajyija
quim wa'n tan tu' yi nchinq'uixpij ta'n. Xicye't1',
poroja quim wa'n tan tu' yi nchinlo'on mu'xX tal ni'
ta'n. 24 Talnak Ryos yi tz'ak'lok juk tir chicaws yi
e' yil biyon cu'n Cain. Poro pyor cu'n yi e'yil cho'c
tan imbiyle'n wetz, na yi in wetz swak'e' oxc'al tu
juklaj tir chicaws,” stzun Lamec bantz.

Yititz'e'nyitoxi'n chinitxa' Adan tu Eva
25 Itzun bantz nin chiwitbej quib Adan tu Eva.
Tekal tzun pwokil Eva junt ni'. Yi titz'e'n yi ni'
nin oc bi' i' tetz Set. Itzun tal yi xna'ntz, “Ryos

mmak'on junt wale'j, tetz xel Abel yi quimnak tan
Cain.”

26 Ttzun bantz, yi yajine'n Set nin jal jun cy'ajl yi
na bi'aj Enos. Te yi at tzaj Ends wuxtx'otx', ya'stzun
cyoque'n tan xconse'n yi bi' “Jehova” tan na'wse'n
Kataj Ryos.

)
Yie' xonl Addn

1 Cyakil yi e'chk bi'aje'j yi kocopon tan xtx-
umle'n, e' cu'n xonl Adan.

Itzun yi bnixe'n cu'n yi bajx wunak tan Ryos,
ni'cu'n tulej chi tane'ni'. 2Yaj tu xna'n e' bnix ta'n.
Nin yi chibnixe'n, toque'n tzun chibi' tak'un tetz
Adan.” Nin tak'i' banl squibaj.

3Ma Adén, a'tij jun cient tu junaklaj yob yi ntaxk
itz'ij junt cy'ajli'. I cunin yubil Adan cy'a'n ta'n yi
titz'en. Toque'n tzun bi' yi jun ni'a'tz ta'n tetz Set.
4 Wajxakt cient yob a'tijt Adan yi nsken itz'ij Set.
Ej nin te yi tiempa'tz jalen nin ban mas nitxajil
i'. 3> Quime'n nintzun ban Addn yi stz'aken beluj
cient tu junaklaj yob ta'n.

6 Ma Set, a'tij jun cient tu o' yob yi ntaxk itz'ij yi
cy'ajl yi na bi'aj Ends. 7 Wajxakt cient tu juk yob
a'tijt Set yi nsken itz'ij yi cy'ajla'tz. Ej nin te yi jun
tiempa'tz jalen nin ban mas nitxajil i'. 8 Quime'n
nintzun ban Set yi stz'ake'n beluj cient tu coblaj
yob ta'n.

9Ma Engs, a'tij jun mutx' tu lajuj yob te yi ntaxk
itz'ij yi cy'ajl yi na bi'aj Caindn. 10 Wajxakt cient
tu o'laj yob a'tijt Enos te yi nsken itz'ij Caindn.

* 5:2 Gn 1:27-28; Mt 19:4; Mc 10:6.

Ej nin te yi tiempa'tz jalen nin ban mas nitxajil
i'. 11 Quime'n nintzun ban Enos yi stz'ake'n beluj
cient yob ta'n.

12 Ma Caindn nsken tz'ak oxc'al tu lajuj yob yi
titz'e'nyicy'ajli' yi na bi'aj Mahalaleel. 13 Wajxakt
cient tu ca'wunak yob a'tijt Cainan yi nsken itz'jj
Mahalaleel. Ej nin te yi waxak cient tu ca'wunak
yoba'tz,jale'n nin ban mas nitxajili'-tz. 14Quime'n
nintzun ban Caindn yi stz'ake'n beluj cient tu lajuj
yob ta'n.

15 Ma Mahalaleel, a'tij oxc'al tu o' yob yi ntaxk
itz'ijt yi cy'ajl i’ yi na bi'aj Jared. 16 Wajxakt cient
tujunaklaj yob a'tij Mahalaleel yi nsken itz'ij Jared
nin te yi tiempa'tz jale'n nin ban mas nitxajil i'-
tz. 17 Quime'n nintzun ban Mahalaleel yi stz'ake'n
wazxak cient tu jun mutx' tu o'laj yob ta'n.

18 Ma Jared, nsken tz'ak jun cient tu oxc'al tu
cob yob ta'n yi titz'e'n yi cy'ajl i' yi na bi'aj Enoc.
19Wajxakt cient yob a'tijt Jared yi nsken itz'ij Enoc,
nin te yi tiempa'tz, jalen nin ban mas nitxajil i'.
20 Quime'n nintzun ban Jared yi stz'ake'n beluj
cient tu oxc'al tu cob yob ta'n.

21 Ma Enoc, a'tij oxc'al tu o' yob te yi ntaxk itz'ij
yi cy'ajl i’ yi na bi'aj Matusalén. 22 Oxt cient yob
a'tijt Enoc yi nsken itz'jj Matusalén. Nin te yi
tiempa'tz jale'n nin ban mas nitxajil i'. Ej nin te yi
tiemp yi a'tij Enoc wuxtx'otx', xom i' te tajbil Ryos.
23 0x cient tu oxc'al tu o' yob a'tij Enoc wuxtx'otx'.
24 Poro qui nin quim, na tan tu' yi xom i' te tajbil
Ryos ntx'akx cuntu', na Ryos icy'an nin i'.1

T 5:24 Heb 11:5;Jud 14.

25 Ma Matusalén, sken tz'ak jun cient tu jun
mutx' tu juk yob ta'n yi titz'e'n yi cy'ajl 1' yi na
bi'aj Lamec. 26 Jukt cient tu jun mutx' tu cob yob
a'tijt Matusalén te yi sken itz'ijj Lamec. Nin te jun
tiempa'tz jale'n nin ban mas nitxajil i'. 27 Quime'n
nintzun ban Matusalén yi stz'ake'n beluj cient tu
oxc'al tu beluj yob ta'n.

28 Ma Lamec, sken tz'ak jun cient tu jun mutx' tu
cob yob ta'n yi titz'e'n jun cy'ajl. 29 Noét tzun ban
bi' tak'un, na talnak Lamec: “Po'tnakt yi tx'otx'
tan Kataj Ryos, cha'stzun te tajwe'n tan kak'uje'n
swutz tan kac'a'chal kib, poro tan yi jun ni'ej
skujek ta'n,” stzun Lamec bantz. 30 0't cient tu jun
mutx' tu o'laj yob a'tijt Lamec yi nsken itz'ij Noé.
Nin tul yi jun tiempa'tz jale'n nin ban mas nitxajil
i'. 31 Quime'n nintzun ban Lamec yi stz'ake'n juk
cient tu oxc'al tu juklaj yob ta'n.

32 Ma Noé, yi stz'ake'n o' cient yob ta'n, kalena's
tzun jale'n ox cy'ajl i' yi na chibi'aj Sem, Cam nin
Jafet.

6
YiXe'n cu'n e’ ban wunak yi chipuc'une'n
1Ttzun bantz yi chipuc'une'n wunak wuxtx'otx/,
nintzun jal wi'nin chinitxa’, nin wi'nin balaj xun
ban Xchixo'l. 2 Ej nin yi quilol yi e' nitxajil Ryos™
yi chumbalaj nin e' xuna'tz, cyoque'n tzuntz tan

} 5:29 vina elepontyibi'aj “Noé” le chiyol yi e'hebreyi'tz “ujlen”.
* 62 “vie nitxajil Ryos.” At e' yina cyal yi na jilon scye'j e' ngel,
nin at e' na cyal yi na jilon scye'j chinitxajil yi e' balaj nak. Ncha'tz
at e'yina cyal yi na elepont yi e' nitxajil yi e' rey, yi e' cyocsaj quib
tetz Ryos.

joyle'n yi cyajbil chixo'l tan cyok'bel quib scyuch'.
3 Poro yi tilol Kataj Ryos, itzun taltz: “Ja wi't icy'
impaj scye'j cyakil wunak. Qui't no'cil tan makle'n
chiwutz na qui na cho'c jak' inca'wl. Ntin na
cyak' ama'l tetz cyajtza'kl cachi'. IXnin cuntunin
ate' jak' ca'wl yi tajbil chiwankil. Cha'stzun te,
junt cuntu' cient tu junak yob swak'e' scyetz tan
cya'te'n wuxtx'otx'.”

4 Ttzun bantz yi cyok'bel quib yi e' nitxajil
Ryosa'tz scyuch' yi e' xuna'tz, nintzun jal chinitx-
ajil scyuch'. Yi chinitxajila'tz yi jal, chin wutz
quikan nin e' ban. Ej nin yi e' nitxa'a'tz yi e' jal,
%lentin na kana'wsaj, tantu' yi mbi cu'n banake'

entz.

5> Itzun bantz yi tilol Ryos yi chin juntlen nin cya-
jtza'kl cyakil wunak, yi ntin e'chk ajtza'kl cachi' na
chitxum, 6 nintzun saj jun chin bis te talma'. Itzun
taltz: “Qui'k e' mbnix yi e' wunake'j wa'n. 7Ba'n
tcu'n chisotzok chicyakil cu'n wa'n. Nin ncha'tz
chicopon insotzal cyakil e' jilwutz txuc. Chisotzok
tircu'n wa'n, na ba'n tcu'n qui'ck e' cu' imbnol.”

8 Ntin jun tal wunak yi tzatzin Kataj Ryos te'j, i'tz
Noé.t

Yi mbi cu'n banak Noé
91 bin jalu' je xtxolbile'j te yi mbi cu'n banak
Noé. Chumbalajnini'banak, nanin xomi'te ca'wl
Ryos. Ntin cu'n i’ jal c'ulutxumil swutz Ryos.}
10Ejnin e'jal ox cy'ajl. Atjunnabi'aj Sem, nin at
junt na bi'aj Cam, nin at junt yi Jafet bi'. 11-12Chum
balaj nintzun banak Noé swutz Ryos, ma yi e' mas

T 6:8 Mt 24:37; Lc17:26; 1P 3:20. i 6:9 2P 2:5.



Génesis 6:13 Xviii Génesis 6:20

wunak chinjuntlen nin cyetz cyajtza'kl. E'len cu'n
mal nak.

Itzun yi tilol Ryos yi mbi cunin na chitzan
wunak tan banlen, 13 nintzun ben tlol tetz Noé:
“Ja wi't bixe' wa'n tan chisotzaje'n cyakil wunak,
na ntin na chibiy quib squibil quib. Cha'stzun
te chicopon insotzal tuml cyakil jilwutz txuc tu
cyakil e'chk takle'n yi at wuxtx'otx'. 14 Ma aXa'tz
Noé, banaj jun xo'mbil wia'. Ba'n xcon jun jilwutz
tze' awa'n yi at k'olil. Nin banaj e'chk cuart tul
yi jun xo'mbila'tz. Ma yil bnix, tajwe'n tzanojsaj
yi Xchubil tze' tan jun jilwutz k'ol yi na bi'aj brea,
bantz quil tz'oc a' tul. Okquen yi k'ol awa'n tc'u'l,
nin ncha'tz solte'j tan qui toque'n a' tul.

15 ”Ej nin je tzawuleje'j: Yi Xkinewe'n, jun cient
tu junak o'laj metr tzawulej. Ma yi wutz, junak
cob metr tu ni'c tzawulej. Ej nin oxlaj metr tu ni'c
tzawulej yi wutz tkan. 16 Ej nin ox chup tzawulej
tc'u'lyijun barca'tz. Nin ba'n tzaban jun wentanu'
tzak'yi tz'ujbil, tak'un me' war. Ej nin ba'n tzaban
jun puert xlaj.

17 »Tajwe'n tzaban yi jun xo'mbila'tz na tz'ul
a'bal wa'n wi munt tan chisotzaje'n cyakil wunak,
nin cyakil txuc. Chicyakil cu'n Xchiquimok yil noj
bene'n tzi'n wuxtx'otx' tan a'.

18 ”Ma aXa'tz Noé, swale' jun xtxolbil tzatz. Ja
wi't imbixbaj yi xtxolbile'j tzawuch'. Xclaxok wa'n
tuml anajal, na cXocopon tul yi barc scyuch' e’
acy'ajl, tu awuxkel, scyuch' e' awulib. 19 Ncha'tz
na waj yil cho'c jujun lmuj txuc tzite'j le barc, jun
mam nin jun tij. Na na waj yil chiclax, chi sbajok
tzite'j itetz. 20 Tajwe'n tan cyoque'n jujun lmuj
txuc tzite'j te cyakil jilwutz txuc yi at bene'n tzi'n

wi munt. Jujun Imuj scyerl e' yi tetz awuna'n,
nin jujun Imuj scyeri e' yi tu na chijut nin quib
wuxtx'otx'. Ya'stzun wajbil, bantz quil chisotz yi
txuca'tz. 21 Poro tajwe'n cxo'c tan Xchamle'n iwa',
nin chiwa'yi e' txuc. Ej nin tajwe'n tan acolol tul
barc bantz quil xquimwok tan we'j,” stzun Ryos
bantz tetz Noé.

22 Bnix cyakil e'chk taklema'tz tan Noé, quib yi

talnak Kataj tetz.S

7

Yi cwe'n mule'n jun chin wutzile'n a'bal

1Ttzun bantz yi tele'n tiemp nintzun tal Ryos tetz
Noé: “Ma jalu' Noé, Xchixo'l cyakil wunak yi ate'
wuxtx'otx', ntin cu'n aX, aX balaj.* Nque'n bin le
barc cyuml e' anitxa' tu awuxkel nin e' awulib.
2 Ma yi e' txuc yi nk'e'tz xan, yi at cuj tan baje'n
ita'n, tajwe'n tan cyoque'n le barc tzite'j, juk chak
Imuj te jujun jilwutz txuca'tz, ma yi e' txuc yi Xan
tan baje'n ita'n, cho'ken jun ntzi' Imuj awa'n te
jujun jilwutz. 3 Ncha'tz yi e' txuc yi na chixicy'in
tcya'j tajwe'n cho'c, juk chak Imuj te jujun jilwutz
bantz chiclaxe'n. 4 Na le jukt k'ej xe'tok a'bal
wa'n. Ca'wunak k'ej nin ca'wunak ak'bal sbhne' yi
a'’bala'tz. Na yi wetz wajbil i'tz tan chisotzaje'n
cyakil wunak nin cyakil txuc yi bnixnak wa'n,”
stzun Kataj Ryos bantz tetz Noé. 5 Ej nin quib yi
talnak Ryos tetz, i nin tzun tulejtz.

6 At Noé tul wukak cient yob yi cwe'n yijun chin
a'bal tan nojse'n yi wuxtx'otx'. 7 Toque'n tzun i'
le barc tan colol tib tk'ab yi a'bal, nin Xomquen

§ 6:22 Heb 11:7. * 7:1 Gn 6:9;15:6; Lc 2:25.

yi txkel te'j, scyuch' e' cy'ajl tu quixkel.T 8 Ncha'tz
e' baj oc cyakil jilwutz txuc. E' oc yi e' txuc yi
at cuj tan chibaje'n cyan. Ej nin e' oc yi e' txuc
yi qui'c cu tan chibajsal. Ncha'tz e' oc yi e' yi
na chixicy'in tcya'j nin yi e' yi na chijut nin quib
wuxtx'otx'. 9 Quicobenle'n baj cyoque'n tak'un.
Jun mam nin jun tij e' baj octz ta'n, i nintzun tulej
i-tz, quib yi tal Ryos tetz. 10Yi je'mpone'n yi juki'n
ke'jyicyocompone'n tul barc nintzun xe'tij yia'bal
Wuxtx'otx'.

117Ja xe'tij yi jun a'bala'tz te yi na xon Noé tul
wukak cient yob, le juklaj tajlal yi ca'’p xaw te
yi jun yoba'tz. Nintzun saj kojxuj wi'nin a'bal
tcya'j.f Nin ncha'tz je'ul mulk'uj winin a' xe mar.
12 Ca'wunak k'ej nin ca'wunak ak'bal ban yi a'bal.
13 Poro te ite'n nin k'eja'tz yi xe'te'n a'bal ya'stzun
cyoque'n Noé tu txkel le barc tu yi ox cy'ajl yi na
chibi'aj Sem, Cam nin Jafet. Ncha'tz e' oc xomok
yi quixkel yi e' cy'ajola'tz. 14 Oque'n nin e' bantz
scyuch' cyakil e' smaron txuc, nin cyakil txuc yi
ba'n tetz awuna'n. Ncha'tz e' oc cyakil jilwutz txuc
yi na chixicy'in tcya'j, scyuch' yi e' txuc yi tu na
chijut nin tu quib wuxtx'otx'. 15 Quicobenle'n baj
cyoque'n cyakil jilwutz txuca'tz te'j Noé le barc.
16 Quib yi tal Kataj tetz Noé i nintzun tulej. Yi wi't
cyoque'n cyakil, nintzun cu' lamol Kataj yi puertil
yibarc.

17 Ca'wunak k'ej nin ca'wunak ak'bal ban yi
a'bal. Yi Xch'uye'n yi @' wuxtx'otx' nin je' palol yi
barc. 18 Ch'uye'n nin ban yi a' nin palij yi barc ta'n.
19Yi Xch'uye'nyia'ja xcye' tan jople'n yi e'chk wutz

T 7:7 Mt 24:38-39: Lc17:27.  § 7:11 Lc17:26; 2P 3:6.

yi chin wutz tkan nin. 20 Juk metr icy' yi a' tibaj yi
e'chk wutza'tz.

21Yi baje'n yi xtxolbila'se'j, ya'stzun chiquime'n
cyakil wunak yi ate' wuxtx'otx', nin ya'stzun
chiquime'n cyakil jilwutz smaron txuc, nin
ya'stzun chiquime'n cyakil txuc yi ban tetz
awunan scyuch' yi e' yi na chijut nin quib
wuxtx'otx'. 22 Cyakil yi wunaka'tz nin cyakil
txuca'tz e' baj quim len. 23 Ntina'tz €', e' clax yi €'
yi e' oc tej Noé le barc. Ma yi e' mas wunak e’ baj
quim. Ncha'tz yi e' mas smaron txuc, nin e' mas
txuc yi ba'n tetz awuna'n e' baj quim. E' baj quim
yi e' txuc yi na chixicy'in, scyuch' yi e' yi na chijut
nin quib wuxtx'otx'. 24 Xkanca'p tzun cient K'ej
a'tij a' wi tx'otx'.

8

Yi makxe'n yi jun chun wutzile'n a'bal nin yi
tajencunyia’

1 Poro Noé scyuch' yi e' txuc yi ate' tc'u'l yi
barc, quinin €' el te c'u'l Ryos. Cha'stzun te xtx-
umul i' tan saje'n jun cyek'ek' tan tajse'n cu'n
yi a. 2 Ncha'tz yi a'bal, makxe'n nintzun bantz.
Nin ncha'tz qui'ct a' je'ul mulk'uj xe mar. 3 Yi
makxe'n e'ch Xchun a' nsken el xkanca'p cient k'ej
cyak'un Noé tul barc, nintzun xe'tij yi a' tan taje'n
cu'n. 4Juklaj tajlal yi juki'n xaw ya'stzun yi cwe'n
pone'n lajpuj yi barc tibaj jun scyeri e'chk wutz
cwent luwar yi na bi'aj Ararat. > Jun tzunin taje'n
cun yia'. Ej nin yi tucumule'n yi bajx k'ej te yi
lajuji'n xaw sken tzun lajluchax wi'ak wutz.

6 Xch'iwal tzun Noé ca'wunakt k'ej. Kalena's tzun
jen jakol yi wentanu'il yi barc. 7Yi jakxe'n yi
wentanu' nintzun eltzaj stzakpul jun joj. Poro
tunin na xicy'in cuntunin i'-tz tcya'j, tan Xch'iwe'n
jalen yi skeje'n wuxtx'otx'. 8Yi sken eltzaj yi joj,
ncha'tz nin eltzaj stzakpul Noé jun slu'k tan tele'n
xtxum i' tetz yi ko sken skej yi wuxtx'otx'. 9 Poro
tan paj yi iXnin pi'lij yi a' wuxtx'otx', cya'l nin jale't
ama'l tan yi slu'k tan tujewe'n. Cha'stzun te nin
opont junt tir kale eltzit tzakpu'n. Ej nin list Noé
tan xtxoble'n quen junt tir tul barc.

10 Nintzun Xch'iw Noé jukt k'ej, kalena's tzun
tele'nt stzakpul junt tir yi tal slu'ka'tz. 11Yi tele'nt
stzakpul sken nintzun cu k'ej yi pakxe'nt junt tir.
Cy'a'n jun tal xak oliw ta'n yi tocompone'n. Nin
tan tu' yi cy'a'n yi xak tze'a'tz ta'n, nin el xtxum
Noé tetz yi tzan skeje'n wuxtx'otx'. 12Itzun te yi
nsken ocopon junt tir yi tal slu'k, nintzun Xch'iw
Noé jukt k'ej, kalena'tz tzun tele'nt tzakpultz, poro
qui't pakxij yi tal slu'ka'tz.

13Ttzun bantz yi na xon tzaj Noé tul kak cient tu
jun yob, yi bajx k'ej te ac'aj yob, tele'n tzun tcy'al i'
mu'X wi' yi barc. Yi tele'n ta'n nintzun tiltz yi sken
skej yi wuxtx'otx'.

14 Ttzun le junak juk tajlal te yi ca'p xaw teri
yoba'tz, nternin chin skejt ban yi wuxtx'otx'
15 Nintzun tal Kataj Ryos tetz Noé: 16 “Ba'n
cxe'lwok le barc jalu'. Ba'n tz'el awuxkel nin e’
anitxa' scyuch' e' awulib. 17 Ncha'tz ba'n che'l yi
e' txuc yi ate' tzawe'j le barc. Ba'n che'l chicyakil
yi e' yi ba'n chixiquin, scyuch' yi e' yi ba'n tetz
awunan, nin ba'n che'lyi e'yi tuna chijut nin quib

wuxtx'otx'. Tajwe'n tan cyele'n chicyakil bantz
chibene'n bene'n tzi'n wuxtx'otx', na yi wajbil i'tz
tan chipuc'une'n,” stzun Ryos bantz tetz Noé.

18 Cyele'n tzaj tzun Noé le barc. Xome'l tzaj yi
txkel, cyuml yi e' cy'ajl scyuch' e' tlib. 19 Ncha'tz yi
e' txuc yi ba'n tetz awuna'n, e' baj eltzaj. Ncha'tz
e' smaron txuc e' baj eltzaj. Ej nin e' baj eltzaj yie'
txucyituna chijut nin quib, scyuch'yi e' txucyina
chixicy'in. Chicyakil cu'n e' baj eltzaj.

20 Toque'n tzun Noé tan wekle'n cobox c'ub
tetz patbil chitx'ixwatz. Yi bnixe'n nintzun e' baj
saj stz'amol Noé jujun scyeri e' txuc yi ba'n tetz
chitx'ixwatz. Ej nin pat Noé yi e’ txuca'tz tetz toy
tetz Ryos. 21 Itzun yi toponen yi c'o'cal yi toy i'
swutz Kataj, nintzun tal Kataj tetz: “Qui't no'c tan
sotzaje'n cyakil e'chk takle'n yi at wuxtx'otx' tan
a' tan chipaj e' wunak, na yi e' wunak, e' cun
juchul il yi chijuyil tzaj. Qui't sotz junt tir yi e'chk
taklema'tz wa'n tan a' tan chipaj. Ncha'tz e' txuc,
qui't chisotz junt tir wa'n, chi mimban te jun tire'’j.
22”Talen pe'k atite't yi wuxtx'otx’,
tz'ocopon ujul nin sjalok cosech.

Sjalok jujun tiemp tz'a,

nin jujun tiemp che'w.

Sjalok jujun tiemp a'bal,

nin jujun tiemp cresum.
Ncha'tz yi sk'ejl tu lak'bal,
iten nin sbne' chi tane'n nin,”
chij Ryos bantz tetz Noé.

9

Yiac'aj xtxolbilyi tal Ryos tetz Noé

1Ej nin ncha'tz tak' Ryos banl tib Noé scyuch' e
nitxajil tan yi yole'j: “Sjalok winin initxa' bantz
jalen winin wunak bene'n tzi'n wuxtx'otx'.*
2 Cyakil jilwutz txuc yi at bene'n tzi'n wi munt
chocopon jak ica'wl. Xchixobok tzitetz. Yi e'yi ate'
xe mar scyuch' yi e' yi na chixicy'in tcya'j, chi-
cyakil cu'n Xchixobok tzitetz. 3 Swak'e' ama'l tzitetz
tan chibajse'n alchok scyetz scyeri e' txuca'tz nin
alchok jilwutz itzaj yi na el italma' te'j. 4 Ntina'tz
jun takle'n yi qui'c rmeril tan baje'n ita'n, i'tz yi
chichi'bel yi e' txuc yi qui na el chiXch'el yi na
chiquim. Na yi stz'ajbil jun txuc nka jun yaj cho'n
at le Xch'el.T 5 Ej nin cyakil wunak, nin cyakil txuc
yina cho'c tan biyle'n cu'n jun cyuch’, banij cyetz
chicawsa'tz wa'n. Na alchok scyetz jun yil shiy
cunjuntuch', stak'e' cwent tzinwutz nin banij tetz
cawsa'tz wan. 6 Alchok scyetz yil sbiy cu'n junt
wunakf tajwe'n yil cu biyij tetz, na axwok cu'n
welblal. 7 Ncha'tz axwok itetz, ba'n chijal wi'nin
initxajil bantz chibene'n lo'on wunak bene'n tzi'n

wi munt,”§ stzun Ryos bantz.

8 Ncha'tz tal Ryos tetz Noé scyuch' e' cy'ajl:
9 “Bitwok tzaj. Ja bixe' jun ac'aj xtxolbil wa'n tetz
itetz. Poro nk'e'tz ntin tetz itetz ma na ncha'tz
scyetz cyakil ixonl yi Xchijalok tzantzaj. 10Yi jun
ac'aj xtxolbila'tz i'tz tetz itetz nin scyetz cyakil yi
e' txuc yi xomche' tzite'j yi ncxe'lwok tzaj le barc.
Qui'c na ban mpe ik e' txuc yi na chixicy'in, nka
e' txuc yi ba'n tetz awuna'n. Qui'c na ban ko e’
smaron txuc nka qui', na yi jun ac'aj xtxolbila'tz

* 9:1 Gn 1:28. T 9:4 Lv7:26;17:10-14; Dt 12:16, 23; 15:23. i 9:6
Gn 1:26; Ex 20:13. § 9:7 Gn 1:28.



Génesis 9:11 XXV Génesis 9:21

yi ja bixe' wa'n i'tz tetz cyakil jilwutz txuc. 11 Ej
nin qui'c rmeril tan xite'n yi jun ac'aj xtxolbila'tz.
Je xtxolbile'j: Ja wi't bixe' wa'n yi qui't no'c tan
chisotzaje'n cyakil wunak tan a'. Qui't saj a'bal
wa'n tan sotzaje'n yi e'chk takle'n yi at wuxtx'otx'.
12 Nin je jun techle'j tan Xchajle'n tzitetz scyuch'
cyakil txuc yi ne'lk cu'n te inyol. 13 Ja wi't je' yi
arco iris™ wa'n tcya'j, ya'stzun yi techl yi ja wi't
bixe' jun xtxolbila'tz wa'n skaxo'l tzituch'. 14 Ej
nin sbne' opon tunintz, yil smoltzaj tib shak' wa'n,
ilenin Xchaje' tib yijun arco irisa'tz. 15 Ej nin cyakil
tir yil Xchaj tib, swile', nin tz'ul tx'akx tinc'u'l yi
xtxolbil yi ja wi't bixe' wa'n skaxo'l tzituch', nin
scyuch' cyakil txuc. Qui't tzun saj junt tir a'bal
wa'n tan isotzaje'n. 16 Yil Xchaj tib yi arco iris
tul sbak’, tz'ul tzun tx'akxuj tinc'u'l yi xtxolbil yi
ja bixe' wa'n skaxo'l tzituch' nin skaxo'l scyuch'
cyakil txuc yi ate' bene'n tzi'n wi munt. 17Yi arco
irisa'tz ya'stzun quiwel yi xtxolbil yi ja bixe' wa'n
tzituch' nin scyuch' cyakil txuc yi ate' wuxtx'otx',”
stzun Ryos bantz.
Yichibi'e'cy'ajl Noé

18 Je chibi' yi €' cy'ajl Noé yi e' eltzaj te'j le
barc: Sem, Cam, nin Jafet. Yi Cama'tz, ya'stzun taj
Canaan. 19 Nin tan chixonl yi ox cy'ajl Noé-a'tz, ja
noj junt tir yi wuxtx'otx' cya'n wunak.

20Ttzun bantz yi xone'n tiemp nintzun xe'tij Noé
tan ak'un wi cojbil, nin cu tawal jalaj uva. 21 Ej
nin yi jale'n wutz yi uva nintzun je tc'ajal yi win
yi bnix ta'n te yi wutz uvaja'tz, nin oc a' twi'. Yi

9:13 Yi “arco iris” na bi'aj “lu'baj”, nka “Xchejcan” le kayol.
Ncha'tz at e' yi na cyal “soj” tetz.

toque'n a' twi' nintzun cyaj cutxlok nicy'al tal pach

yi mantial tu'. Qui'c be'ch tetz at. 22 Ma Cam, yi taj

Canaan, nintzun ben tilol yi cutxljj yi taj, nin qui'c

yi be'ch tetz. Tele'n tzaj tzun tan talche'n scyetz

Sem tu Jafet. 23Yi quibital nintzun ben quicy'al

jun xbu'k. Nin je nin chik'ol wi chixulchub. Nin

wutzcoquenle'n e' bene'ntz tuch' tan jople'n yi
wankil prow chitaj. Ya'stzun e' bantz tan qui

quilol wankil i".

24Ttzun yi tule'n yos tu Noé, nin yi tbital yi mbi
cu'n ban yi Xch'i'p, nintzun taltz:

25 “T bin jalu' cawsok Canadn. Tz'ocopon tetz
chimos yi e' mos yi e' stzicy.”

26 Ej nin ncha'tz tal Noé: “Tak' tzaj Kataj Ryos yi
banl tibaj Sem. Ma tetz Canaan, ban tz'oc
tetzmos1i'.

27Ej nin ncha'tz nink tak' Ryos ama'l tetz Jafet tan
bene'n lo'on yi tetz xtx'otx'. Ej nin snajank
1' Xchixo'l yi e' xonl Sem. Ma Canaan, mos tu'
Jafet shne'.”

28 Ttzun yi nsken icy' yi jun chin wutzile'n
a'bala'tz, a'tij Noé oxt cient tu ni'cy yob wuxtx'otx'.

29 At Noé tul beluj cient tu ni'cy yob yi quime'n.

10

Yichixonlyie'cy'ajl Noé
11 bin jalu' katxume' chixonl yi e' cy'ajl Noé. Yi
nsken icy'pon yijun chin wutzile'n a'’bala'tz, jalen
nintzun ban chinitxajilyie'cy'ajlNoé, yi Sem, Cam

tu Jafet.

2Ttzun yi €' cy'ajl Jafet, ja chibi'aj: Gomer, Ma-
gog, Madai, Javan, Tubal, Mesec tu Tiras. 3 Ma

yi e' cy'ajl Gomer, yi bajx cy'ajl Jafet, ja chibi'aj:
Askenas, Rifat tu Togarma. 4Mayie' cy'ajlJavan, yi
cyaje'n cy'ajl Jafet, ja chibi'aj Elisa, Tarsis, Quitim
tuRodanim. > Cyakil yi e'bi'aja'tz, e' cu'n xonl Jafet
banake'. Cho'n najlche’' cwe'n tzi'n tzi'ak mar. Ej
nin atlen chitnumil, nin apartchk len chiyol jujun
tx'akaj.

6 Ma yi e' cy'ajl Cam ja chibi'aj, Cus, Mizraim,
Fut tu Canadn. 7 Ma yi e' cy'ajl Cus ja chibi'aj,
Seba, Havila, Sabta, Ra'ama tu Sabteca. Ma yi
e' cy'ajl Ra'ama yi cyaje'n cy'ajl Cus ja chibi'aj,
Seba tu Dedén. 8Inti Cus, ncha'tz i' taj Nimrod,
yi ba]x yaj yi mo'c tetz ajcaw squibaj wunak. 9 Ej
nin i' jun chin wi'tz aj txuquinl tantu’ porer Kataj
Ryos. Cha'stzun te na cyal wunak yijun xtxolbile'j:
“Tak' tzaj Kataj awajtza'kl tan awoque'n tetz jun
wi'tz aj txuquinl chi banak kataj Nimrod,” che'ch
tzun. 10Bajx toque'ni' tan chicawe'n yi e'chk tnum
yi na chibi'aj Babel, Erec, Acad tu Calne. Cyakil
e'chk tnuma'tz cho'n at le ama'l yi na bi'aj Sinar.
11Yi xone'n tiemp ja cyaj cyen tilol Nimrod yi jun
ama'la'tznin ja oponleluwaryina bi'aj Asiria kale
ocnaki'tannuc'le'nyie'chk thum yina bi'aj Ninive,
Rehobot-Ir tu Cala. 12Ncha'tz ocnak i' tan nuc'le'n
yi chumam tnum yi na bi'aj Resén, yi cho'n at
nicy'al yi tnum Ninive tu Cala.

13 Ma Mizraim, yi ca'p cy'ajl Cam, i' chitaj yi
e' ludeo, yi e' anameo, yi e' lehabita, tu yi e’
naftuhita. 14 Ncha'tz yi Mizraima'tz i' chitaj yi
e' patruseo tu e' casluhita, tu yi e' caftorita, yi
chimam chite'yi e' filistey.

15Ma Canadn, Sid6n bi' yi bajx cy'ajli'. Mayica'p
cy'ajl, Het bi'. 16 Ncha'tz yi e' jebuseo, e' amorreo,

tu yi e' gergeseo, 17 e' heveo, €' araceo, €' sineo,
18 ¢' arvadeo, e' zemareo, scyuch' e’ hamateo, €'
cu'n xonl Canadn. Ma yi Xone'n tiemp nintzun
e' ben lo'on bene'n tzin. 19Yi chiluwar yi e'
xonl Canadana'tz ja opon joylaj jalen yi ama'l cwent
Gera. Ja xe'tij stzi' chitx'otx' le tnum yi na bi'aj
Sidon, ej nin ja opon tampuyj te yi tnum yi na bi'aj
Gaza. Ej nin yi ja icy'ak mojomil chitx'otx' nakajil
yie'chk tnum yi na bi'aj Sodoma, Gomorra, Adma
tu chitanum yi e' aj Zebo, jalen yi mpon tampuj
te yi tnum Lasa. 20 Cyakil yi e' wunaka'tz yi ja kil
chibi', ' cu'n xonl Cam. Atlen chitnumil nin apart
chaklen chiyol jujun tx'aka;.

21 Ma Sem, yi stzicy Jafet, ncha'tz jal nitxajil i'.
Na cyakil yi e' xonl Heber e' cu'n xonl Sem. 22 Ma
chibi'yi e' cy'ajl Sem i'tz Elam, Asur, Arfaxad, Lud
tu Aram. 23 Ma yi e' cy'ajl Aram i'tz Uz, Hul, Geter
tu Mas. 24 Ma Arfaxad, jun scyeriyie' cy'ajl Sem, i’
taj yiyaj yina bi'aj Sala. Ma Sala i' taj Heber. 25Ma
Heber ja chijal cob tetz nitxajil. Yi jun na bi'aj
Peleg.™ Ej nin ja oc yi jun bi'aja'tz, yi titz'e'n, na
ya's tzun tiemp yi cwe'n chijatxol quib e' wunak wi
munt. Ma yi junt cy'ajl Heber na bi'aj Joctan. 26 Ej
nin yi Joctana'tz, i' chitaj yi ' wunake'j: Almodad,
Selef, Hazar, Mavet, Jera, 27 Adoram, Uzal, Dicla,
28 Obal, Abimael, Seba, 29 Ofir, Havila tu Jobab.
Cyakil cu'n yi e wunaka'tz e' cu'n nitxajil Joctan.
30 Cho'n chinajewe'n le ama'l yi na icy'’pon nin
cwent Mesa, jalen le ama'l cwent Sefar. Yi jun
ama'la'tz cho'n atjalenlilen tzi'n, nin wi'wtz cunin
cyakil luwar. 3! Cyakil yi e' wunaka'tz yi ja kil

* 10:25 “Peleg”,i'tz yijun bi'aj yi na elepont “jatxo'n ib”.

chibi' e' cu'n xonl Sem. At len chitnumil. Ej nin
apart chak len chiyol.

32 Cyakil yi e' najala'tz yi ja wi't kil, e' cu'n xonl
yi e' cy'ajl Noé. Nin yi e'chk luwara'tz yi ja wi't
kil ya'stzun cyetz chitnumil kale najlche't. Na yi
nsken wi't cu yi jun chin wutzile'n a'bala'tz tan
Ryos ja chiben lo'on yi e' chixonl yi e' cy'ajl Noé
bene'n tzi'n. Tan tu' €', ja jal cyakil jilwutz wunak
yi ate' wi munt jalu'.

11

Yi muyc kale cwe't suk'ij chiyol wunak

1Ttzun bantz le xe'tzbil tzaj, junit chiyol cyakil
wunak. 2 Ej nin yi cyele'n tzaj lilen tzi'n, jal jun
chin Xk'ajlaj cya'n le ama'l cwent Sinar. Ya'stzun
e' a'te'tz.

3 Itzun bantz nintzun cyal cobox squibil quib:
“Kabne' lagris nin ba'n kapat.” Ej nin yi bnixe'n
cyan ja xcon tetz xel c'ub tan banle'n chica'l
Ncha'tz ja xcon jun jilwutz Xpupu' cya'n tetz Xchib
lagris. 4Yi xone'n tiemp at e' cyal: “Or itetz kabne'
jun chin tnum nin jun chin wutzile'n muyc tzone',
yil jepon jalen tzi'n tcya'j. Sjalok wi'nin kak'ej ta'n.
Ej nin qui tajwe'n tan kele'n xit bene'n tzi'n wi
munt.”

5Inti Ryos nin cu'ul tan Xxmaye'n yi jun tnuma'tz
tu yi jun chin muyc yi na chitzan wunak tan
banlen. 6 Toque'n tzun i-tz tan xtxumle'n,
nintzun taltz: “Tampaj yi junit e', nin junit chiyol,
ja cho'c tan banle'n yi ak'une'j. Nin cya'l jun yi
nink xcye' tan xite'n chitxumu'n. 7 Ba'n tcu'n
kacuk Xchixo'l tan suk'le'n cu'n chiyol, bantz qui't
tz'el chitxum squibil quib.”

8 I nintzun tulejtz. Ej nin cyaj cyen quilol
yi ak'un tan banle'n yi jun muyca'tz, na qui't
na el chitxum tetz chiyol squibil quib. Ej nin
e' el xit bene'n tzim wi' munt tan Kataj Ryos.
9Ya'stzun cwe'n suk'ul Kataj chiyol cyakil wunak.
Ej nin ya'stzun yi cyele'n xit bene'n tzi'n wi munt.
Cha'stzun te ja oc bi' yi jun thuma'tz tetz Babel.*

Yie'xonlSem

10Je tzun yi €' xonl Sem banake'. Te yi nsken
el cobix yob yi ticy'le'nix yi jun chin wutzile'n
a'bala'tz, at tzun Sem tul jun cient yob. Ej nin
ya'stzun yi titz'en yi cy'ajl yi na bi'aj Arfaxad.
11 A'tij Sem o'-t cient yob yi nsken itz'ij Arfaxad. Ej
nin tul yi jun tiempa'tz e' jal mas nitxajil i'.

12 At Arfaxad tul junak o'laj yob yi titz'e'n Sala yi
cy'ajli'. 13 Nin a'tij cyaj cient tu oxt yob, nin tul yi
tiempa'tz e' jal mas nitxajil i'.

14 At Sala tul junaklaj yob yi titz'e'n Heber yi
cy'ajl. 15 Nin a'tij cyaj cient tu oxt yob, nin tul yi
tiempa'tz e' jal mas nitxajil i'.

16 At Heber tul junak cyajlaj yob yi titz'e'n Peleg
yi cy'ajl i'. 17 Nin a'tij cyaj cient tu junaklajt yob,
nin tul yi tiempa'tz e' jal mas nitxajil i'.

18 At Peleg tul junaklaj yob yi titz'e'n Reu yi cy'ajl
i'. 19 Nin a'tij cob cient tu belujt yob, nin te yi
tiempa'tz e' jal mas nitxajil i'.

20 At Reu tul junak coblaj yob yi titz'e'n Serug yi
cy'ajli'. 21 Nin a'tij cob cient tu jukt yob, nin tul yi
tiempa'tz e' jal mas nitxajil i'.

* 11:9 “Babel” na elepont “qui'c xtxolbil chijilon” squibil quib.

22 At Serug tul junaklaj yob yi titz'en Nacor
yi cy'ajl i'. 23 Nin a'tij cobt cient yob, nin tul yi
tiempa'tz e' jal mas nitxajili'.

24 At Nacor tul junak belyj yob yi titz'e'n Taré yi
cy'ajli'. 25 Nin a'tij jun cient tu belujt yob, nin tul
yitiempa'tz e' jal mas nitxajili'.

26 At Taré tul oxc'al tu lajuj yob yi quitz'e'n yi e
nitxajil yi na chibi'aj: Abram, Nacor, tu Haran.

Yie'xonl Taré

271bin jalu'je chibi' e' xonl Taré yi chitaj Abram,
Nacor tu Hardn, yi taj Lot. 28 Yi Hardna'tz bajx
quime'ni'swutz yitaj, na cho'n quimeni'le ama'l
Ur, cwent e' caldeo, kale itz'e'ti'.

29 Ma Abram umewe'n nin e' bantz tu Sarai. Nin
ncha'tz Nacor umewe'n nin e' bantz tu Milca, yi

me'l Hardn, yi stzicy Isca. 30 Ma yi Sarai, yi txkel
Abram, qui nin jal tal, na qui'c talbil i'.

31 Inti yi Taré nin cyaj tilol yi thnum Ur, cwent
e' caldeo, tan bene'n le ama'l yi na bi'aj Canaan.
E] nin el tcy'al yi cy'ajl yi Abram, tu Lot yi mam
1', nin ncha'tz Sarai yi tlib. Poro yi cyopone'n le
tnum Haran, tanewe'n nintzun e' bantz te chipyaj.
Ej nin ya'stzun e' najewe'tz. 32 Cho'n tzun quime'n
Taré-tz le ama'la'tz. Ati' tul cob cient tu o' yob yi
quime'n.

12

Yije'n xtxa'ol Ryos Abram
1Ttzun bantz yi tele'n tiemp nintzun jilon Ryos
tetz Abram.* Itzun taltz: “Il cyen yi atanum.
Ncha'tz il cyen yi najbil ataj. Ilwe' cyen yi axonl.

* 12:1 Hch 7:2; Heb 11:8.

Ej nin tzinchaje' junt ama'l tzatz kale cXa't cu'nt.
2 Tan ara axonl, tzimbne' jun chumam tnum.f
Swak'e'imbanl tzawibaj nin sjalok ak'ej. Ejnin tan
aX tu jun ara axonl? sjalok chibanl cyakil jilwutz
wunak wi munt. 3 Swak'e' imbanl squibaj yi €'
yil cyak' ak'ej, nin swak'e' imbanl squibaj yi e' yil
cyak' ke'j axonl. Che' incawse' chicyakil yi e' yil
cho'ctan telse'n ak'ej scyuch'yie'axonl. Ej nin tan
aX lwak'wit imbanl squibaj cyakil jilwutz wunak

bene'n tzi'n wi munt.” o )
4] nintzun tulej Abram quib yi tal Ryos tetz. Nin

cyaj cyen tilol yiluwar. Ati'tul nicy’' cient tu junak
0' yob yi cyaje'n cyen tilol yi jun luwara'tz, tan
topone'n Canadn. Xomij Sarai yi txkel te'j tu Lot yi
cy'ajl yi stzicy. 5 Ncha'tz el tzaj tcy'al cyakil me'bi'l
scyuch' cyakil yi e' mos yi ate' tuch', yi e' mosa'tz yi
e'ocjak' ca'wli' te yi at tzaji'le tnum Hardn.

6 Yi cyopone'n Canaan e' icy'ak tc'u'l wi'nin
ama'l, jalen yi cyopone'n nakajil yi thum yina bi'aj
Siquem. Cho'n tzun cya'te'n Xe jun wi' bakch yi at
wi jun Xk'ajlaj yi na bi'aj More. Yijun wi' tze'a'tz
chin xan nin. Te yi jun tiempa'tz najlche’ yi e' aj
Canadn tul cyakil yi ama'la'tz. 7 Ej nin ya'stzun yi
ama'l kale Xchaj wit tib Ryos swutz Abram. Itzun
taltz: “Cyakil yi ama'le'j swak'e' scyetz e' axonl,”$
stzun Ryos bantz tetz. Tantu' yi Xchajol tib Ryos
swutz Abram nintzun oc i' tan nuc'le'n jun patbil
xtx'ixwatz tan tk'ol k'ajsbil tetz Ryos.

8 Itzun bantz yi Xone'n tiemp nin cyaj cyen tilol
Abram yi jun ama'la'tz. Cho'n tzun topone'ntz

T 12:2 “Tnum” na elepont jun nacién. Na jop yi €' wunak. Gn

13:15-17. i 12:2 “Ara axonl” na jop Jesucristo. Gl 3:16. § 12:7
Hch 7:5; Gl 3:16.



Génesis 12:9 XXXiii Génesis 12:16

wi'wtz, swutzlen yi tnum Betel. Ya'stzun je't
nuc'ult yi tetz mantial. Cho'n tzun cyaje'n cyen
yi tnum Hai swutzlen yi jun luwara'tz. Ej nin
ya'stzun e' cwe't tetz cobox k'ej. Nin oc Abram
tan nuc'le’'n junt patbil xtx'ixwatz tetz Kataj Ryos.
Ej nin octz tan na'wse'n bi'i'. 9 Chebele'n cuntu'
tzun quicy'e'n Abram jalen cyopone'n le ama'l yi
na bi'aj Néguev.

Yi topone'n Abram Egipto

10 Ttzun bantz te yi jun tiempa'tz, nintzun cu'
jun chin wutzilen we'j. Qui'c mu'X tal chiwa' yi
wunak jal. Cha'stzun te e' ben Abram jalen Egipto
tan najewe'n tetz cobox tiemp. 11 Te yi txant tan
cyocompone'n jalen Egipto, nintzun tal Abram
tetz Sarai yi txkel: “Sarai, na el intxum tetz yi aX
jun xnan yi chin yube'n nin. 12 Ej nin yil quil
yi e' aj Egipto ayubil scyale: ‘I jun chin xna'ne'j,
ya'stzun txkel nocxe'j,” che'ch sbne'. Ej nin choco-
pon tzun tan imbiyle'n cu'n bantz acyaje'n cyentz
chik'ab. 13 Ma jalu' tan qui inquime'n cya'n, banaj
pawor tan talche'n scyetz yi kitz'un kutzicy kib
tzawuch',”* stzun Abram bantz. 14Yi cyopone'n
Abram Egipto, nintzun quil yi e' aj Egipto yi chin
yube'n nin Sarai. 15 Ncha'tz quil yi e' mas ajcaw
xlaj yi faraon, yi chireyil yi e' aj Egipto, yi chin
yube'n nin Sarai. Chibene'n tzuntz tan talche'n
tetz yi chin yube'n nin yi jun xna'n yi xomij te
Abram. Nintzun ben quicy'altz xe ca'l rey.

16 Tantu' yi toque'n klo' Sarai tetz txkel yi rey
nintzun toy i' wi'nin e'chk takle'n tetz Abram,
wi'nin cneru', winin wacX, nin wi'nin buru'

* 12:13 Gn 20:2; 26:7.

scyuch' camey. Ncha'tz toy 1" wi'nin yaj tu
xna'n tetz mos Abram. 17 Poro ncha'tz tan paj
yi toque'n klo' Sarai tetz txkel yi rey ja tak'
Ryos jun chin wutzile'n ya'bil tetz, tuml najal i'.
18 Cha'stzun te nin ben mantar rey tan Xchakle'n
Abram. Itzun taltz: “;Nxac ncu' atxumul yi jun
awajtza'kle'j? ¢Nxac qui mawal yi mero bintzi
swetz yi ko awuxkel yi jun chin xna'ne'j? 19 Na je
bin awale'j: ‘Wanub tu'i'.” Cha'stzun te mmo'c klo'
i' tetz wuxkel. Ma jalu' je awuxkele'j. Cy'aj nin.
Quitele'nk wok.” 20 Cawune'n tzun yi rey scyetz e’
Xchakum tan cyele'n chilajul Abram tu txkel tuml
cyakil yi at tuch' le tnum Egipto.

13

Yi chijatxol quib Abram tu Lot

1Ttzun bantz yi tele'n tzaj Abram Egipto tu txkel,
tu cyakil yi me'bi'l, nintzun e' opontz junt tir le
ama'l Néguev. Ncha'tz Lot yi titz'un xomnin te'j.
2 Ma yi Abram chin ric nin i'. At or tuch'. At
sakal tuch'. Ej nin wi'nin tawun i'. 3 Ma yi tele'n
tiemp nintzun cyaj cyen tilol yi ama'l Néguev. Ej
nin chebcun tu' topone'nt le tnum Betel. Itzun yi
telentz le tnum Betel nintzun opontz junt tir le
ama'l xo'l Betel tu Hali, kale atit tzaj i' yi ntaxk ben
Egipto. 4Yi jun ama'la'tz ya'stzun yi ama'l kale
mbnixnakit yi jun patbil xtx'ixwatza'tz tan. Yi
topone'n, nintzun oci' tan na'wse'n bi' Kataj Ryos.

5Ej nin ncha'tz Lot, chin ric nin i'. Ni'cu'n riquil
1' tu wutzilen Abram yi xonl i'* At winin cneru,
winin wacX. Ej nin ncha'tz wi'nin mos xomche'

* . . ; :
13:5 “Yixonli” na elepont “tio” le castiy.

te'j. 6 Poro yi luwar kale najlche't tu Abram
qui nin xcye' tan tak'le'n chiwa' cyakil cyawun.
7Cha'stzun te qui't jal puntil tan chinajewe'n junit,
na yie' pstor Abram tu yi e' pstor wacX Lot chilab
quib. Wech te yi jun tiempa'tz najlche't nin yi e’ aj
Canaan scyuch' yi e' ferezeo yi e' chicontr Abram

tu Lot. 8 Bene'n tzun talol Abram tetz Lot: “I
bin jalu' Lot, kaxonl cunin kib tzawuch', cha'stzun

te qui na yub ko at oyintzi' skaxo'l, nin Xchixo'l
ara pstor scyuch' yi e' wetz. 9 Je'j, ilnin cyakil
yi ama'le’j. Banaj pawor, txa'aj yi awajbil tan
kajatxol kib tzawuch'. Ko na awaj cXben toque'n
tzim, ba'n tzun na'j wetz tele'n tzim. Ko na awaj
cXben tele'n tzi'n, na'j wetz toque'n tzi'n,” stzun
Abram bantz.

10Bene'n tzun xmayil Lot yi Xk'ajlaj kale naicy'ak
cunt yi @' Jordan. Yi jun Xk'ajlaja'tz wi'nin a' tul,
nin chin yube'n nin.T Ej nin cyakil yi luwara'tz
jalen le tnum Zoar ni'cu'ntz chi i cunink cojbil
Ryos. Ni'cu'n yi jun ama'la'tz chi tane'n yi balaj
ama'l Egipto. Ya'stzun tane'n yi jun luwara'tz te yi
ntaxk cu xitul Ryos yi ama'l Sodoma tu Gomorra.
11 Je'n tzun xtxa'ol Lot yi jun Xk'ajlaja'tz kale na
icy'ak cu'ntyi a' Jordan. Cho'n tzun taje'n tetz Lot
jalenlilen. Ma yi Abram, cho'n tzun cyaje'n cyentz
Canadn nicy' yi cwe'n chijatxol quib tu Lot. 12 Ma
tetz Lot, cho'n tzun taje'ntz tan najwe'n nakajil
Sodoma, Xchixo'l yi e' aldey yi ate' wi Xk'ajlaja'tz.
13 Poro yi e' wunak yi najlche' wi jun Xk'ajlaja'tz,
chin mal nin e'. Chin wi'tz juchul il nin e’ swutz
Ryos.

14 Ttzun bantz, te yi nsken wi't aj Lot, nintzun

T 13:10 Gn 2:10.

jilon Kataj Ryos tetz Abram. Itzun taltz: “I binjalu’
Abram, xmaynin je'n tzi'n, nin cwe'n tzi'n. Ej nin
xmaynin tele'n tzi'n nin toque'n tzi'n. 15 Cyakil yi
ama'le'j yi na axmaynin, swak'e' tzatz nin scyetz
e' ara axonl tetz ben kK'ej ben sak.f 16 Jepon tajlal
ara axonl wa'n chi tane'n yi tajlal yi samlicy' yi
at wuxtx'otx'. Cya'l nin jun na xcye' tan tajlen yi
samlicy'a'tz. Ncha'tz cunin Xchibne' ara xonl, cya'l
nin jun nink xcye' tan cyajle'n. 17 Ma jalu' quilo'k
tan xo'n stzi'ak yi luware'j, yi ja inchaj tzatz, na
swoye' tzatz,” stzun Kataj bantz tetz Abram.

18 Toque'n tzun Abram tan wekle'n yi be'ch tetz,
nin bentz tan najewe'n nakajil yi tnum Hebron.
Cho'n cyaje'ni' tul jun ama'l tetz jun yaj yi na bi'aj
Mamre, kale atit wi'nin wi' bakch. Cho'n tzun
toque'n i' tan nuc'le'n junt patbil xtx'ixwatz tan
tk'oli' yi k'ajsbil tetz Kataj.

14

Yi toque'n Abram tan colpene'l tzaj Lot

1 Ttzun bantz te yi tiempa'tz yi chijatxol quib
Abram tu Lot, at tzaj Amrafel tetz rey yi thum
Sinar. Nin ncha'tz at tzaj Arioc tetz rey yi thum yi
na bi'aj Elasar. Ncha'tz at tzaj Quedorlaomer tetz
rey yi thnum yi na bi'aj Elam, nin at tzaj Tidal tetz
rey yi thnum yi na bi'aj Goim. 2Yi cyaj reya'tz €'
oc tan oyintzi' tu Bera, rey tetz yi tnum Sodoma,
nin te Birsa, rey tetz yi tnum Gomorra, ej nin te
Sinab rey tetz yi thum Adma. Ncha'tz e' oc tan
oyintzi' te Semeber, rey tetz yi thnum Zeboim, nin
te yirey tetz yi tnum Bela, yi ncha'tz na bi'aj Zoar.

I 13:15 Hch 7:5: G 3:16.

3Yi o' reya'tz cho'n tzun chichamol quib scyuch'
chisanlar wi jun Xk'ajlaj yi na bi'aj Sidim, kale atit
yi jun mar yi na bi'aj “Yi mar yi chin c'a’ nin tan
atz'um”.* 4Nsken wi't el coblajix yob yi cyocle'nix
jak cawl yi rey Quedorlaomer. Poro itzun bantz
tul yi oxlaji'n yob nintzun e' txum yi o' reya'tz tan
cyoque'n tan oyintzi' tu Quedorlaomer tan cyele'n
klo' liwr jak cawli'.

5> Itzun bantz, le cyajlaji'n yob nintzun ben Que-
dorlaomer scyuch'yi e' rey yi xomij chiwi' te'j, tan
oyintzi' le jun ama'l yi na bi'aj Astarot Karnaim.
Cho'n tzun xcyewe'n i' scye'j yi e' aj Refa le jun
ama'la'tz. Ncha'tz xcye' i' scye'j yi e' Zuzitas le
ama'l yi na bi'aj Ham. Ej nin xcye' scye'j yi e' aj
Emit le ama'l yi na bi'aj Save-quiriataim. 6 Ncha'tz
xcye' 1' scye'j yi e' aj Hor le wi'wtz Seir, nin e'
xom nin tan chibiyle'n cu'n jalen wi Xk'ajlaj Paran,
yi cho'n at nakajil yi luwar yi tz'inunin tu'. 7Yi
chipakxe'n tzaj yi rey Quedorlaomer scyuch'yi e’
yi xomche' te'j, cho'n tzun cyopone'ntz le ama'l yi
na bi'aj En-mis-pat, yi ncha'tz na bi'aj Cades. Ma
yi quicy'ake'n le ama'l cwent yi e' xonl k'ajtzun
Amalec, cyaj cyen chixitul cyakil e'chk takle'n yi
nojquen Xchiwutz. Ncha'tz ite'n nin e’ bantz scye'j
yie'amorreo yinajlche'le ama'l Hazezon-tamar.

8-9 Ma yi e' rey tetz Sodoma, Gomorra, Adma,
Zeboim tu Bela, cho'n tzun chichamwit quib le jun
Xk'ajlaj yi na bi'aj Sidim. Cho'n tzun cyoque'ntz yi

* 14:3 “Yimar yi chin c'a’ nin tan atz'um” nka yi “Mar Muerto” le
castiy,i'tzjun chinlawunyiat wi'nin atz'um tul. Ej nin chin xkolum
nin. Poro tzantzaj yil tz'ul tzaj Jesucristo tan cawu'n tz'ocopon yi
mar muerto tetz balaj a' (Ez 47:8-12).

0' reya'tz tan oyintzi' tu Quedorlaomer scyuch'yi
e' mas rey, yi na chibi'aj Tidal, Amrafel tu Arioc.
Ya'stzun yi e' rey tetz tnum Elam, Goim, Sinar tu
Elasar.

10 Ej itzun le jun ama'la'tz kale mbaje't yi jun
oyintzi'a'tz at wi'nin e'chk jul yi nojnak tan Xpupu'.
Ej nin yi cyele'n klo' ojkuj yi e' rey tetz Sodoma tu
Gomorra, cho'n chibene'n mulk'uj tul e'chk jula'tz
yinojnak tan Xpupu'. Ma yi oxt rey, e' el ojk xo'lak
Xtze' tan colon ib.

11 Ma yi e' rey yi sken chitx'acon nintzun e' oc
tan telse'n tzaj cyakil yi ixi'n triw, tu e'chk takle'n
yiwi'nin jamel yi at le thum Sodoma tu Gomorra.
12Ncha'tz nin ben quicy'al Lot, yi titz'un Abram yi
cho'n najlij Sodoma. Nin cha'tz el quicy'al cyakil
yime'bi'l Lot.

13 At tzun cobox aj Sodoma yi e' clax cyen
chik'ab e' contra'tz. Ej nin jun scyeri e'a'tz opon
swutz Abram yi hebrey, tan talche'n tetz yi mbi
cu'n bajij Sodom tu Gomorra. Chon nin najlij
Abram xo0'l yi jun c'oloj wi' bakch yi at tuch' yaj
yi na bi'aj Mamre, yi amorreo. Quitz'un quitzicy
quib i' tu Escol tu Aner. Yi ox yaja'tz xomij chiwi'
te Abram.

14 Ma yi tbital Abram yi sken ben yi titz'un
pres, nintzun octz tan chichamle'n nin tan chi-
wekle'n yi e' tetz mos yi cho'n quitz'en tuch/,
yi chusijche't tan oyintzi'. Ox cient tu waxaklaj
chixone'n e' mosa'tz. Ej nin yi wi't bnixe'n ta'n,
nintzun xomnin Abram scyuch' yi e' mosa'tz tan
chitz'amle'n yi e' contra'tz. Cho'n chitx'amxen
cya'n jalen tzi'n le ama'l yi na bi'aj Dan. Ya'stzun
chitx'amxe't cyan. 15 Lak'baline'n tzun cyoque'n

Abram tan oyintzi' scyuch' yi e' reya'tz. Qui cunin
tzun tz'icy' scyetz yi cyocompone'n Abram tan
chibiyle'n cu'n. Ej nin yi cyele'n ojkuj nintzun
e' xom nin Abram tan chibiyle'n jalen le tnum
Hoba, yi at swutze'n Damasco. 16 Yi xcyewe'n
Abram scye'j, nintzun el tzaj majol cyakil yi e'chk
takle'n yinsken el tzaj cyalk'al. Ncha'tz, xcye'i' tan
colpe'n Lot tu yi najal i'. Ej nin ncha'tz yi e' mas
pres yi ate' Xchik'ab, e' el tzaj liwr tak'un Abram.

Yi tk'ol Melquisedec banl tibaj Abram

171tzun bantz, yi pakxe'n tzaj Abram te yi nsken
wi't Xcye' scye'j yi rey Quedorlaomer scyuch' e
mas rey yi xomche' te'j, nintzun el tzaj chireyil
yi e' aj Sodoma tan c'ulche'n wi jun Xk'ajlaj yi na
bi'aj Save, nka “wi chiXkajlaj yi e' rey.” 18 Ncha'tz
opon Melquisedec,T yi rey tetz yi tnum Salem, i'
jun wi'tz pale'f swutz yi Wi'tz Ryos, yi bnol tetz yi
wuxtx'otx' tu yi tcya’j. Yijun pale'a'tz opontz tan
c'ulche'n Abram. Nintzun el tzaj tcy'al pam tu win
tan toye'n tetz Abram. 19 Ej nin tak' i' banltz tib
Abram tan yi yole'j:
“I bin jalu', tak' tzaj yi wi'tz Ryos,
yi jun yi bnon tetz yi tcya'j tu wuxtx'otx', yi banl

tzawibaj.
20 Kak'e' kak'ajsbil tetz,
natantu'yiporeryiwi'tz Ryosa'tznxcyewe'tscye'j
e'acontr.”

Bene'n tzun tk'ol Abram mu'X oy tetz

Melquisedec. Ja toy lajuj te jujun cient te cyakil

T 14:18 “Melquisedec”, i'tz bi'aj jun pale' tentz. Heb 5:6—7:17.

I 14:18 Yi yol “pale™ tul yol Kataj na jop jun ak'ol chitx'ixwatz
wunak. Nk'era'tz ni'cu'n e' scyuch' yi e' pale’ catdlico tetz jalu'.

e'chk takle'n yi ncambaj scye'j e' contr. 21 Ma yi
rey tetz Sodoma nintzun ben tloltz tetz Abram:

—Ibinjalu'ta' Abram, qui nawajyie'chk taklemn
yi ncambaju’ scye'j e' contr. Teru' sbne' cyakil.
Ntin na waj yi e’ wunak yi nchiclax tanu', stzun yi
rey tetz Sodoma bantz tetz Abram.

22 Saje'n tzun stza'wel Abram:

—~Qui' ta'. Sak swutz yi Intaj Jehova, yi Wi'tz
Ryos, yija wi't wal tetz: “Cyakil yi e’ wunak tuml
yie'chk takle'n yi mincambaj te'j, tetz chireyil yi e'
ajSodomasbne'.” 23 Qui na waj siquierkjun tal piX
nok' nka jun tal tz'u'm tan c'alche'n wutz inxajab.
Na qui na waj yil tz'ocu' tan talche'n: “In nchin-
jalsan riquil nocx Abram.” 24 Qui na waj nink
tzintz'ame'n jun e'chk takle'n te yimincambaj, ma
na ntin yi mu'X ixi'n y1 ]a wi't Xcon tetz chlgast e'
inmos. Poroyioxyaje'jyijachich'eyan swe'j, yina
chibi'aj Aner, Escol tu Mamre, tajwe'n jatxlij cyetz
te yi e'chk takle'n yi ja kaxcye' tan majle'n scyetz
e' kacontr, stzun Abram bantz.

15

Yi contrat yi bnix tan Ryos tu Abram
1 Itzun bantz yi nsken bajij cyakil e'chk
takle'na'se'j, nintzun jilon Kataj tetz Abram le
wutzicy'. Itzun taltz:
—Abram, quil cxob te yi mbi sbajok tzawe'j, na
in colol awetz. Ej nin swak'e' jun balaj oy™ tzatz.
2-3Talol tzun Abram tetz Jehov4, yi Cawl tetz:

* 15:1 “Jun balaj oy”. At e' traductor yi na cyal “swak’e’ jun c'oloj
cunin axonl” (Sal 127:3) nka “sjamelank awak'un”.

—Ilu' Kataj, ilu' Cawl wetz, chumbalaj nin yijun
oya'tz yina tzanu' tan suki'n swetz, poro qui'c ltak’
swetz na na tilu' yi qui'c jun tal Xutyj incy'ajl. Yi
ninkltak'u'juntalincy'ajl, tetzklo'i'sbne’' cyakil yi
inme'bi'l. Ma na yijun yil scambok te'j i'tz Eliezer,
yi martoma' squibaj e' inmos, i' awer nak tu', na '
jun aj Damasco. Nini'jun esclaw tu', stzun Abram
tetz Ryos.

4 —Qui', nk'e'tz jun awer nak scambank yi
ame'bi'l na yi jun yil tetzaj cyakil ame'bi'l i'tz jun
mero acy'ajl, stzun Ryos.

> Tele'n tzaj tzun tcy'al Kataj yi Abram xe tal
pach, yi mantial tu', itzun taltz:

—I1 nin e'chk tx'uml yi ate' tcya'j. Cya'l jun yi
nink xcye' tan tajle'n, na jun c'oloj cunin e'. Cha'tz
cunin Xchibne' tajlal araxonl. Cya'l jun xcye'k tan
cyajle'n, stzun Ryos bantz.

6 Tocsal tzun Abram cyakil yi mbi cu'n tal Ryos
tetz. Ej nin tantu' yi tocsal, wi'nin tzun stzatzine'n
Ryoste'j. Cha'stzun te jale'n yi balajili' swutz Ryos.
7Bene'n tzun tlol Ryos tetz Abram:

—I ina'tz in Jehova. Ej nin i ina'tz yi jun yi
ncXe'lsan tzaj le ama'l Ur, chicwent e' caldeo, tan
wuk'ol yi ama'le’j tzatz.

8 —Ta', ilu' Cawl wetz, ilu' Kataj Jehova. Poro
cuyu' impaj, ¢xe'n tz'el intxum tetz yi kol swetzaje'
cyakil yi ama'le'j?

9 Stza'wel tzun Ryos tetz:

—Cy'ajwe'tzaj jun tal ne'X wacX, nin jun chiw,
nin jun tal ne'X cne'r tan ox yob yi jujun. Ej nin
cy'aj tzaj jun tal slu'k tu jun tal ne'X plomX.

10 Saje'n tzun tcy'al Abram yi e' txuca'tz swutz
Kataj Ryos. Ej nintzun e' cu' cabsal, nin cu tk'ol

jalajchak wuxtx'otx'. Ej nin swutz yi jalaja'tz, cu
tk'ol jalajtz. Ma yi slu'k tu tal ne'X plomX, qui e' cu'
cabsaltz.

1 Itzun yi e' ku's nintzun €' baj cu'ultz tan ba-
jsen klo' chiwankil e’ txuca'tz. Poro nin oc Abram
tan chilaje'n len. 12 Ma yi cwe'n yup, nsken tzun
k'e'xij i', nin saj jun chin watl te'j. Nin chin tz'o'tz
nin tunin tzun bantz xlaj. Nintzun saj jun chin
x0'w te'j. 13 Bene'n tzun tlol Kataj tetz:

—Tajwe'n yil tz'el atxum tetz yi xtxolbile'j.
Xchinajank araxonl Xchixo'l jun tx'akaj awer nak
tetz cyaj cient yob. Chocopon araxonl tetz chimos
yi e' awer naka'tz nin Xchibuchlok cya'n. 14 Poro
swak'e' chicaws yi e' awer naka'tz tan paj yi choco-
pon yi e' araxonl tetz chimos. Poro yil tz'ak yi
cyaj cient yoba'tz cya'n, chelepon liwr, nin chin
ric nin Xchibne'. 15 Ma aX awetz Abram, yil cXtijin
cu'n, tzatzin cu'n 1IXquim nin cXa'j scye'j k'ajtzun
ataj, tu k'ajtzun atxu'. 16Yi sken wi't icy' cyajix
wekl araxonl Xchipakxok junt tir le ama'le'j. Quil
chu'l chan, na txe'n opon Kk'ejlal yil jepon tamp yi
Xch'onal yi quil yi e' wunak yi najlche’ tzone'j, yi €'
amorreo, stzun Ryos bantz.

17Ttzun yi toque'n ak'bal, chin tz'0'tz nin tu nin
bantz. Nintzun Xchaj tib jun Xwok' yi wi'nin na
juquin sib tul, tu jun k'ak'. Ja chixon nicy'al yi
chiwankil yi e' txuca'tz yi cabsa'nche' tan Abram.
18 Ya'stzun yi bixewe't yi trat Ryos te'j Abram. Ej
nin je yol Ryose'j:

—Cyakil yi luware'j swak'e' scyetz yi e' araxonl.
Xe'tok tzaj stzi' a' cwent Egipto, nin tz'elepon jalen

lilen tzi'n, stzi' yi nim a' yi na bi'aj Eufrates.t 191'tz
chiluwar yi e' ceneo tu e' cenezeo nin scyuch' e’
cadmoneo, 20 nin chiluwar e' hitita nin e' ferezeo
scyuch' e' rafaita, 21 e’ amorreo tu e' cananeo nin
e' gergeseo, scyuch' yi e' jebuseo. Tircu'n yi e'chk
ama'la'tz swak'e' scyetz araxonl, stzun Ryos bantz.

16

Agar tuIsmael

1Ttzun bantz yi tele'n tiemp quinin tzun jal tal
Sarai yi txkel Abram na qui'c talbil i'. Poro at tzun
jun mos i' yi najlij scyuch’, yi aj Egipto i', nin yi bi'
i'i'tz Agar. 2Bene'n tzun tlol Sarai tetz Abram:

—~Qui nin ntak' Ryos ama'l swetz tan chijale'n
wal, cha'stzun te na cu' inwutz teru' ta' tan
cyok'bel quibu' tu inmos Agar, nin yil jal chinitx-
ajilu’ tuch' ba'n tzun tz'octz chi k'ajbil wal.

Nintzun cu'-tz swutz Abram yi xtxumu'n Sarai.
3Ej nintzun saj tcy'al Sarai yi mosa'tz tetz Abram.
Yi baje'n yi xtxolbila's ya'stzun yi nsken el lajujix
yob yi chinajle'nix Canaan.

4Itzun yi chiwitbej quib Abram tu Agar nintzun
tekaj pwokil jun ni'. Poro yi tele'n xtxum Agar tetz
yi Xe'n tane'n I', nintzun oc tan xbajtzije'n Sarai yi
patrén. 5 Ma Sarai nintzun taltz tetz Abram:

—AX aj paj yi na tzan Agar tan telse'n ink'ej
wech na in te'nin nnak'on tzatz tan toque'n tetz
awuxkel, ma jalu' tantu' yi sjalok tal, na tocsaj tib
nim tzinwutz. Nin qui'c wetz inxac swutz i'. Ma
jalu’ cho'n sak swutz Ryos na'j scyetz aj paj skaxo'l

T 15:18 vi “Eufrates”, i'tz jun chumam tzanla' yi na xe'tij le ama'l
Turquia nin na icy' tul Siria tu Irak jalen yi na tzajpon Irdn nin na
oc tul yi Golfo Pérsico.

tzawuch', aX pelo' atz nka in tzun wetz, stzun Sarai

tetz Abram. _ o .
6—Yiamos cho'n atjak aca'wl, banaj bin awajbil

te'j, stzun Abram bantz.

Yi thital Sarai yi yol Abram nintzun xe'tijtz tan
jisle'n nin tan buchle'n Agar, jalen cu'n yi tele'n
ojkujtz.

7Itzun te yi tele'n ojkuj Agar, cho'n tzun noje'n
quen i' swutz jun angel tetz Ryos le jun ama'l yi
tz'inunin tu', xlaj jun tal bo'm, cy'anl tetz yi be' yi
{1@[ opon jalen Shur. 8 Nintzun ben jakol yi dngel

etz:

—iAgar! AXjun c'oloj mos Sarai, {NancXsaje't, nin
na' ncXbene't? stzun angel Ryos tetz Agar.

—Ojke'n bin mimbane'ltzaj wetz swutz
wutzile'n na' Sarai yi impatron.

9Bene'n tzun tlol yi dngel tetz Ryos tetz:

—~Quilo'’k, ba'n Xpakxijt tuch' yi apatron nin
nquen c'ulutxum jak' ca'wl i'. Nin ba'n tzaban
cyakil yi mbil tal i’ tzatz.
10Ej ncha'tz tal yi dngel tetz Ryos tetz:

“Xchipuc'unk cyakil yi e' axonl wa'n,

nin cya'l nin jun nink xcye' tan cyajle'n.

11 Bintzij nin, eka'n pwokil jun ni' awa'n.

Ej nin xicy sbhne' yi awal.

Nin yil tz'ul itz'ok ba'n tz'oc bi' awa'n tetz Ismael.™

Ya'stzun bi' sbne'-tz na ja opon to'k yi atzi' yi akul
swutz Ryos.

12 Chin macle'n nin shne' yi awal.

Ni'cu'n sbhne' tu jun txuc yi chin smaron nin.

Stz'oyintzink scye'j cyakil wunak.

* 16:11 “Ismael” na elepont “na thit Ryos” le hebrey.

Ej nin cyakil wunak Xchoyintzink te'j 1'.

Yi e' xonl i' Xchijunaje' quib scyuch' e' titz'un.

Ej nin cho'n Xcha'tok jalen lilen tzi'n,” stzun angel
bantz.

13 Ej nin tantu' yi ja chijilon Agar tu Kataj nin
jalt junt bi' Ryos tan. Ej nin i'tz: “Yi Ryos yi na
ko' til.” Na nin tal i'-tz “Ja chin til Ryos, poro qui
nin nchinquim ta'n, na itz'ine't.” 14 Cha'stzun te
toque'n bi' yi jun a'a'tz ta'n tetz: “A’ tetz yi jun
yi itz',f nin yi na ko' til.” Yi jun a'a'tz cho'n at
x0'l Cades tu Bered. 15 Ej itzun bantz yi tule'n yos
tu Agar, nintzun oc tk'ol Abram yi bi' yi ni' tetz
Ismael.f 16 At tzun Abram tul jun mutx' tu kak yob
yititz'e'n Ismael.

17

Yi bixewe'n yi circuncision tetz quiwel chitrat
Ryos tu Abram

1 Itzun te yi at tzaj Abram tul jun mutx' tu
belujlaj yob, nintzun Xchaj tib yi Kataj Jehova junt
tir swutz i'. Itzun taltz tetz:

—I ina'tz yi Ryos yi cya'l jun na xcye' swe'.
Ej nin yi wajbil i'tz yil cXo'c tetz jun yaj yi chin
tz'aknak cu'n, yi qui'c mu'X tal paltil. 2 Ej nin
ko ya'tz tzaban, bixek cunin jun contrat skaxo'l
tzawuch'. Je xtxolbile'j: chijepon impuc'sal wi'nin
axonl, stzun Ryos bantz tetz.

3 Te yi na tzan Ryos tan yol cwe'n tzun joklok
Abram jalen cu'n yi cwe'n pone'n yi wutz plaj
wuxtx'otx'. Ej nin ncha'tz tal Ryos:

T 16:14 Gn 24:62; 25:11. i 16:15 Gl4:22.

4 _Xocopon wa'n tetz chitaj wi'nin jilwutz wu-
nak. S5 Ej nin yi abi' nk'e'tz Abram sbne' ma na
Abraham™, na cXocopon tetz chitaj wi'nin jilwutz

wunak.T 6 Xchipuc'unk cyakil yi araxonl wa'n. Qui
nin ajlbe'n cyetz sbne'. Ej nin tan aX Xchijale't
winin wi'tz ajcaw nin wi'nin Imak tnum. 7 Ej
nin yi contrate'j yi bixek cu'n skaxo'l stzawuch'
nin scyuch' e' araxonl tzantzaj,f i'tz, yi in te'nin
iRyosil shne', scyuch' araxonl tetz ben k'ej ben sak.
8 Swak'e' tzatz cyakil yi luware'j cwent Canadn
kale najlquixe't jalu'. Ncha'tz swak'e' scyetz e’
araxonl tetz ben K'ej ben sak.§ Ej nin yi in wetz
in iRyosil sbne'-tz.

9—Ej nin na waj yil tzaban tane'n yi xtxolbile'j
yi swale' cyen tzatz. Ej nin ncha'tz yi e' axonl
tajwe'n yil chixom te'j sbne' opon tunintz. 10 Je
yi xtxolbile'j yi na waj tzibanwok tane'n scyuch'
yi e' axonl: Tajwe'n tan chibaje'n circuncidar®
cyakil yi e' yaj tzixo'lwok. 11 Ba'n bin tzic'aplen
mu'X tal te yi stz'uml iwankil, na yi techla'tz xconk
tan Xchajle'n yi ja bixe' yi katrate'j skaxo'l tzituch'.
12 Sbhne' opon tunintz tajwe'n tan chibaje'n cir-
cuncidar cyakil yi e' xicy yi na chitz'ij tzixo'lwok.
Mpe chicy'ajl yi e' imos yi lok'ij che't ita'n scyetz
awer nak. Tajwe'n tan chibaje'n len circuncidar.

* 175 i bi'aj “Abraham” na elepont “Chitaj winin jilwutz
wunak”. T 17:5 Ro4:17-18. ¥ 17:7 Lc1:55. § 17:8 Heh 7:5-6.

* 17:10 Yi “circuncidar” na elepont “circuncision” le castiyi'tz jun
ca'wl tak' Ryos tetz Abraham tetz jun techl yi ja bixe' jun contrat te
i' scyuch' yi e’ tetz xonl tan Ryos. Nin yi jun techla'tz i'tz yi tajwe'n
tan tele'n c'uxij mu'X stz'umlil te yi Xchi'ol nka wankil jun ni' yi xicy.
Hch 7:8; Ro 4:11.

Banwok yi xtxolbile'j le waxaki'n k'ej yi titz'le'nix
jun ni'. 13 Tajwe'n tan chibaje'n circuncidar yi
e' anitxa' scyuch' e' chinitxa' yi e' amos yi lok'ijt
che' awa'n. Ej nin yi jun techla'tz yi tz'ocopon
te iwankil ya'stzun xe' incontrat yi ja bixe' wa'n
tzituch' tetz ben k'ej ben sak. 14 Poro ko at jun tz-
ixo'lwok yi quil shan tane'n inca'wle'j chin tajwe'n
cunin tan tele'n laju'n tzixo'l wok, nai' pajol ca'wl.
15Ncha'tz tal Ryos tetz Abraham:

—Inti Sarai yi awuxkel qui't Ibi'aj Sarai, ma na
shi'ajk Sara.T 16 Swak'e' imbanl tibaj, na cho'n
stz'itz'ok acy'ajl te'j. Jun cu'n yol swak'e' imbanl
tibaj, na tz'ocopon i' tetz chitxu' jun c'oloj jilwutz
wunak. Ej nin Xchixo'l yi xonl i' Xchijalo'k wi'nin
wi'tz ajcaw, nin wi'nin Ilmak tnum, stzun Ryos
bantz.

17Cwe'n tzun joklok Abraham swutz Ryos jalen
cu'n cwe'n pone'n lajpuj yi plaj wuxtx'otx'. Ej nin
te yi joklij, nintzun saj jun chin tze'e'n te'j, tc'u'l
cuntu: “IXkaj at tzunk rmeril tan jale'n innitxa'
na na chinxon tul jun cient yob. Ncha'tz Sara,
iXkaj atk rmeril tan talal jun tal, na na xon i' tul
jun mutx' tu lajuj yob,” stzun Abraham. Wi'nin
tzun stze'ene'n i'-tz tc'u'l cuntu'. 18 Jilone'n tzun
Abraham tetz Ryos, itzun taltz:

—Chumbalaj nin klo' Ta' yi cho'nk Itak'u’ banlu'
tibaj Ismael.

19 Stza'wel tzun Ryos yol Abraham:

—Jun cu'n yol na walnin tzatz, stz'itz'ok jun
acy'ajl te'j Sara, yi mero atz awuxkel. Nin ban

T 17:15 vi bi'aj “Sara” nka “Sarai” na elepont “princesa”, yi na
elepont “me'l rey”.

tzawak' quen bi' tetz Isaac. Na te'ji', nin scye'j xonl
1', Ibixewe't yi trate'j tetz ben k'ej ben sak.

20 ”Inti tetz Ismael, swak'e' imbanl tibaj. Sjalok
winin nitxajil i' wan. Tz'ocopon 1' tetz chitaj
coblaj wi'tz ajcaw. Nin tan i' ljale't jun chin
wutzile'n tnum. 21 Poro yi wetz intrat cho'n shixek
wa'n tu Isaac yi acy'ajl, yi cho'n tz'itz'ok te'j Sara
chwa'nin le junt yob, stzun Ryos bantz tetz.

22 Yi stzaje'n wi' yol Ryos tu Abraham aje'n
nintzun bantz.

23 Ttzun te ite'n nin k'eja'tz toque'n Abraham
tan banle'n circuncidar Ismael scyuch' cyakil yi
e' mos yi nchitz'ij tuch’, cyuml yi e’ yi lok'ij che’
ta'n. Tircu'n tzun e' yaja'tz e' bajij circuncidar ta'n,
quib yi tal Ryos tetz. 24 At tzaj tzun Abraham tul
jun mutx' tu belujlaj yob yi banol circuncidar tib.
25 Ma Ismael at tul oxlaj yob yi baje'n circuncidar.
26Jte'n nintzun k'eja'tz yi chibnol tane'n Abraham
tuIsmael yi circuncision. 27 Ej nin ncha'tz cyakil yi
e' yaj yi najlche’ tu Abraham, e' bajij circuncidar,
tuml yi e' mos yi e' itz'ij tuch’, scyuch' cyakil yi e
mos yi lok'ij che' ta'n, tircu'n tzun e' bajij circunci-
dar te yijun k'eja'tz.

18

Yi sukil Ryos tetz Abraham yi sjalok jun cy'ajli’
1Ttzun bantz te yi at tzaj Abraham wi'wtz xo'l
bakch cwent Mamre. Cho'n tzun Xchajol tib Ryos
swutz Abraham. Cho'n tzun c'olchij swutz tal pach
yimantial tu'. E'chk chajcu'n k'ej nin lo'.
2 Te yi c'olchij i, nintzun ben xmayil 0x yaj
yi txiclche' nakajil. Lajke'l nintzun bene'ntz tan

chic'ulchen,™ nin cu' jokloktz %chiwutz. 3 Itzun
taltz:

—Wajcaw, max c'u'lu’, in Xchakumu', na cu' in-
wutz teru', yi qui'k tz'icy' chanu', nink cyaju’ jun
rat swuch'. 4;Qui pe' na cyaju’ yi nink ben q'uil
tetz mu'X a' tan xtx'ajle'n quikanu' nin Ichuje'u’
jun tkuj tmujil jun wi' tze'e'j? 5 ;Qui pe' na cyaju’
yinink chimben tan ticy'le'n tzaj cobox chiwa'u'?
Na ja lo' chik'e'xiju’ nin na lo' chiquimu' tan we'j.
Ba'n tcu'n chiwank ninu', na ja bin chu'lu’ swuch,
stzun Abraham scyetz.

—Ba'n bin, che'ch e’ bantz.

6 Lajke'l nintzun bene'n Abraham xe chipach
nintzun taltz tetz Sara:

—Or cy'ajtzaj cob arow arin, nin or tzawoque'n
tan xyulk'em. Ej nin banaj cobox kapam, nin
tzask'ajsaj tan yi xew k'ak' yi at cyentz.

7Ntin nin xtalol tzaj Abraham tetz Sara, lajke'l
nintzun bene'ntz kale ate't yiwacXi', nin je' xtxa'ol
jun tal ne'X wac¥, nin tak'tz tetz jun scyeri mos
tan toque'n tan banle'n ba'n tetz. 8 Ma yi bnixe'n
chiwa', nintzun bentz tan tak'le'n scyetz yi e’ yaj.
Poro nk'e'tz ntin chi'baj tu pam tak' scyetz ma na
ncha'tz tak'i' ques tu lech. Ej nin te yi na chiwan
yi ox yaja'tz tmujil tze', list cuntunin tane'n Abra-
ham Xchiwutz na ko tak'le'n bi' chijak tzaj tetz. ? Ej,
itzun yi chiwi't wane'n nintzun e' octz tan jakle'n
tetz Abraham. Itzun cyaltz:

—¢Na' atite't Sara yi awuxkel?

—At1'tzi'n xe kapach.

10 Bene'n tzun tlol jun scyeri ox yaja'tz.

* 18:2 Heb 13:2.

—I bin jalu' Abraham, chwa'nin le junt yob nu'lt
jun tir tan axajse'n. Ej nin yil nu'ltzaj, nsken wi't
jaljun tal Sara,t stzun yaj bantz.

MayiSara cho'ntzun na xk'ukene'l tzajwutz coc
yi puertil chipach tan tbite'n chiyol yi ox yaja'tz.
11 Poro te yi tiempa'tz nsken wi't chitijin cunin
Abraham tu Sara. Sken wi't tzaj wi' yi yablil Sara.
127Yi thital Sara yi yola'tz quib yi tal yaj tetz Abra-
ham, nintzun saj jun chin tze'e'n tc'u'l cuntu'. Ej
nin cha'tz nin xtxumi'-tz: “¢Mbirmeril jal jun wal?
Na ja wi't chimbi'kin cunin,f nin ncha'tz tane'n
wutzile'n wajcaw Abraham,” stzun i' bantz tc'u'l
cuntu'. 13Bene'n tzun jakol Kataj tetz Abraham:

—¢Mbi Xac na tze'en Sara te inyol? Na ja tal i’
tc'u'l cuntu': “¢Mbi rmeril tan jalen jun wal? na
ja wi't chimbi'Xin cunin.” 14 Poro swale' tzatz: ¢At
pelo’ jun e'chk takle'n yi quil xcye' Ryos te'j? Ma
jalu' Abraham, chwa'nin le junt yob nu'lt junt tir
tan axajse'n. Ej nin yil nu'lt, nsken wi't jal jun tal
Sara,$ stzun Ryos bantz tetz.

15Yi thital Sara yi yol Ryos nintzun xob i'-tz nin

taltz: ) )
—~Qui' Ta', qui na chintze'en wetz.

—Nk'e'tz bintzij na awaltzaj. CXchij tu', na jun
cu'n ja cXtze'en, stzun Ryos bantz.

Yi jakol Abraham cuybil chipaj yi e' aj Sodoma
tetz Ryos
16 Ttzun yi stzaje'n wi' chiyol, chije'n tzun txiclok
yi 0X yaja'tz nin e' icy'tz tan cyoponen Sodoma.
Xom nin jun tkuj Abrahamtz scye'j. 17 Nintzun

T 18:10 Ro 9:9. i 18:12 1P 3:6. § 18:14 Jer 32:16-27; Lc 1:37,
R0 9:9.

oc Ryos tan xtxumle'n: “Ba'n tcu'n swale' tetz
Abraham clar cunin yi mbi'tz tzimbne'. 18 Na
tan i' ljale't chibanl cyakil wunak bene'n tzi'n wi
munt. 19Ej nin cha'tz txa'ijti' wa'n tan toque'n tan
chicawe'n yi e' tetz nitxajil scyuch' yi e' xonl, tan
cyoque'n jak inca'wl nin tan chibnol cyakil e'chk
takle'n balaj, bantz wele'n cu'n te'j cyakil yi ja wi't
insuk tetz,” stzun Ryos tc'u'l cuntu'. 20 Saje'n tzun
tlol Ryos tetz:

—Ma jalu' Abraham ja wit jun xtxolbil yi cyakil
yi €' wunak yi najlche' Sodoma tu Gomorra, chin
juntlen nin e' tu cyajtza'’kl. 21 Cho'n tzun nchim-
bentz tan quilwe'n yi ko bintzij nin yi chin cachi'
nin e', nin yi ko chin juntlen nin cyajtza'kl quib yi
mma'lchij swetz, stzun Ryos bantz tetz Abraham.

22 Cho'n tzun chibene'n cob scyeri yi e' yaja'tz
jalen Sodoma. Matetz Abraham nintzun cyaj cyen
tan yol tetz Kataj Ryos. 23 Toque'n tzun Xkansal tib
mu'Xt swutz Ryos nintzun oc tan jakle'n:

—Ta' yil tz'ocu' tan chibiylen yi e' juchul il
¢xchitzajk cunin polo' yi e' yi qui'c quil? 24 Na qui
cunin batz at nicy' cient wunak Sodoma yi qui'c
cyetz quil. ¢Stzajk cunin polo' cyakil yi tnuma'tz
tanu'? ¢Qui polo' scuyu' chipaj tan tu' yi ko at nicy'
cient balaj Xchixo'l? 25 Qui' lo' Ta', na el intxum
teru' yi quil shanu' yi juna'tz yi tul chitz'aben nin
tu' e' balaj wunak scye'j yi e' juchul il, na nk'e'tz
nicy' nin tu' e'juchul il. jQuil shanu'juna'tz Ta'! Na
yiilu' teru'ilu'jun balaj juez yi chin tz'aknak cu'n.
Nin yiilu' teru' quil xubsiju' tan chibanle'n tane'n
cyakil wunak bene'n tzi'n wi munt. Ej nin ko ya'tz,
nink che'jatxcyenu' e' balaj. Ntink e’ juchul il che’

cawsaju’, stzun Abraham tetz Ryos.

26 Stza'wel tzun Ryos yi yol Abraham itzun taltz:

—Yinink chijal nicy' cient wunak wanyink'e'tz
e'juchulil, tan tu'yinicy' cienta'tz tzincuye' chipaj
cyakil e' aj Sodoma, stzun Ryos tetz Abraham.

27 Jilone'nt tzun junt tir Abraham tetz Ryos.
Itzun taltz:

—~Cuyu' impaj Ta', qui'c nin intx'ix yi na chin-
jilon quen teru’, nin yi na injak quen yi e'chk
taklena'tz teru'. Na yiilu' teru’, ilu' Ryos, yi ca'wl
wetz, ma yi in we'tz in tu' wunak, in tu' tx'otx/,
qui'c ekan wa'n. 28 Poro Ta' yi ko ca'wunak o'-
te'n yi qui tz'aknak yi nicy' cienta'tz, ¢xchitzajk
cunin polo’' cyakil yi e' wunaka'tz tanu' tan tu' yi
ca'wunak o'-ta'tz yi qui'ct?

Stza'wel tzun Kataj yi yol Abraham:

—Yi nink chijal ca'wunak o' wa'n yi nk'e'tz e’
juchul il, quil chisotz wak'un.

29Takol tzun Abraham junt tir:

—¢Ma tzun yi ko at ca'wunak ntzi' yi nk'e'tz e’
juchul i1?

—~Quil che'insotzaj tantu'yi ca'wunaka'tz, stzun
Kataj bantz tetz.

30 Bene'n tzun jakol junt tir Abraham tetz Ryos
itzun taltz:

—~Cuyu' impaj Ta' na cu inwutz teru' yi qui'k lje’
swutzu' yi chin ch'inch'uyj nin tu' nin in tan jakle'n
quen ite'n nin xtxolbila'tz teru'. Poro ¢mbi tzun
sbanu'-tz yi ntink junaklaj ntzi' balaj Ichijal tanu'?

Stza'wel tzun Katajtz, itzun taltz:

—Yi nink chijal junaklaj bala] wa'n, tan tu ju-
naklaja'tz tzmcuye chipaj yi e' mal nak nin quil
chisotz wa'n.

31Toque'n tzun jakol Abraham junt tir tetz Ryos
itzun taltz:

—Ilu' Wajcaw, qui'c nin intx'ix yi na injakquen
yi e'chk takle'ne'j teru'. Poro ¢mbi' shanu' yi ntink
junak ntzi' balaj Ichijal tanu'?

Saje'n tzun tza'wel Ryos tetz:

—Yi nink chijal junak ntzi' balaj wan quil
chisotz yi e' wunaka'tz wak'un. Tzincuye' chipaj.

32 Chin ch'inch'uj nintzun ban Abraham tan yol
tetz Ryos 1 tzun taltz:

—Ilu' Wajcaw cuyu' impaj qui'k tz'oyintzin

c'w'lu’ swe'j yina chin jilonquen teru’, poro jalta'tz
wi'tzbil tir yi tzinjake' teru’, nin qui't tzinxuxu'
mas. ¢{Mbil shanu' yi ko ntin 1ch1]al lajuj ntzi' balaj
tanu'?

Saje'n tzun stza'wel, i tzun taltz:

—Yi ate' nink yi lajuj balaja'tz Xchixo'l, quil
chisotz wa'n. Tzincuye' chipaj, stzun Ryos bantz.

33 Yi wi't chijilonen Ryos tu Abraham aje'n
nintzun ban i-tz. Ma Abraham nin pakxijtz xe
pach yi mantial tu'.

19

Yi cwe'n sotzal Kataj yi thum Sodoma tu Go-
morra
1 Itzun bantz yi nsken oc yupcan yi cyocom-
pone'n yi cob angela'tz le thum Sodoma. Cho'n
tzun c'olchij Lot tzi sawanil yi tnum kale na chi-
molwit quib cyakil yi e' wunak. Jalt cuntunin

yi chibene'n tilol yi cob dngela'tz” nintzun je txi-
cloktz tan chic'ulche'n. Nin cu jokloktz Xchiwutz.
2Nintzun taltz scyetz:

—E'u"' wajcaw, max chic'u'lu’ swibaj. Yi in wetz,
in chixconsbe'tzu'. Ejninna cu'inwutz scyeru' tan
chicyaje'n cyenu' xe' inca'l te ak'bale'j. Choktzaju'
swuch', na at a' tan xtx'ajle'n quikanu'. Nin eklen
jalchan chicy'ajtu’ chibe'u’, stzun i’ bantz scyetz.

Saje'n tzun chitza'weltz, itzun cyaltz.

—~Qui' lo' ta', ntyoXtu' teru'. Ba'n tcu'n kawitok
cyen ketz the' te jun ak'bale’j.

3Poro quinin tzun tane' Lot tan chimoxe'n jalen
cu'n chicujij tan chicyaje'n cyen xe ca'li'. Ej itzun
yi cyocopone'n xe' ca'l nintzun cawunin Lot tan
banle'n chiwa'-tz. Bnix pam yi qui'c xtx'amil. Ej
nin yi bnixe'n, nintzun e' wan yi cob aj xajsanla'tz.

4 Ej itzun te yi ntaxk chinuc' quib tan watl cyo-
pone'n tzun nil cyakil e' yaj cwent Sodoma swutz
yi ca'l Lot. Cyakil yi e' Xicy scyuch' yi e’ biXu' e' baj
opontz. 5> Chixe'te'n tzuntz tan sich' tetz Lot. Itzun
cyaltz:

—Lot, ¢la'kbe' cob yaj yi nchixom quen tzawe'j
xe aca'l te jun ak'bale’j? iCy'ajwe'ltzaj! na na Kkaj
kawitbej kib scyuch'.

6 Telemule'n tzun Lot tan yol scyetz, poro te yi
tele'n tzaj cy'a'nt nin jople'n yi puert ta'n, nin cyaj
cunin lajpultz. 7 Bene'n tzun tloltz scyetz:

—E'u’ jun c'oloj wamiw quil chibanu' yi e'chk
takle'na'tz scye'j cob intxocuma'tz, na qui na yub
cyajtza'’klu'. 8 Ate' bin cob wetz inme'l yi txe'n
cunin chipo'tzaj quib te jun yaj. ¢{Qui pe' na cyaju’

* 19:1 “Cob dngela'tz”, ite'n nin e'a's yi cob yaj yi na jal ka'n tul Gn
18:22.

yinink che'incy'aje’l tzaj tan chibnolu' yi cyajbilu’
scye'j? Na qui na waj yi nink chibanu' jun e'chk
takle'n yi chin juntlenin scye'j yi cob intxocum.

9 Saje'n tzun chitza'wel cyakil yi e' wunaka'tz.
Itzun cyaltz:

—iCawle'n tzaj! Caje'n tzi be', na kocopon. ¢Nka
kocopon ptzun ketz jak aca'wl? AX tu' awer nak.
¢Nka na tzun awaj yi aX cXben tc'u'l yi mbi na kaj
tan kabnol scye'j atxocuma'tz?

Xe'te'n nintzun e' ban tan jisle'n Lot nin e' octz
tan pok'le'n quen puert. 10 Ma yi cob txocuma'tz,
lajke'l nintzun je'n chijakol yi puert nin oc chiki-
nol Lot xe ca'l, nin lajke'l nin tele'n chilajpul. 11 Ej
nin cyakil yi e' wunaka'tz yi ate' solte'j puert e’
cyaj cyen moyi'X cya'n, chicyakil yi e’ xicy scyuch’
e' bixu'. K'e'xe'n nintzun e' bantz tan joyle'n yi
puertil yi ca'l. 12Ma yi e' xtxocuma'tz, nintzun ben
chijakol tetz Lot:

—¢Ate' pe' mas axonl tzone'j? Ko at acy'ajl nka
ame'l, e' aji' nka alchok axonl le tnume'j, molwe'
len nin quilo'’k scyuch' joylaj. 13 Na copon kaxi-
tul cyakil yi ama'le’j. Nimix cunin xocho'n opon
swutz Ryos scye'j e' aj Sodomaje'j.

14 Bene'n tzun Lot tan quilwe'n yi e' ji'-tz poro
ntaxk cyok'bej quib tu me'l, ntin nsken bnix chi-
trat. Itzun ben tlol scyetz:

—iYaj calenwok tzaj! Nuc'wok itib, nin
quitelenk. Ilwok quen yi ama'le'j, na copon
xitul Kataj Ryos.

Poro qui nintzun cyajlajtz yi yol Lot yi tal scyetz.

15Ttzun te yi txant tan tule'n skil, nintzun e'jilon
yie' dngela'tz tetz Lot, itzun cyaltz:

—Or awetz Lot, nuc'aj awib nin cy'ajwe’ len yi
awuxkel scyuch' yi cob ame’l tan qui iquimen
tzone'j na copon kasotzal cyakil yi tnume’j.

16 Poro tantu' yi quinin nuc'x chan tib Lot,
chibene'n tzun yi e' angel tan Xch'ine'n e'ltzaj yi
k'ab, na nin el k'ajab Kata] Ryos te'j. Ej nin ncha'tz
ban yi txkel scyuch' yi e' me'l. Ej nintzun e’ el
quicy'altz solte'jlen yi tnum tan cyele'n liwr.T 17 Te
yinsken wit che'l tzaj joylaje'l tzaj yi tnum, at tzun
jun scyeriyi e' angel tal scyetz:

—iQuilo'k lajke'l tan iclaxe'n! Nin quil cxmayin
tzajwok wutz icoc. Nin quil xtaque' cunwok
siquier jun tal tkujle ama'le'j, ma na cyenin cxben-
wok xo'l wutz. Ojke'l ninwok tan itopone'n wi'wtz
tan iclaxen.

18 —iE'v' jun c'oloj wajcaw, max chic'u'lu’'
swibaj! 19 Bintzij nin nimix pawor nchibanu'
swetz. Nin chumbalaj nin banl cyalma'u' swibaj
tan inclaxen. Poro chicuyu' impaj. Qui na waj
yil chimben xo0'l wutz. Na ko tzun quil kopon
chan, nin skatx'amxok tak'un yi caws yi cupon
cyak'unu'. 20 Poro je jun tal juy tnum at naka'j
chone'j. Nink cyak'u' ama'l sketz tan kopone'n tul,
bantz kaclaxe'n, na i'tz jun tal juy tnum, stzun Lot
scyetz e’ angel.

21Bene'n tzun tlol jun scyeri e’ dngela'tz:

—Ja wit yi mbi' majak swetz. Swak'e' bin
ama'l tzitetz tan ibene'n tc'u'l, na quil sotz yi jun
tnuma'tz wa'n. 22 Poro or itkan, na qui'c rmeril
tan imbnol jun takle'n te ntaxk cxopon wok le jun
tnuma'tz.

T 19:16 2P 2:7.

Cha'stzun te toque'n bi' yi jun tnuma'tz tetz
Zoar.t

23Ttzun yi tule'n skil sken tzun opon Lot le thnum
Zoar. 24 Saje'n tzun kojol Kataj jun chin k'ak'
tcya'j yi asufre cu'n. Cho'n tzun cwe'n squibaj yi
tnum Sodoma tu Gomorra. 25 Cyakil cunin tzun
chisotze'n yi e' wunak yi ate'-tz.§ Nin cyakil e'chk
taklem yi at tc'u'l yi jun ama'la'tz, sotz tera'tz.
26 Ttzun yi txkel Lot yi xomij te'j, yi cyele'n tzaj
ojkuj, nintzun xmayinin i' wutz coc.” Ej nin yi
Xmayine'n nin, nta'tz te'n nin oc cyen tetz jun
tunuj c'ub atz'um.

27 Ma le junt eklok, jalchan cunin tzun bene'n
Abraham kale e'jilone't tu Kataj Ryos. 28 Nintzun
ben xmayil i' yi thum Sodoma tu Gomorra tu
cyakil yi Xk'ajlaj yi at-tz, nin tibaj cyakil ama'la'tz
ja til yijalt cuntu' sib na juquin. I cunin tane'n jun
chin patbhil txun. 29 Ya'stzun tulej Kataj yi cwe'n
sotzal i' e'’chk tnuma'tz kale najle't Lot. Poro nin
ul tx'akxuj yi yol Abraham tc'u'l Kataj. Cha'stzun
te nin el tzaj tcy'ali' yi Lot le jun ama'la'tz yi ntaxk

sotz ta'n. _ ) )
30 Itzun bantz te yi topone'n Lot jalen Zoar nin

x0b i'-tz tan najewe'n le jun tnuma'tz. Cha'stzun
te ticy'e'n i’ junt tir tan najewe'n xo'l wutz scyuch’
yi cob me'l. Cho'n tzun chinajewe'n tzak' jun picy.

31 Ej itzun yi bajx me'l Lot nin jilonin tetz yi
titz'un itzun taltz: “Ma jalu’ witz'un, ja bi'Xin kataj,
nin le ama'le’j qui'c nin jun yaj at tan toque'n tetz
kuchmil. 32 ;Qui pe' na awaja'tz yil tz'oc a' ka'n twi'

f 19:22 “Zoar” na elepont tal “juy tnum”. § 19:25 Mt 10:15;
11:23-24; Lc 10:12; 17:29; 2P 2:6; Jud 7. * 19:26 Lc17:32.

ta'? Ej nin yil tz'oc a' twi' ba'n tzun kawitbej kib
tuch'’ tan jale'n jujun kal.”

33 Ma yi toque'n ak'bal nintzun ben cyak'ol win
tetz chitaj. Ej itzun yi bajxnak ya'stzun coye'
cu'ntz te'j, nin quinin tzun tz'icy' tetz Lot yi cwe'n
coylok. Nin ncha'tz qui nin nachon i' te'j yi tele'n
watl. 34 Ma le junt eklok itzun tal yi bajxnak tetz
yi titz'un: “Bit tzaj, cho'n nchinwit wetz te'j kataj
ewt. Ej ma te ak'bale’j, aX. Kak'e' nin junt tir win
tetz ta' tan awite'n atz te'j, bantz jale'n awal.”

35 Ej i nintzun cyuleja'tz quib yi tal yi bajxnak
tetz yi ca'p. Ite'n nin ak'bala'tz toque'n a' cya'n
twi' chitaj tan wite'n yi ca'p me'l i' te'j, poro qui
nin nachon i' te'j yi tele'n watl. 36 Tan tu' yi cwe'n
chitxumul yi cob me'l Lot yijun ajtza'kla'tz, ja tzun
oc lac'pyj jujun ni' scye'j. 37 Ej itzun yi bajxnak
yi jale'n yi tetz tal nintzun oc bi' tan tetz Moab.
Ya'stzun chimam chite' yi e' moabita. 38 Ma yi
ca'p, yi titz'e'n yi tetz tal nintzun oc bi'-tz ta'n tetz
Benami. Ya'stzun chimam chite' yi e' amonita
jalu'.

20

Abraham tu Abimelec

1 Itzun yi tele'n tiemp, nintzun icy' Abraham
swutz yi ama'l kale najle'ti'. Cho'n tzun topone'n
le ama'l cwent Néguev. Ej nin yi topone'n, cho'n
tzun najewe'ntz le tnum yi na bi'aj Gerar, nicy'al
Cades tu Shur. 2 Ej itzun bantz yi chinajewe'n
tul yi jun ama'la'tz nintzun tal Abraham scyetz yi
e' wunak yi najlche' yi quitz'un quitzicy quib tu

Sara yi txkel.* Ma yi thital Abimelec, yi rey tetz
Gerar yi jun xtxolbila'tz, nintzun ben mantartz
tan ticy'le'n tzaj Sara tan toque'n klo' tetz ca'p
txkel. 3 Poro nintzun Xchaj tib Ryos swutz i' le
wutzicy', ej nin taltz tetz: “Abimelec, Xquimok, na
mbi xac nsaj awucy'al yi jun xna'na'tz tzawuch',
na at tetz chmila'tz.” 4 Poro ntaxk chiwitbej quib
Abimelec tu Sara. Cha'stzun te talol i'-tz tetz Ryos:
“Ilu’ Wajcaw, poro Xchinquimok polo' tanu', na qui'c
jun takle'n cachi' mimban te'j. > Na wutzile'n
cunin Abraham mma'lon swetz yi tanub tu' i
Ncha'tz yi xna'n ja tal swetz yi quitz'un quitzicy
quib tu Abraham. Cha'stzun te mmu'l swuch'.
Qui'c cunin tzun wetz wil te'}.”

6 Saje'n tzun tlol Ryos tetz tul wutzicy', itzun
taltz: “Na el intxum tetz yi qui'c cunin awil te'j yi
mmu'ltzawuch'. "Majalu', cun ak' te yi chmil, nai'
jun elsanl intzi', nin copon wutz tan jakle'n abanl.
Poro ko quil tz'oc te awi', Xquimok, scyuch' cyakil yi
e'yiate'jak aca'wl.”

8 Itzun le junt eklok, chin jalchan cunin tzun
c'ase'n Abimelec nin ben mantartz scye'j yi e’
Xchakum. Ma baje'n chimolol quib, nintzun baj
xtxolil scyetz yi mbi cu'n a'lchij tetz le wutzicy'.
Yi quibital yi e' Xchakum nintzun e' baj xob lentz.
9 Xchakol tzun Abimelec yi Abraham. Yi tule'n i,
itzun taltz:

10 —;vaj! Mbi nintzun jun chin il yi bnix awa'n
ske'j. ¢Mbiwil tzatz yincu' atxumul, tan tulse'n jun
chinila'tz swibaj, nin squibaj cyakil intanum? jQui
nayubyimo'ctzajanuc'ul swe'j yaj! ;Mbina cXtzan

* 20:2 Gn12:13; 26:7.

tan xtxumle'n yi ncu' anuc'ul yi jun ila'tz swe'j?
stzun Abimelec ban tetz Abraham.

11 —Max c'u'lu' ta', poro tane'n tzinwutz wetz,
cya'l jun najk tek Xchi' Ryos tzone'j. Na nin inxob
ko tzun cho'c wunak tan imbiyle'n cu'n tan cyetzal
wuxkel. 12 Poro yi mero bintzi wanub i', na junit
kataj tuch'. Ntin katxu' apart. Ej nin jalu' kok'be'nt
kib tuch'. 13 Nin yi talol Ryos swetz tan wele'ntzaj
le tanum intaj, ja tzun bixe' ka'n tu wuxkel tan
kalol scyetz cyakil wunak tul alchok ama'lil kalel
ka'tcu'nt yi kitz'un kutzicy kib skibil kib, stzun
Abraham bantz tetz Abimelec.

14Taje'n tzun tk'ol Abimelec Sara tetz Abraham.
Ncha'tz toy i' jun c'oloj cne'r tu wack, tu jun c'oloj
yaj tu xna'n tetz mos Abraham. 15 Ej nin taltz tetz:

—Xmaynin cyakil yi weri inluware'j. Nin ba'n
tzatxa'e'n jalaj atz, yi mas ba'n tzawutz tan ana-
jewe'n swutz.

16 Ncha'tz tal Abimelec tetz Sara:

—Yi walor cyakil yi nwak' tetz axibin, i'tz jun
mil piX sakal. Xconk tan Xchajle'n scyetz cyakil
wunak yi aX jun balaj xna'n, nin cya'l jun jalsan
yolbil atz, stzun Abimelec bantz.

17 Toque'n tzun Abraham tan nachle'n Kataj
tibaj Abimelec tu txkel, scyuch' cyakil e' xna'n yi
na chimosin tuch’, bantzjale'nt cyalbil. 18 Ya'stzun
quitane'n yi €' xna'na'tz yi najlche' tu Abimelec,
na Ryos mmakon yi cyalbil, tantu' yi ncu' klo'
xtxumul Abimelec yi jun tajtza'kla'tz te Sara.

21

Yititz'e'n Isaac

1Ttzun bantz nintzun tak' Kataj yi banl tibaj Sara
chi suki'nt ta'n, na nin tekaj i' pwokil jun ni'. 2Ma
yi topone'n yi tiemp yi alijt cyen tan Ryos, ule'n
nintzun ban yos tuch'.* Tul bi'kil tlen tu' ate't
Abraham yi tk'ol Ryos yi jun cy'ajla'tz. 3-4 Ej nin le
wazxakin k'ej nintzun ban circuncidar Abraham
yi ni'a'tz,f quib yi talnak Ryos tetz. Nin oc tk'ol
Abraham yi bi' tetz Isaac. 5 Ati' tul jun cient yob
yititz'e'n yini'. $ Ma yi tule'n itz'ok yi ni' te'j Sara,
nintzun taltz tc'u'l cuntu': “Tan yi tzatzin yi ntak’
Ryos swetz na chintze'en. Ncha'tz alchok scyetz yil
quibit intziblal Xchitzatzink swuch'. 7 Na cya'l nin
jun jak tal tetz Abraham yi ko tzantzaj xtxutxunk
jun ni' swe'j. Poro yijalu' tul bi'Xil tlen tu'i' ja itz'ij
jun cy'ajl,” stzun Sara bantz tan yi tzatzi'n yi at
cu'nt.

Yicyele'n laju'n Agar tu tal

8 Itzun bantz yi Xch'uye'n yi ni'a'tz nintzun bnix
jun chin wutzile'n wa'a'n tan Abraham tan tu' yi
tele'n yini' te xtxu'tx. 9Poro te yijun k'eja'tz nin til
Sarayinatzanyital Agar tan xcy'aklil te'j Isaac. Yi
jun aj xuxinla'tz, ya'stzun chinitxajil Abraham jal
tu Agar, yi aj Egipto. 10Yi tilol Sara yi mbi na ban
yi tal Agar nintzun xochontz tetz Abraham. Itzun
taltz: “Lajlen yi mose'j tu yi tal, na qui'c tocle'n
yi tal i' te yi ame'bi'l yil scyajk cyen tk'ab wetz
wal.” 11Yi thital Abraham yi yol Sara winin tzun
bisune'n tan tu' yi mbi sbajok te yi cy'ajl i' yi jal
te Agar. 12 Bene'n tzun tlol Ryos tetz Abraham:
“Abraham, qui cXbisun te acy'ajl tu yi amos Agar.

* 21:2 Heb11:11. T 21:3-4 Gn17:12; Hch 7:8. § 21:10 Gl
4:29-30.

Ba'n tcu'n banaj tajbil Sara, na tan Isaac Xchijale't

yi mero araxonl.§ 13 Poro ncha'tz Ismael yi acy'ajl
yinjal te yiamos, tani'ljale't jun nacién na ncha'tz
1',1'jun acy'ajl,” stzun Ryos bantz tetz Abraham.

14 Ttzun le junt eklok, chin jalchan cunin tzun
c'ase'n Abraham. I nintzun tulej i' chi tal Kataj
Ryos tetz. Nin ben tk'ol cobox pam tu jun cu'lbil
a' tetz Agar tan bene'n tcy'al tetz chiwa' nin quic'a’
tbe'. Ncha'tz ben tk'ol yi xicy tetz xtxu' nin e' el
lajultz. Ele'n tzaj nintzun e' bantz nin e' octz tan
joyle'n chibe’, poro qui nin jal cyan. Tx'akxe'n
nin e' bantz tul yi ama'l yi tz'inunin tu' cwent
Beerseba. 15 Ma baje'n yi quic'a’, nin yi nsken
wi't k'e'xij yi xicy tan saktzi', nintzun cyaj cyen
cutx'bal Agar tmujiljun tal wi' tze'. 16Mai' tetz, nin
el Xkansal tibtz joylaj len te yi Xicy na nin tali' tc'u'l
cuntu': “Ba'n tcu'n quil wil yil quim yi wal.” Ma yi
cwe'n c'olchok Agar, xe'te'n tzun yi xicytz tan o'kl

17 Sajen tzun tbital Ryos to'kl yi tal xicy.
Cha'stzun te jilone'n tzaj yi dngel tetz Ryos. Itzun
taltz: “Agar, ;mbi na abislej? Quil cxob na ja tbit
Ryos yi o'kl yi at cu'nt awal. 18 Quilo'k, cun txicbaj
yi awal, nin ncwe'n tu'tz tan Xch'eye'n, na tan 1'
ljale't jun nacion wa'n,” stzun yi angel tetz Ryos
bantz tetz Agar.

19 Xchajol tzun Ryos jun bo'm tetz Agar. Bene'n
tzun i'-tz tan nojse'n yi cu'lbil a' yi cy'a'n ta'n nin
ben tk'ol tetz yi tal. 20 At nin Ryos tan Xch'eye'n
yi Xicy, nin yi Xch'uye'n, cho'n tzun najewe'n le
jun ama'l yi tz'inunin tu'. Nin i' jun balaj c'oxol
flech ban. 21 Cho'n najewe'n i' le ama'l tz'inunin

§ 21:12 R0 9:7: Heb 11:18.

tu' cwent Paran. Ej nin aj Egipto yi txkel bantz tan
xtxu'.

Yi bnixe'n chitrat Abraham tu Abimelec

22 Ttzun bantz te yi ite'n nin tiempa'tz, nintzun
opon Abimelec tan yol tetz Abraham. Xomij Ficol
te'j, yi wi'tz ajcaw squibaj cyakil yi e' sanlar cwent
Abimelec.” Itzun tal Abimelec tetz Abraham:

—I bin jalu' Ta' Abraham, ja lajluchax skawutz
yi xomij Ryos te'ju' tan Xch'eye'nu'. 23 Cha'stzun
te, te yi atu' tzone'j swutz yi ama'le'j, na waj yi
swutz cu'n Ryos yil talu' swetz yi qui pel tz'ocu’
tanbanle'njune'chk takle'n cachi'swe'j, nka scye'j
e' incy'ajl scyuch' e’ inmam. Ej nin ncha'tz swutz
cu'n Ryos tale'u' swetz, yi cho'n cunin pe' sbne’
yi banl talma'u' swe'j chi banakin wetz te'ju’. Ej
inin pe' shne'u'a'tz scye'j cyakil yi e' inwunakil
yi najlche’ tzone'j le intanum kale najle'tu’, stzun
Abimelec tetz Abraham.

24 —Jun cu'n yol ya'stzun swulej, stzun Abra-
ham bantz tetz Abimelec.

25 Poro ncha'tz, nin jak Abraham tkanil yi jun a'
yikopijttani'yielnak chimajolyie'mos Abimelec.
26 Bene'n tzun tlol Abimelec tetz Abraham:

—Qui na wit wetz yi ko ya'tz e' ban inmos,
na ncha'tz bin ilu' qui nin bin talu’ mu'X rasonil
swetz. Qui tzun na wil wetz na' txumun cu'n yi jun
ajtza'kla'tz, stzun Abimelec tetz Abraham.

27 Ej nintzun saj tcy'al Abraham cobox cneru'
nin cobox wacX nin tak'tz tetz Abimelec. Ej nin
te yi jun k'eja'tz ya'stzun bixewe'n chitrat. 28 Poro
ncha'tz nin oc Abraham tan chijatxle'n el tzaj jukt

* 21:22 Gn 26:26.

tal tij cneru' Xchixo'l yi e' tawun. 29 Nin yi tilol
Abimelec, nin ben jakoltz tetz:

—¢Mbi xac nche'l tzaj xtxa'olu' yi jukt cneru'e’j?

30Bene'n tzun tlol Abraham tetz:

—Tan yi jukt cneru'e’j yi swak'e' teru', ya'stzun
jun techlyimero bintzi, ininkoponyijunjulil a'e’j,
stzun Abraham bantz.

31 Cha'stzun te toque'n bi' yi jun ama'la'tz tetz
BeersebaT, na cho'n bnixen yi chitrat Abraham tu
Abimelec le jun ama'la'tz.

32'Yi wi't bnixe'n yi chitrat le ama'la'tz yi oc
bi' tetz Beerseba, nintzun e' pakxij cyetz Abim-
elec tu Ficol le cyetz chitanum Xchixo'l yi e' fil-
istey. 33 Ej nin ta'ste'n nin le ama'la'tz yi na
bi'aj Beerseba cwe't tawal Abraham jun wi' tze'
yi na bi'aj tamarisco. Ej nin ta'ste'n nin oque'tz
tan c'u'laje'n Ryos, yi jun kaRyosil yi at nin i' le
xe'tzbiltzaj, at jalu' nin sbne' opontunintz. 34 Ala’
nintzun yob a'tij Abraham le chitanum yi e' fil-
istey.

22

Yi toyil klo" Abraham yi jun tal Xutuj cy'qjl tetz

Ryos

1Ttzun bantz yi nsken wi't bnix e'chk takle'ne'j
nintzun oc Ryos tan pilen Abraham tan tilol yi ko
bintzi nin k'uklij c'u'li'. Jilone'n tzaj tzun Ryos tetz
Abraham. Itzun taltz:

—ijAbraham! jAbraham!

—¢Mbi' Ta'?

T 21:31 “Beerseba” na elepont, “julil a' kale mbnixe't yi trat”, nka
“julil a' kale e' ak'le't yi juk cneru™.

2—Cy'aj nin yi jun tal Xutyj acy'ajl yi wi'nin na
cXpek' te'j. Quilo'’k jalen le luwar cwent Moriah.
Ej nin yil cXopon wi jun scyeri wutz yi tzinchaje’
tzatz, ba'n tzapat yi acy'ajl tetz jun atx'ixwatz
tzinwutz.

3 Chin jalchan cunin tzun c'ase'n Abrahamtz
nin oc tan wekle'n jun buru' tan ticy'le'n nin
cyektz. Ncha'tz e' ben stzoc'ol cobox si' tan pate'n
yi xtx'ixwatz. Ncha'tz ben tcy'al cob mos tu Isaac
yi cy'ajl. Bene'n nintzun e' bantz tan cyopone'n le
amal'l yi tal Ryos tetz. 4Itzun le toxi'n k'ej chibe’,
nintzun ben xmayil Abraham yi ama'l yi tal Ryos
tetz. >Bene'n tzun tlol Abraham scyetz yi e' mos yi
xomche' te'j:

—Ncye'n tu wok tzone'j tu yi kaburu' na yi o'
ketz tu incy'ajl nkaben ketz tzi'ne'j tan c'u'laje'n
Ryos. Ej nin kapakxok chan.

6 Saje'n tzun tcy'al Abraham yi si' nin je tk'ol
wutz coc Isaac. Ma i' tetz nin ben tcy'al yi cchilu'
tu yi k'ak'. Nin e' bentz. 7 Nsken wi't chixon jun
tkuj yi bene'n jakol Isaac tetz taj:

—Ta'.

—¢Mbi na awaj aX jun c'oloj incy'ajl? stzun
Abraham tetz Isaac.

—¢Lok tzun jun tal cneru' tetz katx'ixwatz?
Cy'a'n si' ka'n nin cy'a'n k'ak' ka'n tu yi cchilu'.
Poro ¢lak tzun jun tal cneru' tetz katx'ixwatz?

8—Ryostz'ak'on sketz, stzun Abraham tetz Isaac
te yi na chixon tan cyopone'n le ama'la'tz.

9 Ma yi cyopone'n le ama'l yi tal Ryos tetz,
nintzun oc Abraham tan wekle'n jun pathil
xtx'ixwatz. Ma yi nuc'xe'n ta'n nintzun baj je tk'ol
yi si' tibaj. Kalena'tz tzun bene'ntz tan c'alche'n

cu'n Isaac nin je tk'oltz tibaj yi patbil xtx'ixwatz.™
10 Bene'n nintzun bantz tan ticy'le'n yi cchilu' tan
biyle'n cu'n yi cy'ajl. I cunin tzun klo' na bentz tu
yi cchilu' tan biyle'n cu'n, 11yijilone'n tzaj yi dngel
tetz Ryos jalen tzi'n tcya'j. Itzun taltz:

—ijAbraham! jAbraham!

—TJeine'j Ta' stzun Abraham bantz.

12 —Qui bin tzabiy cu'n yi acy'ajl nin quil tza-
ban jun e'ch takle'n te'j, na na el intxum tetz yi
bintzinin na awek Xchi' Ryos, na qui nin macabej
ac'u'l te'j yi mawak' klo' yi jun tal Xutuj acy'ajl
swetz, stzun yi angel tetz Ryos bantz.

13 Xmayine'n nintzun Abraham wutz coc nin
ben tilol jun tal cneru' yi Xoplij cyen yi tuc' xo'l
cobox Kk'ab tze'. Bene'n tzun Abraham tan telsene'l
tzaj. Ej nin te yi tele'n tzaj ta'n, nin tak'tz tetz
xtx'ixwatz tetz xel yi cy'ajl.t 14 Oque'n cyen
nintzun ban bi' yi jun wutza'tz tan Abraham tetz
“Ryos tz'ak'on”. Cha'stzun te jalu' na a'lchij tetz
jun luwara'tz: “Yi wi'wtz tetz Kataj kale tz'ak'le't

katx'ixwatz.” ) )
15 Ttzun yi wi't tk'ol Abraham yi xtx'ixwatz

jilonen tzaj tzun junt tir yi angel tetz Kataj tetz.
16 Ttzun taltz:

—Abraham, je yol Ryose'j: “Tantu’ yi qui nin
macabej ac'u'l tan awak'ol yi jun tal Xutuj acy'ajl
swetz, ja tzun aban tane'n inca'wl. Ma jalu' jun
cu'n yol na walnin tzatz:¥ 17 Swak'e' winin imbanl
tzawibaj na chijepon impuc'sal yi tajlal yi axonl.
Ni'cu'n sbne' cyajlal chi tane'n tajlal yi e' tx'uml
yi ate' tcya'j nka chi tane'n tajlal yi samlicy' yi at

* 22:9 Stg 2:21. T 22:13 Heb 11:17-19. i 22:16 Heb 6:13-14;
11:12.

tzi'ak mar. Ej nin nk'e'tz ntina'tz ma na ncha'tz
chixcyek scye'j cyakil chicontr. 18 Ej nin tan tu' yi
e' axonl, sjalok chibanl cyakil e'chk jilwutz wunak
bene'n tzin wi munt. Ya'stzun sbajok tan tu' yi
maban yi wetz wajbil,”§ stzun angel tetz Ryos
bantz.

19Yi nsken wi't bnix yi xtxolbila'se'j nintzun
pakxij Abraham le ama'l Beerseba. Cho'n tzun na-
jewe'n Abraham tetz coboxt tiemple jun ama'la'tz.

Yie'cy'ajl Nacor

20 Ttzun bantz yi tele'n tiemp yi baje'n cyakil yi
xtxolbila'se'j, nintzun opon stziblal twi' Abraham
yi nsken jal chinitxajil Nacor yi titz'un. 21Yi bajx
yi mitz'ij i'tz Uz, yi ca'p 1'tz Buz. Ej nin yi toxi'n
i'tz Kemuel yi taj Aram. 22 Pontzaj tlen quitz'e'n
Quesed, Hazo, Pildas, Jidlaf tu Betuel. 23 Yi jun
Betuela'tz ya'stzun yi taj Rebeca. Cyakil yi bi'aja'tz
ya'stzun yi waxak cy'ajl Nacor yi titz'un Abraham
yie'itz'jj te'j Milca. 24 Ncha'tz e' jal chinitxa' Nacor
tu Reuma, yi ca'p txkel i'. Yi chibi' yi chinitxa' e'jal
1'tz: Teba, Gaham, Tahas tu Maaca.

23

Yi Xe'n cu'n ban mukxe'n Sara . _
ITtzun bantz, a'tij Sara jun cient tu junak juk yob

wuxtx'otx'. 2Cho'n quime'n i'-tz le ama'l Quiriat-
arba, nka Hebron cwent ama'l Canaan. Ma yi
Abraham winin tzun bisune'n te'j Sara, nin wi'nin
tok'e'ni'yi quime'n. 3Tele'n tzaj tzuntzle ama'la'tz
kale atit wankil yi k'ajtzun txkel. Bene'n tzun i'-tz

§ 22:18 Hch 3:25: G13:8.

tan talche'n scyetz yi e' xonl Het yi najlche’ le jun
luwara'tz. Itzun taltz scyetz:

4 —Jbin jalu' tan pe' in tu' jun awer nak
Xchixo'lu™ ntin na waj tzinc'uch jun pawor scyeru'.
Yi nink chic'ayu' jalaj intx'otx' kale tzinmukwit yi
wankil K'ajtzun wuxKkelf na ja quim i', chij Abra-
ham scyetz.

> Saje'n tzun cyalol yi e' xonl Het tetz Abraham.
Itzun cyaltz:

6 —I bin jalu' ta’" Abraham bne'u' pawor. Th-
itzaju' kayol, che'ch tzun bantz. —Ilu' jun wi'tz
ajcaw skaxo'l, nin txa'ijjtu’ tan Ryos. Ba'n smuku’
yitxkelu'le mukbil alma' yi mas balaj tcu'n Xchixo'l
yiketz, nin cya'l nin jun skaxo'l yi nink scabej c'u'l
tan tk'ol jun ama'la'tz teru'.

7Je'n tzun txiclok Abraham, nin k'ajlan nin i'
scyetz tan tak'le'n chik'ej e' xonl Heta'tz. Itzun ben
tlol scyetz:

8 —Yi ko mero bintzij na cyaju' yi cho'n tzinmuk
cyen wankil yi prow wuxkel tzone'j, chibne' binu'
pawor swetz. Tan imbi' chijakquenu' tetz Efron yi
cy'ajl Zohar, 9 yi qui pel sc'ay i' jun picy swetz yi
na bi'aj Macpela yi cho'n at tul yi xtx'otx'i'. Ban
tzinchoj jamel nicy'na' ljak i' te'j. Bantz wetzal
jun picya'tz tetz mukbil k'ajtzun wuxkel scyuch' e’

inxonl.
10 At cu'n tzun Efron Xchixo'l e' xonl Heta'tz.
Jilone'n tzaj tzuntz tetz Abraham Xchiwutz cu'n e'

wunak yi ate'-tz bantz quibital yi yol i' nin ncha'tz
Xchiwutz e' yi wi'nin cyoque'n nin wi'nin cyele'n
tzaj stzi puertil yi tnum. Itzun taltz:

* 23:4 Heb11:9,13. T 23:4 Hch7:16.

11 —jQui'lo' ta'! Bne'u' pawor, thitzaju' in yole'j:
Swoye' yi jalaj tx'otx'a'tz teru' tuml yi picy yi at
nintz le luwara'tz. Xchiwutz cu'n e' intanume'j yi
swoye' teru' nin e' cu'n stiw te'j. Ba'n bin smuku'
yi k'ajtzun prow txkelu' le luwara'tz, stzun Efrén
tetz Abraham.

12 Poro nin aj junt tir Abraham tan k'ajla'n tan
tak'le'n chik'ej e' wunaka'tz yi ate' le luwara'tz.
13Jilone'n tzun Abraham tetz Efron Xchiwutz cu'n
e' wunak yi ate'-tz. Itzun taltz:

—Bne'u’ pawor swetz tbitzaju' inyol, na cu' in-
wutz teru' yi na waj yi stz'amu' jamel yi tx'otx'a'tz
tan quiimbisune'n, nin kalena's tzun tzinmukcu'n
wankil k'ajtzun wuxkel, stzun Abraham bantz

te‘{z. 14Bene'n tzun tlol Efrén tetz Abraham. Itzun
taltz:

15 —u' jun c'oloj ta'" Abraham, yi jamel yi
tx'otx'e'j 1'tz cyaj cient piX sakal. Ba'n tcu'n quil
ko'c tan xtxumle'n jamel yi tx'otx', ma na ba'n
tcu'n benku' tan mukle'n wankil k'ajtzun txkelu'.

16 Ej nintzun cujij Abraham tan Xchojle'n yi jamel
yi nsken tal Efron Xchiwutz e' mas xonl Het. Nin
Xchoj 1' cyaj cient piX sakal yi tz'aknak cu'n, chi
yi c'uch Efrén tetz. 17 Tan yi xtxolbila'se'j, yi
xtx'otx' Efron yi at xlajlen Mamre, kale atit yi jun
picy Macpela'tz, scyuch' cyakil tze' yi at swutz
yi tx'otx'a'tz, 18 tetz cunin tzun Abraham bantz
tircu'n. Ej nin e' cu'n stiw ban cyakil yi e' wunak,
scyuch' yi e' yi wi'nin cyopone'n stzi' puertil yi
tnum.

19 Ttzun bantz yi wi't bnixe'n e'ch xtxolbila'se'j,
kalena's tzun cwe'n mukul Abraham yi wankil
k'ajtzun Sara tc'u'ljun picya'tz yi na bi'aj Macpela,

yi cho'n at xlajlen Mamre, yi ncha'tz na bi'aj
Hebron, cwent Canadn. 20 Cha'stzun te cyakil yi
tx'otx'a'tz kale atit yi jun picya'tz tetz cu'n Abra-
ham ban. E' cu'n xonl Het c'ayin tetz nin xcontz
ta'n tetz mukbil alma'.

24

YiXe'n cu'n banyijale'nyitxkel Isaac

11tzun bantz te yi nsken wi't tijin c'u'l Abraham
nin te yi nsken wi't tak' Kataj yi banl tibaj, nintzun
octz tan xtxumle'n yi txkel Isaac. 2 Xchakol tzun
jun scyeri yi e' Xchakum yi mas tcunin ja tijin c'u'l
Xchiwutz yi e' mas, nin yii' wi'tz ajcaw tibaj cyakil
yi me'bi'l. Bene'n tzun tlol tetz:

—DMa jalu' ak'oc tzaj ak'ab tzak' incux. 3 Na na
waj yil tzawal swetz, swutz cu'n Kataj, yi kaRyosil
yi taw tcya'j tu wuxtx'otx', yi cXelepon cu'n te yi
xtxolbil yi swale' tzatz. Je wajbile’j: qui na waj yi
nink tzajoy txkel incy'ajl Xchixo'l yi e' Xxun tzone'j
cwent Canaan kale najlcho't. 4 Ma na na waj
yil cXben jalen le intanumbe'n tan joyle'n txkel
incy'ajl Xchixo'l yi ' inxonl.

>Bene'n tzun tlol yi Xchakum Abraham tetz:

—Ba'n bin Ta', poro ¢xe'n tzimban ko quil sc'ul
yi xun yil xomtzaj swe'j? ¢Ba'n pe tzun yi nink
nu'l tan ticy'len nin yi cy'ajlu’ tan cyaje'n le
tanumbenu' kale elnaktzitu' tentz?

6 —jQui'! qui'c rmeril tan bene'n incy'ajl tan
najewe'n chone'j. 7 Na yi Wajcaw yi inRyosil, yi
Ryos yi at tcya'j, yi nchin ne'lsan tzaj kale najle't
tzaj k'ajtzun intaj, i' nsukin yi ama'le’j scyetz e’
inxonl. Mben tzun Xchakol yi tetz dngel tan bajxe'n
cu'n tzawutz tan joyle'n tzaj yi txkel yi jun tal Xutuj

incy'ajle'j. 8 Poro ko quil sc'ul yi xun yil xom tzaj
tzawe'j qui'c tzun ara paj te'j, nin cXelepon liwr te
yijun trat yi copon skaxo'l. Poro jun cu'n yol na
wal nin tzatz, yi qui'c rmeril tan bene'n incy'ajl
chone’j.

9 Bene'n tzun yi Xchakumtz tan tak'le'n quen yi
k'ab tzak'yi cux Abraham yi tajcawil. Nin tal i'tz:

—Tzimbne' tajbilu' ta', quib yi ntalu' swetz.

10 Toque'n tzun yi mos tan xtxa'le'n e'chk balaj
oy txo'l cyakil yi me'bi'l Abraham. Ej nin octz tan
chiwekle'n lajuj cameyi'. Bene'n nintzun bantz le

tanum Nacor cwent Mesopotamia.*

11 Itzun bantz yi topone'n nakajil yi tnum
nskenin tzun cu' kK'ej. Nintzun e’ uje'-tz tuml chi-
camey stzi' julil jun a'. Nin te yi ora'tz ya'stzun
na chibaj opon len yi e' xun tan ticy'le'n a'. 12 Ej
nin te yi ujlche' yi e' camey ta'n, nintzun oc
yi chakuma'tz tan nachle'n Kataj. Itzun taltz:
“Kataj, yi atu' tcya'j, nin ilu' Ryosil Wajcaw Abra-
ham, chin Xch'eyaju' tan joyle'n yi injoybe'tz. Elk
k'ajabu’ te wajcaw Abraham tan jale'n txkel Isaac.
13 Tzinch'iwe' tzone'j stzi' yi julil a'e'j jalen pe'k
yil chibaj ul len yi €' xun tan syai'n. 14 Ya'tzk
tajbilu' Ta', yi jun xun kale lwal nint: A% ] junc '0loj
xun banaj pawor swetz, nink tzawoy mu'Xwuc'a’;
chinch sbanin. Ej nink tal tzaj swetz: ‘Uc'a’ku’
ta', ncha'tz swak'e' quic'a' yi cameyu',” itzunk i'a'tz
yi txa'ijt tanu' tetz txkel Isaac yi Xchakumu'.t Ej

24:10 “Mesopotamia” na bi'aj yi ama'l yi at xo'l cob tzanla' yi
na chibi'aj Tigris tu Eufrates. Na jop yi ama'l yi na bi'aj Irak jalu'.
T 24:14 Jakle'n jun techl: Jue 6:17, 37; Ro 20:9; Pr 16:33; Hch 1:26;
Mt 12:39.

nin tan yi xtxolbile'j slajluchaxk tzinwutz yi at
balajilu' te'j Abraham, yi wajcawil.”

15 Ntaxk nintzun tane' i-tz tan nachle'n Kataj yi
bene'n tilol jun xun yi ule'n tlen tu' atit tan sya'i'n.
Cho'n ate'n yi Xchok' wi xulchub. Ej nin yi jun
xuna'tz i'tz Rebeca yi me'l Betuel. Yijun Betuela'tz
ya'stzun chinitxajil Nacor tu Milca. Ej nin yi Na-
cora'tz quitz'un quitzicy quib tu Abraham. 16Yi
Rebeca chin yube'n nin. Ej nin ntaxk nin po'tzaj
tibtz te jun yaj. Yi tponen stzi' yi julil @', nin octz
tan nojse'n yi Xchok'. Ma yi noje'n, nin je' tk'ol wi
xulchub nintzun pakxijtz. 17 Bene'n nintzun ban
yi Xchakum Abraham tan stz'amle'n nin jilon nintz
tetz. Itzun taltz:

—AX jun c'oloj xun, banaj jun pawor swetz,
tzawak' mu'X tal wuc'a' te yi a' yi cy'an awa'n tul
yi aXchok'.

18 —Cuyj ta', uc'a’ku’ stzun xun bantz tetz.

Cwe'n tzaj tzun tcy'al yi Xchok' le k'ab nintzun
ben tk'ol yi tc'a'-tz.

19Ma yiwi't tuc'a'e'n yi chakum nintzun ben tlol
Rebeca tetz:

—Ncha'tz ban ljetzaj quic'a' yi e' cameyu' wa'n,
jalen yil noj len chic'u'l.

20 Lajke'l nintzun cyaje'n cyen kojol yi sowril yi
a'yiattul yi Xchok' tul yicu'lbil a'yi at nintz naka’j.
Ala' nin tzun tir bantz stzi' yijulil a' tan je'se'n tzaj
quic'a’' yi e' camey. 21 Itzun te yi na tzan yi xuna'tz
tanbale'n quic'a' e' camey ntin xmayi'n na ban nin
yi Xchakum Abraham te'j i'. Nin qui'c nin jun yol
na talnintz tetz. Na yi tajbil i' i'tz tan tele'n xtxum
tetz yi ko bintzij nin Xchaje' Ryos yi joybe'tz. 22Yi
nsken chuc'a' yi e' camey nintzun ben yi chakum

tan lac'baje'n cyen jun tal argoy yi oro cu'n te ju'.
Mu'kt cuntu' qui tz'aknak me' ons yi talil. Ncha'tz
ben tk'ol cob te'j k'abaj, yi oro cu'n, mas ox ons tu
ni'cy yitalil jujun. 23 Nintzun ben jakoltz te yi xun:

—Banaj pawor, alaj swetz ¢na' scyetz i' ataj?
Ej nin qui polo' ljal mu'X kaposar tuch' ataj te
ak'bale'j, stzun yi chakum tetz xun.

24—Yi in wetz in me'l Betuel, yi nitxajil Nacor tu
Milca. 25 At ama'l xe kaca'l tan chicyaje'n cyenu' te
ak'bale’j. Ej nin cha'tz at tkan ch'im tetz chiwa' yi
e' cameyu', stzun xun bantz.

26 Cwe'n tzun mejlok yi Xchakum Abraham nin
octz tan c'u'laje'n Kataj. 27 Itzun taltz: “Wajcaw,
ilu' Ryosil wajcaw Abraham, winin banl talma'u'.
Chin tz'aknak cunin teru'. Nin chin balaj ilu'
te'j wajcaw Abraham, na ja chinsaj tcy'alu’ jalen
tzone'j Xchixo'l yi e' xonli'.”

28Lajke'l nintzun bene'n Rebeca jalen xe ca'l tan
talche'n tetz yi xtxu' yi mbi cu'n mbajij. 29 At tzun
jun xibin Rebeca yina bi'aj Laban. Yi thital yi mbi'
cu'n bajij, lajke'l nintzun bene'n stzi' julil yi a' tan
joyle'n yi jun yaja'tz yi jilon tetz Rebeca. 30 Na nin
til yi jun argoy tu yi cob te'j k'abaj yi at cyen tkul
k'ab Rebeca. Ej nin ncha'tz tbhit i' mbi cu'n tal yi
junyaja'tz tetz. Itzunyitopone'n Laban stzi' yijulil
a', iXnin tzun atite't yi Xchakum Abraham scyuch' e’
camey. Nintzun oc Xkansal tib xlaj. 31 Itzun taltz:

—Max c'u'lu’' ta', na el intxum tetz yi at banl
Kataj tibu'. Bne'u' pawor, xomokninu' swe'j. Quil
cyaju’ tzone'j, na at ama'l kale chicyaj cyent yi e’
cameyu'.

32 Bene'n nintzun ban xomok yi mos Abraham
te Laban tan cyaje'n cyen xe ca'li'. Ma yi e' baj
cyopone'ntz nintzun oc Laban tan telse'n cyektz yi
e' camey nin tak'i' chiwa'-tz. Ncha'tz ul tcy'al a'-tz
tan xtx'ajlen quikan yi chakum scyuch' e' mos yi
xomche' te'.

33 Itzun bantz te yi nsken wi't bnix yi wa' yi
Xchakum Abraham qui nintzun cujij yi wa'. Itzun
taltz:

—Max chic'u'lu’, poro qui'c rmeril tan inwane'n
jalen yi ntaxk wal yi inmantar scyeru'.

—Ba'n bin Ital tzaju' yi mantaru' sketz, stzun
Laban bantz tetz.

34 —I bin jalu' yi in wetz in Xchakum wajcaw
Abraham. Je tane'n i'e'j: 35 At banl Kataj kaRyosil
tibaj, na chin ric nin i'. Na ja tak' Kataj wi'nin
tawun. At cneru’, at wacX, at oro tu sakal at wi'nin
camey tu buru' tuch'. Ej nin ate' winin yaj tu
xna'n jak' ca'wl i'. 36 Nin ncha'tz nk'e'tz ntina'tz
ma na ja itz'ij jun cy'ajl te'j k'ajtzun na' Sara tul
bi'kil tlentu'. Ej nin wajcaw Abraham ja cyaj cyen
tk'ol cyakil yi me'bi'l tetz yi jun tal Xutuj cy'ajla'tz.
377Ja tzun chimbixe' ta'n tan joyle'n txkel yi cy'ajl.
Ej nin ncha'tz in, ja wal cuj tetz tan wele'n cu'n
te'j. Je tzun yol i' yi ntal swetze'j: “Qui na waj
yi cho'nk tzajoy txkel incy'ajl Xchixo'l cyakil yi e’
xun yi ate' tzone'j Canaan kale najlcho't. 38 Ma na
quilo'k Xchixo'l yi e' ketz kaxonl. Ej nin joyaj jun
txkel incy'ajl Xchixo'l.” 39 Nintzun waltz tetz: “Ilu’
wajcaw ¢ma tzun yi kol quil sc'ul yi jun xuna'tz yil
xomtzaj swe'j?” 40 Nintzun tal i' swetz: “Yiin wetz
xomchin te'j tajbil Ryos, nin na el intxum tetz yi
tz'ul Xchakol yi tetz dngel tan Xome'n nin tzawe'j te

yi apyaj yi ncXben te'j. Ba'n tzun tzajoy jun txkel
incy'ajl Xchixo'l yi e'inxonl, yi e' xonl k'ajtzun intaj.
41 Ntin, yi ko quil cyak' yi e' inxonl yi xun tzatz,
cXelepon tzuntz liwr te ayole'j.”

42»Cha'stzun te, yi nnu'l jalu' tzi julil a' ja tzun
no'ctz tan nachle'n Kataj yi Ryosil wajcaw Abra-
ham. Itzun waltz tetz: “iwWajcaw! yi ko bintzij
nin ya'tz yi tajbilu’ yi ba'n cuntu'k sban yi jun
impyaje'j, 43na cu'inwutz teru'ta', te yi atin tzone'j
stzi'yijunjulil a'e’j. Jekltuleju'e’j: Ikyixunyil tz'ul
tan ticy'le'n a', ej nin kalel wal nint yi xtxolbile'j
tetz: ‘Banaj pawor swetz, tzawak' mu'X tal wuc'a’
te yia'yi at tul aXchok"”, chinchk sbanin tetz. 44 Ej
nink ltal tzaj swetz: ‘Je'j, uc'a'ku' ta'. Ncha'tz je'ul
imbalul quic'a’ yi e' cameyu',” chijk i' sban tzaj,
itzunk 1'a'tz yi jun xun yi txa'ijt tanu' tetz txkel
yi cy'ajl wajcaw Abraham,” chinch ban tetz Ryos.
45 Ntaxk nintzun chintane'-tz tan nachle'n Kataj yi
nwilnin yi opone 'ntlen tu' atit Rebeca tan ticy'le'n

a'. Ate'n Xchok'1' ta'n wi xulchub. Nintzun nwaltz
tetz: “Banaj pawor swetz tzawak' mu'X tal wuc'a'.”

46 Lajke'l nintzun ncutzaj tcy'al i' yi Xchok'tz, nin
taltz swetz: “Je'j, uc'a'’ku' ta'. Ncha'tz wak'e' quic'a’
yie' cameyu',” stzun i' ban swetz. Nintzun nuc'a'’-
tz tan. Ncha'tz ja chibaj uc'a’ len yi incameytz
ta'n. 47 Kalena's tzun mben injakoltz tetz: “;Na'
tzun scyetz ataj atxu'?” Nintzun tal i-tz: “In
me'l Betuel, yi cy'ajl incy'e'x Nacor tu wutzilen
na' Milca,” stzun i' swetz. Yi nwit yi yol i’ nin
mmo'c inlac'bal jun argoy te ju', nin mmo'c tzaj
ink'ol cob kul k'abaj te yi k'ab. 48 Nintzun nchincu'
mejloktz tan c'u'laje'n Ryos. Ja wak' ink'ajsbil tetz
Kataj, yi Ryosil wajcaw Abraham, tantu' yi shejnin



Génesis 24:49 Ixxvi Génesis 24:56

nchinsaj tcy'al tzone'j tan joyle'n jun xun tetz txkel
yi cy'ajl i', Xchixo'lu' yi e'u’' xonl kawutzile'n Abra-
ham. 491 bin jalu', max chic'u'lu’, elk chik'ajabu' te
wajcaw. Ej nin cyale'u' swetz: ¢;Ba'n pe' Xchiwutzu',
nka qui'? Na waj lwit, bantz wilol yi mbil tzimban,
stzun Xchakum Abraham scyetz.

50 Chijilone'n tzaj tzun Labdn tu Betuel itzun
cyaltz:

—Ja wi't cawun Ryos te cyakil yi xtxolbile'j nin
yi 0' ketz qui'c rmeril tan kalol cuj nka qui'. 51 Ma
jalu' bin, je Rebeca je'j, tcy'ajninu’ nin chibenku'.
Oken bintz tetz txkel yi cy'ajl yi tajcawilu’ quib yi
tajbil Kataj Ryos.

52Yi wi't thital yi Xchakum Abraham yi chiyol,
cwe'n tzun jokloktz swutz Ryos jalencu'n cwe'n
pone'n yi wutz plaj wuxtx'otx'. 53 Kalena'tz tzun
baje'n tzaj tcy'al cyakil e'chk oy yi cya'n ta'n. Jetzaj
tcy'al oro tu sakal, nin e'chk balaj be'chok. Nin baj
nin tk'ol tetz Rebeca. Ncha'tz at mbaj nin tk'oltz
tetz yi xibin Rebeca tu yi xtxu'. 54 Kalena'tz tzun
wane'n i'-tz scyuch' yi e' mos yi xomche' te'j. Ej
nin cho'n tzun chicyaje'n cyen tan watl te yi jun
ak'bala'tz.

Itzun yi chic'ase'n le junt eklok nintzun tal yi
chakum:

—I bin jalu' nkaje'n bin ketz tu yi xun xe ca'l
wajcaw Abraham.

55 Chijilone'n tzaj tzun yi stzicy Rebeca tu yi
xtxu'. Itzun cyaltz tetz chakum:

—Na bin kaj cobox k'ej plas. Kalena'tz tzun tz'aj
xun tanu', che'ch.

56 —Qui', quil chin chimaku', na ntyoXa'tz tetz
Kataj yi ba'n cuntu' mban yi impyaj. Ba'n tcu'n

cyak'e'u’ ama'l tetz yi xun tan xome'n nin junawes
swe'j bantz kopone'n xe ca'l yi wajcawil, stzun yi
chakum scyetz.

57—Cuquen ta', kachake'yi xun, che'ch. —Ej nin
kajake' tetz yi ko cuj ta'n yil tz'aj chan nka qui’,
che'ch bantz.

58 Chakxe'n tzun Rebeca-a'tz cya'n nintzun ben
chijakoltz tetz:

—¢Cuj pe' awa'n yi ninink cXa'j te yaje’j?

—Ninin nnaje'n wetz, stzun i' bantz.

59 Kalena's tzun cyak'ol ama'ltz tetz Rebeca,
tuml yi xna'n yi na tzan tan q'uicy'le'n i, tan
chixome'n nin te yi Xchakum Abraham scyuch'yi e’
mos i'. 60Itzun te yi ntaxk cha'j tzaj nintzun cyak’
yi chibanltz tibaj Rebeca. Itzun cyaltz:

“AX jun tal c'oloj kanub

tak' tzaj kataj banl tzawibaj
nink cXo'c tetz chitxu'

jun chin c'oloj wunak
yiqui'c ajlbe'n cyetz.

Ej nink chixcye'yi e'

axonl scye'j chicontr.”

61 Toque'n tzun Rebeca scyuch' e' tetz mos tan
nuc'u'nib, mayiwi't chibajnuc'xe'n nintzun e' baj
je'-tz te'jak jujun camey. Bajxe'n tzun yi Xchakum
Abraham nin saj tcy'al i' yi Rebeca scyuch' yi e
mos1'.

62 Jtzun bantz cho'n tzun saje'n tetz Isaac stzi'
yi a' yl na bi'aj “A’ tetz yi jun yi itz'nin nin na ko'
til.” Na cho'n najlijtz le jun ama'l yina bi'aj Néguev.
63 Cho'n sajnak i'tz tan xo'n stzi' yi jun a'a'tz. Ej
nin cwe'n K'ej cuntu' pakxe'n tzajtz. Jalt cuntunin
yi bene'n xmayil yi txant cuntu' tan cyule'n cobox

camey. 54 Ncha'tz Rebeca nin saj tilol wutz Isaac.
Ma yi saje'n tilol nintzun cutzajtz te yi camey.
65 Na nsken wi't jak tetz yi chakum.

—¢Na' tzun scyetz 1' yi jun yaje'j yi tz'ul tzi'ne'j
tan kac'ulche'n?

—Ya'stzun yi cy'ajl yil wajcaw, stzun yi mos ban
tzaj tetz.

Y1l cwe'n tzaj Rebeca nintzun jetzaj tcy'al jun
xbu'k, nin je tk'ol twi' tan tewe'n yi wutz.

66 Ma yi chiculul quib yi chakum tu Isaac
nintzun baj xtxolil i' tetz yi mbi' cu'n ban i' te yi
pyaj. 67Yicyule'n tzajle chinajbil nintzun saj tcy'al
Isaac yi Rebeca xe mantialbe'n yi k'ajtzun xtxu'.
Ok'be'n ib nintzun e' bantz, nin wi'nin pek'e'n
cyen Isaactz te'j Rebeca. Cha'stzun tele'n yi bis te
c'u'l Isaac tan yi k'ajtzun xtxu' yi quimnak.

25

Yicyok'bel quib Abraham tu Cetura

I Ttzun bantz yi xone'n tiemp nintzun oc junt
txkel Abraham, yi na bi'aj Cetura. 2Jale'n nintzun
ban nitxajil Abraham te junt txkela'tz. Ej nin yi
chibi' i'tz: Zimram, Jocsan, Medan, Madidn, Isbac
nin Sua. 3Ma Jocsan ya'stzun chitaj Seba tu Deddn.
Ej nin yi e' xonl Dedan ban i'tz yi e' Asur, yi €'
letuseo scyuch' yi e' leumeo.

4Ma yi e' tu Madidn, ya'stzun Efa, Efer;, Hanoc,
Abida nin Elda. Nin yi jun c'oloj wunaka'tz, e' cu'n
xonl na' Cetura, yi ca'p txkel Abraham. 56 Poro
ntin tak' Abraham mu'x tal te yi tetz me'bi'l scyetz
yi e' nitxajila'tz yi nchijal te yi e' mas txkel i'. Ej

nin ncha'tz, te yi ntaxk tijin c'u'l, nin e' el jatx-
oltz yi e' mas cy'ajl i, joylaj len te Isaac. Chon
tzun chibene'n Xchakol jalen lilen tzi'n. Ma cyakil
me'bi'l Abraham cho'n tzun cyaje'n tk'ol tetz Isaac,
yijun tal cy'ajl yijal te Sara.

Yi quime'n Abraham

7 A'tij tzun Abraham jun cient tu ox c'al tu o'laj
yob. & Quime'n nintzun ban tantu' yi nsken tijin
cunin c'ul. Cho'n tzun topone'n yi talma' te'j
k'ajtzun taj tu k'ajtzun xtxu'. 9 Ma yi wankil cho'n
tzun mukxe'n cya'n Isaac tu Ismael le jun picy yi
na bi'aj Macpela. Yi jun picya'tz cho'n at xlajlen
Mamre, tul yi luwar Efron yi cy'ajl Zohar, yi e’
xonl Het. 10Ya'stzun yi luwar yilok'nak Abraham
scyetz yi e xonl Het.* Chon tzun mukxe'n yi
wankil xlaj k'ajtzun Sara yi txkel. 11 Itzun te yi
nsken wi't quim, tk'ol tzun Ryos banl tibaj Isaac.
Cho'n tzun cyaje'ni' tan najewe'n le yi ama'l yi na
bi'aj “A’ tetz yi jun yi itz', nin na ko' til.”

Yie'xonlIsmael

127e chibi'yi e' nitxajil Ismael yi cy'ajl Abraham,
yi jal te Agar, yi aj Egipto, yi mos Sara. 13 Je
bin chibi'e’j: yi bajx na bi'aj Nebaiot, xomche'tzaj
Cedar, Adbeel, Mibsam, 14 Misma, Duma, Massa,
15Hadar, Tema, Jetur, Nafis tu Cedema. 16 Ya'stzun
chibi' yi coblaj nitxajil Ismael yi e’ jal. Xomcyentu'
chibi' yi jujun te'ak yi chiluwar. Nin Xchijunale'n €'
cawuntz squibaj yi chiwunakil.

17 At tzun Ismael tul jun cient tu junak juklaj yob
yi quime'n. Cho'n tzun topone'n talma'-tz scye'j
k'ajtzun taj tu k'ajtzun xtxu'. 18 Cyakil yi e' xonl

* 25:10 Gn 23:3-16.



Génesis 25:19 Ixxx Génesis 25:25

i' cho'n chinajewe'n tul yi luwar xo'l Havila tu
Shur, swutze'l tzaj Egipto, xlaj yi be' yi na opon le
ama'l Asiria. Nin ncha'tz wi'nin chilab quib bantz
scyuch'yi e' mas chixonl.

Yiquitz'e’n Jacow tu Esau

19 Je yi xtxolbile'j tetz Isaac yi cy'ajl Abraham.
20 At tzaj tzun Isaac tul ca'wunak yob yi cyok'bel
quib tu Rebeca, yi me'l Betuel yi arameo, yi na-
jlij Padan-aram. Ej nin yi Rebeca-a'tz, ya'stzun
tanub Labdn. 21 Qui'c nintzun tal Rebeca na
jaltz, cha'stzun te toque'n Isaac tan cu'swutzil tetz
Kataj tan jale'n talbil Rebeca. Yi tbital Kataj yi
oracion Isaac ninin tzun tekaj Rebeca pwokil cob
ni'. 22Jtzun te yi ate' yi cob ni'a'tz twankil Rebeca,
tza'j nin tzun oyintzi' ate' cu'ntz. Toque'n tzun

Rebeca tan xtxumle'n. I tzun taltz tc'u'l cuntu':
“Yi ko ya'tz nin tunin tzimbantze'j imbi Xac mas

ank'i'n swetz?” Bene'n nintzun bantz tan jakle'n
tetz Kataj Ryos yi mbi tzuntz yi na chibiy quib yi
cobni'a'tztwankili'. 23Jilone'n tzaj tzun Kataj tetz.
Itzun taltz:
“Quil cXbisun, na yi cob ni'a'tz
yi eka'n pwokil awa'n, i'tz
cob chin wutzile'n nacion yi na
choyintzin te yi ntaxk chu'l itz'ok.
Atjun yi mas cham sbne' swutz yi junt,
nin yi bajx tz'ocopon tzak' yi ca'wl
yica'p.”t

24 Ma yi topone'n yi k'ejlal tan tule'n yos tu
Rebeca, e' cu'n yoX banyitali'. 25 Chin XeX nin, nin
chinpayninte'jyibajxyititz'en, nin ocbi'-tz cyan

T 25:23 R0 9:12.

tetz Esad.f 26 Ule'n nin ban itz'ok yi ca'p. Tz'amij yi
Xchu's tkan yi stzicy ta'n, yi tule'n itz'ok. Cha'stzun
te toque'n yi bi'-tz cya'n, tetz Jacow.§ At tzaj tzun
Isaac tul oxc'al yob yi tule'n yos tu Rebeca scyuch’
yicob ni'-tz.

Yiticy'e'n c'ayil Esau yi Kk'ej tetz Jacow

27Ch'uye'n nintzun e' ban yi cob xicya'tz. Yi bajx
yi na bi'aj Esad nin oc tetz jun balaj ak'unwil wi
cojbil. Nin ncha'tz i’ jun balaj aj txuquinl bantz.
Ma yi Jacow, apart nin tetz xtxumu'n bantz. Chin
tajbilnini'yina cyaj cyen xe chipach yital mantial
tu'. Nin chin c'ulutxum nin i', qui tu na tzantu'.
28 Mast cunin tzun na pek' Isaac te Esau, na chin
tajbil nin i' bajse'n yi e'chk t'imbil yi na bnix tan
Esau te e'chk smaron txuc yi na chilo'on ta'n xo'l
tze'. Ma tzun tetz Rebeca mast cunin na pek' tetz
te Jacow.

29 At tzun jun tir yi na tzan cunin Jacow tan
sk'ajse'n jun chin balaj t'imbil yi tule'n tzaj Esau
tan ak'un wi cojbil. Nsken tzun nk'e'xij i'. 30Yi
tule'n tzaj nintzun ben jakol tetz Jacow. Itzun
taltz:

—Banaj pawor swetz yaj, tzawak' mu'X tal wetz
te yiara t'imbil cyake'j, yi ja wi't bnix awa'n, na na
chin tzajk nin tan jun chin we'j.

(Cha'stzun te toque'n junt bi' Esau tetz Edom.)*

I 25:25 Yi bi'aj “Esau” na elepont “pay” le hebrey, jun yi wi'nin
xi'il te'j cyakil wankil. § 25:26 “Jacow” na elepont “subul nak”

nkani'cu'n culil te yi yol “Xchu's tkan” le hebrey. * 25:30 “Edom”
na elepont “cyak”.

31 —Cuj, stzun Jacow —poro ko bajx tzawak'
arak'ej swetz, tan woque'n tetz axel, chi ink bajxk
cy'ajol sban.T

32 —Qui'c bin na ban, yi ko ya'tz awajbil. Na yi
wetz ink'ej qui'c xac swetz, ntin ak'tzaj inwa’, na
na chin quim tan we'j, stzun Esau.

33—Ma jalu’, alaj bin yi mero bintzij swetz: ¢Jun
cunin pe'ayol? ¢Nk'e'tz pe' tzantzaj tlen tzatx'ixpuj
awajtza'kl? stzun Jacow bantz.

—Jun cunin yol na walnin tzatz, nin sak swutz
Ryos, stzun Esau bantz.

Tan yi xtxolbile'j icy' c'ayil Esau yi tetz K'ej tetz
bajx cy'ajol.f 34Yi talol Esad yi xtxolbila'se'j,
bene'n tzun tk'ol Jacow pam tu jun chin lak t'imbil
te yi nsken bnix ta'n. Yi wi't bnixe'n Esau tan
wa'a'n elen tzaj nin bantz. Sicyer nin oc tan
xtxumle'n yi nsken wi't icy' c'ayil yi tetz k'ej tetz
bajx cy'ajol tetz titz'un.

26

Yiticy'e'n Isaac tan topone'n Gerar
1Ttzun bantz te yi tiempa'tz nintzun cu' jun chin
wutzilen we'j tul cyakil yi luwar kale najlche't
Isaac. Nimte'n cunin ban yi jun we'ja'tz swutz yi
jun yi cu' te yi tiemp yi at tzaj k'ajtzun Abraham.
Cha'stzun tej quicy'e'nt Isaac tul yi luwara'tz tan
cyopone'n le tnum Gerar, kale najle't Abimelec,

T 25:31 vi k'ejyibajx cy'ajol, i'tz tan xcone'n tetz ak'ol chitx'ixwatz
yie'masnajal yina quim chitaj (Nm13:13,44; 6:17), nin tan toque'n
tetz ajcaw squibaj yi e' titz'un (Gn 27:17; 43:33). Ej nin tan cambal
cob tir mas yi me'bi'l yi taj Xchiwutz yi €' mas titz'un (Dt 21:17; 1Cr
5:1). T 25:33 Heb12:16.

yi chireyil yi e' filistey. 2 Cho'n tzun Xchajol tib
Kataj swutz Isaac le ama'la'tz. Itzun taltz tetz:
“Quil cXben jalen Egipto, ma na ba'n cXcyaj tul yi
ama'l yi swale' tzatz. 3 Poro ba'n cXcyaj cobox
k'ej tzone'j le yi luware'j, na sna'tok tzawe'j, nin
swak'e' imbanl tzawibaj, na cho'n swak'e' tzatz
scyuch' yi e' axonl cyakil yi luware'j. Ya'tz tz-
imbne' tan wele'n cu'n te yi inyol yi insuknak tetz
k'ajtzun ataj Abraham. 4Ej nin chijepon impuc'sal
yi tajlal yi axonl. Ni'cu'n sbne' cyajlal chi tane'n
cyajlal yi e' tx'uml. Nin swak'e' cyakil yi luware'j
scyetz. Ncha'tz, tantu' e' ljale't chibanl cyakil
jilwutz wunak bene'n tzi'n wi munt.* 5 Ya'stzun
sbne'tz tantu' c'ulutxumil k'ajtzun ataj Abraham
na ja ban tane'n cyakil yi walnak tetz. Ncha'tz ja
ban tane'n cyakil yi weri inca'wl, tu yi inchusu'n
yi wak'nak tetz,” stzun Ryos bantz tetz Isaac.

6 Cho'n nintzun cyaje'n cyen Isaac tan najewe'n
le tnum Gerar. 7Yi chinajewe'n le jun luwara'tz,
nintzun e' oc yi e' wunak tan jakle'n tetz Isaac yi
ko txkeli' yi Rebeca. Nintzun tal yi tanub tu'i',f na
nin xobtz tan talche'n yi mero bintzij, nanin oc tan
xtxumle'n yi copon biyij tan paj yi yubel Rebeca.

8Itzun bantz yi tele'n tiemp yi chinajewe'n tul yi
junluwara'tz, cho'n tzun na xmayinin Abimelecle
wentanu'il tetz ca'l. Nin ben xmayiltz yi na chik'al
quib Isaac tu Rebeca yi txkel. 9Bene'n tzun mantar
Abimelec tan ticy'le'n Isaac. Itzun taltz tetz:

—I bin jalu' Isaac, yi xna'n yi xomij tzawe',
chinch wetz i'tz mero awuxkel. Ma jalu' ¢mbi tzun
xXac na awaltz sketz yi awanub tu'?

* 26:4 Gn 22:16-18. T 26:7 Gn 12:13; 20:2.

—~Qui nin nwal yi mero bintzij na nin intxum
yi qui cunin batz chincopon biyij tampaj yubil yi
wuxKel, stzun Isaac bantz tetz rey.

10Talol tzun Abimelec:

—¢Mbi Xac maban yi jun ajtza'kla'tz ske'j? Yi
qui'k nlajluchax skawutz, al pe'k scyetz jun
Xchixo'l yi e' yaj yi ate' tzone'j le intanum nje' pe'k
tuch'lel yi awuxkel. Nin tan yi xtxolbile'j, apaj klo'
yinkajuch kil, stzun Abimelec bantz.

11 Cawune'n nintzun Abimelec tan chimolche'n
cyakil yi e' wunak. Itzun taltz scyetz:

—Alchok scyetz yil sban cyen jun e'chk takle'n
cachi' te yaje'j nin te txkel, junawes squimok
tera'tz.

12 Ttzun te yi tiempa'tz, nin tawaj Isaac wi'nin
ujul. Ejnin chin balaj nin banyicosechi'-tz, nanin
tak' Kataj Ryos banl tibaj. 13 Chin ric nin bani', nin
jal wi'nin me'bi'ltz. 14 E'jal wi'nin cneru' tu winin
wacX. Ncha'tz e' jal winin mos i'. Tan tu' cyakil yi
me'bi'li' yi njal, wi'nin tzun Xchi'che'n chic'u'l yi e’
filistey te'j. 15 Chin juntlen nin €', na te yi itz' tzaj yi
taj Isaac nin ocnak yi e' mos i' tan kople'n cobox
julil a'. Poro yi quime'n Abraham nin e’ oc yi €'
filisteya'tz tan nojse'nt cu'n tan tx'otx'.

16 Itzun bantz yi tilol Abimelec yi nsken riquin
Isaac, tlol tzun i'-tz tetz:

—Cawle'n skaxo'l tzone'j, na mas tcunin ja
cXriquin skawutz ketz.

17 Ele'n nintzun ban Isaac le luwara'tz. Cho'n
tzun topone'n tan najewe'n tul jun joco'j cwent
nin yi thum Gerar. 18 Yi chinajewe'n tul yi jun
luwara'tz, nintzun oct Isaac tan kople'nt yi e'chk
julil a' yi cu'nak cyen kopol yi k'ajtzun taj. Na

nsken wi't baj chinojsal yi e' filistey. Ite'n nin
chibi' yi e'chk julil a'a'tz octz ta'n quib yi chibi' yi
ocnakt cyen tak'un yi k'ajtzun taj. 19Itzun bantz te
yi na chitzan yi e' mos Isaac tan kople'n jun julil
a' tul yi jun joco'ja'tz, jalt cuntunin quilol yi je'n
mule'n mulk'uj yi a' Xchiwutz, nin xon. 20 Ma yi
e' pstor cwent Gerar, scyuch' e' pstor Isaac cho'n
tzun toque'n majo'n ib te yi jun a'a'tz. Na nin
cyal e' pstor cwent Gerar yi cyetz. Cha'stzun te
yitoque'n bi' yi jun a'a'tz tan Isaac tetz “Oyintzi",
tantu' yi toque'n majo'n ib te'j. 21 Pontzaj tlen
cyoque'n yi €' mos Isaac tan kople'n junt julil a'.
Poro ite'n nin e' bana's tan oyintzi' te'j. Cha'stzun
te yi toque'n bi' yi junt julil a'a'tz tan Isaac tetz
“Chi'ch C'u'lal”.

22 Ele'n tzaj nintzun e' ban Isaac tul yi jun
luwara'tz nin e' eltz joylaj len. Cho'n tzun cy-
oque'ntz tan kople'n junt julil a'. Yi jalen cyan
cya'l nin jun octz tan oyintzi' te'j. Cha'stzun te
toque'n bi' yi junt a'a'tz ta'n tetz “Ja Ke'l Liwr” na
nin tal Isaactz: “Ja tak' Kataj Ryos puntil sketz tan
kariquinen.”

23Yi tele'n tiemp icy'e'n nintzun e' ban junt tir
Isaac swutz yi luwara'tz. Cho'n tzun cyopone'ntz
jalen Beerseba. 24 Ninin tzun te yi ak'bala'tz,
Xchajolt tib Kataj swutz i'. Itzun taltz tetz:

“lIina'tz yi Ryosil k'ajtzun ataj Abraham.
Quil cxob, na atin nintz tzawe.

Tantu' yi mbi banak inchakum, k'ajtzun ataj,
swak'e' imbanl tzawibaj,

nin chijepon impuc'sal yi tajlal axonl.”

25 Ta'tz te'n nintzun oque't Isaac tan nuc'le'n
jun patbil xtx'ixwatz, nin octz tan na'wse'n bi'

Kataj. Cho'n tzun cya'te'ntz tul yi jun luwara'tz. Ej
nintzun e' oc yimos i' tan kople'n junt julil a'.
Yl bnixe'n chitrat Abimelec tu Isaac

6 Yi nsken wi't el tiemp yi cyoponle'n Isaac
Beerseba, icy'pontzaj nintzun Abimelect jalen
Gerar tan yol tetz Isaac. Xomche' cob tamiw te'j
yina chibi'aj Ahuzat tu Ficol. Yi Ficola'tz ya'stzun
ajcaw squibaj cyakil yi e' sanlar Abimelec. 27Yi
cyopone'n nintzun tal Isaactz scyetz:

—¢Mbi na chijoyu' tzone'j? Na qui bin na
chipek'u' swe'j, na ja bin ne'l tzaj chilajulu’ swutz
yi chitx'otx'u'. ¢Mbi tzun na cyaju' swetz jalu'?

28—Max c'u'lu’' Ta', poro ja el katxum tetz nin na
kil, yi mero bintzij xomij Ryos te'ju’. Cha'stzun te
nkatxum tan kule'n te'ju’ tan bixbaje'n jun katrat
tuch'u'. Je yi na kaj yil bixe' skaxo'le'j: 29 Qui'k
tz'ocu' tan banle'n jun e'chk takle'n cachi' ske'j, na
yio'ketz cya'l cunin nkoque't tan banle'n jun e'chk
takle'n cachi' te'ju’, na yi tele'n tzaju' skaxo'l, pe
cunin sk'il yi tele'n tzaju' ka'n. Poro yi jalu', na kil
yina tzan Kataj Ryos tan tak'le'n banl tibu'.

30Yi wi't thital Isaac yi chiyol, nintzun bnix jun
chin wutzilen wa'a'ntz tan. Nin e' baj wan len
cunintz. 31 Ma le junt eklok chin jalchan cunin
tzun e' baj c'ase'ntz, nin baj chisukil chiyoltz tan
qui chibanol jun e'chk takle'n cachi' squibil quib.
Chin cyamiw nin quib e' bantz yi chipaxul quib.
Aje'n nintzun e' ban Abimelec.

32 Ttzun te yi ite'n nin k'eja'tz, cyule'n tzaj yi €'
mos Isaac tan talche'n stziblal tetz, yi nsken wi't
jal a' cya'n tul yi jul yi na chitzan tan kople'n.

I 26:26 Gn21:22.

33 Oque'n nintzun ban bi' yi jun a'a'tz tan Isaac

tetz Seba. Cha'stzun te Beerseba$ bi' jun luwara'tz
jalu'.

34 At tzaj tzun Esau tul ca'wunak yob yi cyok'bel
quib tu Judit yi me'l Beeri, jun scyeri yi e' xonl
Het.* Ncha'tz cyok'bej quib tu Basemat, yi me'l
junt yaj scyeri e' xonl Het, yi na bi'aj Elén. 35Yi
cyok'bel quib Esau scyuch' yi cob awer naka'tz,
ntin tak' bis scyetz Isaac tu Rebeca.

27

Yitk'olIsaac banl tibaj Jacow

1Ttzun bantz te yi nsken bi'Xin Isaac, nin yi qui't
na a'w wutz, nintzun saj Xchakol i' yi Esau yi bajx
cy'ajl, nin ben tloltz tetz:

—iAX jun c'oloj incy'ajl!

—¢Mbi' ta'? chij Esau.

2—Na awil yi ja wi't chimbi'Xin. Ej nin qui cunin
batz na xontzaj yi quimichil tzinwutz tetz ek ca'p.
3Cha'stzun te nawajyil ckben xo'l tze'. Cy'ajwe' nin
yi ama'cl tetz txuqui'n nin cun joy jun inchib. 4Yil
tz'ul yi txuc awa'n, nintzun tzaban cu'n jun chin
int'imbil yi chumbalaj nin chi yi wetz yi na chim-
pek' te'j. Yil bnix awa'n ba'n tzun tz'ul tzinwutz
tan baje'n wa'n. Kalena'tz tzun lwak' cyen imbanl
tzawibaj jalen pe'k yi ntaxk chinquim.

> Ma yi Rebeca, atequen tzun i'-tz tan tbite'n
yi mbi cu'n na tzan nin Isaac tan talche'n tetz
Esau. Yitiloli' yi nsken wi't ben Esau tan txuqui'n

§ 26:33 “Beerseba” na elepont yi “julil a' kale bnixe't chitrat”.

* 26:34 “Yie'xonl Het”, nk'e'tz chixonl quib tu yi e'xonl Abraham.
E'cu'n awer nak.

x0'l tze', 6lajke'l nintzun bene'n tan talche'n tetz
Jacow, yi ca'p chinitxa', yi mbi cu'n baj tlol Isaac
tetz Esau, itzun taltz:

—AX jun c'oloj wal, je mbaj tlol ataj tetz awutz-
icye'j: 7 “Quilo'k xo0'l tze' tan txuqui'n. Cun joy
jun inchib. Ma yi ljaltzaj awa'n, nintzun tzaban
jun chin balaj int'imbil te'j. Kalena's tzun lwak'’
cyen imbanl tzawibaj jalen pe'k te ntaxk chin-
quim,” stzun ataj mban tetz. & Ma jalu' bin aX
jun c'oloj wal, bit tzaj cunin yi xtxolbil yi swale'
tzatz: 9 Quilo'k jalcu'n kale ate't yi e' kawun, nin
joywe' e'l tzaj cob tal chiw yi ba'nt e' tetz chibaj,
nin tzimbne' yi t'imbil chi na pe'k ataj te'j. 10Yil
bnix yi jun balaj t'imbila'tz wa'n, nintzun tzacy'aj
nintz swutz ataj tan wane'n i' te'j, bantz cyaje'n
tk'ol yi banl tzawibaj te yi ntaxk quim, chij Rebeca
bantz tetz Jacow.

11 Saje'n tzun stza'wel Jacow yi yol xtxu'":

—Na', poro yi Esau, chin pay nin te'j wankil, ma
yi wetz qui'. 12 Ko tzun lben intaj tan inmacle'n,
tz'elpon xtxum swetz nin tz'ocopon tan xtxumle'n
yi na chintzan tan telse'n k'ej i'. Ej nin qui cunin
batz tz'elepon ink'ej ta'n. Wech na imbanl klo' na
lwaj cyen tetz.

13Saje'n tzun stza'wel yi xtxu'":

—AX jun c'oloj wal, ba'n tcu'n yi in wetz no'c
cyen tzak' awil. Ntin banaj quib yi nwalnin tzatz.
Cun cy'aj yi cob chiw yi nwal.

14 Bene'n nintzun ban Jacow tan quicy'le'n tzaj
yi cob tal chiwa'tz nin e' oc tk'oltz tk'ab yi xtxu'. E'
cwe'n tzun biyol Rebeca nin octz tan banle'n jun
balaj t'imbil chi yi na pe'k Isaac te'j. 15 Saje'n tzun
tcy'al Rebeca yi balaj be'ch tetz Esau yi colijche’,

nin oc tk'oltz te'j Jacow. 16 Nin oc tk'ol Rebeca
yi stz'uml chiw te'j k'ab nin te'j kul Jacow. 17Yi
wi't toque'n yi be'ch tetz Esau tu stz'uml chiw te'j
Jacow, kalena's tzun bene'n tk'ol Rebeca yi jun
balaj t'imbila'tz tetz tan bene'n tan tak'le'n tetz
Isaac, yi taj.

18'Yi tocompone'n Jacow kale atit yi taj, nintzun
tziwun nintz tetz. Itzun taltz:

—Quechta'. Janu'l

—¢Na'j scyetz aX? ¢AX pe' Esau, nka aX Jacow?
chij Isaac ban nintz.

19 —In Esau yi bajx cy'ajlu’, chij Jacow. —]Ja
bnixyitajbilu'wa'n yinjaku' swetz. Or c'oleke'nu'.
Wanku' te yi t'imbil yi ja bnix wa'n te'j yi txuc
yi nXimbiye', bantz tk'olu' yi banlu' swetz, stzun
Jacow ban.

20 Nin ben jakol Isaac tetz Jacow:

—¢Jalcunin petzun njal txuc awa'n?

—TJalcu'n ta', na i yi Ryosilu" mmo'c tan
wuch'eye'n tan joyle'n, chij Jacow bantz.

21 Bene'n tzun tlol Isaac tetz:

—Xkanso'c tzaj bin awib tzinwutz, na swile' ko
bintzi nin i aXa'tz yi incy'ajl Esau.

22Toque'n tzun Xkansal tib Jacow swutz yi taj tan
tilol i' yi ko i nin i'-a'tz Esau. Ma yi toque'n macol
Isaac te'j k'ab Jacow, nintzun taltz:

—Yi wi' tan yol icunin i'-a'tz Jacow, poro yi te'j
k'ab, icunin i'-a'tz Esau.

23 Qui nin tzun el xtxum Isaac tetz yi ko i'tz
Jacow, na ni'cu'n tane'n payil te'j k'ab Jacow chi
tane'n tetz Esau. 24Itzun yi ntaxk tak' Isaac yi banl
tetz Jacow nintzun jak i' junt tir tetz Jacow, itzun
taltz:

—¢Bintzij nin pe'i aXa'tz Esau?

—I ina'tz Esau ta', chij Jacow.

25 —AKk'tzaj bin yi int'imbil, nin inwa'. Chin-
wank jun te yi int'imbil yi ja bnix awa'n. Kalena'tz
tzun lwak' imbanl tzawibaj, stzun.

Bene'n tzun tk'ol Jacow yi wa' Isaac. Ncha'tz tak’
i' win tetz tc'a’. 26 Yi wi't wane'n nintzun taltz:

—iCatzam! aX jun c'oloj incy'ajl. Tz'ube'n xak
intzi'.

27Yi tocompone'n Jacow tan stz'uble'n xak stzi'
yi taj, nin oc sakol Isaac te yi be'ch tetz Esau yi at
te'jJacow, nin tak'i'banl tibaj. Nin je'j yol tal Isaac:
“Ya'stzun c'o'cal yi incy'ajl. Ni'cu'n c'o'cal tu jalaj

luwar yi na ac' tan a'bal tan Kataj Ryos.

28 Lok skoj tzaj Kataj a'bal tibaj yi atx'otx'. Lok jal
balaj acosech ta'n. Lok jal wi'nin triw nin
wi'nin lo'baj uva tzawuch'.

29 Xchijalok wi'nin wunak yi chocopon tetz amos.
Yi e' wunak yi ate' bene'n tzin wi munt
Xchimejek tzawutz nin Xchiwutz axonl. AX
ajcaw sbne', squibaj yi e' awitz'un nin
Xchimejek tzawutz. Ej nin yi e' yil cho'c
tan telse'n ak'ej tz'ak'lok cyetz chicawsa'tz.
Ma yi e' yil tz'ak'on ak'ej stz'ak'lok cyetz
chibanla'tz,”* stzun Isaac bantz tetz.

30Yi tk'ol Isaac yi banl tibaj, ele'n tzaj nin ban
Jacow. Watok cunin tzun el tzaj Jacow swutz yi taj,
yi pakxe'n tzaj Esau tan txuqui'n. Cy'a'n jun txuc
ta'n tetz Xchib yi taj. 31 Ncha'tz nin octz tan banle'n
jun balaj t'imbil te yi txuc yi ul ta'n. Yi wi't bnixe'n
ta'n nin ben tcy'altz swutz yi taj. Nin tal i'-tz:

* 27:29 Gn12:3.

—C'oleke'n tzaju' ta'. Wanku'. Je yi t'imbilu'e’j yi
jabnixwa'n te yi txucyija quim wa'n, bantz tk'olu'
yibanlu' swibaj.

32Bene'n tzun jakol Isaac tetz:

—¢Na' tzun scyetz ax?

—I ina'tz in Esau ta', yi bajx cy'ajlu’, stzun Esau
bantz.

33 Ele'n tunin yab Isaac yi jilone'n cyen Esau
tetz. Xe'te'n nintzun bantz tan lucnewe'n. Nin ben
tloltz tetz Esau:

—¢Na' tzun scyetz i' yi jun yi mu'lak swe'j? na
ja tal 1' swetz yi ja xa'k tan txuqui'n nin ja ul yi
int'imbil ta'n. Nin ja baj cunin wa'n te yi ntaxk
cXu'l atz, nin ja wi't wak' yi imbanl tibaj.

34Yi wi't thital Esau yi yol yi taj, saje'n tzun bu'k
jun chin o'kl te talma'. Ej nin chin wi' nin bantz tan
sich'. Itzun taltz:

—Ncha'tz in ta', tak'u' mu'X banlu' swibaj.

35 —Qui'c rmeril yaj, na ja wi't ulak yi awitz'un
nin ja xcye' i' tan insuble'n, na ja el tcy'al i' yi
imbanl yi awetz klo' mban.

36 —jAh! qui bin tulej yi toque'n bi'-x tetz Ja-
cow,T chij Esad. —Na ya'stzun cobix tir ocx tan
insuble'n. Bajx tele'n tcy'al i' yi ink'ej tetz bajx
cy'ajol. Ma jalu'ja elt majol yi imbanl yi at ak'bil
swetz. ¢Poro qui pel sc'ulu' yi nink Itak'u' sicyer
mu'X tal yi banlu' swibaj ta'?

37 —Bitzaj, ja wi't wak' ama'l tetz Jacow tan
toque'n tetz ajcaw tzawibaj, nin ja wi't wak' ama'l
tetz tan cawune'n squibaj cyakil yie' tetz xonl. Nin
jawak'ama'l tetz tan cawune'n squibaj cyakil yi e’

T 27:36 Yi bi'aj “Jacow” na elepont “aj subunl”. I 27:36 Gn
25:29-34.

axonl, nin ja wi't wak' banli' tan jalen wi'nin triw
nin wi'nin lo'baj uva tuch'. Ma jalu' aX jun c'oloj
incy'ajl, ¢xe'n tzimban tzawe'j?

38 —Poro ta', ¢qui't pe' sc'ulu’ yi nink tak'u' mu'x
tal banlu' swibaj? ¢Qui pel tz'ok' c'u'lu' swe'j? jNink
Itak'u' mu'x tal banlu' swibaj!

Xe'te'n nin tzuntz tan o'kl. Chin wi' nin ban.$§

397Jilone'n tzaj tzun Isaac tetz Esau itzun taltz:
“Cho'n bin Xnajank atz joylaj len
te yi e'chk balaj tx'otx/,
nin kale qui'cle't mas a'bal.

40 Tajwe'n bin yi tzacol awib achuc
tu yi aspar, nin cXocopon

tetz xconsbe'tz yi awitz'un.

Poro yil cXquiwix atz, cXelepon

liwr tzak' cawli'.””*

Yitele'n ojkuj Jacow swutz Esau

41 Jetza'tz tzun jale'n chi'ch c'u'lal tetz Esau te
Jacow tantu' yi tk'ol Isaac yi banl tibaj i'. Toque'n
tzun Esau tan xtxumle'n yi txant tan quime'n yi
taj. Ej nin taltz: “Yil quim intaj copon imbiyol
yi witz'un,” stzun Esau bantz. 42Yi tbhital Rebeca
yi mbi'tz xtxumu'n Esau, bene'n tzun mantar i'-tz
tan ticy'le'n Jacow. Nintzun taltz tetz:

—Wal, je jun yole'j, tz'ocopon Esau tan abiyle'n
cu'n chij. 43 Cha'stzun te aX jun c'oloj wal, ok cu'n
te awi' yi swale' nin tzatz: Kale'n ojkuj nin quilo'k
te'jinxibin yi cho'n najlijjalen Haran. 44Ba'n cXa'tij
cobox tiemp te'j jalen cu'n yil tz'el awil tu yi chi'ch
c'u'lal te c'u'l awutzicy. 45 Kalena's tzun tz'opon

§ 27:38 Heb 12:17. * 27:40 Gn 36:8; 2R 8:20; Heb 11:20.

stziblal wa'n tawi' tan awule'n junt tirt tzone'j. Na
qui na waj jun ntzi'-k k'ej chiquime't cob wal.

46 Cha'stzun te bene'n Rebeca tan yol tetz Isaac.
Itzun taltz tetz:

—TJa baj inc'u'l tan chipaj yi cob txkel Esau yi e’
awer nak. Nin yi ko cho'n sjoy Jacow yi tetz txkel
Xchixo'l e wunak tzone'j Canaan, ba'n tcu'n yi nink
chinquim.

28

1Bene'n tzun mantar Isaac tan Xchakle'n Jacow.
Ma yi tule'n, nintzun tak' banltz tibaj. Ncha'tz
tak' jun ca'wl tetz. Je tale'j: “Quil tzajoy awuxkel
Xchixo'l yi e' xun yi najlche' tzone'j Canaan. 2 Ma
na quilo'k jalen Padan-aram, kale najle't acy'e'x
Betuel. Ba'n tzajoy awuxkeltz Xchixo'l yi e' me'l
Laban yi xibin atxu'. 3 Lok tak' tzaj kaRyosil
banl tzawibaj, yi jun yi na xcye' tan cojle'n tzaj
yi banl i' skibaj. Lok tak'i' winin axonl, na tan
ax ljale't wi'nin wutzile'n tnum. 4 Cho'n stk'e'i'
tzatz nin scyetz yi e' axonl yi banl 1' yi suknak
tetz K'ajtzun intaj Abraham, yi acy'e'’x.” Stk'e' i’
cyakil yi luware'j yi najlcho't swutz chi awer nak
kutane'n jalu'. Na suknak i' yi yola'tz tetz k'ajtzun
intaj Abraham.”

> Ya'stzun bantz yi bene'n Xchakol Isaac yi Jacow
jalen Padan-aram. Cho'n tzun topone'n Jacow
tuch' Laban, yi cy'ajl Betuel, yi arameo. Ej nin yi
jun Labana'tz, i' xibin Rebeca, yi chitxu' Jacow tu
Esau.

* 28:4 Gn17:4-8.

6 Inti Esau nin ben tilol yi tk'ol Isaac yi banl
tibaj Jacow, nin yi bene'n Xchakol jalen Padan-
aram tan joyle'n yi txkel. Ncha'tz tbit yi bene'n
tlol tetz yi qui'c rmeril tan joyol yi txkel Xchixo'l
yi e' xun yi najlche'-tz Canadn. 7 Nin ncha'tz ben
tilol yi jalcunin bene'n Jacow jalen Padan-aram
quib yi tal yi taj xtxu' tetz. 8 Tan yi xtxolbila'se'j
el xtxum Esau tetz yi qui na pek' yi taj i' scye'j yi
e' xun yi najlche' Canadn. 9 Cha'stzun te, bene'n
Esau kale najle't Ismael yi cy'ajl Abraham, tan
joyle'n junt tetz txkel. Nintzun cyok'bej quibtz tu
jun scyeri e' me'l Ismael yi na bi'aj Mahalata, yi
titz'un Nebaiot. Ya'stzun yi toxi'n txkel i' bantz.
Ma yi cobt txkel i' yi ate' nintz, e' cu'n aj Canaan.

Yi Xchajol tib Ryos swutz Jacow Betel

10Cho'n tzun tele'n tzaj Jacow le ama'l yi na bi'aj
Beerseba nin icy' tcy'aj yi be'-tz yi na ben Haran.

11 Ttzun bantz te yi na xon i' the' tan topone'n
Hardn, at tzun jun tir yi nsken cu K'ej nin joy i'
jun ama'ltz kalel lwit cyent te jun ak'bala'tz. Yi
jale'n tam nin octz tan nuc'le'n yi soc. Nin oc tk'ol
jun c'ub yi at nintz le ama'la'tz tetz witz'. Watl
nintzun bantz. 12 Cho'n tzun Xchajol tib jun balaj
wutzicy' swutz i'. Ej nin tul yi wutzicy'a'tz til i’
jun chin yotx yi cho'n opnaknin wuxtx'otx' nin
je'nak pone'n cu'n jalen tcya'j. Ncha'tz til yi tibaj
yi jun yotxa'tz na chicu'ul, nin na cha'jte'n yi €'
dngel tetz Ryos.f 13 Ncha'tz til i’ wutz Ryos. Cho'n
txicl tzaj jalen tzi'n tcya’j. Saje'n tzun tloltz tetz:
“Iina'tz Ataj Jehova, chiRyosil acy'e'x Abraham tu

T 28:9 Gn 36:3. i 28:12 Jn 1:51.

ataj Isaac. Cho'n swak'e' tzatz nin scyetz cyakil
yi e' axonl yi tx'otx'e’j kale coylquiXe't.S 14 Ej nin
cho'n cunin shne' cyajlal yi araxonl,* chi tane'n
tajlal yi samlicy' yi at wuxtx'otx' yi quinin ajlbe'n
tetz. Nin nchiben lo'on swutz cyakil yi ama'le’j. At
e' nchiben je'n tzi'n. Nin at e' nchiben cwe'n tzi'n.
Nin at e’ nchiben tele'n tzi'n, nin toque'n tzi'n. Ej
nin tan aX scyuch' yi e' axonl ljale't chibanl cyakil
wunak bene'n tzi'n wi munt. 15 Quil cXbisun, na
atin tzawe'j. Chinxomok tan aq'uicy'le'n alchok
tu nin cXa'tcu'nt. Nin cXpakxok junt tir wan le
luware'j. Quil cXincolcyen jun tkuj jalen yil ne'lcu'n
te cyakil yi ja insuk tzatz”, stzun Ryos bantz.

16Ttzun te yi tele'n watl Jacow, nintzun xtxumtz:
“Jun cu'n yol, at Ryos le ama'le'j. Qui'c cunin wetz
intz'a'chil te'j yi ko ya'tz.” 17 Saje'n tzun jun chin
X0'wtz te'j, nintzun xtxumtz: “I'yijun ama'le’j chin
xannin te'tz. Cho'n atyica'l Ryos tzone'j, nini'tz yi
puertil yi tcya'j.”

18 Ttzun le junt eklok chin jalchan cunin tzun
c'ase'n Jacow. Nin saj tcy'al yi c'ub yi xcon ta'n
tetz witz'. Ej nin ta'ste'n nin cwe't tawaltz. Txicl
tzun tulej cyentz, chi jun tkan ca'l, nin je' kojol
aceit? tibaj tan xanse'n. 19 Tul yi jun luwara'tz

at jun tnum tentz yi na bi'aj Luz,¥ poro nintzun
je' xtx'ixpul Jacow yi bi' jun luwara'tz, nin oc

§ 28:13 Gn13:1415. ¥ 28:14 Gn 12:3; 22:18. T 28:18 vi
“aceit”,i'tz yita'al wutz oliw yija xcon cyak'un tetz aceit cumir, nka

tetzjun oy swutz Ryos. 2819 vi bi'aj “Luz” le hebrey na elepont
jun wi' tze' yi na tak' wutz yi na bi'aj “almendro”.

tk'ol yi bi' tetz Betel.§ 20 Cho'n tzun sukil Jacow
cobox yole'j: “Yi kol xom Ryos swe'j nin kol chin
q'uicy'lej te yi jun impyaje'j, nin yi kol tak' inwa'
tu be'ch wetz, 21 nin yi ko ba'n cun tu' chin pakxijt
ta'n xe najbil intaj, i’ tzun yi Wajcaw nin inRyosil
shne'-tz. 22 Ej nin i yi jun c'ube’j, yi ja cyaj cyen
wawal tzone'j, ya'stzun ca'l Ryos sbne'. Nin ilen
nin swak'e' indiesum™ teru' Ta', te cyakil yi stk'e'u’
swetz.”

29

Yitopone'n Jacow Hardn

IIcy'e'n nintzun ban Jacow, nin icy' tcy'aj yi be'
yina opon kale najlche't yi e' aj tele'n tzi'n.

2Yi topone'n le yi jun ama'la'tz, nin ben tilol jun
julil a' yi juk'lche' ox k'u'j cneru' nakajil. Na cho'n
cu'n na chuc'a’ cyakil yi e' cyawun yi e' aj pstorinl
te yi jun a'a'tz. Ej nin stzi' yi jun julil a'a'tz ate'n
jun chin wutzile'n c'ub tan jople'n. 3Jalen cunin
tzun na chimol quib yi e’ pstor tan tak'le'n quic'a’
yie' cyawun kalena'tz tzun na el yi c'ub cya'n. Ma
yi na wi't chuc'a' yi e' cyawun nintzun na chijopt
cyen junt tir stzi' yi jul. 4 Bene'n tzun jakol Jacow
scyetz yi e' pstor yi nsken wi't chopontz:

—¢Na' tzun nchisaje't cyeru' e'u’ wamiw? stzun
1' bantz.

—O' bin aj Haran ketz, che'ch tetz.

§ 28:19 Yibi'aj “Betel” na elepont “ca’l Ryos”, nka “ama'l kale na
Xchajwit tib Ryos”. * 28:22 “Diezum” na elepont yilajuj te jujun
cient te alchok e'chk taklen. Ok tu'tz ka'n, ko na cambaj yaj jun
cient pwok, yi diezum i'tz lajuj pwok. Si'leju’ Gn 14:20; Lv 27:30.

> —¢Cyajske'n pe'u’ wutz yi jun yaj yi na bi'aj
Laban, yi cy'ajl Nacor? stzun Jacow scyetz:

—Kajske'n wutz, che'ch.

6 Toque'n nintzun Jacow ch'inch'uj tan jakle'n
tkanil Labdn, itzun taltz:

—¢Ba'n pe' wutz i'? ¢Qui'c pe' yab?

—Ba'n, qui'cyab i, che'ch e’ pstor. —Xmayninu'
tzi'me'j, tz'ul yi me'l i' yi Raquel bi' tan tak'le'n
quic'a' yicneru'.

7 Bene'n tzun tlol Jacow scyetz yi e' pstora'tz,
itzun taltz:

—At tzaj nin tan cwe'n k'ej, ¢mbi tzuntz yi chin
junye'ne't nin na chilam cyenu' yi cyawunu'?
¢Mbi tzuntz yi nink Ichuc'a’ chan cyanu', bantz
chibene'nu' tan chic'a'che'n junt tku;j?

8 —Qui'c cuj te'j, che'ch. —Na tajwe'n cunin
kach'iw yil chimol quib cyakil yi e' pstor scyuch'’
cyawun. Bamn tzun tz'el yi c'ub kan. Ej nin
kalena'tz tzun Ichuc'a’ yi e' kawun, che'ch tzun
bantz.

91nin na tzan Jacow tan yol scyetz yi e' pstora'tz,
yi topone'n Raquel scyuch' yi tawun, na i' pstor
cyetz. 10Yi bene'n tilol Jacow yi nsken wi't ul
Raquel scyuch' yi tawun Labdn yi xibin yi xtxu’',
bene'n tzun i'-tz tan telse'nlen yi c'ub yi at tan
jople'n stzi' yi julil a'a'tz. Uc'a'e'n nin e' bantz yi
tawun Labdna'tz. 11 Ncha'tz bene'n nin bantz tan
k'ale'n Raquel, nin bentz tan stz'uble'n xak stzi'.
O'kl nin bantz tan yi tzatzi'n yi at cu'ntz.

12 Ma yi thital Raquel tetz Jacow, yi tetz xtxu'i'tz
tanub Laban, lajke'l nintzun bene'ntz tan talche'n
tetz taji'.

13Yi wi't thital Laban stziblal Jacow, yi i' tal yi
tanub, lajke’l nintzun tele'n tzajtz tan c'ulche'n.
Bene'n nin bantz tan Xchajle'n tetz yi winin
tzatzine'n te'j. Nin bentz tan k'alen nin je' stz'ubul
yi xak stzi'. Ej nin ben tcy'altz xe c'al. Yi cyo-
pone'n xe ca'lxe'te'nin ban Jacow tan xtxole'n tetz
Laban yi mbicunin bajij te'j i'. 14 Saje'n tzun tlol
Laban tetz: “AX cunin witz'un, na junit kaXch'el
tzawuch',” stzun Laban bantz.

Cyaje'n cyen nin ban Jacow tuch' Laban tetz jun
Xaw.

Yi tak'uje'n Jacow tan xtx'acle'n yi txkel

15 Yi je'n pone'n yi jun xawa'tz tan Jacow,
nintzun tal Laban tetz:

—Nk'e'tz tan paj yi jun cunin o' tzawuch' oy
tunin tzunk cXak'uje't, ma na alaj swetz yi nicy'na’
na awaj yil tzinchoj te'j ak'ej, stzun Laban bantz.

16 Ate' tzun cob me'l Labdn, yi bajx na bi'aj Lea,
ma yi ca'p na bi'aj Raquel. 17Yi bajx me'al yi na
bi'aj Lea, ntin tal bak' wutz tu' na yub. Ma yi
Raquel, yi ca'p me'al, chin yube'nt cunin cyakil yi
wankil i'. 18 Cha'stzun te mast cunin na pe'k quen
Jacowtz te'j. Nin nsken wi't ben tcy'al yi xtxumu'n.
Cha'stzun te ben tloltz tetz Laban:

—Yi nink ltak'u' yi me'lu’ swetz, yi na bi'aj
Raquel, ba'n Inak'uj juk yob tuch'u' tan Xchojle'n.

19 Saje'n tzun tlol Labdn, itzun taltz:

—Ba'n tcu'n yi cho'n lwak' yi inme'l tzatz, swutz
yi cho'nk lben tk'ab jun awer nak. Ba'n bin, ba'n
Xcyaj cyen swuch' tan ak'un.

20 Ya'stzun bantz yi cyaje'n cyen Jacow juk yob
tan ak'un tuch' Laban tan xtx'acle'n yi txkel. Qui



Génesis 29:21 XCix Génesis 29:28

tunin k'usij ban yi juk yoba'tz swutz Jacow, tantu'
yiwi'nin na pe'ki' te'j Raquel.

21Yi je'mpone'n yi juk yob tan Jacow tan ak'un
nintzun taltz tetz Laban:

—Tak'e'u’ yi wuxkel tan kok'bel kib tuch’, na ja
wi't je'ul yi juk yob ak'un wa'n yi insuknak teru'
tan Xchojle'n me'lu'.

22 Che' baje'n tzun xtxocol Laban cyakil yi e’
wisintz tan cyoponen te yi jun chin umle'na'tz
yi bnix ta'n. 23 Itzun yi toque'n akale'n, nin yi
topone'n oril yi umle'n nintzun ben tcy'al Laban
yi bajx me'l yi na bi'aj Lea, tan cyok'bel quib tu
Jacow. Ok'be'n ib nintzun e' bantz. 24 Ncha'tz tak'
Labdn jun scyeri mos tetz Lea yi na bi'aj Zilpa, tan
xXcone'n tetzi'.

25 Itzun le junt eklok yi c'ase'n Jacow kalena'tz
tzun tele'n xtxum tetz yi nk'era'tz yi txkel i' ak'ljj,
manacho'nc'ase'ni'te'j Lea, yi bajx me'al. Bene'n
tzun i'-tz te'j Labdn, itzun taltz:

—¢Mbi eka'n tan yi tajtza’klu' yi ncu' nuc'ulu’
swe'j? ¢Nk'e'tz pe' katrat tan wak'uje'n tuch'u' tan
wetzal Raquel? Ma jalu' ¢mbi tzuntz mmo'cu’ tan
insuble'n?

26 Saje'n tzun stza'wel Labdn, itzun taltz:

—Nk'era'tz ketz kacstumbr tzone'j, yi bajxk
1tz'oc chmil yi ca'’p me'al swutz yi bajx. 27 Ma jalu'
bin cale'n cu'n te'j yi jun sman Kk'eje’j te yiiumle'n
tu Lea, kalena's tzun lwak' Raquel tzatz. Yiko ya'tz
awajbil, ba'n. Ntin ko list aX tan awak'uje'n jukt
yob swuch'.

28 Nintzun cu'-tz swutz Jacow, quib yi tal Laban
tetz. Nin yi jen ponen yi jun sman K'ej te yi
umle'n, kalena'tz tzun tk'ol Laban yi Raquel tetz

ca'p txkel Jacow. 29 Ncha'tz tak' Labdn jun mos tetz
Raquel yi na bi'aj Bilha tan xcone'n tetz. 30 Ok'be'n
ib nintzun e' ban Jacow tu Raquel. Poro mast
tcunin tzun pek'e'n Jacow te Raquel swutz Lea.
Qui't nin octz tan xtxumle'n yi stz'ak'ujk jukt yob
tan paj.

Yi e’ nitxajil Jacow

31Ttzun bantz yi tilol Kataj Ryos yi qui na pe'k Ja-
cow te'j Lea, nintzun tak' ama'ltz tan jale'n cobox
tali', ma yi Raquel nin cu' makol yi talbiltz. 32Je'n
tzun tekal Lea pwokil jun ni'. Ma yi tule'n itz'ok yi
jun ni'a'tz, nin oc tk'ol yi bi'-tz tetz Rubén.*

33Yi xone'n tiemp tekal tzun Lea pwokil junt ni'.
Ej nin yi bi' tuleji'tz Simeon.T Ej itzun taltz: “Ja thit
Wajcaw yinatzan telse'nink’ej, cha'stzun te ja tak’
i'juntwal.”

34 Nin yi tele'n mas tiemp tekal tzun Lea pwokil
yitoxenni'. Ninyitule'nitz'ok yitoxe'n ni'a'tz nin
oc tk'ol yibi' tetz Levif Nin tali': “Ma jalu' spek'ok
wuchmil swe'j chinch wetz, na oxix wal che' walaj
tan.”

35 Ej nin tekal Lea pwokil junt ni'. Ya'stzun
cyaje'n tal i'. Nin yi bi' tulejtz i'tz Juda.§ Ej nin yi
ntaxk ul itz'ok nintzun tal Lea: “Swak'e' ink'ajsbil
tetz Wajcaw jalu'.” Ya'stzun taltz yi tule'n itz'ok yi
cyaji'n ni'. Poro ya'stzun wi'tzbil tal Lea njal, na
makxe'n nin ban yi talbil i’ tan Ryos.

* 29:32 vi bi'aj “Rubén” na elepont “Je jun ni” nka “yi bis yi at
swetz ilijt tan Ryos”. T 29:33 Yibi'aj “Sime6n” na elepont “tbite'n
tan Ryos”. f 29:34 vi bi'aj “Levi” na elepont “junit o' tu Ryos”.
§ 20:35 vi bi'aj “Jud4” na elepont “k'ajsbil tetz Ryos™.

30

1Ttzun yi tele'n tiemp, nin yi tilol Raquel yi qui'c
rmeril tan jale'n chinitxa' tu Jacow, Xchi'che'n tzun
c'u'li'-tz te'j Lea yi stzicy. Nintzun tal i' tetz Jacow:

—Ma jalu' bin, na waj jun wal, kok qui,
Xchinquimok.™

2Yi thital Jacow yi yol Raquel, nintzun je' swutz.
Itzun taltz:

—¢In ptzun Ryos wetz? ¢In ptzun na chintzan
tan makle'n awalbil? Ntin Ryos ilol tetz, stzun
Jacow bantz tetz Raquel.

3—Ko ya'tz, ba'n tcu'n bin cy'aj tzaj inmos yi na
bi'aj Bilha nin okwok itib tuch'. Ma yil jal yi tal,
ni'cu'ntz chi ik ina'tz jal wal, stzun Raquel bantz.

4 Nin tan yi xtxolbile'j tak' Raquel ama'ltz tetz
Jacow tan cyok'bel quib tu Bilha, chi txkel bantz.
> Ma yi cyok'bel quib nintzun jal jun chinitxa'
Jacow tu Bilha, yi mos Raquel. ¢Yi jale'n chinitxa'
Jacow tu Bilha, nintzun tal Raquel: “Yi ni'e'j, Dan
sbne’ bi', na tantu' mbit Ryos yi intzi' nin inkul, ja
tzun tak'i' jun wal.”

7Yi xone'n tiemp, jale'n nintzun ban junt tal
Bilha. 8 Ma yi tule'n itz'ok yi jun ni'a'tz nintzun
tal Raqueltz: “Yi ni'e'j, Neftali sbne' bi', na sajle'n
tunintz at bano'n ib skaxo'l tu wutzicy tan paj yi
qui'c wetz wal, poro jalu'ja chinxcye'te'j,” stzun 1’
bantz.

9Ma yi tilol Lea yi qui'ct tetz talbil, nintzun tak'
ama'l tetz yi mos, yi na bi'aj Zilpa, tan cyok'bel
quib tu Jacow. 10 Ma yi jale'n chinitxa' Jacow tu

* 30:1 Job 5:2.

Zilpa, 11 nintzun tal Lea: “jChumbalaj nin inswert!
Cha'stzun te Gadf sbne' bi' yi ni'e'j.”

12 Ma yi jale'n yi ca'p chinitxa' Jacow tu Zilpa,
Bnintzun tal Lea: “Ma jalu' wi'nin na chintzatzin.
Ej nin cyakil xna'n scyale: ‘Ba'n tetz Lea, na
tzatzin’ Cha'stzun te Aserf sbne' bi' yi ni'e’j,”
stzun Lea bantz.

14 At tzun jun tir te yi tiemp tan je'se'n triw nin
ben Rubén tan xo'n wi cojbil. Te yinaxoni'ninno-
jquen te jun jilwutzlo'baj yi na bi'ajmandragora.§
Nin saj tcy'al swutz Lea yi xtxu'. Yi tilol Raquel yi
lo'baja'tz te'j Lea, nintzun taltz:

—Banaj pawor, tzawak' jun wetz te yi lo'baj yi
mmu'l tan awal.

15Saje'n tzun stza'wel Lea:

—¢Qui nin pe' ncu' ac'u'l tan yi mme'l amajol yi
wuchmil? ¢Nin ncha'tz na awaj yil tzamaj tlen yi
lo'baj yi mmu'l tcy'al wal?

—Swak'e' bin ama'l tetz Jacow tan wite'n tzawe'j
te ak'bale’j kol tzawak' yi lo'baj swetz, chij Raquel

ban.
16 Ttzun bantz yi toque'n akale'n, yi tule'n tzaj

Jacow tan ak'un wi cojbil, lajke 1 nintzun tele'n tzaj
Lea tan c'ulche'n. Nin tal tetz:

—Ma jalu' cho'n cXwitok swe'j te jun akale'ne'j,
na ja wi't cXinc'am tetz Raquel, tan yi mandragora
yi mmu'l tan wal, chij Lea bantz tetz Jacow.

Cho'n tzun wite'n Jacow te Lea te jun ak'bala'tz.
17Jale'n nintzun ban yi to'e'n chinitxa' Jacowtz tu
Lea, nansken thit Kataj Ryos yistzi'yi kul Lea. 18Yi

T 30:11 vi bi'aj “Gad” na elepont “swert”. 3013 vi bi'aj “Aser”

na elepont “tzatzi'n”. § 30:14 Lewutz cyajtza'’kl wunak ba'n yi
junlo'baja'tz tan jale'n talbil jun xna'n.

tule'n itz'ok, nintzun tal Lea: “Isacar™ shne' bi' yi
ni'e'j, na i'tz jun oy yi ntak' Ryos swetz tantu' yi
nwak' ama'l tetz wuchmil tan toque'n te inmos.”

19Mayijale'n yiwukake'n chinitxa'Jacow tu Lea
20nintzun tal Lea: “Ryos nmak'on yijun balaj oye'j
swetz. Ma jalu' yi wuchmil spek'ok mas swe'jna ja
jal wukakix kanitxa' tuch'. Cha'stzun te Zabuldnt
sbne' bi'yini'e'j.”

21 Wi'tzbiltlen jale'n junt tal Lea, yi xun. Dina
ban bi'.

22 Ma Raquel, qui nin el i' te'j c'u'l Ryos. Nin
thit Ryos yi stzi' yi kul, cha'stzun te k'ak'ane'n
c'u'l Ryos tibaj tan jale'n tal. 23Yi jale'n bajx tal
I', nintzun taltz: “Ryos micy'anlen yi jun chin
tx'ixwe'n yi at swetz, tan paj yi qui'c wal at.
24 Ya'tzk tajbil i’ tan jale'n junt wal,” chij Raquel
ban. Cha'stzun te toquen bi' yi ni'a'tz tetz Xept
ta'n.

Yi chisubul quib Labdn tu Jacow

25 tzun bantz te yi nsken ul yos tu Raquel tu ni',
nintzun tal Jacow tetz Laban:

—Tak'u' ama'l swetz tan waje'n le wetz inluwar.
26 Ej nin tak'u' ama'l swetz tan cyaje'n wucy'al yi
e' innitxa' nin yi e' wuxkel na ja nak'uj tuch'u' tan
chitx'acle'n. Sak cunin swutzu'yi Xe'n cu'n nnak'uj
tuch'u'.

27Saje'n tzun tlol Laban tetz Jacow:

—Yaj, banaj pawor, ncwentu'tz swuch', na ja
chinnachon te'j, nin ja lajluchax tzinwutz yi tan

* 30:18 vi bi'aj “Isacar” na elepont “c'amij”. T 30:20 vi bi'aj

“Zabulon” na elepont “oy” nka “Jun yi at K'ej”. f 3024 vi bi'aj
“Xep” na elepont “Ja tak' winin”, nka “ja el tcy'al”.

aX ntak' wit Ryos banl swibaj. 28 Al tzaj swetz yi
nicy'na’' nin na awaj yil tzinchoj te ak'ej, list in tan
Xchojle'n, chij Laban ban.

29Ttzun saj tlol Jacow:

—Elnak xtxumu' tetz yi Xe'n cunin nnak'uj
tuch'u’, ej nin Xe'n cunin nche' inq'uicy'lej
tawunu'. 30 Te yi ntaxk nu'l tuch'u' qui'c mas
tawunu', poro jalu' at wi'nin. Jetza'tz yi wule'n
tuch'u', ya'stzun xe'te'n Ryos tan tak'le'n banl
tibu'. Ba'n yi nink nak'uj tuch'u', poro, ¢tona'
Inak'uj wetz tan wetzal yi wetz inme'bi'l? stzun
Jacow tetz Laban.

31—Qui'yaj, altzaj swetz nicy'na' nin na awaj yil
tzinchoj te ak'ej, chij Laban ban.

—~Qui tajwe'n chin Xchoju' jun centaw ta', na
list in tan chiq'uicy'le'n yi tawunu'. Poro yi kol
cu' swutzu' yi xtxolbile'j: 32 Tak'u' ama'l swetz
tan woque'n chixo'l tawunu', tan chitxa'le'n cyakil
yi e' ne'X cneru' yi k'ek cye'j nin yi e' ne'X chiw
yi pint cye'j, ya'stzunk injamel sbantz. 33 Ej nin
yil kaben mas skawutz ba'n tz'ulu' tan tilwe'n yi
nicy'na’ cu'n yi injamel yi tzintx'aque'. Nin yi kol
chijal cneru' nin chiw Xchixo'l yiwetz yink'e'tzk'ek
nin nk'e'tz pint cye'j ya'stzun techl yi alak' tzun
nche'wulej Xchixo'l yi e' teru' tawunu'.

34—Ba'n, ba'n atit yi atxumu'n yi mbixe' awa'n,
chij Laban bantz.

35 Poro itzun bantz, ite'n nin k'eja'tz toque'n
Laban tan chitxa'le'n cyakil yi e' mam chiw yi pint
cye'j. Ej nin ncha'tz octz tan chitxa'le'n cyakil tij
chiw yi pint cye'j, scyuch' yi e' cneru' yi k'ek cye'j,
nin yi e' yi tz'itaji'n tan sak scye'j. Ej nin e' baj
nin tk'oltz scyetz e' tetz nitxajil tan cyoque'n tan

chiq'uicy'le'n. 36 Nin e' el tewal joylajlen, e'ch ox
lo' k'ej be' xo'l kale e’ opone't ta'n.

Ma Jacow, nintzun cyaj cyen tan chiq'uicy'lemnyi
sobril tawun Labén. 37 Toque'n tzun i' tan tamle'n
e'ch k'ab tze' yi txa'x, yi na bi'aj alamo, almendro
tu castarfio. Ejnin oc tan telse'n len te'jak tan jale'n
cyen tx'ilaji'n sak te'j e'ch k'ab tze'a'tz. 38-39 Cwe'n
tzun xtxicbal yi e'ch k'ab tze' Xchiwutz yi cneru' le
ama'l kale na chimolwit quib tan uc'a’en. Ejninyi
chimolol quib tul yi jun ama'la'tz, ja chisakchij e’
mam chiwtz scye'j e' ti. Tantu' yi cho'n nchisakch-
bej quib swutz yi e'chk tze'a'tz yi txiclij Xchiwutz,
ja chitz'ij ni' yi pint cu'n cye'j. Yi nchitz'ij nin €'
el jatxol Jacow. 40 Cho'n tzun e' baj cwe'ntz yi e’
cne'ra'tz Xchiwutz yi e' tawun Labdan yi k'ek tu pint
cye'j. Ya'stzun ban Jacowtz tan chijalse'n yi e' tetz
tawun yi mero tetz cu'n. 41 Ej nin ncha'tz cyakil
tir yi nchisakchij yi e' cneru' yi chin chic'atzaj nin,
nintzun cu tk'ol Jacow yi e'chk tze'a'tz Xchiwutz. Na
yixacyitze'a'tzi'tz: Te yina chisakchbej qulb yie'
tij ]a qu11 yiyubil yi tze'. Ja tzun chitz'ij ni' yi pmt
cu'n cye'j. #2Ma yina chisakchijyie'cneru'yiqui'c
mas chic'atzaj qui tzun cu tk'ol Jacow yi tze'a'tz
Xchiwutz, na ya'stzun tetz Labdn ban. 43 Ya'stzun
ban Jacowtz tan riquine'n. Ej nin chin ric nin ban
I'. Winin yaj nin wi'nin xna'n jalt tetz mos. Ej nin
winin cneru', nin wi'nin buru' scyuch' camey e'
jaltz tuch'.

31

Yibixewe'n tan Jacow tan tele'n ojk xe ca'l Labdn

1 Poro nintzun tbit Jacow yi na chitzan yi e’
nitxajil Laban tan talche'n: “Ja riquin Jacow tan yi
me'bi'l kataj yi mme'ltzaj tcy'al,” che'ch. 2Ncha'tz
el xtxum Jacow tetz yi qui't na pe'k Laban te'j, chi
sajle'nix.

3'Yi tilol Kataj Ryos yi na tzan buchle'n Jacow,
nintzun taltz tetz: “Ba'n cXa'jt le chiluwar ataj
atxu', kale najlche't yi e' axonl, nin chinxomok
tzawe'}.”

4 Bene'n tzun mantar Jacow scye'j Raquel tu
Lea yi e' txkel, tan cyule'n te'j, kale atit i' tan
chiq'uicy'len yi e' cyawun. Yi cyopone'n tej
nintzun taltz scyetz:

5 —Ja el intxum tetz, yi qui't na pe'k itaj swe'j
jalu' chi tane'n sajle'n. Poro yi ketz kaRyosil tu
intaj, ilenin xomij swe'j. 6 Sak cunin tziwutz yi ja
nak'uj tuch'itaj tetz cu'n walma'. 7 Poro i' tetzja oc
tan insuble'n. Nin cha'tz cuntu' nin nxtx'ixpuj i' yi
injamel. Poro qui'c na ban, na quinin ntak' Ryos
ama'l tetz tan impo'tze'n. 8 Na yi talol i' swetz: “I
yie'cneru' yi pint cu'n cye'j ya'stzun swak'e' tzatz
tetzachojo'n.” Inin tzun bantz. Nayi chijale'n cyal
yi e' tij, pint cu'n tzun cye'j e' ban. Ncha'tz yi talol
i “I'yie' cneru'yixk'inco'j cye'j, ya'stzun swak'e'
tetz achojo'n,” tircu'n tzun yi e' cyal yi e' tij yi jal,
xk'inco'j cu'n ban yi cye'j. 9 Ya'stzun tulej Ryos tan
cyelse'ntzajyie'wawun tk'abitajtan tk'oli'swetz.

10”Ncha'tz at junt tir te yi topone'n yi tiemp tetz
chisakchbil yi e' cneru’, nin Xchaj tib jun wutzicy'
tzinwutz. I'tz yi e' cneru’ xk'inco'j nin sak tu k'ek
cye'j ja chisakchij scye'j e' tij. 11 Ncha'tz tul yi jun
inwutzicy'a'tz wilnin yi jilone'n tzaj yi dngel tetz

Kataj swetz. Ja xcon imbi' ta'n tan inchakle'n. Ej
nin yi bene'n wital nintzun intziwun nintz: “Je
ine'j ta',” chinch ban nintz. 12Ja tzun tal yi dngel
swetz: “Xmaynin cunin yi e' mam cneru' yi na
chisakchijscye'je'tij. E'cu'n xk'inco'j nin pint cu'n
cye'j. Ya'stzun sbne'tz naja el intxum tetz cyakil yi
na tzan Laban tan nuc'le'n tzawe'j,” stzun yi dngel.
Ncha'tz tal i' swetz: 13 “I ina'tz yi Ryos yi nXchaj
tib tzawutz le ama'l Betel, kale axansawit yi jun
c'ub tan aceit nin kale asukwit cobox ayol swetz.
In bin yi ara Ryosil. Or awetz, quin, cale'n tzone'j
tul yi luware'j nin quilo'k tul yi luwar kale itz'nak
quiXt,” chij i' ban swetz, stzun Jacow bantz scyetz
yie' txkel.

14Bene'n tzun cyalol Raquel tu Lea:

—~Qui'ct kocle'n ketz te yi me'bi'l kataj. 15 Na
ni'cu'n chi o'-k tu'k awer nak tane'n swutz i', na
ja ko' c'ay i' nin ja baj kajamel ta'n. 16 Yi mero
bintzij, cyakil yi riquil yi mme'l tzaj tcy'al Ryos
tk'ab kataj i'tz ketz, nin cyetz kanitxa'. Ba'n tcu'n
banaj cyakil, quib yi ntal Ryos tzatz, che'ch Raquel
tu Lea tetz Jacow.

Yitele'n tzaj Jacow le ama'l Padan-aram

17-18 Oque'n nintzun ban Jacow tan wekle'n yi
e'chk be'ch tetz, tan taje'n tzaj i' Canaan kale
najlche't Isaac yi taj. Che' baje'n tzun tk'ol Ja-
cow cyakil yi e' nitxajil nin e’ txkel te'jak camey.
Nin ncha'tz baj eltzaj tcy'altz cyakil be'ch tetz
scyuch' cyakilyie' cneru'scyuch'yie' camey nine'
buru', yi e’ baj xtx'acoltz te tiemp yi ta'te'n Padan-
aram. 19 Ma tetz Laban cho'n atpon tan telse'n
xi'll yi e' tawun joylaj. Tele'n tzun talk'al Raquel

yi e'chk q'uiwil yi at xe c'al Laban. 20 Ncha'tz
Jacow qui nin ben stziblal ta'n tetz Laban yi ko
at cyelbiltzaj. Ya'stzun tulej tan suble'n Laban, yi
aj Aram. 21 Ele'n tzaj nintzun e' bantz ]acow tu
cyakil yi me'bi'lyinsken jal. Cho'n quicy'e'n tzajtz
tibaj yi jun chumam a' yi na bi'aj Eufrates. Ej nin
nim nintzun e' sajtz te chibe'. Cho'n tzun cyule'n
wi'wtz cwent Galaad.

Yibene'n Laban tan stz'amle'n Jacow

22 Nsken tzun wi't el oxix Kk'ej yi cyenle'nix
tzaj Jacow yi thital Laban. 23 Nintzun cu xtxu-
mul chitz'amle'n. Bene'n tzun tcy'al cobox tetz
xonl te'j. Yi telen juk Kk'ej chibe' kalena's tzun
chitx'amxe'n Jacow cyan wi'wtz cwent Galaad.
24 Poro itzun bantz, te yi ak'bal yi topone'n Laban
kale atit Jacow, nin Xchaj tib Ryos swutz tul wutz-
icy'. Itzun tal Ryos tetz: “Bit tzaj, yil cXoc tan yol
tetz Jacow qui na waj yil xcon quiw yol awa'n,”
stzun Ryos bantz.

25Cho'n tzun ujlche' Jacow wi'wtz cwent Galaad
yichitx'amxe'n tan Labdn. Yi topone'ni' scyuch'yi
e' tetz xonl nintzun e' uje'-tz chixlaj Jacow. 26 Itzun
le junt eklok toque'n tzun Laban tan jakle'n puntil
tetz Jacow. Itzun taltz:

—¢Mbi tzuntz neu' anuc'ul yi jun ile'j?  ¢Nxac
nchincu' asubul? I cu'n pres quitane'n inme'l
tak'ab yi nche'l tzaj awucy'al. 27 ;Mbi xac nchin-
cyaj cyen asubul? na ja cXe'l tzaj tu ojktz nin qui
nin mawal tziblal swetz. Yi nink mawal swetz yi
ko at awelbiltzaj, tzatzi'n cu'n klo' ncXe'l tzaj wa'n.
Ja klo' katxum jun balaj k'ej. Ja klo' oc tampor tu
arpa ka'n. 28 Ba'n pe'k yi jak awak' ama'l swetz

tan kacawul kib scyuch' yi e' inme'l nin e' inmam.
Chin yabnin aX te atxumu'n. 29 At ca'wl tink'ab nin
ba'n wicy'sal inc'u'l tzawe'j. Poro quil tzimban na
ma's lak'bal njilon yi Ryosil ataj swetz. Ej nin je
ntal i'e'j swetz: “Bit tzaj Laban, quil tzawal jun yol
quiw tetz Jacow,” chij i' mban. 39 Poro ko winin
na el awalma' tan awopone'nt xe ca'l ataj, nin ko
ya'tz ncXe'ltzit ojkuj, nxac nche' baj eltzaj awalk'al
yi e'inryosil, stzun Laban bantz tetz Jacow.

31Saje'n tzun stza'wel Jacow yi yol Labén. I tzun
taltz:

—Quinin nwal intziblal, tan paj yija chinxob na
ja no'c tan xtxumle'n, ko tzun che' majquenu'yi e’
me'lu' tink'ab. 32 Poro ko al scyetz jun Xchixo'l yi
innajal yi micy'antzaj yi e' ryosilu’, ba'n lquim yi
juna'tz. Yie' kaxonl yi ate' tzone'j e' stiw sban te'j.
Ninyiko at e'chk takle'nyiteru'yija che'baj eltzaj
wucy'al, ba'n tcy'ajninu’, chij Jacow bantz.

Tal Jacow yi yola'se'j tan paj yi quinin til yi ko
Raquel alk'ene'l tzaj yi e' ryosil Laban.

33 Oque'n nintzun ban Labdan tulak chimantial
yi nsken wi't bnix cya'n tetz chiwitbil. Bajx
cunin toque'n i' tul yi mantial Jacow, ma yi baje'n
xtxuk'il cyakil, qui nin jal tan. Ncha'tz nin octz
tan joyle'n tul yi mantial Lea. Ncha'tz baj joyoltz
tulak chimantial yi cob xna'n yi chimos yi xomche'
scye'j Lea tu Raquel. Poro cya'l nin jale't ta'n.
Wi'tzbil tlen nintzun toque'ntz xe mantial Raquel.
34Yi ntaxk oc Laban tan joyle'n xe mantial Raquel
nsken cu tewal Raquel yi cobox ryosa'tz. Chon
tzun toque'n quen tk'oltz tzak' yi siy yi na je' te'
camey. Nintzun je' c'olchoktz tibaj. Baj cunin
joyol Laban tul yi mantial Raquel poro cya'l nin

jale'tz tan. 35Jilone'n tzaj tzun Raquel tetz Laban.
Itzun taltz:

—Ta', max c'u'lu’, qui'k lje' swutzu', yi quinin
chinxcyeje'n swutzu', na at intx'ajo'n swe'j, chij
Raquel ban nintz.

Itzun yi wi't baje'n joyol Laban yi e' ryosil xe
mantial Raquel, cya'l nintzun jale'tz ta'n. 36 Tantu'
yi cya'l nin e' jale't yi e' ryosil Laban ta'n, nintzun
je'-tz swutz Jacow. Itzun taltz tetz Laban:

—¢Mbi tzun neu' injuchul swutzu'? ¢Mbi tzun
ilil mbnix wa'n, yi ncu' xtxumulu' tan saje'nu’ tan
intz'amle'n? 37Ja bin baj cunin joyolu' txo'l cyakil
yi be'ch wetz. Poro ¢ja pe tzun jal jun taklenu'
txo'l be'ch ketz? Yi ko ja jal tanu' Xchaj tzaj binu'.
Quile' tzaj yi e’ teru' xonlu', nin quile' nin yi wetz
inxonl na' scyetz i' yi ajpaj skaxo'l tuch'u'. 38 Te
yi junak yob yi nnak'uj tuch'u’, qui'c cunin jun
tawunu' yi qui'’k mmitz'ij. Ej qui'c nin jun tir yijak
quim jun tawunu' tetz inchib. 39 Ej nin qui'c cunin
jun tir jak opon jun tawunu' swutzu' yi quimnak
tan balum, na yi na chilo'on cya'n txuc, in tzun
wetz na chinchojon teru'. Ej nin cha'tz e' ban yi
e' yi ja chiben tan alk'om, na ja bin peyu' swetz.
40Wi'nin q'uixbeljaicy'pon wa'ntan chiq'uicy'le'n
tawunu’, ja icy'pon tz'a’ wa'n, ja icy'pon che'w
wa'n nin ja icy'pon watl wa'n tan paj. 41 Junak
yob nna'tij xe ca'lu'. Ja nak'uj cyajlaj yob tuch'u'
tan chichojle'n yi cob me'lu’, nin kak yob tan
chiq'uicy'le'n tawunu'. Nin cha'tz cuntunin na
xtx'ixpuju' injameltz. 42Yi qui'k xomij yi Ryosil
incy'e'’x Abraham swe'j, yi ite'n nin Ryos yi na
c'u'laj intaj Isaac, jun cu'n yol, ntin klo' ink'ab
k'alun wa'n yi nne'l tzaj klo' lajulu’. Poro ja til

Ryos yi bis yi atin cunt. Ej nin ncha'tz ja til yi
ja jamelan cunin yi wak'un yi mimban tuch'u,

cha'stzun te yi mmo'c tan makle'n wutzu' ma's
lak'bal, stzun Jacow ban tetz Laban.

Yibnixe'nyijun trat Xchixo'l Jacow tu Labdn
43Jilone'n tzaj tzun Laban tetz Jacow. Itzun taltz:
—Yie'xna'nyixomche'tzawe'j e' cu'ninme'l. Ej

nin yi cyal yi e' xna'na'tz e' cu'n inmam. Ncha'tz
cyakil yi awawun yi cy'a'nche' awan, e' cu'n
wawun. Nin cyakil e'chk takle'n yi cy'a'nche'’
awa'n, we'tz cu'n. Poro qui'c Itak' kol no'c tan
abuchle'nna e’ cu'ninme'l, e' cu'n inmam yi xom-
che' tzawe'j. 44 Cha'stzun te ba'n tcu'n kabixbaje'
jun katrat tzawuch' yi xconk tetz quiwel kayol.

45 Bene'n tzun Jacow tan ticy'le'ntzaj jun c'ub,
nin cu tawal. Txicl tzun tulejtz chi na ban jun tkan
ca'l. 46 Bene'n tzun tloltz scyetz yi e' xonl:

—Molwok tzaj cobox c'ub tzone'j, stzun i' ban
nintz.

Cyoque'n tzunyie' xonl Jacow tan molche'n tzaj
c'ub. Junit nin chin muluj bantz cya'n. Ej cho'n
tzun e' wane'ntz Jacow tu Labdan xlaj yi jun chin
muluj c'uba'tz. 47 Toque'n tzun tk'ol Laban bi' yi
jun ama'la'tz le tetz yol. Yi bi' oc ta'n i'tz Jegar
Sahaduta. MatetzJacow nin oc tk'ol bi' tetz Galaad
naja xcon yi tetz yol ta'n.”

48 —Yi jun muluj c'ube'j ya'stzun stiw sbne'
skaxo'l tzawuch', stzun Laban bantz.

* 31:47 “Jegar Sahaduta” tu “Galaad” na jop ite'n nin xtxolbila'tz,
yina elepont “Yi jun muluj c'ube'j i'tz quiwel kayol”.

Cha'stzun te toque'n bi' yi jun luwara'tz tetz

Galaad. 49 Ncha'tz oc bi' tetz Mizpaf na nin tal

Laban: L
—XKajatxe' kib jalu' tzawuch'. Poro tz'ocopon

Ryos tan kaxmaye'n tzaj. Ej nin stk'e' kacaws kol
quil ke'l cu'n te'j kayol. 30 Or tzawil yaj yi kol
cXoc tan chibuchle'n yi e' inme'l, nka kol jal mas
awuxkel. Qui lo' lwil wetz, poro Ryos stile’, na 1'
stiw skaxo'l, stzun Laban bantz.

51Ncha'tz tal Labén tetz Jacow:

—Yi jun muluyj c'ube’j tu yi jun yi ja cyaj cyen
wawal tzone'j, 52 ya'stzun cob kastiw sbne' kol
kicy' cu'n te yi mojome'j tan oyintzi' skibil kib.
53 Ba'n tz'oc yi Ryosil acy'e'’x Abraham, yi ryosil
incy'e'’x Nacor tu e'chk ryosil chitaj tan kama'le'n
nin tan tak'le'n kacaws, ko quil ke'l cu'n te kayol,
stzun Labdn tetz Jacow.

Nintzun cu'-tz swutz Jacow yi xtxumu'n Laban
nintzun ben sukil yi yoltz tetz:

—Sak cu'n swutz inRyosil, yi ncha'tz na c'u'laj
intaj Isaac te'j, yi nelepon cu'n te'j inyol, stzun
Jacow bantz.

>4 Toque'n tzun Jacow tan pate'n xtx'ixwatz wi
yiju'wtza'tz kale ate't. Ncha'tz e' baj Xchakol cyakil
yie'xonlyiate'-tz. E' baj wan lentz ta'n. Ej nin baj
cunin jun ak'bala'tz cya'ntz wi jun ju'wtza'tz.

55 Itzun yi tule'n skil, chin jalchan cunin c'ase'n
Labdan nintzun octz tan stz'uble'n xak chitzi' yi e’
mam, scyuch' yi e’ me'l. Nin tak' yi banl squibaj.
Ma yi baje'n tk'ol yi banl squibaj aje'n nintzun
bantz xe tetz najbil.

T 31:49 vi bi'aj “Mizpa” na elepont “Ryos na ko' til” nka “Ilol ketz”.

32

Yi tule'n Esati tan c'ulche'n Jacow

1 Icy'e'n nintzun e' ban Jacow. Poro te yi na
chixon tbe' nin e' chaj quib jun c'oloj angel tetz
Ryos swutz. 2Yi chibene'n xmayil, nintzun taltz:
“Jun cu'n yol yi jun c'oloje’j, e' cu'n sanlar tetz
Ryos.” Cha'stzun te toque'n bi' yl jun ama'la'tz tan
tetz Mahanaim.™

3Che' bene'n tzun Xchakol Jacow cobox Xchakum,
jalen le yi luwar yi na bi'aj Seir, cwent Edom, tan
talche'n stziblal tetz Esau yi stzicy yi at topombil i'.
4Nin je bentloltz scyetz yi e' Xchakum: “Quibene'nk
wok nin alwok cyen tetz wutzicy Esau: ‘Tz'ul Ja-
cow yi titz'unu', nin listi' tan banle'n tane'n cyakil
yitajbilu'. Ninjensajtloli'teru'e’j: Ja chinnaje'jun
c'oloj tiemp tu Labdn. 5Ninjalu'ja chijal inwack, ja
chijal imburu’, ja chijal wi'nin incneru'. Ncha'tz ja
chijal wi'nin yaj tu xna'n tetz inmos,’ Xchijwok shan
tetz wutzicy. Alwok quen yi xtxolbile'j tetz, na na
waj yil tz'opon yi intziblal twi' tan mayse'n cu'li,
nin ba'nk sban swutz.”

6 Itzun yi chipakxe'n tzaj yi e' mos Jacow te yi
chimantar, nintzun cyaltz tetz:

—Ja wi't xka'ktzaj te yi stzicyu' Esau, nin
xomtzaj i' wutz kacoc tan c'ulche'nu’. Xomche'
cyaj cient yaj te'j, che'ch yi e' Xchakum Jacow bantz.

7Yi thital Jacow yi xtxolbile'j, nintzun saj jun
chin xo'wtz te'j, nin octz tan xtxumle'n. Toque'n
tzuntz tan chijatxlen cu'n cyakil yi e' wunak yi
xomche'-tz te'j. Cob cuntunin e’ eltz tan. Ncha'tz
e' tulej yi e' cneru' tu yi e' wacX scyuch' e' camey.

* 32:2 vi bi'aj “Mahanaim” na elepont “cob k'u'j sanlar”.



Génesis 32:8 cxiv Génesis 32:15

8 Na nin octz tan xtxumle'n: “Yi kol tz'oc Esau
tan oyintzi' scye'j yi bajx k'u'j yi bajxche’, ba'n
tzun Iche'l ojkuj yi ca'p k'u'j yi xomche't nin.”
9 Xe'te'n nintzun bantz tan nachle'n Kataj. Itzun
taltz: “Wajcaw, ilu' Ryosil incy'e'’x Abraham nin
ilu' Ryosil intaj Isaac. Ilu' bin alon swetz tan
impakxe'n tzaj tul yi intanum, nin tan wopone'nt
scye'j intaj intxu'. Nin ncha'tz talu' swetz yi ba'n
cuntu' sbne'yi impyaj. 19Qui'c mu'x tal ekanwa'n
ta', poro ja tak'u' yi banlu' swibaj, nin ja elcu'nu’
te yi suknaku' swetz. Qui'c cy'an wa'n yi wicy'e'n
tibaj yi jun tzanla'e'j yi na bi'aj Jordan. Ntin jun
intx'amij cy'a'n wa'n yi wicy'e'n tzaj, poro jalu'
xomche' cob chin wutzilen k'u'jwunak tucob k'u'j
wawun swe'j. 11T bin jalu' ta', bne'u' pawor swetz,
chin cole'u' tk'ab wutzicy Esau. Jun cu'n yol na
chinxob tetz na quicunin batz tz'ul i’ tan oyintzi'
swe'j. Nin Iche' biycu'n yi e' wuxkel scyuch' yi e’
tal innitxa' yi xomche' swe'j. 12 Ma jalu' bin ta’,
chincole'u. Na clarcunin talnaku' swetz yi ba'n
cuntu' shne'yi impyaj tanu'. Ej nin talnaku' swetz
yi quinin ajlbe'n cyetz sbne' cyajlal yi e' inxonl.
Ej nin talnaku' yi cho'n shne' cyajlal chi tane'n yi
samlicy' yi at stzi mar yi qui nin ajlbe'n tetz,”T
stzun Jacow bantz tetz Ryos.

13 Ta'ste'n nintzun cyaj cyent Jacow tan watl te
yi jun ak'bala'tz nin octz tan xtxa'le'n balaj oytz
Xchixo'l cyakil yi cy'a'ntz ta'n tan tak'le'n tetz Esau.
14E'je' xtxa'ol cob cient chiw yi e’ cu'n tij, tu junak
mam, nin e' je' xtxa'ol cob cient cneru' yi e' cu'n
tij, tu junak mam. 15 Ncha'tz e' je' xtxa'ol junaklaj
tij camey yi ac'aj cunin baj cu' yi cyal, nin e’ baj

T 32:12 Gn22:17.

ben xomok yi cyal scye'j. Ncha'tz e' je' xtxa'ol
ca'wunak tij wacX tu lajuj tor. Wi'tzbil tlen cyele'n
tzaj xtxa'ol junak tij buru' tulajuj mam. 16 Nintzun
e' baj nin jatxoltz scyetzak yi e' Xchakum. Ej ben
jatxolyijunk'u'j chiw scyetz cobox Xchakum. Ejnin
ben tk'ol yi jun k'u'j cneru' scyetz coboxt Xchakum.
Ncha'tz e' tulej yi e’ mas tawun. Nintzun ben tloltz
scyetz e' Xchakuma'tz:

—Ba'n cXbajxij wok nin ba'n Ich'uy mu'X ixo'l yi
jujun k'u'j axwok scyuch' yi e' awun.

17 Ej nin ben cawultz yi bajxom te yi bajx k'u’j.
Itzun taltz tetz:

—Yil tzic'ul cu'n itib tu wutzicy Esau, nin yil
sjaktzaj tzatz na' scyetz i' yi apatron, nin na'
ncXbene't, nin na' cyaw yi awun yi cy'anche' ita'n,
18ba'n tzawal tetz: “Yije'ji'tz jun oy teru', ta' Esau.
Kawutzile'n Jacow, yi xconsbe'tzu', mmak'on tzaj
tetz teru'. Cho'n xomtzaj i' tetz jalen wutz kacoc,”
Xchij wok sbantz tetz, stzun Jacow bantz tetz yi
Xchakum.

19 Ncha'tz taltz tetz yi ca'p nin yi toxi'n scyuch’
cyakil yie'yie' ben Xchakol scyuch' yi jujun jilwutz
awun.

—Yil tzic'ulwok yi wutzicy Esau, ite'n nin tzital

woktz tetz. 20 Ncha'tz alwok tetz: “Yi wutzile'n ta'
Jacow yi xconsbe'tzu' xomt tzaj jalen wutz kacoc,”

Xchij wok sban.

Ya'stzun tulej Jacow, na nin octz tan xtxumle'n:
“Tan yi e'chk oy yi lbajxopon wa'n swutz, xcyek
tan xite'n yi Xchi'che'n c'u'l swe'j, te yi ntaxk kac'ul
kib tuch'. Nin quicunin batz stzatzink swe'j yil
kac'ul kib.” 21 Bene'n nintzun e' ban yi mos
scyuch' yi jujun jilwutz oy yi ben quicy'al. Ma



Génesis 32:22 CXVi Génesis 32:29

Jacow, nin cyajtz. Cho'n tzun wite'ntz le ama'la'tz
scyuch' yi e' mas yi xomche' te'j.

Yitoque'n Jacow tan pil ib tu jun dngel

22 Tte'n nin ak'bala'tz oc Jacow tan chichakle'n
cy'en yi cob txkeltz tu yi cob chimos, scyuch' yi
junlaj cy'ajl. Cho'n tzun quicy'e'ntz ta'n tibaj yi
jun tzanla' yi na bi'aj Jaboc. 23 Ncha'tz e' baj ben
xomok cyakil yi e' yi xomche'tz te'j. 24Itzun te yi
cyaje'n cyen Jacow Xchuc, nin oc jun yaj tan pil
ib tuch'. Ul cunin skiltz cya'n tan pil ib. 25 Ma yi
tilol yi jun yaja'tz yi qui'c nin rmeril tan xcyewe'n
te'j Jacow, nin bentz tan xtxak'le'n yi xtxo' cy'ach
Jacow. Ej ninin tzun el jiXpuj yi bakil yi cux Jacow
ta'n. 26 Jilone'n nin tzun yi jun yaja'tz tetz. Itzun
taltz:

—Chin atzakplen, na tzan tule'n skil, stzun i'-tz
tetz Jacow.

—Yi ko quil tak'cyenu' yi imbanl, quil tzintzak-
plenu’, stzun Jacow tetz.

27—;Mbi tzun abi'? stzun yi yaj tetz Jacow.

—Jacow bin wetz imbi’, stzun i' ban.

28 Bene'n tzun tlol yi yaja'tz tetz:

—Ma jalu', nk'e'tz Jacow sbne' abi' ma na Israelf
sbne' ara bi', na ja abuch awib tan jakle'n abanl
tetz Ryos nin scye'j wunak nin ja Xcye'-tz.

29 —Ma jalu' bin, tale'u' swetz, ¢mbi tzun teru'
bi'u'? stzun Jacow banintz tetz yi jun yaja'tz.

Saje'n tzun stza'wel yi jun yaja'tz:

—¢Mbi Xac na ajak tzaj swetz yi imbi'? stzun i’
bantz.

I 32:28 Yi bi'aj “Israel” na elepont “Ja pil tib tu Ryos” nka “Ryos
mpil tib tuch™. Gn 35:10.

Ej nin ta'tz te'nin bentz tan tak'le'n yi banl
tibaj Jacow. 30 Nintzun oc tk'ol Jacow bi' yi jun

luwara'tz tetz Penuel,§ na nin tali'-tz: “Ja wil wutz
Ryos, poro ntyoX tetz i' yi itz'ine't.”

31Itzun yije'n mule'n yi k'ej icy'e'n atit Jacow le
yi jun luwara'tz yi na bi'aj Penuel. Co'xi'n na xon
tan paj yi q'uixpnak yi xtxo' cux. 32 Cha'stzun te
jalu’, cyakil yi e' xonl Israel, qui na baj yi ibotx'
cya'nyi at te yi bakil yi cux na ya'stzun elsawutzil
te yi bakil Jacow yilo'on, nin yi el tzaj jiXp, nicy' yi
chipilul quib tu Ryos.

33

Yi chibansal quib Jacow tu Esau

1Yi bene'n tilol Jacow yi txant tan tulen Esau
tu yi cyaj cient Xchakum, nintzun cu jatxol yi e’
cy'ajl chik'ab Lea tu Raquel scyuch' yi cob chimos.
2 Ej nin oc tan chitxole'n cu'n. E' bajx cu'n yi cob
chimos scyuch' yi cyal tan. Xomt nin Lea scyuch’
yi tetz tal. Wi'tzbil tlen xomt nin Raquel tu Xep
yi tal i'. 3 Ma i' tetz, nin bajx cu'n Xchiwutz tan
c'ulche'n Esaud. Nin yi txant tan chic'ulul quib
nin cu jokloktz jalen cu'n cwe'n pone'n lajpuj yi
wutz plaj wuxtx'otx'. Juk tzun tir bantz jalen cu'n
chic'ulul quib tu Esau. 4 Ma yi Esau lajke'l tzun
bene'ntz tan c'ulche'n Jacow. Nin bentz tan k'ale'n
nin tan stz'uble'n xlajak stzi'. Ej nin e' baj ok’
cu'ntz chicabil.

> Itzun yi bene'n tilol Esau yi e' xna'n scyuch' yi
{e' tnitxa’ yi xomche' te'j Jacow nintzun ben jakoltz

etz:

§ 32:30 Ex24:11; 33:20; Jue 13:22;1s 6:5; Jn 1:18.

—¢Na' cyaw yi cobox xna'ne'j scyuch' yi e’ nitxa'
yixomche' scye'j?

—E' cu'n wetz, mayi e' nitxa'e'j e' cu'nincy'ajl yi
Ryos mak'on swetz, stzun Jacow bantz.

6 Chisaje'n tzun chiXkansal quib yi cob mos
scyuch' cyal nin e' baj cu'n joklok swutz Esau
jalen cu'n cwe'n pone'n yi wutz chiplaj wuxtx'otx'.
7Ncha'tz ban Lea scyuch' tal, e' baj ul chiXkansal
quibtz nin e' baj cu jokloktz swutz Esau. Wi'tzbil
tlen cyule'n Xep tu Raquel nin e’ cu jokloktz swutz.

8 —¢Ma jalu' mbi'tz yi atxumu'n scye'j yi jujun
k'u'j awawun yi nchibaj inc'ulul?

—I'tz jun oy teru' ta', tan stzatzine'nu' swe'j,
stzun Jacow bantz.

9 —Qui', aX jun c'oloj witz'un, at winin wetz
wawun, stzun Esau bantz.

10 Poro chin ch'inch'uj nintzun ban Jacowtz tan

chisuke'n. Itzun taltz: _ S
—Bane'u' pawor swetz ta', yi ko bintzij nin na

tzatzinu' swe'j, stz'ame'u' yi oye'j. Na tantu' yi
na tzanu' tan Xchajle'n yi balajilu’ swetz, ni'cu'n
chi nak chintzan tan tilwe'n wutz Ryos. 11 Na cu'
inwutz teru' ta' tan stz'amolu’ yi jun oya'tz yi ja
ul wa'n teru' na Ryos mmak'on inriquil nin qui'c
tajwe'n swuch'.

Tantu' yi chin ch'inch'uj nin ban Jacow tan
suke'n yi oy, baj nintzun c'u'l Esau yi stz'amol.
12Bene'n tzun tlol Esau:

—~Quin bin. Kicy'okt. Chimbajxok cu'n tziwutz.

13 —Max c'u'lu' ta', ilu' jun c'oloj wutzicy, poro
na tilu' yi e' nitxa' quil chitx'aj xo'n lajke’l. Ej nin
ncha'tz yi e' tal cneru' scyuch' inwacX yi at len
cyal yi quil chitx'aj xo'n. Kol chik'e'xij, qui cunin

batz tul jun ntzi' k'ej Xchiquimok tircu'n. 14 Max
c'u'lu' wajcaw, ba'n tcu'n yi nink lbajxiju’ skawutz.
Cheb cuntu' kaxomtnin ketz wutz chicocu', quib yi
chixon yi e’ wawun scyuch' e' nitxa'. Cho'n kilt kib
jalen Seir kale najle'tu’, stzun Jacow tetz Esau.

15 —Cuj, chij Esau. —Poro ba'n chicyaj cobox
inchakum tetz ixk'ajlab.

—~Qui'lo' ta', quil bisunu' ske'j. Kopon ketz.

16 Ite'n nintzun k'eja'tz cwe'n Esau the' tan je'n
pone'n jalen Seir. 17 Ma Jacow qui nin xom nintz
wutz coc ma cho'n taje'n cu'ntz Sucot. Ya's bnixe't
jun tetz ca'l ta'n. Ncha'tz bnix cobox scabte' scyetz
e' tawun. Cha'stzun te toque'n bi' yi jun ama'la'tz
ta'n tetz Sucot.”

18 Ba'n cuntu' mu'l Jacow Canadan jetz yi tele'n
tzaj jalen Padan-aram. Ej nin cho'n je'n bnol yi tal
pach i' yi mantial tu' swutz len yi tnum Siquem.
9Ejninlok'i'jalaj tx'otx' scyetz xonl Hamor yi taj
Siquem. Jun cient pwok lok'witi'yijalaj tx'otx'a'tz.
Ej nin ya'stzun luwar kale je't bnol yi tal pach.f
20Yi xone'n tiemp nin bnix jun patbil xtx'ixwatz
ta'n. Nin oc tk'ol yi bi' tetz El-Elohe-Israel.f

34

Yibanle'nruinl te Dina
1-2 At tzun jun ajcaw te yi tnum Siquema'tz yi
na bi'aj Hamor yi heveo. Ej nin at jun cy'ajl i' yi
na bi'aj Siquem. Itzun bantz nin ben Dina, yi me'l
Jacow te'j Lea tan chixajse'n yie'xun yinajlche’ tul

* 33:17 “Sucot” na elepont “scabte"™. T 33:19 Jos 24:32; Jn 4:5.

f 3320 vi bi'aj “El-Elohe-Israel” na elepont “Ryos, i' Ryosil yi o'
xonl Israel”.

yi jun tnuma'tz. Poro yi bene'n tilol Siquem nin
tzun octz tan banle'n ruinl tetz. 3 Poro tan paj yi
wi'nin pek'e'n queni'te'j Dina, nin octz tan tocse'n
c'u'l tan cyok'bel quib tuch'. 4Ej nin ncha'tz tal i'
tetz taj:

—Bane'u' pawor ta', benku' swe'j tan jakle'n yi
jun xune'j, na na waj kok'bej kib tuch'.

> Yi tele'n xtxum Jacow tetz yi nsken wi't ban
Siquem ruinl te yi me'l, qui nin tal jun yol, tan paj
yi quibe' cy'ajl i' xe ca'l. Na cho'n cu'n ate' joylaj
tan chiwate'n cyawun. Nintzun Xch'iw 1' jalen yi
baj cyule'n. 6 Te yi na tzan Jacow tan chich'iwe'n
yi e' cy'ajl opone'n nin ban Hamor yi taj Siquem
tan jakle'n Dina.

7Itzun yi chipakxe'n tzaj yi e' cy'ajl Jacow tan
chiwate'n yi cyawun nin yi quibital yi mbi cu'n
bajij, nintzun saj jun chin chi'ch c'u'lal scyetz, na
chin tx'ixwil nin scyetz yi e' xonl Israel yi toque'n
Siquem tan banle'n ruinl te yi me'l Jacow.

8 Ma Hamor, nintzun opon junt tir tan yol scyetz
Jacow tu e’ cy'ajl. Itzun taltz:

—Wi'nin na pe'k yi incy'ajl Siquem te cyeru'
cyanubu'. Max chic'u'lu’, chibne'u' jun pawor
sketz. Qui pe'l cyak'u' ama'l tetz cyanubu' tan
cyok'bel quib tu wetz incy'ajl. 9 Ej junit tzun
lkaban scyuch'u'. Nin ba'n tzun lcyok'bej kib yi
ketz kacy'ajl scyuch' yi cyeru' chime'lu'. Ncha'tz
Ichiban yi cyeru' chicy'ajlu’, ba'n lcyok'bej quib
scyuch' yi ketz kame'l. 10 Ej nin ban chinaje'u’
skuch'. Na je katnume'j. Ba'n Ichijoyu' na'l chi-
najewe'tu’. Ba'n Ichinegosinu' skaxo'l, nin ban
lIchilok'u' chitx'otx'u' skaxo'l, stzun Hamor bantz.

11 Ncha'tz Siquem nin taltz tetz taj Dina scyuch'
e' xibin:

—Na cu inwutz scyeru' yi nink cu yi jun inyole'j
Xchiwutzu'. List in tan tak'le'n nicy'na’ cu'n lchi-
jaku' swetz. 12Qui'c na ban kol chijaku' mas swutz
yi kacstumbr tzone'j. Max chic'u'lu', cyak'e'u’
ama'l sketz tan kok'bel quib tu cyanubu'.

13Mayi e' cy'ajl Jacow nin e' octz tan chisuble'n
Siquem tu yi taj tan paj yi nsken wi't ban Siquem
ruinl tetz Dina. 14 Itzun cyaltz:

—~Qui'c rmeril tan kak'ol yi kanub tetz jun yaj
yi nk'e'tz circuncidado, na chin tx'ixwil nin tetz
ketz. 15 Cuj ka'm, poro ntin yi ko list e'u' tan
chibnol circuncidar quibu' chi kutane'n ketz. Poro
ncha'tz tajwe'n tan chibaje'n circuncidar cyakil yi
e' yaj yi ate' Xchixo'lu'. 16 Ba'n tzun cyok'bej quib
yi e' kame'l scyuch' cyeru' chinitxajilu’. Ej nin
ncha'tz o' ketz, ba'n lkok'bej quib scyuch' cyeru'
chime'lu'. Skanajank tzun Xchixo'lu' nin junit 1k-
aban scyuch'u'. 17 Poro ko quil cu Xchiwutzu' tan
chibanolu' circuncidar quibu’, kicy'tpon tzun ketz
tzone'j nin mben kucy'al yi kanub ske'j, che'ch yi
e' xibin Dina bantz.

18 Nintzun cu Xchiwutz Hamor tu Siquem mbi
cu'n a'lchij scyetz. 19 Lajke'l nintzun toque'n
Siquem tan joyle'n puntil tan banol circuncidar
tib na winin pek'e'n i' te me'l Jacow. Nin tan tu'
yi chumbalaj nin tajtza'kl yi jun Xicya'tz Xchiwutz
cyakil wunak, 20e' bene'n tzun tu taj tan yol scyetz
wunak stzi puertil yi thum na ya'stzun yi luwar
kale na bnixe't e'chk contrat. Itzun cyaltz scyetz
e'aj tnum:

21—Yi e' wunak yi nchu'l skaxo'l, ' cu'n kamiw.
Xchinajank nin Xchinegosink skaxo'l tzone'j, na at
winin tx'otx' tzone'j tetz ketz, nin tetz cyetz.
Ncha'tz ba'n 1kok'bej kib scyuch' yi cyetz chime'l.
Ej nin yi e' cyetz chicy'ajl ba'n lcyok'bej quib
scyuch' yi ketz kame'l. 22 Poro tan koque'n junit
scyuch’, nin tan chinajewe'n skaxo'l, ntin at jun
xtxolbilyitajwe'n tan kabnol tane'n. I'tzyi tajwe'n
tan kabnol circuncidar kib ketz, chi na chiban
cyetz. 23Kol kacujij yi chiyol, ketz tzun sbne' cyakil
chime'bi'l scyuch'’ cyakil yi cyawun. Ntin na taj yil
kal cuj. Ej nin Xchicyajk tzuntz skaxo'l.

24 Cyakil tzun e' yaj yi ate'-tz, yi nsken wi't opon
chitiemp tan chixcone'n tetz sanlar, oc chicuj te'j
yi mbi cu'n cyal Hamor tu Siquem. Ninin tzun €'
bajijj circuncidar.

25Ttzun bantz, le toxi'n k'ej yi nsken wi't chiban
circuncidar quib, nin te yi atit yi Xch'onal scye'j,
nintzun e' ben Simeodn tu Levi tnum. Ej nintzun
e' octz tan chibiyle'n cu'n yi e' yaj tan spar. Na
qui'ct rmeril tan chicolol quib tan paj yi Xch'onal
yi chiwankil. Yi Simeodn tu Levija'tz, e' cob scyeri
yi e' cy'ajl Jacow. Ej nin e' xibin Dina. 26 Ncha'tz
Hamor tu Siquem yi cy'ajl, e' baj quim cya'n tan
spar. Ej nin eltzaj quicy'al Dina xe ca'l Siquem, nin
aj quicy'altz scye'j. 27 Ncha'tz e' baj opon len yi e’
mas cy'ajl Jacow. Ejnin e'icy'tz Xchixo'l e' alma’ tan
talk'e'n tzaj cyakil yi mbi cu'n attz tnum. Ya'stzun
e' bantz tan quicy'sal chic'u'l scye'j, tan paj yi bnol
Siquem ruinl te cyanub. 28 Baj el quicy'al cyakil
cneru' tu wacX scyuch' cyakil e' buru'. Ej nin baj
el quicy'al cyakil yi at tnum tu yi at solte'j len.

29 Ncha'tz e' baj oc xe'ak ca'l tan talk'e'n cyakil yi
attz. Ej nin baj ben quicy'al yi e' nitxa' scyuch'yi e’
xna'n tan chixcone'n tetz chimos.

30Yi thital Jacow yi mbi cu'n bajij nin tzun taltz
tetz Simeon tu Levi:

—Atin wutz pe'm tan yi xtxolbile'j, na cyakil
yi €' wunak yi najlche’ tzone'j, yi e' aj Canaan
scyuch' yi e' ferezeo, Xchi'chok chic'u'l swe'j. Tan
paj yi xtxolbile'j, tz'ul chimolol quib tan oyintzi'
swe'j. Xchinquimok cya'n scyuch' innajal na qui'c
mas kawunakil tan oyintzi'.

31Saje'n tzun chitza'wel Simeon tu Levi:

—¢Nxacmo'c Siquem tan banle'n ruinl te kanub?
¢Wi'tz bnol tetz pe' kanub swutz i'? che'ch bantz.

35

Yi tk'ol Ryos banl tibaj Jacow le ama’'l Betel
1 Itzun bantz nintzun jilon Ryos tetz Jacow.

Itzun taltz: “Ma jalu' Jacow quilo'k jalen Betel,”
nin ba'n cXnaje' chone’j. Ej nin tul yi jun ama'la'tz
ba'n tzaban jun patbil atx'ixwatz tan inc'u'laje'n.
Y1 in wetz, in yi Ryos yi inchaj wib tzawutz nicy'
yi awele'n tzaj ojk swutz awutzicy Esau.” 2 Bene'n
tzun tlol Jacow scyetz cyakil yi najal scyuch'’ cyakil
yi e' wunak yi xomche'-tz te'j:

—Or tele'n tzaj itcy'al cyakil yi e'chk iryosil
yi coljj ita'n. Ej nin or tx'ajwok itib, ncha'tz
tx'ixpwok len be'ch itetz. 3 Na cho'n kaben
jalen Betel, nin cho'n sbnixok jun patbil tx'ixwatz
wak'un tan tak'le'n k'ej yi inRyosil yi ocnak tan
wuch'eye'n nicy' yi na sotz tzaj inc'u’l. Ej nini'yi

* 35:1 Gn28:11-17.

jun yi xomquen tunin swe'j alchok tunin na na’j
nint.

4 Baj saje'n tzun chik'oltz tetz Jacow cyakil yi
e'chk chiryosil. Ncha'tz baj saj chik'ol yi e'chk
tc'u'l chiXchin. Bene'n tzun Jacow tan mukle'n xe
jun wi' bakch yi attz nakajil Siquem. 5 Itzun te
yi cyele'n tzaj Jacow, nin saj jun chin xo'w tan
Ryos scye'j cyakil yi e wunak yi najlche'-tz tulak yi
e'chk tal tnum yi ate'-tz nakajil Siquem. Cha'stzun
tej qui nin chinimsaj chic'u'l tan chisaje'n tan
chitz'amle'n nin tan chibiyle'n cu'n Jacow scyuch’
yi e' nitxajil.

6 Cho'n tzun cyopone'n Jacowtz scyuch' cyakil
yi e' yi xomche' te'j le thum yi na bi'aj Luz. Yi
jun tnuma'tz ncha'tz na bi'aj Betel. Nin cho'n attz
cwent Canadn. 7 Itzun te yi wi't baj cyopone'ntz
le jun thuma'tz nintzun oc Jacow tan banle'n jun
patbil xtx'ixwatz, nin oc tk'ol yi bi'tz tetz El-betel,
ya'stzun tulejtz na i yi nicy' yi tele'n ojkuj swutz yi
stzicy, cho'n Xchajol tib Ryos swutz le jun ama'la'tz.
8 Ncha'tz tul yi jun ama'la'tz, cho'n quime'n yi jun
xna'n yina bi'aj Débora yi mos Rebeca. Cho'n tzun
mukxe'ntz cya'n tzak' jun wi' bakch yi attz nakajil
Betel. Nin oc tk'ol Jacow yi bi' yi jun ama'la'tz tetz
“Yijun wi' bakch kale baje't bis 0'kl.”

9Itzun nicy'yi tele'n tzaj Jacow Padan-aram, nin
yi nicy' yi na xon i' the', nin Xchaj tib Ryos swutz,
nin tak' yi banltz tibaj. 10 Na je tal i'e'j:

“Yiara bi'i'tz Jacow,
poro sbne' opon tunintz
nk'e'tz Jacow shne’,

T 35:7 “El-betel” na elepont “Ca'l Ryos”.

ma na Israel sbne'.”}
Itzun te yi nsken wi't je' xtx'ixpul Ryos yi bi’'

Jacow, 11 nintzun taltz tetz:

“lIina'tz yi Ryos yina chin xcye'

tan kojle'n nin yi imbanl tibaj jun.
Xchijalok tzun wi'nin anitxa'.

Nin Xchijalok winin axonl.

Nin tan aX ljale't winin nacion,

nin chin wutzile'n nin Xchibne' e'’chk naciona'tz.
Ncha'tz Xchijalok rey Xchixo'l yi e' axonl.
12Ej nin cyakil yiluwar yi wak'nak
tetz Abraham nin tetz Isaac.

Ncha'tz swak'e' tzatz.

Ej nin yil Xquim atz

swak'e' scyetz yi e' axonl.”$§

13 Ttzun yi wi't jilone'n Ryos tetz Jacow tul yi
luwara'tz aje'n nin bantz. 14 Bene'n tzun Jacow
tan ticy'le'n tzaj jun c'ub, nin cu tawaltz. Txicl
tzun tulejtz chi na ban tawle'n jun tkan ca'l. Cho'n
tzun cwe'n tawaltz le ama'l kale jilone't Ryos tetz.
Bene'nnin bantz tan xanse'n yijun c'uba'tz nin baj
je' kojol aceit tu win tibaj. 15 Ncha'tz nin oc tk'ol bi'

yijun ama'la'tz tetz Betel.*

Yi quime'n Raquel

16Icy'e'nt nintzun e' bantz swutz yijun ama'la'tz
yina bi'aj Betel. At tzaj nintzun mu'Xt yi chibe' tan
cyopone'ntz jalen Efrata yi tule'n yos tu Raquel.
Chin q'uixc'uj nin bantz yi tulen yos tuch'. 17Itzun
te yiat Raquel swutz yi wi'tzbil q'uixc'uj tan tule'n
yos tuch’, jilone'n tzaj tzun yi xe'lyum tetz. Itzun
taltz: “Quil cxob na yi ni', i'tz jun awal xicy.”

I 35:10 Gn 32:28. S 35:12 Gn 17:4-8. * 35:15 Gn 28:18-19.

18 Poro jalt cuntunin tan quime'n Raquel tan bi'l
yiq'uixc'uj. Pentlen tunin tzun na molne'yi talma'
Raquel, yi toque'n cyen yibi'yini' tamn, nin oc tk'ol
tetz Benoni.T Ma yi Jacow nin oc tk'ol yi bi'tz tetz
Benjamin.}

19 Ya'stzun bantz yi quime'n Raquel. Cho'n
mukxe'n cyentz cya'n tbe' nicy' yi na chixon tan
cyopone'n Efrata. Yijalu' yi jun thuma'tz na bi'aj
Belén. 20Yi wi't mukxe'n Raquel nintzun je cyen
banol Jacow jun nich tibaj yi mu'X ama'l kale
mukxe't. Ya'stzun yi jun nicha'tz yi na chajon yi
ama'l kale mukxe't Raquel.

21 Nintzun e' cu' Israel junt tirtz the'. Cho'n tzun
cyopone'ntz swutz len yi Torre cwent Edar.

22 Ttzun te yi chinajewe'n tul yi jun luwara'tz
nintzun e' witbej quib Rubén tu Bilha. Yijun Bilha-
a'tz1i'jun ca'p txkel yi taj tane'n. Yi thital Jacow, yi
taj Rubén, yi xtxolbile'j winin tzun Xchi'che'n c'u'l
bantz.

Yie'cy'ajlJacow

Coblaj cu'n tzun cy'ajl Jacow bantz. 23Yi e’ cy'ajl
Jacow yi e' jal te'j Lea i'tz: Rubén yi bajx cy'ajol,
Simedn, Levi, Jud4, Isacar tu Zabulén. 24 Ma e' yi
e'jal te'j Raquel i'tz: Xep tu Benjamin. 25 Nin e'yi
e' jal te Bilha, yi mos Raquel i'tz: Dan tu Neftali.
26 Nin e' yi e' jal te'j Zilpa, yi mos Lea, i'tz: Gad tu
Aser. Ya'stzun yi e' cy'ajl Jacow yi e' itz'ij nicy' yi
ate' tzaj Padan-aram.

T 35:18 vi bi'aj “Benoni” na elepont “Wal ak'ol bhis swetz”.
f 35118 vi bi'aj “Benjamin” na elepont “Yiincy'ajl, yiwi'nin ok'len
wutz wa'n,” nka “chin c'ulutxum nin”.

Yiquime'nIsaac
27 Bene'n tzun Jacow jalen Mamre tan tilwe'n
yi wutzile'n taj. Yijun tnuma'tz ncha'tz na bi'aj
Arba nka Hebron. Ya'stzun yi tnum kale najewe't

Abraham, nin kale najle't Isaac yi taj Jacow.§
28 At tzun Isaac tul jun cient tu jun mutx' yob yi
quime'n. 29 Nsken nintzun bi'Xin Isaac yi quime'n.
Yi quime'n, cho'n tzun topone'n talma' kale op-
nake't yi cyalma' e' tacy'e'x i'. Mukxij tzun yi
wankil cya'n Esau tu Jacow yi cob cy'ajli'.

36
Yie'xonl Esau

1 Cyakil yi bi'aje'j €' cu'n najal Esau. Yi Esau-
a'tz ncha'tz na bi'aj Edom. 2 Cob scyeri e' txkel
Esau e' aj Canadn,” na nin cyok'bej quib tu Ada, yi
me'l El6n, yi xonl Het nin tu Aholibama, yi me'l yaj
And. Yi Aholibama-a'tz i' mamaj Zibeon yi heveo.
3Ncha'tz cyok'bej quib Esau tuyi me'l Ismael, yi na
bi'aj Basemat, yi tanub Nebaiot. 4Yi Xone'n tiemp
itz'ij jun tal Ada yi xicy yi na bi'aj Elifaz. Ej nin
itz'ij junt te'j Basemat yi na bi'aj Reuel. 5> Ma te'j
Aholibama e'itz'ij cobox cy'ajl Esau yi na chibi'aj:
Jeus, Jalaam tu Coré. Cyakil yi e' Xicya'tz e' cu'n
cy'ajl Esau yi e' jal nicy' yi najlij tzaj Canadn.

6 Itzun bantz nintzun ben Esau joylaj tan na-
jewen. Nin e' baj nin tcy'al cyakil yi e' najal
scyuch' yi e' tetz mos. Ncha'tz e’ ben tcy'al cyakil
yi e' tawun tu cyakil yi me'bi'l yi nsken jal. Cho'n
tzun topone'n joylaj tan jatxol tib tu Jacow yi
titz'un na chin latz'luj nin yi luwar kale najlche't.

§ 35:27 Gn 13:18. * 36:2 Gn 26:34.

7Ej nin tan paj yi wi'nin cyawun qui't na xcye' yi
ch'im yi at swutz luwar tetz chiwa'. 8 Cha'stzun
te yi bene'n Esau, nka Edom, joylaj, tan najewe'n
jalen wi'wtz Seir.

9Majalu' cyakil yi e'chk bi'aje'j e' cu'n xonl Esau
yi chimamaj yi e' aj Edom yi najlche’ wi'wtz Seir.
107e chibi'yi e' cy'ajl Esauyi e'jal: Elifaz yi tal Ada,
Reuel yi tal Basemat. 11 Ma yi e' nitxajil Elifaza'tz,
yibajx cy'ajl Esau, i'tz: Teman, Omar, Zefo, Gatam
tu Cenaz. Ya'stzun yi e’ mamaj Ada tu Esau. 12Poro
ncha'tz at jun ca'p txkel Elifaz tane'n, yi na bi'aj
Timna, nin jal junt cy'ajli' te'}, yi na bi'aj Amalec.

13 Ma yi e' nitxajil Reuel yi €' jal i'tz: Nahat,
Zera, Sama tu Miza. Ya'stzun yi e’ mamaj Basemat
tu Esau. 14 Ncha'tz e' jal cobox cy'ajl Esau tu
Aholibama yi me'l Ana, nin yi mamaj Zibeon. Ej
ninyichibi'yie'cy'ajla'tzi'tz: Jeus, Jaalam, tu Coré.

15 Ma vyi e' ajcaw squibaj yi e' xonl Esau yi e’
jal te'j txkel Elifaz i'tz: Teman, Omar, Zefo, Cenaz,
16 Coré, Gatam tu Amalec. Ya'stzun yi e' ajcaw
squibaj yi e' xonl Elifaz, yi bajx cy'ajl Esau tu Ada,
yi cho'n najlche' Edom. 17 Ma yi e' ajcaw squibaj
yi e' xonl Esau yi e' jal te'j txkel Reuel i'tz: Nahat,
Zera, Sama tu Miza.

18 Ma yi e' ajcaw bantz squibaj yi e' chixonl yi
e' tal Aholibama yi me'l Ana i'tz: Jeus, Jaalam tu
Coré. 19 Cyakil yi e' bi'aja'tz yi ja wi't kil e' len cu'n
xonl Esau, yi ncha'tz na bi'aj Edom. E'len cu'n
ajcaw squibaj chixonl.

20 Ma chibi' yi e' cy'ajl Seir yi aj Hor, yi najlche’
tul yi jun ama'la'tz i'tz: Lotdn, Sobal, Zibeon, Ana,
21 Dison, Ezer tu Disdn. Ya'stzun yi e' yi ' cawun

squibaj yi e' aj Hor. E' cu'n xonl Seir yi cho'n
najlche' swutz yi luwar yi na bi'aj Edom. 22 Ma yi
e' cy'ajl Lotan i'tz: Hori tu Heman. Ma yi Timna
ya'stzun yi tanub Lotan. 23 Ma yi e' cy'ajl Sobal i'tz:
Alvan Manahat, Ebal, Sefo tu Onam. 24 Ma yi €'
cy'ajlZibeoni'tz: Ajatu Ana. Yi And-a'tzya'stzunyi
junyinojponteyijuntala’tul yiama'l yitz'inunin
tu', te yl na tzan tan chipstore'n yi e' buru' yi taj.
25Ncha'tz yi Andjal jun cy'ajl yi na bi'aj Disén. Nin
jal jun xun yi na bi'aj Aholibama. 26 Ma yi e' cy'ajl
Disonyie'jali'tz: Hemdan, Esban, Itrdn tu Queran.
27Mayi e' cy'ajl Ezer i'tz: Bilhdn, Zaavan tu Acan.
28 Ma yi e' cy'ajl Disdn bantz i'tz: Uz tu Aran.

29Ttzun yi e' ajcaw bantz squibaj yi e' aj Hor i'tz:
Lotan, Sobal, Zibedn tu And, 30 Disén, Ezer tu Disan.
Ya'stzun yi e' baj cawun len squibaj yi e' aj Hor. E'
baj cawun lentz squibaj yi chixonl le jun ama'la'tz
yina bi'aj Seir.

311binjalu'je chibi'yie'rey,yie'cawunleluwar
Edom yintaxk jal chireyil yi e' xonl Israel. 32 Bela,
yi cy'ajl Beor ja cawun squibaj yi e' aj Edom. Ej
nin yi bi' yi thnum kale najle't i'tz Dinaba. 33 Yi
quime'n Bela nin oc cyen Jobab yi cy'ajl Zera tetz
xel. Cho'n najlij i' le thnum Bosra. 34Yi quime'n
Jobab, oc cyen Husam yi aj Temén tetz xel. 35 Ma yi
quime'n Husam nin oc cyen Hadad yi cy'ajl Bedad
tetz xel. Ja chixcye'yi e’ sanlar i' scye'j e' sanlar
cwent Madianjalenle ama'l Moab. Ej nin yi tanum
i'i'tz Avit. 36 Ma yi quime'n Hadad nin oc cyen
Samla yi aj Masreca. 37 Ma yi quime'n Samla nin
oc cyen Saul yi aj Rehobot, yi thum yi at stzi' a'.
38 Ma yi quime'n Saul, nin oc cyen Baal-handn yi

cy'ajl Acbor tetz xel tan cawun. 39 Ma yi quime'n
Baahandn, nin oc cyen Hadad yi aj Pau, tetz xel.
Nin yi bi' yi txkel Hadad i'tz Mehetabel yi me'l
Matred, yi mamaj Mezaab.

40 Je chibi' yi e' ajcaw squibaj yi jujun k'u'j
xonl Esau: Timna, Alva, Jetet, 41 Aholibama, Ela,
Pino6n, 42 Cenaz, Teman, Mibzar, 43 Magdiel tu
Iram. Ya'stzun yi e' yi e' cawun squibaj yi jujun
k'u'j xonl Edom. E' cawun lakak chitanum kale e’
najewe't. Nin yi Edoma'tz ya'stzun junt bi' Esau yi
cy'ajl Isaac.

37

1Ma yi Jacow cho'n tzun cyaje'n cyentz le ama'l
cwent Canadan, kale najewe't yi taj chi awer nak
tu' bantz. 2 Ma jalu' katxume' yi mbi banake' yi e'
najal Jacow.

Xep scyuch'yi e’ stzicy

Itzun bantz yi at tzaj Xep tul juklaj yob, nintzun
octz tan pstore'n cne'r chi quitane'n e' stzicy.
Cho'n tzun xome'n quen i'-tz tan pstori'n scye'j yi
e' tal Bilha tu Zilpa, yi e' ca'p txkel Jacow tane'n.
Ilenin tzun na xochon Xep tetz yi taj te yi e'chk
takle'n cachi' yi na chiban yi e’ stzicy.

3 Inti wutzile'n Israel mas tcunin pe'k i' te'j Xep
Xchiwutz yi e' mas cy'ajl, na sken bi'Xin i' yi titz'e'n.
Cha'stzun te bnixe'n jun chum balaj be'ch tetz Xep
ta'n. 4 Ma yi tele'n chitxum yi e' stzicy tetz, yi mas
tcunin na pe'k chitaj te'j Xep wi'nin tzun Xchi'che'n
chic'u'l bantz. Nin qui't na chitziwuntz tetz.

> Itzun bantz nin oc Xchajol tib jun wutzicy'
swutz Xep, nin octz tan xtxole'n scyetz yi e' stzicy.
Ma yi quibital, mas tcunin Xchi'che'n chic'u'l bantz
te'j. 6 Naje tali'e'j:

—E'u' wutzicy, quibit tzaju'. Intxole' jun inwutz-
icy' scyeru' yi mmo'c Xchajol tib tzinwutz ma's. 7Yi
inwutzicy' i'tz: Cho'n ato' scyuch'u' wi cojbil tan
c'alche'n xe c'u'l triw. Jalt cuntunin nje' txiclok yi
wetz intriw yi nsken c'alxij xe c'u'l wan. Ma yi
cyeru' yi nsken c'alxij xe c'u'l cyanu' nin nchibaj
opon chitxolil quib solte'j yi wetz. Ej mn nchibaj
cu'n ch'uylok tan tak'le'ntz k'ej yi wetz,” stzun Xep
scyetz.

8 Saje'n tzun chitza'wel yi e' stzicy. Itzun cyaltz:

—I bin yi awajbil i'tz tan awoque'n tetz kareyil
nin tan acawune'n skibaj, che'ch yi e’ stzicy.

Mas tcunin tzun Xchi'che'n chic'u'l bantz te'j tan
paj yi wutzicy' nin tan paj yi puntil yi ban i' tan
xtxole'n scyetz.

9Yi xone'n tiemp nintzun oc Xchajol tib junt
wutzicy' swutz Xep nintzun xtxoltz scyetz yi e'
stzicy. Itzun taltz:

—~Quibit tzaju' at junt inwutzicy' mban. Ja Xchaj
tib yi k'ej tu yi xaw scyuch' junlaj tkan tx'uml
tzinwutz. Ej nin ja chibaj octz tan tak'le'n ink'ej,
stzun Xep bantz scyetz.

10 Ttzun yi wi't xtxolil Xep yi junt wutzicy'a'tz
nintzun oc yi taj tan yajle'n nin tan makle'n stzi'.

—¢Mbi tzun na elepone't yi jun ara wutzicy'a'tz?
¢l pe' awajbil yil meje' cu'n atxu' scyuch' e’ awutz-
icy nin yi in wetz tzawutz? stzun taj Xep bantz.

* 37:7 Gn 44:14; Fil 2:10.

11 Wi'nin tzun chixcy'akline'n yi e' stzicytz te'j.t
Ma yi taj, winin txumu'n at cu'ntz tan yi e'chk
wutzicy' Xep.

Yibene'n c'ayi'n Xep

12 Ttzun bantz, at jun tir yi cho'n ate' opon yi €'
stzicy Xepjalen Siquem tan chic'a'che'nyie' tawun
chitaj. 13Bene'n tzun tlol Israel tetz Xep:

—Bit tzaj yaj, yi e' awutzicy cho'n ate' jalen
Siquem tan chipstore'n kawun. Ma jalu' yi wajbil
'tz yil cXben tan quilwe'n.

—~Cu ta, list in tan imbene'n, chij Xep tetz taj.

14 —Ma jalu' bin je amantare'j: Quilo'k tan
tilwe'n yi ko ba'n ate't awutzicy scyuch' yi e’
kawun. Ntin che' ben axmaye' tzaj ko ba'n ate't.
Ej nin cXpakxij lajke'l tan talche'n stziblal swetz,
stzun Israel bantz. )

Cho'n tzun ticy'pone'n Xeptz tan Israel le joco'j
cwent Hebron tan topone'n jalen Siquem.

15Ttzun te yi topone'ntz Siquem nintzun octz tan
chijoyle'n yi e' stzicy. Inin tzun na el yabtz tan
chijoyle'n yi noje'n cyen jun yaj te'j nintzun ben
jakol yi yaja'tz tetz:

—¢Mbi na ajoy tzone'j?

16—Na chintzan tan chijoyle'n yi e' wutzicy. ¢Qui
pe' natil teru' na ate't tan chipstore'n yi e' kawun?
stzun Xep bantz.

17 —Cho'n bin ate' tzone'j, poro ja wi't chicy't.
Nwit nin tu' scye'j yi cho'n nchibent jalen Dotdn,
stzun yi yaja'tz bantz tetz Xep.

T 37:11 Hch 7:0.

Bene'n nintzun ban Xeptz tan chijoyle'n yi e'
stzicy. Cho'n tzun e’ jale'ntz ta'n jalen Dotan. 18 Yi
qullolnm yi e' stzicy Xep yi txant tan tule'n scye'j
cyoque'n tzuntz tan xtxumle'n yi Xe'n chiban tan
biylen cu'n.f 19 Chijilone'n tzuntz squibil quib.
Itzun cyaltz:

—Ilwoknin, je nocx aj wutzicy'inl tz'ul. 20 Or
kabiye' cu'nx, nin kayok'e' cu'nx tul jun jul. Ej nin
skale' yi i'tz jun smaron txuc yi mbajsan. Skile'
tzun ko tz'elpon k'ab yi wutzicy'x te'j quib yi tal-
nakx sketz, che'ch bantz.

21Ttzun yi bene'n thital Rubén yi chitxumu'n nin
octz tan joyle'n puntil tan colche'n chik'ab. Itzun

taltz:
—Quil tzibiy cu'n. 22 Ma na cun c'oxwok tul yi

jun jul yi at tzi'ne'j kale qui'cle't wunak. Poro quil
cxo'cwok tan biyle'n, stzun Rubén bantz.

Ja tal Rubén yi xtxolbile'j na yi tajbil i' i'tz tan
claxe'n klo' Xep chik'ab nin tan topone'nt te yi taj.

23Poroitzunyitopone'n Xep kale ate't yi e' stzicy
nintzun e' baj bentz tan stz'amle'n nin el chik'olpil
yi tal be'ch tetz.§ 24 Ej nin e' bentz tan c'oxle'n tul
yijun jula'tz yi nsken skej a' tul. 25 Kalena's tzun €'
baj cwe'n c'olchok tan wa'a'n.

I nintzun na chitx'ujtijtz tan wa'an yi bene'n
quilol jun chin txol aj pyaj yi cho'n chisajen
Galaad. E' cu'n xonl Ismael. Cy'a'’n len chicamey
cya'n. Ej nin te'jak chicamey cy'a'n e'chk k'olil tze'
cya'n yi chin c'o'c nin. Cho'n at chibembil yi e’ aj
pyaja'tz tan c'aye'n jalen Egipto. 26 Bene'n tzun tlol
Juda scyetz:

I 37:18 Mt 21:38. § 37:23 Mt 27:28.

—¢Mbil katx'ac te'j kol kabiy cu'n yi kitz'un nin
lko'c tan joyle'n puntil tan tewe'n cu'n yi Xe'n
nquim ka'n? 27 Ba'n tcu'n kac'aye' nin scyetz yi e’
xonl Ismael yi chu'l tzi'ne'j, swutz yi nink lkabiy
cu'n. Na yi mero bintzi kitz'un kutzicy kib tuch’,
stzun i’ bantz scyetz.

Ba'n tzun ban yi xtxumu'n Judd Xchiwutz.
28 Ttzun yi quicy'e'n cu'n yi e' aj pyaja'tz yi e' aj
Madidn™ Xchinaka'jil, nintzun e' bentz tan je'se'n
tzaj Xep tjul nin ben chic'ayiltz scyetz tan junak
piX sakal.T Ya'stzun bantz yi bene'n quicy'al Xep
jalen Egipto.

29 Itzun yi topone'n Rubén tan xmaye'n yi jul,
nin yi tilol yi qui'ct Xep at, nintzun octz tan katzle'n
yi be'ch tetz tan Xchajle'n yi na bisun. 30 Lajke'l
nintzun saje'ntz kale ate't yi e' titz'un nintzun taltz
scyetz:

—iQui'ct Xep at tjul! ;Ma jalu' Xe'n tzimban?

31Chibene'ntzuntz tan ticy'le'n tzaj tal be'ch tetz
Xep, nin oc chisuk'ul yi Xch'el jun tal ne'¥ chiw
te'j yi nsken wi't quim cyan. 32 Nintzun e' saj
chichakol cobox Xchixo'l tan Xchajle'n tetz yi chitaj.
Nin saj cyalol scyetz: “Je tzitale'j: Til tzaju' yi je'j.
Tilcunu'. ¢Nk'era'tz polo' yi be'ch tetz yi cy'ajlu'?”

33Itzun yi cwe'n techal wutzile'n Jacow wutz yi
be'ch tetz yi cy'ajl, nintzun taltz: “I'tz. Ya'stzun
be'ch tetz yi tal incy'ajl. Alonin bin scyetz smaron
txuquila'tz mbajsan tal incy'ajl,” stzun wutzile'n
Jacow bantz. 34 Toque'n tzun i'-tz tan katzle'n
yi be'ch tetz, nin oc tk'ol yi be'ch tetz te'j yi na

* 37:28 Mt27:9. T 37:28 Hch7:9.

xXcon yi na quim jun wunak. Wi'nin tzun tiemp
ok' Jacowtz tan paj yi quime'n yi cy'ajl. 35 E' joy
puntil yi e' cy'ajl scyuch'’ yi e' me'l tan mayse'n i'.
Poro quinin na cujijtz yi na cho'c tan mayse'n c'u'l.
Ma na mas tcunin na ok'tz tan yi cy'ajl. Itzun na
taltz: “Quil tz'el yi incy'ajl te'j inc'u'l, jalen cu'n yil
chinquim nin wilt wutz i' Xchixo'l alma'.”

36 Ma tetz Xep cho'n bene'n c'ayi'n cyak'un yi
e' aj Madian jalen le tnum Egipto. Cho'n bene'n
c'ayi'n tetz jun yaj yi na bi'aj Potifar. Yijun yaja'tz
i' jun ajcaw xlaj faraon? yi rey tetz Egipto nin i' jun
capitdn Xchiwutz jun c'oloj sanlar, yi q'uicy'lom tetz
rey.

38

Juda tu Tamar

1Ttzun bantz te yi tiempa'tz nin el jatxol tib yaj
Juda scye'j e' stzicy tu yi e' titz'un. Cho'n tzun
bene'ntz tan najewe'n tu jun aj Adulam yi na bi'aj
Hira. 2Cho'n tzun tajskel Juda wutz yi me'l Suayi aj
Canadn, Ok'be'n ib nintzun e' bantz tuch'. 3 Itzun
yi cyok'bel quib nin tekaj yi txkel Juda pwokil jun
ni'. Ej nin yi tule'n itz'ok yi ni'a'tz xicy tzun bantz.
Nintzun oc tk'ol yi bi'-tz tetz Er. 4Yi xone'n tiemp
nintzun jal junt chinitxa' yi xicy. Ej nin oc tk'ol yi
bi' yi ni'a'tz tetz Onan. 5> Ncha'tz jale'n nin ban yi
toxi'n chinitxa' nin oc tk'ol yi bi' tetz Sela. Yi jun
xicya'tz, itz'ij nicy' yi at tzaj Juda le tnum Quezib.

6 Itzun yi nsken wi't yajin Er, yi bajx cy'ajl,
nintzun joy Juda txkel. Tamar bi' yi txkel i' ban.

f 37:36 “yi faraén” na elepont “rey” le chiyol yi e' aj Egipto.

7Poro quim Er, tan paj yi qui nin tzatzin Kataj Ryos
te yi tajtza'’kl.” 8 Bene'n tzun tlol Juda tetz Onén:

—Ba'n tzitok'bej itib tu txkel yi k'ajtzun awutz-
icy,T tan abnol tane'n yi kacstumbr, bantz tan ax
jale't xonl k'ajtzun awutzicy.

9Poro yi Ondan elnak xtxum tetz yi nk'e'tz nitxajil
1' Xchibne' yi e' ni' yi Xchitz'ok te yi txkelbe'n yi
stzicy. Cha'stzun te ilenin joy i' puntil tan qui
toque'n lac'puj jun ni' te'j yi xna'na'tz bantz quil
jal xonl yi k'ajtzun stzicy. 10 Qui nintzun pe'k Kataj
Ryos te yi tajtza'’kl Onan. Cha'stzun te quime'n i'-tz
tan Ryos.

11Yi quime'n Ondn nintzun tal Juda tetz Tamar
yi tlib:

—Ma jalu' ja cXcyaj tul xma'lca'nil. Ba'n tcu'n
cXa'j tu ataj jalen pe'k yil ch'uy Sela yi junt incy'ajl.
Kalena's tzun tzitok'bej itib tuch'. Ya'stzun tal Juda
tetz yi tlib tan mayse'n c'u'l. Poro yi mero bintzi
i'tz, yija xob Jud4, na le wutz tetz tajtza'kl ncha'tz
Sela squimok chi nchiban yi e’ stzicy. Cha'stzun te
taje'n Tamar tan najewe'n tuch'yi taj.

12 Ttzun bantz yi tele'n tiemp, quime'n nintzun
ban yi txkel Juda yi me'l Sta. Ma yi tele'n yi bis te
c'u'lJud4, nintzun bentzle tnum yi na bi'aj Timnat
kale ate't yi €' mos i' yi na chitzan tan telse'n xi'il
yi e' tawun. Nintzun ben xomok yi jun tamiw i’
te'j yi na bi'aj Hira yi aj Adulam. 13 Itzun yi thital
Tamar, yi nsken wi't ben yi tlib i' le thum Timnat
tan telse'n xi'il yi e' tawun, 14 nintzun el xtx'ixpul
yi be'ch tetz yi na Xchaj yi quimnak yi chmil. Ej nin
je tk'ol jun su't twi' tan tewe'n wutz, bantz cya'l

* 38:7 1Cr 2:3. T 38:8 Dt 25:5-6.

jun tz'echan wutz i'. Cho'n tzun c'olewe'n cu'ntz
ju' tnum Enaim yi at xlaj be' yi na opon Timnat.
Ya'stzun tulej i'-tz na elnak xtxum tetz yi nsken
yajin Sela poro qui nin na tak'o'’k Judd ama'l tetz
tan cyok'bel quib tuch'.

15 Ttzun yi bene'n xmayil Juda yi c'olchij yi jun
xna'na'tz stzi be' nintzun xtxumtz yi i' jun wi'tz
bnol tetz, na jopij wutz tan su't. 16 Nintzun el
jatxol tibtz te yi be' yi cy'a'n ta'n tan topone'n kale
c'olche't yi xna'n. Quinin el xtxum tetz yikoi'tz yi
tlib. Bene'n tzun jakoltz tetz:

—¢Cuj pe' awa'n yi nink kawitbej kib tzawuch'?

—Cuj, ¢poro mbi ltak'u' swetz kol kawitbej kib?

17—Tz'ul ak'ol tetz jun atz scyeri e' tal inchiw.

—Ba'n, chij xna'n bantz. —Poro na waj yil cyaj
cyen jun prent jalen cu'n tz'ul yi inchiw tanu'.

18 —;Mbina awaj yil wak' cyen tetz prent? stzun
Juda.

—Tak' cyenu’ yi teru' seyu' yi cotlij skulu' tuml
yi tX'amij yi cya'n tanu', stzun yi xna'n bantz tetz
Juda.

Bene'n tzun tk'ol Juda yi sey tu yi xtx'amij tetz.
Kalena'tz tzun chiwitbej quib tuch'. Ej ninin tekaj
Tamar pwokil jun ni' tan paj. 19Yi chijatxol quib tu
Juda nintzun ben Tamar tan xtx'ixpe'n be'ch tetz
nin el tcy'al yi jun su't yi je tk'ol twi', nin oct tk'ol
yi tetz be'ch tetz te'j yi na Xchaj yi quimnak yi tetz
chmil.

20Yi topone'n Judd kale ate't yi tawun nintzun
saj Xchakol yi tamiw, yi aj Adulam tan tak'le'n yi
tal chiw tetz yi jun xnama'tz nin tan chicolpene’l
tzaj yi e’chk prent yi cyaj tk'ol. Poro qui nin jal
yijun xna'na'tz tan yi tamiw i'. 21 Toque'n tzun yi

tamiw Juda tan jakle'n scyetz cyakil yi e' wunak yi
najlche’ tul jun luwara'tz.

—¢Na' atite't yi jun xna'n aj Enaim yi wi'tz bnol
tetz yi c'olchij tzi be'e'j?

—~Qui'c jun xna'n wi'tz bnol tetz skaxo'l ketz
tzone'j, che'ch yi wunaka'tz bantz.

. t22 Pakxe'n nintzun ban yi tamiw Juda nin taltz
etz:

—Ta', qui't njal yi xna'n wak'un. Ncha'tz ja baj
injakol scyetz cyakil wunak yi ate'-tz. Nin ja cyal
swetz yi qui'c jun xnan wi'tz bnol tetz Xchixo'l
cyetz.

23 —Pues ja bin cyaj cyenxa'tz tuch' yi e'chk
intakle'na'tz, bantz quil cho'c wunak tan kaxba-
jtzi'e'n. Poro ntin, ja nin bin cXa'k tan tak'le'n klo'
yi tal chiw, poro qui bin njal awa'n. Qui'c ketz
kapaj te'j, stzun Juda bantz.

24Ttzun yi tele'n ox xaw, nintzun ul stziblal twi'
Juda yi nsken wi't tekaj yi tlib i’ pwokil jun ni', tan
paj yi na witbej tib scye'jak yaj.

—Ko ya'tz, stzun Juda —or tele'n tzaj ticy'le'n,
nin cuk pati'n.

25 Poro te yi na chitzan tan telse'n tzaj Tamar
nintzun saj alol tetz, tan talche'n tetz yi tlib:

—Ta', je yol Tamar yi nsaj tlol swetze'j: “Yi
taw yi e'chk takle'ne'j, ya'stzun jun yi nkawitbej
kib tuch’, nin tetz i' yi ni' yi eka'n pwokil wa'n.
Tilcunu', ko pel techu' wutz na' taw yi jun seye'j tu
yijun tx'amije'j,” stzun i', chij yi alol tetz bantz.

26 Yi cwe'n techal Juda wutz, yi tetz i' yi e'chk
takle'na'tz nintzun taltz: “Ba'n atit tajtza'kl Tamar.
In te'tz yi cachi' wajtza'kl, na qui nin wak' ama'l
tan cyok'bel quib tu incy'ajl Sela,” stzun Juda



Génesis 38:27 CXXXIiX Génesis 39:4

bantz. Jetza'tz tzuntz, qui't nchiwitbej quib junt
tir,

27 Ttzun yi topone'n k'ejlal tan tule'n yos tu
Tamar, e' tzun yoX ban yi e' tal. 28 Ej nin te yi
jun tkuj yi at Tamar swutz q'uixc'uj tan tule'n yos
tuch'attzun jun scyeriyie'ni'yibajx tele'nmule'n
yi k'ab. Yi tilol yi xe'iyum nin oc c'alol jun nok'
cyak te k'ab. Itzun taltz: “Yijune'j ya'stzun yi bajx
nak.” 29 Poro ite'n nin tkuja's taje'n quen tcy'al yi
ni' yi k'ab. Ej itzun yi junt, itz'ij bajx. Cha'stzun te
toque'n tk'ol yi xe'iyum bi' yi ni' tetz Farest na nin
taltz “Xe'n jakxij be' awa'n.” 30 Ma yi titz'e'n yi junt
Xicy, yi c'aljj yi nok' cyak te k'ab, nintzun oc tk'ol
yibi' tetz Zara.$§

39

Xep tu yi txkel Potifar

1 Itzun bantz yi toponen Xep jalen Egipto,
nintzun c'ayij i'-tz tetz jun yaj aj Egipto yi na bi'aj
Potifar. Cho'n lok'ol Potifar yi Xepa'tz scyetz yi e'
xonl Ismael, yi oponsan Egipto. Yi jun Potifara'tz
i'jun ajcaw xlaj faradn. Ncha'tz i' capitan squibaj
yi e'sanlar yi q'uicy'lom tetz faraén. 2 Quinin tzun
cyaj cyen Xep Xchuc ma na xomquen tunin Ryos te'j
tan Xch'eye'n.* Cha'stzun te ba'n mban Xep nicy' yi
najlij i' xe ca'l yi patrona'tz. 3 Ncha'tz el xtxum yi
patron tetz yi xomij Ryos te'j Xep, na cyakil e'chk
taklen yi na ban, ba'n na ban tircu'n. 4 Cha'stzun
te wi'nin stzatzine'n Potifar te'j nin octz ta'n tetz

I 38:29 vi bi'aj “Fares” na elepont “jakol be™. § 38:30 “zara”
i'tz bi' jun yaj. Ej nin na elepont “ja XeXax xe cya’j”. * 39:2 Hch
7:9.



Génesis 39:5 cxl Génesis 39:12

martoma' xe ca'li'. Nin cyaj cyen tk'ol cyakil yi
me'bi'l tk'ab Xep tan je'n ju' ta'n. 5Yi cyaje'n cyen
Xep tetz bajx martoma' ya'stzun yi xe'te'n Ryos
tan tak'le'n banl tibaj Potifar tu cyakil yi me'bi'l.
6 Tantu' yi toque'n cyen Xep tetz martoma’, qui't
nin tzun na bisun Potifar te yi me'bi'l Ma na
jaltnin wa'a'n na xtxumtz.

Itzun Xep, chin yube'n nin i, nin chin elsbil
alma' nin. 7 Cha'stzun te, yi tele'n tiemp yi
tponle'nix Xep tu Potifar, nintzun elquen talma' yi
txkel Potifar te'j i'. Itzun taltz:

—AX jun c'oloj Xep, kawitok tzawuch', stzun
xna'n tetz Xep.

8 Poro qui nin cujij Xep, na nin taltz tetz:

—~Qui pe' na el xtxumu' tetz, yi cyajnak cyen
tk'ol yi chmilu' cyakil e'chk me'bi'l tincwent. Ej
nin tantu' yi at cyakil cu'n tincwent qui't na bisun
i' te yi me'bi'l. 9 In nin ajcaw tibaj cyakil e'chk
takle'n yi at xe chinajbilu’. Qui'c jun e'chk takle'n
yi qui'k cyj tan Xxcone'n wa'n, ma na jatxijt tink'ab
tanimpatron. Ntin cu'nilu'a'tz yi qui'c nin wocle'n
te'ju’, na ilu' txkel impatron. Cha'stzun te qui'c
rmeril tanimbnoljun takle'na'tz yi chin cachi' nin,
na kol tzimban, tzinjuche' wil swutz Ryos,T stzun
Xep tetz.

10 Poro cyakil nin k'ej na oc yi txkel Potifar
ch'inch'uj tan moxe'n Xep tan chiwitbel quib tuch'.
Poro qui nin tak' Xep ama'l tetz. 11 Itzun bantz at
tzun jun tir yi ntin txkel Potifar at cyen nicy' yi
tocompone'n Xep tan ak'un xe ca'l. 12 Ej nin tan

T 39:9 Lv 20:10: Sal 51:4.

paj vi cya'l at xe ca'l toque'n tzun yi Xxna'na'tz tan
stz'amle'n cu'n Xep nin tan moxe'n tan chiwitbel
quib tuch'. Itzun taltz:

—AX jun c'oloj Xep, kawitbej kib tzawuch'.

Nintzun oc tan stz'amle'n be'ch tetz Xep. Lajke'l
nintzun tele'n tzaj ojkuj Xep swutz. Poro tan paj yi
ojke'l, nintzun cyaj kinol xna'n yi xbu'k Xep. 13 Yi
tilol xna'n yi nsken cyaj cyen yi be'ch tetz Xep tk'ab
nintzun octz tan chichakle'n tzaj yi e' mos yi na
chak'uj xe ca'l. 14Itzun taltz scyetz:

—Ilwok tzaje'j, yi wuchmil ulsan jun hebrey xe
kaca'l, poro yi jalu' yi tajbil yi jun hebreya'tz i'tz
tan telse'n katx'ix, na ja ocpon i' swe'j xe ca'l, nin
yitajbili'i'tz yi nink kawitbej kib tuch'. 15Poro tan
paj yichin wi'ninimban tan sich' nintzun me'l tzaj
ojkuj. Ncyaj cyen tu tilol i' yi be'ch tetze'j, stzun
i' bantz. 16 Bene'n nintzun bantz tan colche'n yi
be'ch tetz Xep jalen yi topone'n yi chmil xe ca'l.

Itzun yi topone'n yi chmil nintzun Xchaj tetz.
171te'n nin xtxolbila'tz taltz tetz chi yi mbaj xtxolil
scyetz yi e' mos. Itzun taltz:

—I jun amos yi hebrey yi ul acy'al tzone'j xe
kaca'l, ja ocopon i' swe'j ma's xe incuart. Nin yi
tajbil i', i'tz klo' tan banle'n ruinl swetz. 18 Poro
tan paj yi ja chinXch'in, nin chin inwi' nin imban
tan sich’, cha'stzun te yi mme'l ojk nin ncyaj cyen
tu' tk'ol yi be'ch tetze'j le incuart. 19 Ya'stzun ban
yi amos swe'j, stzun yi xna'n bantz.

Wi'nin tzun Xchi'che'n c'u'l yi patrén te'j Xep
tantu' thital yi xtxolbila'se'j. 20 Nintzun cawunintz
tan stz'amle'n Xep, nin tan tocse'n xetze', kale ate't

cyakil yi e’ pres yi juchij quil cya'n swutz yi rey.
21 Nintzun oc cyen Xep xetze'. Poro at nin Ryos te'j,
na nin tak' i’ banl tibaj, na tantu' porer Ryos ja jal
yibalajil i' swutz yi wi'tz q'uicy'lom pres.t

22Ttzun yi q'uicy'lom presa'tz cyaje'n cyen tzun
tk'ol yi e' mas pres tcwent Xep. Xep tzun na ak'on
yi e'chk ort te yi mbi cu'n yi tajwe'n tan chibnol
cyakil yi e’ mas pres. 23 Ma yi wi'tz q'uicy'lom pres,
qui'cnin na tajquentz tan jaklen cwent te cyakil yi
at tk'ab Xep, na chin tz'aknak cunin i' tan ak'un na
ba'n na ban cyakil yi e'chk takle'n yi na bnix ta'n
na ilenin xomij Ryos te'j tan Xch'eye'n.

40

Yi toque'n Xep tan xtx'olche'n xo'l cob wutzicy'

1Itzun yi xone'n tiemp nintzun cu juchul yi k'ol
tc'a’ faraon jun til swutz. Ncha'tz yi banol pam
faradn cu juchul tiltz. 2 Wi'nin tzun Xchi'che'n
c'u'l faradn scye'j yi cob Xchakuma'tz. 3 Ej nintzun
cawunin i'-tz tan cyoque'n xetze'. Cho'n tzun e’
bene'ntz ta'n xe' ca'l yi wi'tz ajcaw squibaj yi e’
sanlar yi e' q'uicy'lom rey,* na cho'n at yi xetze'
kale najle't i'. Ej nin ta'tz te'n nin atite't Xep
pres. 4Yi cyopone'n yi cob yaja'tz xetze' cho'n
tzun cyoque'n tk'ol yi wi'tz ajcaw tk'ab Xep tan
chiq'uicy'le'n. Nim tzun tiemp e' bantz xetze'.

> At tzun jun ak'bal, nin oc Xchajol tib jujun
chiwutzicy' yi cob presa'tz yi ak'ol tc'a’ tu yi bnol
pam yi rey. Apartchk len ban chiwutzicy'. ¢ Chin
jalchan cunin tzun topone'n Xep tan quilwe'n,

I 39:21 Hch 7:9. * 40:3 Gn 39:20, 23.

nin yi tocompone'n scye'j winin chibisune'ntz.
7Nintzun ben jakoltz scyetz:

—¢Mbi tzun na ibislej?

8 —At bin jun ketz kawutzicy' mban ma's, poro
cya'lnin jun at tan xtx'olche'n xo'l sketz yi mbi na

elepont, che'ch tzun bantz tetz Xep.

—~Qui pe' na el itxum tetz yi ntin Ryos na xcye'
tan xtx'olche'n xo'lyi e'’chk wutzicy'. Or alwok tzaj
swetz mbiiila'tz yi 1wut21cy stzun Xep scyetz.

9 Xe'te'n nintzun ban yi chibajxom yi ak'ol tetz
tc'a' yi rey tan xtxole'n yi wutzicy'i' tetz Xep. Itzun
taltz:

—Tul yi wetz inwutzicy' ja wil jun wi' uva, yi
at ox k'ab, 19 nin yi jun wi' uvaja'tz wi'nin saje'n
Xlumil nin wi'nin jale'n Xu'm, nin yi xu'mila'tz yi
nchibaj jal, wi'nin cyoque'n tetz jujun jutuj lo'baj
uva. 11 Ma yi in wetz, tz'amij yi cu'lbil tc'a’ yi rey
wa'n nin ja no'c tan chitzutle'n tzaj yi ]u]un jutyj
uvaninnainyutz cu'ntzleyicu'lbil tc'a' yirey. Nin
in te'n nintz na chin bentz tan tak'le'n tk'ab, stzun
yijunyaja'tz bantz.

12Jilone'n tzaj tzun Xep. Itzun taltz:

—I na elepont yi teru' wutzicy'u' i'tz: Yi ox k'ab
uva yi ntilu', na Xchaj ox k'ej. 13 Ej nin chwa'nin
le oxt K'ej, tz'ocopont yi rey tan xtxumle'n yi tilu’,
poro quil bisunu', na tz'ocoponu' junt tir te yi
tak'unu'. Tz'ocoponu' junt tir tan tak'len quen
yi tc'a' rey chi sajlenu’. 14Yil tz'elu' tzone'j, nink
Inu'l tx'akx tc'u'lu’. Nink lbanu' pawor swetz tan
yol tetz yi faraon tan welse'n tzone'j xetze'. Elk
k'ajabu' swe'j nink Inu'l tx'akx tc'u'lu'. 15Yi mero

T 40:8 Dn 2:36.

bintzi qui'c wetz wil. Alak' tu' nchinsite't wetz
chixo'l e' intanum yi o' hebrey. Ej nin qui'c xe' wil
yi atin tzone'j xetze', stzun Xep bantz.

16 Ej itzun yi thital yi chibajxom yi e' banol pam
tetz rey, yi ba'n elpone't yi wutzicy' yi tuch' yi baj
xtx'olol Xep x0'l. Itzun taltz:

—Ma yi in wetz je inwutzicy' mbane'j: Ja in-
wutzcy'aj yi usk'u'n ox mi't pam wa'n. 17 Itzun yi
toxi'n mi't nojnak tan ala' jilwutz balaj pam, yi tetz
cuntu' faradn. Poro ja wil yi ja chibaj ul jun c'oloj
ch'u'l tan bajse'n yi balaj pama'tz yi usk'u'n wa'n,
stzun bnol pam tetz Xep.

18Jilone'n tzaj tzun Xep. Itzun taltz:

—Yi na elpone't yi teru' wutzicy'u' i'tz: Yi ox
mi't pam yi usk'u'n tanu' na Xchaj ox Kk'ej. 19 Ej
nin chwa'nin le oxt k'ej tz'ocopon faraon tan xtx-
umle'n junt tir yi tilu'. Poro jepon ch'imbanu' tzak'
jun wi' tze'. Ej nin chu'l cyakil ku's tan bajse'n
wankilu', stzun Xep bantz tetz yi bnol pam.

20Ttzun le toxi'n k'ej ya'stzun yi wutz k'ej faraon,
nintzun xtxum jun balaj wa'a'n scyetz cyakil yi
e' yi na chak'uj xlaj. Xchiwutz cunin tzun yi e'
xtxocum 1i' yi bene'n mantar tan cyelsene'l tzaj
yi chibajxom yi e' ak'ol tc'a’ tuml chibajxom yi e’
banol pam. 21Yi chibajxom yi e' ak'ol tc'a’' i', nin
oct junt tirt ta'n te yi tetz tak'un. Toque'nt tzun
itz tan tak'le'n tc'a’ faraon chi sajle'n nin. 22 Ma
yi chibajxom yi e' bnol pam nin cawunin faradntz
tan je'n ch'imba'n tzak' jun wi' tze', quib yi tal Xep
tetz. 23Intiyi chibajxomyie'ak'ol tc'a’ faradn qui't
nintzun ul tx'akx Xeptz tc'u'l.

41

Yi xtx'olol Xep xo'lyi wutzicy' faradn

1 Itzun bantz te yi nsken wi't el cobix yob yi
baje'n yi xtxolbila'se'j nintzun witzcy'aj faradn yi
cho'n txiclij 1' stzi' jun chin tzanla' yi na bi'aj Nilo.
2 Ej nin te yi txiclij stzi' yi jun tzanla'a'tz nin ben
tilol yi chije'n tzaj juk wacX yi chin chiyube'n nin,
nin chin chilanewe'n nin. Nin e' baj bentz tan
bajse'n yi txa'x ch'im yi at xo0'l aj. 3 Wutz chicoc
yi juka'tz xomche'e'n tzaj jukt wacX yi chin Xtow
nin e', nin chin juntlen nin chiyubil. Cho'n tzun
cyopone'n stzi' a' chinaka'jil yi juk balaj wacXa'tz.
4 Cyoque'n tzun yi juk wacXa'tz yi chin Xtow nin e’
tan chibajse'n yi jukt yi chin chilanewe'n nin.

Ele'n nintzun ban watl faraon te yi jun tkuja'tz.
5Poro taje'n tzun subij junt tir faradn tan watl, nin
oc Xchajol tib junt wutzicy' swutz. Nin til yi je'n
mulen jun wi' triw yi baj elu'l juk bakaj wutz te'j,
yi chumbalaj nin. 6 Poro i te'n nin te yi jun tkuja'tz
yie'eltu'l te ite'n nin wi' triwa'tz jukt bakaj triw yi
chin matz' nin wutz nin chin tz'e'nak nin. 7Ej nin
yi juk bakaj wutz triwa'tz yi chin matz' nin, e' oc
tan chibajse'n yi juk bakaj yi chin balaj nin.

Ele'n nintzun ban watl faradn nin el xtxumtz
tetz yi wutzicy' na ban. 8Itzun yi tule'n skil le junt
eklok wi'nin txumu'n atit cu'n tan paj yi wutzicy',
nintzun cawunintz tan quicy'le'n tzaj cyakil yi e’
nachol yi ate' Egipto tan xtx'olche'n xo'l yi wutz-
icy'. Toque'n tzun faradn tan xtxole'n yi wutzicy'
1' scyetz. Poro cya'l nin jun xcye' tan talche'n tetz
yi mbi na elepont yi wutzicy'. 9 Bene'n tzun tlol yi
cyajcawil yi ak'ol tc'a’ faraon tetz:

—Max c'u'lu' ta', poro jalcu'n ja ul tx'akx tinc'u'l
yikil yikajuchnak swutzu', yiin wetz tuyik'ajtzun
cyajcawil yi e' bnol pamu'. 10 Ya'stzun Xchi'che'n
c'u'lu’ ske'j nin cho'n tzun o' bene'ntz tanu' xetze',
xe ca'l yi wi'tz ajcaw squibaj yi e' q'uicy'lom pres.
11Ej nin te yi ato' xetze' nintzun oc Xchajol tib jun
wutzicy' swutz yi cyajcawil yi bnol pam. Ej nin
ncha'tz in wetz at jun inwutzicy' ban. Apartchk
len eka'n tan yijujun kawutzicy'a'tz. 12Ej nin tul yi
ama'la'tz kale ato't xetze' at jun xicy attz yi hebrey
1',jun Xchakum yi wi'tz ajcaw scye'j q'uicy'lom pres.
Cho'n tzun katxolil yi kawutzicy' te yi jun xicya'tz
nin xcye'i'-tz tan xtx'olche'n xo'l yi mbina elepont.
13 El cunintz te'j quib yi baj tlol i' sketz. Yi in wetz
in no'c junt tir te wak'une'j. Ma yi junt je nin
ch'imba'n te'tz tcya'j jalen cu'n quime'n, stzun i'
bantz tetz faraon.

14 Yi thital faradon yi xtxolbila'tze'j nintzun
cawunin tan Xchakle'n Xep. Lajke'l tzun tele'n tzaj
quicy'altz xetze'. Ma Xep ninin octz tan telse'n jak’
wi', nin tan xtx'ixpe'n be'ch tetz. Kalena's tzun
tocopone'n swutz faradén. 15 Jilone'n tzun faradn
tetz. Itzun taltz:

—At jun inwutzicy' mban, poro cya'l nin jun yi
jak xcye' tan xtx'olche'n xo'l. Poro ja wit yi aXatz
yina awit jun kawutzicy' na cxcye' tan xtx'olche'n
x0'L
_ 16_Ta' nk'e'tz bin in wetz na tx'olon xo'l, stzun
Xep. —Ma na Ryos xtx'olonk xo0'l teru’, ilu' jun
c'oloj inrey.

17 Saje'n tzun xtxolil faradn yi wutzicy' tetz Xep.
Itzun taltz:

—Yi inwutzcy'aj i'tz, yi cho'n txiclchin stzi' a'
Nilo. 18 Nin jalt cuntunin nwilnin yi nchije'ul juk
wacX yi chin chic'atzaj nin, nin chin chiyube'n
nin. Yi nchije'ul nin ncho'c tan bajse'n ch'im yi at
txo'l aj. 19 Wutz chicoc yi juka'tz xomche'e'n tzaj
jukt wacX yi qui'c nin chiyubil nin chin Xtow nin
e'. Qui cunin otojt na wil wacX tzone'j Egipto chi
quitane'n yi e' wacXa'tz yi nwil yi qui'c nin chiyu-
bil. 20 Itzun yi juk wacXa'tz yi chin Xtow nin e' nin
ncho'c tan chibajse'n yi juk yi chin chic'atzajwe'n
nin. 21Yi nwi't baj yijuka'tz cyak'un iXnin chiXtowil
mban quentz. Ele'n nintzun mban jun rat in-
watltz.

22”Ma yi nchinwit junt tir nin mmo'ct Xchajol tib
junt wutzicy' tzinwutz. Nin ja wil yi nje'ul jun wi'
triw. Nin te yi jun wi' triwa'tz ja chelu'l juk bakaj
wutz yi chin yube'n nin. 23 Ej nin ta'ste'n nin te
yi jun wi' triwa'tz ja wil yi chibaj elu'l jukt bakaj
triw yi chin matz' nin. 24 Itzun yi juk bakaj wutz
triwa'tz yi chin matz' nin, nin ncho'c tan bajse'n
yijukt bakaj wutz triw yi chumbalaj nin. Ja intxol
scyetz yie'nachol, poro cya'lninjunyinink nxcye'
tan xtx'olche'n xo0'l swetz yi mbi na elepont.

25Jilone'n tzaj tzun Xep tetz faradn. Itzun taltz:

—I cobwutzicy' yi nXchaj tib swutzu' ta', jun ntzi'
xtxolbil na Xchaj. Na tzan Ryos tan talchen teru'
yi mbi cu'n sbne'i' tzone'j Egipto. 261yi juk wack
yi chin chic'atzaj nin na Xchaj juk yob. Ncha'tz
yi juk bakaj wutz triw yi chumbalaj nin ite'n nin
yi juk yoba'tz na Xchaj. Yi cob wutzicy'u' na Xchaj
ite'n nin xtxolbila's. 27 Ma yi juk wacX yi chin
Xtow nin na Xchaj juk yob. Ncha'tz yi juk bakaj
wutz triw yi chin matz' nin ite'n nin yi juk yob na

Xchaj. Yijuk yoba'tz na Xchaj juk yob we'j. 28 Tan yi
xtxolbile'j, na tzan Ryos tan Xchajle'n teru' yi mbi
sbne' i' tzone'j Egipto. 29 At juk yob balaj cosech
sbne' swutz cyakil yi luwar cwent Egipto. 30 Yil
jepon tampuj yijuk yob balaj cosecha'tz, xomt tzaj
tzun jukt yob yi ploj cosech sbne'. Nin copon jun
chin wutzile'n we'j. Cya'lt nin jun yi nink ltz'ult
tx'akxuj tc'u'lyi e'ch balaj cosech yisjalok cyen, na
1 yi jun chin wutzilen we'ja'tz ya'stzun ltz'ocsan
yab twi' cyakil yi tnum Egipto. 31 Chin wutzile'n
nin shne' yi jun chin we'ja'tz, na sicyer nink Icyaj
cyen senil yi balaj cosech yi sjalok. 32 Cob tir
nXchaj tib ite'n nin wutzicy'a'tz swutzu' ta' na ja
wi't bixe' tan Ryos tan tele'n cu'n te'j nin sbnixok
chan ta'n. 33 Cha'stzun te ilu' jun c'oloj karey,
ban tcu'n yi nink ljoyu' jun yaj yi chin list nin,
nin yi at tajtza'kl tan toque'n i' tetz ajcaw tibaj
cyakil yi tnum Egipto. 34Ilu' jun c'oloj karey, je
lItuleju’ je'j: Che' bixbaju' cobox gobernador, tan
chibene'n tulak yi e'chk luwar cwent Egipto tan
molche'nyito'i'n part tetz yi balaj triw yi sjalok tul
yi juk yob balaj cosech. 35 Cho'kentz tan molche'n
yi balaj triw yi sjalok tul yi balaj tiemp yi tz'ul. Nin
ba'n Ichimoltz tul jun ama'l tan toque'n tcwentu'
ilu' karey. Nin ba'n Ichicoltz tulak jujun tnum,
bantz jale'n chiwa' yi ' wunak tzantzaj. 36 Tan yi
xtxolbile'j scolxok wi'nin triw tetz cyakil yi e'chk
tnum tcwent Egipto bantz qui chiquime'n yi e’
wunak tan we'j tul yi juk yob we'j yi copon, stzun
Xep bantz.

Yi toque'n Xep tetz gobernador Egipto

37 Ba'n tzun bantz Xchiwutz faradn scyuch' yi
e' mas ajcaw yi ate'-tz xlaj. 38 Cha'stzun te talol
faraon scyetz:

—Chinch wetz quil jaljuntyajkanyini'cu'ni' tu
yijun yaje'j, yi xomij yi espiritu Ryos te'j. 39 Bene'n
tzun tlol faradn tetz Xep:

—~Cya'lnin juntyichinlist nin, nin chin tz'aknak
cu'nk tzawutz, na Ryos mma'lon cyakil yi xtxol-
bile'j tzatz. 40 Ma jalu', cXocopon tetz ca'p ajcaw
tzinxlaj. Nin cyakil wunak chocopon tzak' aca'wl.
Cya'ljun yi atk mas Kk'ej shne' tzawutz ma na ntin
cu'n in, na in yi rey. 41 jBit tzaj Xep! in nchincawun
tan awoque'n tetz ca'p ajcaw tibaj cyakil Egipto,
stzun fara6n bantz.

42'Yi wi't tlol yi xtxolbile'j, nintzun ben faradn
tan telse'n tzaj yi xmalk'ab yi at wi k'ab, tu yi sey
i', nin cu tk'ol yi xmalk'ab wi k'ab Xep. Ncha'tz
tulej yi sey, nin cu cotbaltz skul Xep. Nin lajke'l
nin cawune'n nintz tan toque'n tak'le'n e'chk balaj
be'ch tetz Xep yilino cu'n, nin tan cwe'n cotbam
jun balaj uwaj yi or cu'n skul. 43Yi wi't wekxe'n
Xep kalena'tz tzun je'n nintz tan yi faradn tul yi
jun balaj care't yi cyakil nin tir cho'n na xomnin
wutz coc yi tetz care't. Nin cawun nintz scyetz e'
Xchakum tan chibajxe'n tbe' swutz Xep yi na xon tul
care't, tan talche'n scyetz cyakil yi e wunak yi ate'-
tz tan chije'n the'. Ya'stzun bantz yi bixewe'n Xep
tetz ca'p ajcaw tibaj Egipto.

44 Bene'nt tzun tlol faradn tetz Xep:

—Yiin wetz, in yi wi'tz ajcaw tzone'j, poro cya'l
nin jun yi nink scaw cu'n tib tan banle'n jun
takle'n yi ko nk'e'tz aX cawunin te'j.

45 Nintzun oc tk'ol yi faraén jun bi' Xep tetz
Zafnat-panea. I'tzjun bi'aj yi cho'’n naxcon Xchixo'l
yi e' aj Egipto. Ncha'tz nin e’ cu tok'bel faraon yi
Xep tu Asenat, yi me'l Potifera yi jun wi'tz pale'le
tnum On. Ya'stzun bantz yi toque'n cyen Xep tetz
ca'p ajcaw tibaj Egipto.

46 At tzun Xep tul junaklaj yob yi toponen
ticy'lentz swutz faraon. Yi tele'n tzaj i' swutz
faraon nintzun bentz tan xajse'n cyakil yi luwar
cwent Egipto. 47 Wi'nin tzun cosech bantz tul yi
juk yob balaj tiempa'tz. 48 Nintzun oc Xep tan
molche'n cyakil yi triw yi jaltz Egipto tul yi juk
yoba'tz. Nin baj cyen cololtz tulak yi jujun tnum.
Cyakil yi triw yi baj mololtz wutzak yi e'ch cojbil,
cho'n baj cyaje'n cyen cololtz tulak yi e'ch thum yi
ate'-tz naka'j. 49 Cho'n cunin ban triw yi baj molol
Xep chi tane'n yi samlicy' tzi mar. Tan paj yi winin
triw opontz swutz Xep qui nin xcye'i' tan ticy'le'n
nin tajlal. Cha'stzun te tele'n stzakpul yi ma'le'n yi
triw yi na opon.

50 Te yi ntaxk xe'tij yi juk yob we'j, ya'stzun e’
jale'n yi cob cy'ajl Xep te yi txkel yi na bi'aj Asenat.
51Yi bajx cy'ajl yi itz'ij nin oc tk'ol yi bi'-tz tetz
Manasés™, na nin taltz: “Ryos me'lsan te inc'u'l
cyakil yi sotzaj c'u'lal. Nin ncha'tz qui't na chu'l
tx'akxuj inxonl tinc'u'l.” 52 Ma yi ca'p yi itz'ij
nin oc tk'ol yi bi' tetz Efraint, na nin taltz: “Ryos
nchijalsan innitxa' tzone'j tul yi jun tnume'j kale
intijnakwit wi'nin q'uixc'uj.”

* 4151 vi bi'aj “Manasés” na elepont “Elshil sotzaj c'u'lal”.
T 41:52 Yi bi'am “Efrain” na elepont “Ja chipuc'un inxonl”.

53Yi ticy'e'n pone'n yi juk yob balaj cosecha'tz
Egipto, >4xe'te'n nintzun ban yi jukt yob we'j quib
yi talnak Xep. Ncha'tz wi'nin we'j ban tulak e'chk
mas tnum.¥ Ntin cu'n Egipto qui nchiquim tan
we'j na at cyetz chiwa' colij cya'n. 55 Ma yi baje'n
chiwa' yi e' aj Egipto yi colij cya'n xe'ak chipach
nintzun e' bentz swutz faraon tan jakle'n chiwa'.
Itzun taltz scyetz:

—Quilo'’kwok swutz Xep, nin tzibanwok tanen
yi mbil tal i’ tzitetz, stzun faradn bantz.§

56 Jtzun yi bene'n lo'on yi we'j tulak yi e'chk
tnum cwent Egipto nintzun baj je jakol Xep cyakil
yi e'chk cu'lbil triw tan c'aye'n scyetz e' aj Egipto,
na maxe'n nin ban yi we'j. 57 Ncha'tz e' baj sajle'n
wunak tulak e'chk nacidn tan lok'che'n triw tetz
Xep, na qui'c chiwa' jaltz tulak cyetz chitanum.

42

Yi chibene'n yi e' stzicy Xep Egipto
1Ttzun bantz yi thital Jacow yi at triw Egipto,
nintzun taltz scyetz yi e' cy'ajl: “jOr yaj! ¢Mbi na
ibanwok tzone'j? Tunin na ixmaywok cuntunin
itibtz, 2 na ja a'lchij swetz yi at triw Egipto. Or

tzibenen. Cun lok'wok mu% kuxin triw, tan qui
1ok

kaquime'n tan we'j. 3 Bene'n nintzun e' ban
lajujtz scyeri e' stzicy Xep tan lok'che'n triw jalen
Egipto. 4 Poro qui nin ben stzakpul wutzile'n Ja-
cow yi Benjamin, yi titz'un Xep scye'j yi e' stzicy. Na
nin octz tan xtxumle'n ko takle'n bi' sban. 5 Cho'n
tzun chixome'n nin yi e' cy'ajl wutzile'n Israel

f a1:54 Hn 711, § 4155 Jn 2:5. * 42:2 Hch 7:12.

Xchixo'l coboxt aj Canadn yi cho'n at chibembiltz
Egipto tan lok'che'n chiwa'. Na ncha'tz, nsken wi't
ben lo'on yi we'j Canaan.

6 Ma yi Xep, i' tzun yi ca'p ajcawtz tibaj cyakil yi
tnum Egipto. Nin ite'n nin i' na c'ayin triw scyetz
cyakil yi e' wunak yi na' cuntu' na chibaj sit tulak
e'chk tnum. .

Itzun bantz yi cyocompone'n yi e' stzicy Xep
swutz, nintzun e' baj cu'n mejlok swutz, jalen cu'n
yi baj cwe'n pone'n yi wutz chiplaj wuxtx'otx'.
7 Nicy' yi baj cyocompone'ntz swutz Xep, ninin
tzun tajskej i' chiwutz yi e' stzicya'tz, poro quinin
tal scyetz. Poro yi Xep nintzun xcon cobox yol ta'n
yichin quiw nin. Itzun taltz scyetz:

—Ma axwok itetz, ¢ mbi tzun na ijoywok tzone'j?
¢Na' ncXsite't wok?

—Cho'n bin nkabaj saj ketz Canadan. Ja ku'l tan
lok'che'n triw, che'ch tzun ban nintz.

8 Nsken tajskej Xep chiwutz yi e' stzicy, ma yi €'
cyetz quinin el chitxumtz tetz yi ko i i'a'tz yi Xep.
9 Tule'n tzun tx'akx tc'u'l Xep yi wutzicy' yi ban
scye'j yi e' stzicy.t Itzun taltz scyetz:

—Yi axwok itetz axwok tu' xk'ukwil. Ntin ja
cxu'lwok tan tilwe'n yi Xe'n tane'n yi katanum,
stzun Xep scyetz.

10—Qui' ta', yi o' ketz o' xconsbe'tzu'. Ej nin ntin
ja ku'l tan lok'che'n mu'kx kawa' triw. 11 Nin yi
cobox o' ketz junit yi ketz kataj, nin o' balaj wunak,
cya'l cunin na koque't ketz tetz xk'ukwil, che'ch

tzun bantz.
Poro yi Xep nin oc ch'inch'yj tan talche'n scyetz:

T 42:9 Gn 37:5-10.

12 __NKk'e'tz bintzi na ital. Na yi ax itetz ntin ja
cxu'lwok tan xk'uke'n yi Xe'n tane'n yi katanum,
stzun i’ bantz.

13 —Qui' ta', che'ch. —Yi o' ketz o' xconsbe'tzu'.
Coblaj kaxone'n yi kitz'un kutzicy kib. Junit kataj.
Jaltyikach'i'pilja cyaj cyen tu wutzile'n kataj jalen
Canaan, na cho'n nka saj ketz Canaan. Ma yi junt
kitz'un, alo' atite'ti' nin Xe'n lo' bene'ni'.

14Bene'n tzun stza'wel Xep yi chiyol, itzun taltz:

—]Jun cu'n yol, axwok cu'n xk'ukwil. 15 Poro
skile' ko bintzinin na ital nka qui'. Tan bi' faraon
quil xintzakplenwok jalen yil tz'ul yi ich'i'pil tz-
inwutz. 16 Or bin sbene'n jun tzixo'l tan ticy'le'n.
Ma yi mas chocopon cyen pres, bantz kilol yi ko
bintzinin mitalwok. Nin yi ko nk'e'tz bintzi yi mi-
talwok, axwok nintzun xk'ukwil tera'tz. Jun cu'n
yol na walnin tzitetz, stzun Xep bantz. 17 Nintzun
e' oc ox K'ej xetze' tak'un Xep.

18 Itzun le toxe'n K'ej nintzun tal Xep scyetz yi e'
stzicy:

—Yi in wetz na wek Xchi' Ryos, tzincuye' yi ipaj
kol tziban yi xtxolbile'j yi swale' tzitetz. 19Yi ko
bintzinin na ital, yi ko axwoknin balaj wunak,
cyajk jun stzixo'lwok tzone'j xetze'. Ma yi e' mas,
ba'n Icha'jt nin ba'n chicy'ajnin triw tetz chiwa'
chinajal. 20 Nin ba'n cxpakxijwok lajkel. Poro
cy'ajwok tzaj yiititz'unyitalich'i'p. Kalena'tz tzun
1kil yi ko bintzinin na ital. Nin yi ko quil tz'ul ita'n
xquimok tzun woktz, stzun Xep bantz scyetz.

Nintzun cu'-tz Xchiwutz yi e' stzicy Xep yi mbi
cu'n baj tlol scyetz. 21 Chibaj xe'te'n tzuntz tan yol
squibil quib. Itzun cyaltz:

—Yi mero bintzi, chin mal nin banako' te tal
kitz'un. Na qui nin oc jun yol te kawi' nicy' yi na
cu' wutz i' sketz tan tele'n kak'ajab te'j. Wech na
kilnin cunintz tzituch'yi chin bisnin tal tane'ni'-tz
tkak'ab. Cha'stzun tej ja ul yijun chin sotzaj c'u'lal
skawutz ketz jalu', che'ch tzun bantz squibil quib.

22 Saje'n tzun stza'wel Rubén yi chiyoltz:

—Qui tzun wal tzitetzwok yi qui' klo' iban wok
yi jun xtxolbila'tz tej tal kitz'un.f Poro qui nin
oc inyol te'j iwi'. Ana' tzuntz skachoje' yi kil yi
quime'n yi kitz'un ka'n, stzun Rubén bantz.

23 Qui tzun el chitxum tetz yi ko na icy' yi
chiyoltz le wi' Xep Na yi toque'n Xep tan yol
Xchiwutz nin joy i’ junt tan toque'ntz tan xtx'ixpen
yiyoli'leyi cyetz chiyol. 24Tele'n tzaj tzun Xeptz
Xchixo'l nin xe'tijtz tan o'kl. Itzun yi wi't ticy'e’
pajtz tan o'kl, nin yi quiwixe'n talma'-tz tan yol
scyetz nin oc pon junt tir chixo'l. Yi tocopone'n
Xchixo'l nintzun el jatxol yi Simeon nin cu c'aloltz.
25 Kalena's tzun cawune'n nin Xep scyetz yi e' tetz
mos tan cwe'n chinojsal chisac tan triw. Ncha'tz
cawunintz scyetz tan taje'n junt tir yi jamel tulak
chisac. Nin cawunintz tan bene'n ak'ij chiwa' tetz
chibe'. Ej nin ya'tz nintzun bantz. 26 Chibene'n
tzun yi e' stzicy Xep tan je'se'n yi cyektz te'jak
chiburu'. Ma yi chibaj wekxe'n, aje'n nin e' bantz.

27Ttzun te yi cyopone'ntz tul yi ama'l kale e' baj
cyaj cyent tan watl, bene'n tzun jun tan pujle'n
stzi'yitetz sac, tanje'se'n tzaj cbha's triw tetz chiwa'
e' buru'. Nintzun nojcyentz te'j yi cho'n at tzaj yi

I 42:22 Gn37:21-22.

tetz pu'k stzi' yi sac. 28 Bene'n tzun tlol scyetz yi e
tuch':

—iXmaywok tzaj! Ja ajtzaj tak'len yi wetz
impu'k. Je, at stzi' insaque'j, stzun i' bantz.

Xobe'n nintzun e' bantz, nin e' baj xe'tijtz tan
lucnewe'n tan paj yi xo'w yi ate' cu'nt. E' xe'te'n
tzuntz tan yol squibil quib. Itzun cyaltz:

—¢Mbi nintzun i ila'tz yi ncu' nuc'u'l Ryos ske'j?
che'ch tzun bantz.

29Yi wi't cyopone'n Canadn, nintzun baj quen
chitxoliltz tetz Jacow yi chitaj yi mbi cu'n e' bantz.
Itzun cyaltz:

30 —I yi jun yaj yi na cawun le tnum kale
nxkake't, chin cachi' nin yol baj tlol i' sketz. Na

i ban swutz i' o' tu' xk'ukwil ketz. 31 Nintzun kal
ketz tetz yi o' ketz o' balaj wunak, nin cya'l cunin

na koque't ketz tetz xk'ukwil. 32 Ej nin ncha'tz kal
ketz yi coblaj cu'n ketz kaxone'n yi kitz'un kutzicy
kib. Junit yi ketz kataj. Ntin jun kitz'un cho'n at
cyen te'j kataj ma yijunt qui'cti' at, Xe'nlo' bene'n
1', ko'ch ketz bantz.

33 ”Itzun vyi thital yi jun yaja'tz yi xtxolbil yi
nkal tetz, nintzun taltz sketz: “Ibin jalu', tan tele'n
intxum tetz yi ko bintzinin axwok balaj wunak,
na waj yil Icyaj cyen jun tzixo'lwok xetze'. Ma ax
itetz ba'n cxben tan nojse'n yiisacnin cy'ajwoknin
mu'X triw tetz chiwa' inajal. 34Itzun yil cxsajwok
junt tir, cy'ajwoktzaj yi ititz'un, yi tal ch'i'p yi na
ital, nin yi kol tz'ul ita'n, swocsaje’ tzuntz yi i'tz
yi mero bintzi yi na ital yi axwok balaj wunak.

Nk'e'tz tzun axwok xk'ukwil. Kalena'tz tzun Itz'el
liwr yi jun yi scyajk xetze'. Ncha'tz swak'e' tzun

ama'l tzitetz tan ixone'n alchok ama'lil tzone'j
Egipto,” stzun yi jun yaja'tz ban tzajtz.

35 Itzun te yi baj tele'n tzaj chikojol yi triw yi
cy'an cya'n tulak chisac nin ben quiloltz yi baj
cyele'n tzaj wokpuj jujun tal tx'u'y yi c'alijlen stzi'.
Cho'n tzun at tzaj yi chipu'ktz tul. Itzun yi quilol yi
baj cyele'n tzaj wokpuj yi jujun tal tx'u'ya'tz tulak
yi chisac ninin tzun e' baj xobtz tuml chitaj.

36 Bene'n tzun tlol Jacow scyetz yi e' cy'ajl:

—Kope'qui'ctninjuntalincy'ajlsbne’ cyenitan
wok. Je nin Xep qui'ct at ske'j tzituch'. Ncha'tz
Simeo6n qui't mmu'ltz ita'n wok. Ma jalu' na ita-
jwok tzitcy'ajwoknin Benjamin. Tin tzun in, na
chintzaj tan bis tan o'kl yi xtx'akxle'nix yi jun
incy'ajl. Ma axwok itetz qui na cxbisunwok, stzun
Jacow bantz.

37Jilone'n nintzun Rubén tetz yi taj. Itzun taltz:

—Ma jalu' bin ta', stzakpninu' Benjamin ske'j. In
Inicy'anin, nin in te'nin Inu'lsan swutzu'. Ej nin yi
ko quil tz'ult wa'n, ba'n tzun lche' biycunu' yi cob
tal wetz incy'ajl.

38 Saje'n tzun tza'wel Jacow. Itzun taltz:

—~Qui'c rmeril tan benen intzakpul yi tal
incy'ajl tzitejwok. Cunin pe'k K'ajtzun inXep
yi quimnak. Jaltnin tal Benjamin at cyen swe'j.
Nin yi ko takle'n bi' shan i'-tz tik'abwok Xe'n tzun
tzimban, stzun i’ ban. —Na yi in wetz ja chin tijin,
nin ipajwok yi kol chinquim tan bis.

43

Yibene'n ticy'le'n Benjamin Egipto

1Bene'n nintzun ban lo'on yi we'j Canaén.”

2 Itzun baje'n yi triw cya'n Jacow scyuch' yi e’
cy'ajl yi Xchicy'aje' tzaj Egipto, nintzun tal Jacow
scyetz:

—Or tzibene'nt junt tirt, nin cun lok'wok mu'xt
kawa' triw, stzun i' bantz.

3Saje'n tzun stza'wel Juda. Itzun taltz:

—Ba'n ta'. Poro sajcunin tlol yi jun yaj yi c'ayin
tzaj yi triw sketz, yi qui't na taj i' Itilcu'n kawutz
chone'j yi ko qui cy'a'n yi kitz'un ka'n yil kopont.T
4 Ntin yi kol stzakpninu' yi kitz'un ske'j, ba'n tzun
lkabentz tan lok'che'n triw. 5 Poro ko quil stza-
kpninu' yi kitz'un ske'j, quil kaben ketz. Na saj
cunin tlol yi jun yaja'tz sketz, yi qui't na taj ltil
cu'n kawutz chone'j yi ko qui cy'a'n yi kitz'un ka'n,
stzun Juda tetz taj.

6 —¢Mbi tzuntz yi winin tunin e'ch takle'n na
cxtzanwok tan nuc'le'n swe'j? ¢Nxac na italquen
wok tetz yi jun yaja'tz yi ko at junt ititz'un? stzun
Jacow scyetz.

7Saje'n tzun chitza'weltz:

—I' bin jakon sketz yi Xe'n kutane'n scyuch' yi
e' kanajal, na je bin jak i’ sketze'j: “¢Itz'e't pe' itaj?
(At pe'juntititz'un?” chiji' ban sketz. Nintzun kal
ketz yi bintzi, na qui nin el katxum tetz yi ko stale’
i'sketzyitajwe'ntan bene'n kucy'al yikitz'un ske'j,
che'ch tzun bantz.

8 Bene'n tzun tlol Juda tetz yi taj:

—Ma jalu' ta', ko qui na kaj lkaquim tan we'j,
stzakpninu' yi kitz'un ske'j. Cho'n xomk nin i’
swe'j. Ej nin ko ba'n swutzu' ta', ba'n tzun kaben
chan tan lok'che'n triw. Qui't tzun kaquimtz tan

* 4311 Gn12:10. T 43:3 Gn44:23.

we'j, scyuch'yi e' kanajal. 9 Poro ko takle'n bi' shan
yikitz'un, in tzun te'tz yi mero aj paj sbne' ko qui't
xomij swe'j yil ku'lt tzaj swutzu'.¥ 10Yi qui'k nko'c
tan xtxumle'n yi xtxolbila'se'j, ja klo' wi't el cobix
tir kukan tan lok'che'n triw.

11Saje'n tzun tlol Jacow tetz:

—I bin jalu' qui'ct nin junt rmerila'tz. Poro je
bin tzibanwoke'j: Ba'n tzicy'ajwok nin e'chk oy
tetz yijun ajcawa'tz. Cy'ajwok nin yi e'chk takle'n
yi mas balaj yi na jal tzone'j le ketz katanum.
Cy'ajwok nin balsamo, cy'ajwok nin ta'al wunak
txuc, cy'ajwok nin perfum, cy'ajwok nin mirra,
ej nin cy'ajwok nin nues tu almendra. 12 Ncha'tz
cy'ajwok nin cob tir mas tajlal yi pwok swutz yi
pwok yi ben itcy'al bajx tir. Nin axwok nin klo'
xak'on cyen yi pwok yi ult ita'n na qui cunin batz
xubse'n ibanwok. 13 Quilo'k bin wok junt tir. Ej
nin cy'ajwok nin ititz'un tzite'j. 14 Nink tz'el k'ajab
Kataj Ryos tzite'jwok. Na yi ketz kaRyosil winin
Xchamil, nin na xcye' te cyakil. Xcyek tzun i' tan
telse'n tzaj liwr yi junt incy'ajl yi at cyen xetze'.
Nin ncha'tz xcyek tan tulse'n Benjamin. Ban wetz,
yi ko qui'ct jal jun incy'ajl sban cyen, ja bina'tz.

15Chibajbene'ntzunyie' cy'ajlJacow. Ejninben
quicy'al yi e'ch oy, tu cobt tir mas yi tajlal pwok.
Ncha'tz e’ ben quicy'al Benjamin. Bene'n nintzun
e' bantz Egipto.

Itzun bantz yi cyopone'ntz swutz Xep, 16 nin ben

tilol Xep yi xomij Benjamin scye'j. Bene'n tzun tlol
tetz yi martoma':

I 43:9 Gn44:32.

—Cy'ajwe’ nin yi cobox yaje'j xe inca'l. Ej nin
ba'n tzabiy cu'n jun wacX, nin banaj ba'n tetz, na
yie'yaje'j cho'n Xchiwank swuch' tetz chajcu'n K'ej.

17 Inin tzun tulej yi martoma'a'tz quib yi tal Xep
tetz. Nintzun e' ben ticy'le'n yi e' stzicy Xep xe ca'l

18 Itzun bantz yi chibene'n ticy'le'n xe ca'l Xep
nin e' xobtz, nintzun cyaltz squibil quib:

—Yi xtxolbile'j i'tz tan kasuble'n tu', tan paj 1o’
yi pwok yi ajt junt tir tul yi e'chk kasac. Quicunin
batz chocopon tan kabuchle'n nin skacyajk cyen
kacyakil cu'n tetz esclaw cyuml yi e’ kaburu'.

19 Ma yi cyopone'n stzi' yi puertil yi cal Xep
nintzun e'jilontz tetz martoma’, nin cyaltz:

20 —;siwl ta'! Yi mero bintzi i'tz yi kulake'n bajx
tir ja ku'lak tan lok'che'n triw. 21 Ma yi kapakxe'n
Canadn nin yi kujewe'n yi bajx akale'n nin yi je'n
kapujul kasac, ja kil yi jamel yi triw yi nkachoj.
Ni'cu'n yi tajlal tu yi pwok yi ncyaj kak'ol scyeru'
tetz jamel yi ixi'n. Ma jalu' ja ult junt tir yi pwok
ka'n. 22 Ncha'tz ja ul mas pwok ka'n tan lok'che'n
mas triw. Poro qui na pujx ka'n na' ak'on cu'n
kapu'k tulak yi kasac yi kaje'n, che'ch bantz tetz
martoma’.

23 —Quil cxbisunwok nin quil cxobwok, na i lo’
iRyosil, yi Ryosil itaj, yi mmak'on cun ipu'k tulak
isac. Na yi in wetz ja intz'am yi jamel triw yi
itak'wok.

Bene'n tzun martoma’ tan telsem tzaj Simeon
xetze' nin ben tcy'altz scyej yi e' stzicy
24Kalena'tz tzun cyoque'ntz xe ca'l Xep. Ej nin tak’
martoma’' a' scyetz tan chitx'ajol quikan. Ncha'tz
tak' chiwa'yi e’ chiburu'yicy'an cya'n. 2>Mayie'

stzicy Xep cyoque'nt tzuntz tan nuc'le'n e'chk oy
yi cy'a'n cya'n tan cyoyil tetz Xep. Nintzun e' ch'iw
jalen yi topone'n Xep chajcu'n k'ej na nsken quibit
yiat tpombil i' tan wa'a'n.

26 Yi topone'n Xep xe ca'l nintzun cyak' yi oya'tz
yi cy'a'’n cyan, nin e' cu jokloktz jalen yi cwe'n
pone'n yi wutz chiplaj wuxtx'otx'. 27 Toque'n tzun
Xep tan jakle'n yi Xe'n chiyol, nin tan jakle'n scyetz:

—¢Xe'n yol itaj yi italwok swetz? ¢Ba'n pe'i'?
cltz'e't pe'?

28 —Ba'n ta'. Ba'n atit yi Xchakumu' yi wutzile'n
kataj.

Nintzun cu' chiwutz junt tir tan tak'le'n kK'ej Xep.

29 Itzun yi xmayine'n nin Xep scyetz nintzun til
yi titz'un Benjamin yi junit chitaj chitxu' tuch'
Bene'n tzun tlol scyetz:

—iAh! yi xicye'j, ya'tz 1o" ich'i'pilwok yi italwok
swetz.

Bene'n tzun tlol tetz Benjamin:

—AX jun c'oloj yaj, tak' tzaj Kataj banl tzawibaj.

30Itzun yi bene'n tlol Xep yi yola'se'j nintzun ok’
c'u'ltz te yi titz'un. Lajke'l nintzun bene'n i' Xchuc
xe cuart. Nin oc jopol tibtz tan o'kl tan yi tzatzi'n
yiat cu'ntyi tilol wutz yi titz'un. 31Yiticy'e'n yi o'kl
te'j nintzun oc tan xtx'ajle'n wutz nin eltzaj junt tir
Xchixo'l. Quinin tzun Xchaji'yimbinaicy'tc'u'l, ma
najatali'. “Majalu' cy'ajwok tzaj kalak na kawank
jalcu'n.”

32 Apart wane't tetz Xep. Ej nin apart e' wane't
yi e' stzicy. Ncha'tz apart e' wane't yi e' aj Egipto
yi na chak'uj tu Xep, na xan Xchiwutz yi nink chi-
wan scyuch' yi e' hebrey. 33 Cawune'n nintzun

Xep scyetz yi e' stzicy tan chic'olewe'n cu'n. Tx-
olcunin tzun e' bantz. Xomgquen tu' te chiyob.
Bajx c'olewe'n cu'n yi bajx nak tan na at tetz
k'ej, nin wi'tzbil tlen c'olewe'n yi ch'i'p tan. Ma
cyetz wi'nin tzun cyele'n yabtz te'j nintzun e' baj
chixmayil quib squibil quib tan yi xtxolbil yi bajij
scye'j. 34 Tk'ol tzun Xep yi chiwa' tuch' yi tetz wa'
yi at wi tetz mes. Itzun yi lak Benjamin, o' cu'n tir
mas nim ntak' swutz yi e’ stzicy. E' wan tzuntz nin

e' uc'a’-tz. Wi'nin tzun e' tzatzine'ntz tu Xep.

44

1tzun yi wi't chiwane'n, nintzun cawunin Xeptz
tetz yi martoma':

—~Cun nojsaj chisac yi e' yaje’j tan ixin triw.
Nojk cunin awa'n. Nin cuknin yi jamel stzi'ak
chisac. 2Ncha'tz na waj yil cu nin weri inlak yi
sakal cu'n, stzi' yi sac yi jun mas juy, tuml yi jamel
triwi'.

Ej nin ya'tz nintzun tulej yi martoma'.

3 Itzun yi tule'n skil le junt eklok, nintzun tak'
Xep ama'lscyetz tan chipakxe'nle chi'ama'l. Cy'a'’n
len chiburu' cya'n yi chipakxe'n. 45 Yi ntaxk
chiben mas joylaj, nintzun cawunin Xep tetz mar-
toma'. Itzun taltz:

—Cun tz'amwe' yi cobox yaj yi e' ulak tzone'.
Nin ba'n tzawal scyetz: “¢Nxac nsaj italk'al yi lak
impatron yi sakal cu'n? Na na xcon ta'n tetz tc'a’
nin tan kK'eja'n. ¢;Nxac mibanwok yi jun takle'na'tz
te yi impatron? Wech pawor mban i' tzitetz. jChin
cachi' nin mibanwok!” cXchij shan scyetz, stzun
Xep bantz tetz martoma'.

6 Yi chitx'amxe'n tan martoma', nintzun taltz
yi xtxolbila's scyetz quib yi baj tlol Xep tetz. 7Yi
quibital yi e' stzicy Xep, nintzun cyaltz:

—¢Mbi tzuntz na xtxum yi patronu' yi takle'na's
ske'j? Na yi o' ketz qui na kaban yi e'chk
takle'na'tz. ® Na ja tilu' ta', yi ja ul yi jun tx'akaj
pwok kan yi njal stzi'ak yi kasac yi kopone'n
Canaan. Yiko ya'tz nkaban ¢%e'n tzun kalk' nin oro
nka sakal xe ca'l yi patronu'? 9 jKol jal skaxo'l ba'n
lquim yi jun yi q'uil tetz! Ma yi o' ketz ba'n kacyaj
tetz esclaw yi patronu', che'ch stzicy Xep bantz.

10Bene'n tzun tlol yi martoma':

—Ba'n, ya'tznin lkulejtz chi mitalwok. Poro ntin
yijunyiq'uil tetz yilak, tz'ocopon i tetz esclaw te
yi impatron. Ma yi e' mas chelepon liwr na qui'c
cyetz chipaj.

1 Tajke'lnintzun cwe'n tzaj yi cyektz cya'n. Nin
je' chijakol stzi' yi chisac swutz yi martoma'. 12Nin
oc i'-tz tan joyle'n tulak chisac. Cho'n tzun xe'te'n
tzaj te yi bajxnak jalen te yi ch'i'p. Ej nin yi jun
laka'tz, cho'n tzun jale'n le sac Benjamin. 13 Yi
quilol, nintzun e' octz tan katzle'n yi be'ch cyetz
tan bis yi ate' cu'nt. Ej nin je' junt tirt yi cyektz
cyan te yi chiburu'. Pakxe'n nintzun e' bantz
thum.

141tzun cyopone'n Juda tu yi e' titz'un xe ca'l Xep,
nintzun e' cu joklok jalen cu'n cwe'n pone'n wutz
chiplaj wuxtx'otx'. 15 Inti Xep nin ben tlol scyetz:

—¢Mbi tzun na iban itetz? ¢Qui pe' na el itxum
tetz yi in nachol, nin na el intxum tetz yi mbi na
ibanwok? stzun Xep scyetz.

16 —Ko ya'tz ta', ¢mbi tzun kaltz teru'? Na ja wi't
katxamxij. Quil jal puntil ka'n tan talche'n teru' yi
qui'c ketz kil nkajuch. Na ja lo' lajluchax tan Ryos.
Ba'n tzun ko'c len kacyakil cu'n tetz esclawu’, tuml
yijun kale njale't yilaku', stzun Juda tetz.

17 Stza'wel tzun Xep:

—~Qui' lo', quil tzimban yi juna'tz. Quil cxcya-
jwok tetz inesclaw, ma na ntin cu'n yi jun kale
njale't weri inlak. Ma axwok itetz ba'n cxa'jwok,

stzun Xep bantz.

18 Toque'n tzun Jud4 tan moxe'n:

—Max cu'lu' ta', tak'e'u' ama'l swetz tan walol
coboxinyol teru'. Quil tzicy'anu' swe'j, nailu' teru'
ni'cu'n k'eju’ tu wutzile'n faraén. 19Yi kulake'n
bajx tir ja jaku' jun xtxolbil sketz nin je yolu'ej:
“cltz'e't pe' itaj? ¢At pe' junt ititz'un?” chiju’ ban
sketz. 20 Itzun kal ketz teru': “Itz'e't wutzile'n
kataj nin at junt cy 'ajl 1" yi xicye't. Nsken t1]1n

c'u'l kataj yi titz'e'n yi jun cy'ajla'tz. Ntin cu'n 1'
itz'e't. Na quimnak yi junt stzicy,” yi junit chitaj
chitxu'. Cha'stzun te wi'nin na pek' wutzile'n kataj
te'j.” 21 Ej nin ncha'tz ja talu' sketz: “Cy'ajwok tzaj
yi ititz'una'tz na na waj wech wutz,” chiju' ban
sketz. 22]Ja tzun kal teru' yi qui'c rmeril tan cyaje'n
cyentilolyitaj, na ko ya'tz squimok wutzile'n kataj
tan bis. 23 Poro nin talu' sketz: “Ko quil xom tzaj
ititz'un tzite'j yil cXu'lwok junt tir, qui'c tzun rmeril
tan ijilone'n swetz,” chiju' bantz.

24”Ttzun yi kapakxe'n ja tzun kal yi xtxolbila'se'j
tetz wutzile'n kataj. 25 Ma yi xone'n tiemp nin
tal kataj sketz: “Cun lok'wok mu'kXt kawa' jalen

* 44:20 Gn 37:3;42:4;46:19.

Egipto.” 26 Poro nin kaltz tetz yi qui'c rmeril
yi nink kaben yi ko quil xomnin yi kitz'un ske'j.
Qui'c cuj yi nink kajilon tu yi ajcaw jalen Egipto
ko qui'c Benjamin xomij ske'j yil kopon swutz
i'. 27 Saje'n tzun tlol kataj sketz:T “Na itilwok yi
cobintzi' incy'ajl ja jal te k'ajtzun wuxkel. 28 Jun
scyeri yi coba'tz tx'akxnak.f Ja lo' baj tan smaron
txuc. Qui't nwil wutz i' junt tir. 29 Ej nin kol ben
yijunt tal incy'ajle’j ita'n, nin ko takle'n nin sbhan,
chinquimok tan bis. Poro ipajwok sbne',” stzun 1'
bantz sketz.

30”Cha'stzun te ko qui't xomij yi kitz'une'j ske'j
yil kopon, squimok wutzile'n kataj tan bis. 31 Na
cho'n ajlij c'u'l kataj te'j. Ej nin sjalok kapaj kol
quim kataj tan bis. 32 Ma yi in wetz walnak tetz
wutzile'n kataj: “Jun cu'n yol ta' tz'ult junt tir yi
cy'ajlu’ wa'n. Ej nin ko qui't tz'ul wa'n, in tzun
ajpaj sbne' swutzu' shne' opontunintz.” 33 Ma
jalu' ta', na cu' inwutz teru' yi nink tak'u' ama'l
swetz tan incyaje'n cyen tetz xel Benjamin nin tan
woque'n tetz esclawu'. Mai' tetz ba'n tak'u' ama'l
tetz tan taje'n junt tir scyuch' e' stzicy. 34 Na qui'c
rmeril tan impakxe'n te intaj yi ko qui xomij yi
xicy swe'j. Na qui na waj wil yi bis o'kl y1 sbne'
intaj tan paj yi qui't tz'opon Benjamin te'j i, stzun
Juda bantz.

45

Yi Xchajol tib Xep Xchiwutz e’ stzicy

T 44:27 Gn 30:23; 35:18;46:19. i 44:28 Gn 37:33.



Génesis 45:1 clxv Génesis 45:8

1Itzun yi thital Xep yi xtxolbila'se'j qui nin tzun
Xtx'ajtz, nintzun taltz scyetz yi e' aj Egipto yi ate'
xe ca'l. “Cale'nwok tzone'j.” Itzun yi cyele'n, nin
yi chicyaje'n cyen Xep chichuc scyuch'yi e' stzicy,*
nintzun tal1' yi bintzi scyetz yiii'a'tz yi quitz'un.

2 Xe'te'n nin ban Xep tan o'’kl. Chin wi' nintzun
bantz ninin quibit yi e' aj Egipto yi ate' chinaka'jil.
Bene'n nintzun banlo'onyistziblala'tz nin ncha'tz
tbit faraén yi mbi cu'n bajij xe ca'l Xep. 3Je yol
Xepe'j yi tlol yi bintzi scyetz e' stzicy:

—I ina'tz in Xep yi ititz'un, ¢Itz'e't pe' tal intaj?

Yi quibital yi e’ stzicy Xep yi xtxolbila'sej, qui't
nin tzun a'w yol cya'n tan paj yicyele'n tunin yabtz
te'j.T 4Bene'n tzun tlol Xeptz scyetz:

—iXkantzajwok tzinwutz!

Nintzun e’ ben chiXkansal quibtz.

—1I ina'tz in Xep. Kitz'un Kkutzicy kib tzituch'.
¢Qui pe' na cxnachon wok te'j, yi sajle'n ic'ayil in
scyetz yi e' aj pyaj yi at cyulbil tzone'j Egipto?
5 Poro qui na waj yil cxbisunwok ta'n, nka yil jal
oyintzi' tzixo'lwok tan paj. Ryos txumul tetz yi xtx-
olbile'j tan wule'n chan tzone'j, bantz kaclaxe'n.
6Ja wi't kil cob yob we'j. Ej nin at tzaj nin o't yob
yi qui't kil cosech. 7 Poro Ryos nnu'lsan tzone'j
yi ntaxk cxu'l itetz tan qui kasotze'n tuml kaxonl.
Tan jun chin milawr ja kaclax tan. 8 Ryos nnu'lsan
tzone'j. Nk'e'tz axwok nnu'lsan. Nin Ryos no'csan
tetz ak'ol tajtza'kl faradn. Ncha'tz i' nno'csan tetz
wi'tz martoma' tibaj cyakil cal faraén. Ej nin

* 45:1 Hch 7:13. T 45:3 Zac12:10-14.

tantu' yi banl talma' Ryos na chincawun tibaj
cyakil Egipto, stzun Xep bantz.

9 Itzun yi tlol i' yi xtxolbila'se'j nintzun taltz
scyetz yi e' stzicy:

—Or quilo’kwok, nin cun alwok tetz intaj. Je
yol Xep yi cy'ajlu'e’j: “Ryos nno'csan tetz ajcaw
tzone'j Egipto. Ma jalu' ba'n tz'ulu' tzone'j Egipto
tan najewe'nu'. Ej nin lok tz'ulchanu'. 10 Ba'n
naje'u’ le jun ama'l yi na bi'aj Gosén, tuml yi
e' cy'ajlu’, nin yi €' mamu' scyuch' cyakil yi e’
tawunu'. Ba'n tz'ulu' tan najewe'n le ama'l Gosén
bantz naka'j skaxo'l sbne' tuch'u'. 11Yil chinaje'u’
tul yijun ama'la'tz, swak'e' chiwa'u' bantz qui chi-
tijjolu’ q'uixc'uj, scyuch'yie' yixomche' te'ju’, na yi
jun we'j yi na tzan at tzaj nin o't yob tan ticy'e'n,”}
cxchijwok tz'an tetz intaj. 121 bin jalu' axwok
stiw te inyole'j yi ja wal tzitetz. Ncha'tz yi witz'un
Benjamin i' stiw shne' te inyole'j. 13 Alwok cyen
tetz intaj yi Xe'n wutane'n tu yi ink'ej yi at tzone'j
Egipto. Nin alwok cyen tetz, cyakil yi mitilwok
tzone'j. jQuilo'k binwok jalcu'n, nin cy'ajwok tzaj
yi tal intaj!$ stzun Xep bantz scyetz.

14 Bene'n tzun Xeptz tan k'alen Benjamin yi
titz'un, nin ok'tz. Ncha'tz ban Benjamin nin bentz
tan k'ale'’n tzaj Xep nin e' ok' cuntz chicabil.
15 Ncha'tz ban i' scye'j yi e' mas stzicy nin ben
itz tan chik'ale'n nin tan stz'uble'n xak chitzi'.
Y1 baje'n yi xtxolbila'se'j kalena's tzun e' nimsaj
chic'ul yi e' stzicy tan yol tetz Xep.

i 45:11 Hch 7:14. § 45:13 Hch 7:14.

16 Bene'n nintzun ban lo'on yi stziblal, nin thit
faradn yi i'tz yi e' stzicy Xep yi cobox yaja'tz yi e'
opon. Nintzun tzatzin faraon scyuch' yi e' mast
ajcaw yiate'jak' ca'wli', te yi xtxolbila'se'j. 17Itzun
tal faradn tetz Xep:

—Al nin scyetz yi e' awutzicy yi ba'n cho'c tan
chiwekle'n chiburu' nin ba'n cha'j Canaan le chi-
tanum. 18 Ej nin ba'n chipakxij junt tir tu itaj nin
cyakil ixonl. Ba'n Ilwak' jun chinajbil te yi tx'otx’'
yi mas balaj tzone'j Egipto.™ Ba'n tzun baj yi e'chk
taklen balaj cya'nyinajaltzone'j. 19Ncha'tz al nin
scyetz yi ba'n chicy'ajnin cobox care't tan ticy'le'n
tzaj itaj scyuch' chinajal. 20 Ej nin al nin scyetz
tan qui sotze'n chic'u'l tan quicy'le'n tzaj yi e'chk
chime'bi'l na cyakil cu'n yi e'chk takle'n balaj yi at
tzone'j Egipto, cyetz sbne', stzun faraon bantz.

21T nintzun cyuleja'tz yi e' cy'ajl Israel. Toque'n
tzun Xep tan tak'le'n e'chk care't scyetz, nin yi
chiwa' yi tajwe'n tetz chibe'. 22 Ej nin ncha'tz
tak'le'n jujun lmuj be'ch cyetz. Ma tetz Benjamin
tak' o' Imuj be'ch tetz tu ox cient pik sakal. 23 Ej
nin tetz yi taj Xep e' ben tabnal lajuj buru' yi cy'a'’n
len yi e'chk takle'n yi mas balaj yi na jal Egipto.
Ncha'tz e' bent lajujt buru' yi cy'a'n triw tu pam
tu yi mas takle'n yi ba'n xcon tetz wa' yi taj tul yi
tiemp yi xonk the' tan tule'n Egipto.

24 Ttzun yi chijatxol quib Xep scyuch' yi e' stzicy
nintzun taltz scyetz:

—Cheb cuntu' cxbenwok nin qui na waj yil
cxo'yintzink wok tbe'.

* 45:18 Gn 47:6.

25 Aje'n nintzun e' bantz nin e' opontz tu chitaj
jalen Canadn. 26 Itzun yi cyopone'n nintzun cyaltz
tetz Jacow yi chitaj: “Ta’, itz'e't Xep. Ej nini' yi wi'tz
ajcaw tetz Egipto,” che'ch tzun bantz. Itzun yi
thital Jacow, qui nintzun a'w yoltz ta'n, nin qui nin
tocsaj i' chiyoltz. 27 Poro yi cyoque'n tan xtxole'n
cyakil cu'n yi xtxolbil yi tal Xep scyetz nin yi tilol
i' yi e'chk care't yi ntak' Xep tan ticy'le'n nin i' tu
yi najal jalen Egipto, nintzun ul yos tuch'. Ej nin
tocsaj chiyol yi e’ cy'ajl. 28 Itzun taltz: “jMajalu' na
wocsaj yiitz'e't incy'ajl! Nchimben bin tan tilwe'n
yintaxk chinquim,” stzun Israel bantz.

46

Yibene'n Jacow le tnum Egipto

1Itzun bantz cwe'n nintzun e' ban Israel the' tu
cyakil yi najal i' tuml yi be'ch cyetz tan chibene'n
Egipto. Yi cyopone'n Beerseba, nintzun toy i' jun
xtx'ixwatz tetz Kataj Ryos, yi Ryosil yi k'ajtzun taj.
2Te yi jun ak'bala'tz jilone'n tzun Ryos tetz Israel
tc'u'ljun wutzicy' tane'n. Itzun taltz tetz:

—iJacow! {Jacow!

—]Jeine'j Ta', stzun i’ bantz.

3 —I ina'tz in Ryos, yi Ryosil yi k'ajtzun ataj.
Qui bin cxob tan abene'n Egipto, na cho'n chi-
jepon impuc'sal e' axonl tetz jun chin wutzile'n
nacion. 4 Chinxomok tzawe'j nin jun cu'n yol
cheltu'lincy'al yi e' axonl. Ej nin ncha'tz yil cXquim
tz'ocopon Xep, yi acy'ajl, tan joplen cu'n awutz,*
stzun Ryos bantz tetz Jacow.

* 46:4 Gn 15:16;50:13, 25; Ex 3:8.

> Itzun yi nsken jilon Ryos tetz Jacow, icy'e'n
nin e' bantz. Nintzun e' oc yi e' cy'ajl tan tocse'n
yi wutzile'n chitaj tul jun scyeri care't yi ntak'
faraon scyetz. Ncha'tz e' ban tu quixkel scyuch’
chinitxa'. 6 Ej nin ncha'tz e' ben quicy'al yi e’
cyawun tu cyakil chime'bi'l yi nsken jal cyak'un
Canaan. Icy'e'n nintzun e' ban Jacow tan cyo-
pone'n Egipto.t 7 Cyakil yi e' cy'ajl Jacow scyuch'
yie' mamaj e' xomnin te'j.

8Je chibi'e'j yi e' xonl Jacow yie'opon Egipto:

Rubén, yi bajx cy'ajol. 9Mayi e' cy'ajl Rubéni'tz:
Hanoc, Falu, Hezron tu Carmi.

10 Ma yi e' tetz Simeo6n: Jemuel, Jamin, Ohad,
Jaquin, Zohar tu Sadl, yi tal jun xna'n aj Canadan.

11 Mayi e' tetz Levi: Gersén, Coat tu Merari.

12Mayie'tetz Juda: Er, Onan, Sela, Fares tu yiyaj
Zara. (Yi Er tu Ondn, nsken chiquim Canaan.) Yie'
cy'ajl Fares i'tz: Hezron tu Hamul.

13Mayi e' tetz Isacar: Tola, Fua, Job tu Simron.

14 Ma vyi e' tetz Zabul6n: Sered, El6n tu Jahleel.

15 Cyakil yi e'chk bi'aja'tz e' cu'n tal tu mamaj
Lea. Cho'n jale'n yi e' tal Lea-a'tz tu Jacow yi nicy'
yi ate' tzaj le luwar Padan-aram. Ncha'tz at jun
xunyitali'yina bi'aj Dina. Yi tajlal cyakil yi e’ tal
tu mamaj Lea jepon te junak oxlaj chixone'n, yaj
tu Xna'n.

16 Ma yi e' cy'ajl Gad yi tal Zilpa i'tz: Zifion,
Hagui, Ezb6n, Suni, Eri, Arodi tu Areli. 17 Ma yi
e' cy'ajl Aser i'tz: Imna, Isua, Isui, Beria tuml Sera
yi cyanub. Itzun yi e' cy'ajl Beria yi e mamaj Aser
i'tz: Haber tu Malquiel. 18 Cyakil yi e'chk bi'aja'tz '

T 46:6 Hch 7:15-16.

cu'n tal tu mamaj Zilpa tu Jacow. YiZilpa'a'tzi'tzyi
esclaw yi toynak wutzile'n Laban tetz Lea yi me'l,
nin yi tajlal cyakil yi e' tal tu mamaj Zilpa e’ jepon
te waklaj chixone'n, yaj tu xna'n.

19 Ma vyi e' tal Raquel yi txkel Jacow i'tz: Xep
tu Benjamin. 20 Itzun yi e' cy'ajl tetz Xep yi jal tu
Asenat yi me'l Potifera yi pale' le tnum On,} i'tz
Manasés tu Efrain. Cho'n quitz'e'n cye'tz Egipto.
21Ttzunyi e' cy'ajl tetz Benjamin i'tz: Bela, Bequer,
Asbel, Gera, Naaman, Ehi, Ros, Mupim, Hupim tu
Ard. 22 Cyakil yi e'chk bi'aja'tz e' cu'n tal tu mamaj
Raquel tu Jacow, nin e' jepon te cyajlaj chixone'n,
yaj tu xna'n.

23Mayijun cy'ajl Dani'tz Husim.

24 Mayvyi e' cy'ajl Neftalii'tz: Jahzeel, Guni, Jezer
tu Silem. 25 Cyakil yi e'chk bi'aja'tz e' cu'n tal tu
mamaj Bilha tu Jacow. Yi Bilha-a'tz i'tz yi esclaw
yi toynak wutzile'n Labdan tetz Raquel yi me'l. E'
jepon juk chixone'n.

26 Cyakil yi e' xonl Jacow yi e' yaj yi e' opon
Egipto e' jepon cyajlal te oxc'al tu kak chixone'n.$§
Ma yi e' yi e' tlib Jacow qui e' oc tajlal yi oxc'al
tu kaka'tz. 27 Ma yi cob cy'ajl Xep cho'n quitz'e'n
cye'tz Egipto. Ja tzun jepon yi tajlal yi xonl Jacow
yi e' opon Egipto tetz oxc'al tu lajuj chixone'n.*

28]tzun yi cyopone'n nakajil Egipto nintzun ben
Xchakol Jacow yi Juda tan talche'n stziblal tetz Xep,
nin tan talche'n tetz tan saje'ni' tan chic'ulche'n yi
taj le luwar Gosén. 29 Yi tbital Xep yi nsken chu'l yi

} 46:20 Gn41:50-52.  § 46:26 Yioxcal tukak (66) ntin najop yi
e'yajyiitzet  46:27 Hch7:14.

taj Gosén nintzun cawunintz scyetz yi e' Xchakum
tan cyoque'n tan wekle'nyitetz xo'mbil tan bene'n
tan chic'ulche'n yie'taj. Yi topone'n tu taj nintzun
bentz tan k'ale'n nin ok' cu'ntz. Nim tzun tiemp
ban i-tz tan o'kl. 30Itzun tal yi taj tetz:

—Ma jalu' yaj, ba'n chinquim na ja bin kil kib
tzawuch' nin itz'iXe't, stzun Israel bantz.

31 Bene'n tzun tlol Xep scyetz e' stzicy scyuch' e
najal yi taj:

—I bin jalu' nchimben wetz tan talche'n stzi-
blal tetz faradon. Swale' cyen tetz yi ja chu'l yi €'
wutzicy scyuch' e' inxonl yi najlche’ Canaan. Ja
chu'l tan chinajewe'n tzone'j Egipto. 32]a ul cyakil
chime'bi'l cya'n. Ej nin xomche' cyakil yi cyawun
scye'j na yi cyetz cyak'un i'tz pstore'n cne'r tu
wacX, chinch sbne' tetz faraén. 33 Ma cyeru', kol
jak faradn scyeru' mbi'tz cyak'unu', ba'n cyalu'
tetz: 34 “Yi ketz kak'un ta' i'tz pstore'n cneru’,
na ya'stzun cyak'un kamam kate' sajle'n tunintz,”
che'chu’ shan tetz. Ba'n cyalu' yi xtxolbile'j tetz,
bantz chicyaje'n cyenu' tzone'j Gosén, na yi e'
aj Egipto, xan Xchiwutz kol chinaje' pstor cne'r
Xchixo'l.

47

1 Nintzun ben Xeptz tan talche'n stziblal tetz
faraon. Nin taltz tetz: “Ja chu'l intaj scyuch' wutz-
icy yinajlche’ Canadn. Ja wi't chu'l le ama'l Gosén.
Cy'a'n len cyakil chime'bi'l cyan. Ej nin xomche'
cyawun scye'j,” stzun i' bantz. 2 Nintzun e' je'
xtxa'ol o' scyeri e' stzicy tan tajskel faraon chiwutz.

3 Ma yi cyopone'n nintzun oc faraén tan jakle'n
scyetz:

—¢Mbi jilwutz ak'unil na a'w ita'n?

—Ta', yi ketz, yi 0' Xchakumu', 0' len pstor cneru’
chi chisajle'n e' kamam kate'. 4 Cha'stzun te ja ku'l
tan kanajewe'n tzone'j, na qui'ct kawa' Canaan. Ej
nin qui'ct mu'kt tal ch'im tetz chiwa' yi e’ kawun.
Cha'stzun te elk k'ajabu’ ske'j nink tak'u' ama'l
sketz tan kanajewe'n tul yi ama'l Gosén, che'ch e’
bantz tetz faraon.

5 Bene'n tzun tlol faradn tetz Xep:

—Ma jalu' Xep, ja bin chu'l yi ara taj scyuch' yi
e' awutzicy tzawe'j. 6 Ba'n bin chinaje' tul alchok
luwaril cwent Egipto. Poro ba'n tzawak' ama'l
scyetz tan chinajewe'n cyen le ama'l Gosén nai'tz
yi luwar mas balaj tzone'j Egipto. Ej nin ko at
cobox chixo'l yi chin list nin €', ba'n cho'c awa'n
tan chiq'uicy'le'n yi e' wetz wawun, stzun faraon
bantz.

7Ncha'tz ben tcy'al Xep yi taj tan tajskel faradn
wutz. Itzun yi cyocompone'n swutz nintzun
k'ajlan Jacow tetz nin tak' banl tibaj. 8Jakol tzun
faraon tetz Jacow.

—¢Jatna' yobu' ta'?

9 —Yi mero bintzij Ta', ja chinxon bene'n tzi'n
wuxtx'otx' mas jun cient tu junaklajix yob. Poro
qui nin mben xcon mas intiemp Xchiwutz yi €'

inmam inte'. Ej nin te yi cobox yoba'tz at balaj nin
at ploj yija noj quen tzinwutz, stzun Jacow bantz.

10Yi tlol Jacow yi xtxolbila'se'j nintzun e' jatx

quib tu faradn. 11 Inin tzun tulej Xeptz quib yi tal
faraon tetz. Nintzun tak' yi balaj ama'l tetz taj
scyuch'yi e' stzicy. Cho'n tzun chinajewe'n swutz

yi ama'la'tz yi na bi'aj Ramsés.™ 12 Ncha'tz toy Xep
ixi'n triw tetz chiwa' yi wutzile'n taj, scyuch'yi e’
stzicy, tu cyakil yi e' xonl1'.

Yi tajtza'kl Xep tan jale'n me'bi'l faradn

13 Ttzun bantz bene'n nintzun ban lo'on yi we'j.
Nin cya'l nin na jale't triw. Winin tzun wunak
e' quimtz tan we'j Egipto. Ej nin ncha'tz nk'e'tz
ntin Egipto, ma na ncha'tz Canaan. 14 Ma yi triw
yi nsken wi't chamxij tan Xep nintzun baj c'ayiltz.
Itzun yi jamel yi triwa'tz cho'n tzun tk'ol Xep tetz
faraon. 15 Itzun yi baje'n chipu'k yi e' aj Egipto tu
yi e' aj Canaan, nintzun e' opontz tan talche'n tetz
Xep.

—Ta', elk k'ajabu' ske'j. Tak'u' kawa'. ¢Nxac
Itak'u' ama'l tan kaquime'n tan we'j tan paj tu yi
qui'ct ketz kapu'k tan lok'che'n mas triw?

16 —Ba'n, stzun Xep. —Ko qui'c ipu'k cy'ajwok
tzaj yiitawun. Tzintx'exe' tu triw.

17 Cyopone'n tzun €' aj Egipto tu Xep cy an len
yi cyawun cya n. At e' cy'an che] cyan, cy'a
wacX cya'n, cy'an cne'r cya'n, cy'an buru' cya' n
tan xtx'exe'n tu triw. Nin tak' Xep ixi'n triw scyetz
tetz yijun yoba'tz. 18Itzun yi ticy'e'n yi jun yoba'tz
nintzun e' opont junt tir swutz Xep tan cu'swutzil,
nintzun cyaltz:

—Ilu' kajcaw, quil kajal cu'n wikak' tan talche'n
yiskachoje'yitriw, na qui'ct kapu'k. Ej nin ncha'tz
qui'ct kawun tan katx'exul tu triw. Na ja wi't kak'
cyakil kame'bi'l teru'. Qui'c junt takle'n lkak' tetz

47:11 Yi xone'n tiemp ja tx'ixpuj bi' “Gosén” nin ja oc bi' tetz
“Ramsés”.

jamel yi triw, jalt yi o' tu yi katx'otx'. 19 Cujk tanu'
ta' tan kac'ayil kib teru' tu yi katx'otx', na jalta'tz
at skuch'. Ej nin list o' tan koque'n tetz esclaw
yi patronu'. Ej nin ba'n kak'uj swutz yi katx'otx'
cwenti'. Ntin nink tak'u' kasemiy tan koque'n tan
ak'un, bantz qui tx'akxe'n yi katx'otx’, che'ch tzun
e' bantz tetz Xep.

20 Nintzun cujij Xeptz. Nin lok' i' cyakil yi
chitx'otx' yi e' aj Egipto.T Nintzun octz tetz cwent
faraon. Tan paj yi jun chin we'j yi ate' cu'nt, ja
chic'ayyie'ajEgipto cyakil yi chitx'otx'tetz faradn.
21 Ttzun yi baje'n chic'ayil yi chitx'otx’, nintzun
e' octz chicyakil cu'n yi e' aj Egipto tetz esclaw
faradn. 22Jalt chitx'otx'yi e' pale' quilok' Xep,nana
tak' faraon ixi'n triw scyetz tetz chiwa'. Cha'stzun
te qui nchic'ay yi chitx'otx’, na at cyetz chiwa'.

23Ttzun tal Xep scyetz cyakil wunak:

—Yi axwoKk itetz tu yi itx'otx' ja cxo'c len cwent
faraon. Ma jalu' or tzibene'n tan ak'un swutz yi
itx'otx', nin cy'ajwoknin yi semiy triwe'j. 24 Ej nin
yilje'yicosechtajwe'n tzitak'wokyito'i'n partteyi
cosech tetz faradn. Ma yi cyajt ya'stzun itetz. Ba'n
Xcon ita'n tetz iwa' nin tetz semiy tetz junt tiemp,
stzun Xep bantz scyetz.

25 —Tlu' kajcaw, tyoXtu' teru' ta', na chin balaj
nin ilu' ske'j, na ja kaclax tanu' tk'ab we'j. Ma jalu'
ba'n ko'c tetz esclaw faraon.

26 Ej nintzun cawun Xep tan telse'n yi jun leya'tz
scyetz cyakil wunak cwent Egipto tan cyak'ol yi
to'l'n part te yi cosech tetz faraén. Ej nin yi jun

T 47:20 Ap 5:5-10; 11:15.

leya'tz at nintz jalu'. Poro yi e' pale' qui na cyak'
cyetz, na qui nchic'ay chitx'otx' tetz faraon.

27Ttzun yi tele'n tiemp cyak'un yi e' xonl Israel
le ama'l Goséna'tz puc'une'n nin e' bantz.f 28 Inti
Jacow, a'tij juklaj yob le ama'la'tz. Cho'n stz'ake'n
jun cient tu ca'wunak juk yob ta'n.

29 Ma yi nachone'ni' yi nsken tijin,$ nin yi txant
tan quime'n, nin cawun i' tan Xchakle'n Xep. Itzun
yi topone'n Xep nintzun tal tetz:

—Ma jalu' Xep, na waj yil tzaban yi june'’j, ak'oc
tzaj ak'ab jak' incux, tetz jun techl yi cXelepon cu'n
te'j yi cawl yi swale' tzatz. 30 Je wajbile'j, yil chin-
quim: Qui na waj yil chin mukxij tzone'j Egipto na
yi wajbil i'tz yil chinmukxij kale e' mukxnake't yi
e'inmam inte'.* Cha'stzun te na waj yil cXben tan
mukle'n inwankil kale e' mukxnake't cyetz.

—Cuj ta', stzun Xep. —Tzimbne' yi teru' tajbilu'.

31 —sJun cu'n pe' na awal Xep?

—Jun cu'nta’, sak swutz Ryos yi nelepon cu'n te'j
quib yi tajbilu’, stzun Xep bantz.

Yi thital Israel yi yol Xep, nintzun aj coyloktz wi
xtx'ach.

48

Yitk'ol Jacow yibanl tibaj Efrain tu Manasés
1Ttzun bantz yi tele'n tiemp, nintzun opon stz-
iblal twi' Xep yi yabi'X yi taj. Bene'n tzun Xeptz
tan tilwe'n nin e' xom nin yi cob cy'ajl te'j, yi
Manasés tu Efrain. 2 Ma yi cyopone'n nintzun

i 47:27 Gn15:13; Ex1:7-12;12:37; Heb 11:12. § 47:29 Gn49:29;
50:6. * 47:30 Gn 50:5-13; Heb 11:21.

a'lchij tetz wutzile'n Jacow yi nsken chopon Xep
tan tilwe'n. Yi tbital yi xtxolbile'j nintzun buch

tibtz tan c'olewe'n wi tx'ach. 3Itzun taltz tetz Xep:

—Nicy'yi atin tzaj le ama'l yi na bi'aj Luz, cwent
Canadn, ja Xchaj tib Kataj Ryos tzinwutz, yi Kataj
yi na xcye' te cyakil, nin ja tak' i' banl swibaj.
4 Na nin tal swetz: “Ma jalu' Jacow, sjalok winin
acy'ajl wa'n. Nin yi e' acy'ajla'tz sjalok winin
chixonl sbne' opon tunintz.* Nin yi aXa'tz cxoco-
pon tetz chimam cyen cobox nacién. Nin swak'e'
yi ama'le’j, yi Canaan, scyetz chixonlu' tetz ben
k'ej ben sak', stzun Ryos bantz swetz. 5 Ma jalu'
Xep, yi cob atz acy'ajl yi nchitz'ij tzone'j Egipto yi
ntaxk nu'l wetz, yi tal Efrain tu Manasés, ncha'tz e’
wetz jalu' chi quitane'n Rubén tu Simeon. 6 Poro
kol chijal mas atz acy'ajl, e' awetz sbne'. Ej nin
tantu' yi quitz'un quitzicy quib Xchibne' tu Efrain
nin Manasés stz'ak'lok nin cyetz chi’herens. 7 Te
yi waje'n tzaj Padan-aram, nin yi kule'n Canaan,
cho'n tzun quime'n yi k'ajtzun atxu'. Mu'Xt cuntu’
tan kopone'n le tnum Efrata yi quime'n i'. Cho'n
tzun mukxe'n cyentz wa'n, ta'stenintz tzi be’, yi
be'a'tz yi na ucu'l Efrata, yi jalu' na bi'aj Belén,T
stzun Israel bantz.

8 Ma yi bene'n tilol Israel chiwutz yi e' cy'ajl Xep,
nintzun jaktz:

—¢Na' scyetz e' yi cob yaje'j?

9—Ya'stzun yi cob incy'ajl yi ntak' Ryos swetz te
yi atin tzone'j Egipto, stzun Xep bantz.

* 48:4 Gn28:13-14. T 48:7 Gn 35:16-19.

—Yikoya'tz yie'acy'ajl bamn bin chiXkanko'c tzaj
tzinxlajna swak'e'imbanl squibaj, stzun wutzile'n
Israel bantz tetz Xep.

10 Qui nintzun a'w mas wutz Israel tan paj yi
nsken tijin. Nintzun e' ben Xkansal Xep yi cob
cy'ajla'tz swutz wutzile'n taj. Toque'n tzun Israel
tan chimoxe'n tzaj nin tan stz'uble'n xak chitzi'.
11 Ncha'tz ben tloltz tetz Xep:

—1I bin jalu' Xep, Ryos nmak'on puntil sketz tan
kilolt kib junt tir tzawuch', nin tan che' wajskel yi
cob acy'ajle’j, stzun Israel.

12Tele'n tzaj tzun tcy'al Xep yi e' cy'ajl wi tkan yi
taj, nintzun cu joklok i' swutz jalen cwe'n pone'n
yi wutz plaj wuxtx'otx'. 13 Itzun yi je'n txiclok
nintzun ben tan Xch'ine'n tzaj Efrain tan yi jalaj
k'ab yi sbal ma Manasés tan yi jalajt k'ab yi max.
Nintzun e' octz ta'n xlaj yi taj. Cho'n tzun cyaje'n
cyen Efrain le max Israel, ma yi Manasés le shal.
14 Poro vyi je'n tk'ol Israel k'ab chiwi', cho'n tzun
taje'n cy'en yi shal twi' Efrain yi ca'p cy'ajol, ma yi
max, cho'n taje'n nin twi' Manaseés yi bajx cy'ajol.
Pasyoni'ntzunbanyik'abi' chiwi'. 15Ya'stzun ban
Israel tan tak'le'n banl tibaj Xep tu yi ' xonl shne'
opon tunintz. Nin te yi ate'n yi k'ab Israel Xchiwi'
yie' cy'ajl Xepa'tz itzun taltz:

“Yi chiRyosil intaj Isaac tu incy'e'x Abraham, nin
yi ite'n nin wetz inRyosila'tz, yi q'uicy'lom
wetz jetz yi witz'le'nig,

16 tu yi angel yi nchincolon tk'ab yi e'chk takle'n
cachi', tak' tzaj I' yi banl squibaj yi cob
xicye'j. Na tan e' quil sotz imbi' tu chibi'
intaj Isaac tu Abraham. Nink jal winin

chinitxajil. Nink chipuc'un wi munt,” stzun

Israel bantz.

17Poro yi tilol Xep yi xtxolbile'j qui nin cu swutz
yi cho'n taje'n cy'en yi jalaj k'ab sbal twi' Efrain,
nintzun bentz tan telse'nyijalajk'ab sbal yi taj twi'
Efrain nin icy' tk'ol twi' Manasés. 18 Nintzun taltz:

—iQui' ta', nk'era'tz ntuleju'! na je te'tz yi bajx-
nake'j. Tak'e'nu' yijalaj k'abu' yi sbalu' twi'1'.
. t19 Qui nintzun cujij yi wutzile'n Jacow, nin taltz

etz:
—Na el intxum tetz, nin ja wi't wil yi ncha'tz

Manasés tz'ocopon tetz jun tnum, nin sjalok k'ej.
Poro yi titz'un, sjalok mas k'ej swutz yi stzicy.
Sjalok wi'nin nacion tan tetz xonl.

20 Yi tk'ol Israel yi banl squibaj yi cob cy'ajl
Xepa'tz nin xcon yi cobox yole'j ta'n:i

—~Cyakil cu'n yi e' inxonl xconk yi ibi' cyan
tan tak'le'n chibanl squibaj chinitxa' nin scyale":
“Nink sban Ryos tzawe'j chi ban scye'j Efrain tu
Manasés,” stzun Jacow bantz.

21Tan yi xtxolbile'j oc Efrain tetz bajx tan Jacow.

—Ma jalu' Xep, chinquimok wetz, poro Ryos
stz'a'tok tzite'j nin xpakxokwok ta'n le chiluwar
yi e' kamam kate'. 22 Ja wak' mas ara herens
Xchiwutz yi ' awutzicy, na atz yi ama'l yi elnaktzaj
incolpil Xchik'ab yi e' amorreo yi koque'n tan oy-
intzi' scyuch'. Yi jun ama'la'tz i'tz yi Siquem,$ nin
awetz shne', stzun Jacow bantz.

49

Yiwi'tzbil yol Jacow

} 48:20 Gn 28:19; Heb 11:21. § 48:22 “Siquim” na elepont
“Wutz txala'j”.

1Itzun bantz, chicwe'n tzun molol Jacow yi e’
cy'ajl nintzun octz tan talche'n scyetz yi mbi xom
tzaj Xchiwutz, nin ncha'tz Xchiwutz yi e' chixonl. Je
yoli'e'j:
2«Axwokjun c'olojincy'ajl Xkanwoko'c tzaj swe'j, na

na waj yil tzitbitwok tzaj inyol, na in Israel,
yi itaj.

3”Ma jalu' yi aX Rubén,” aX bajx incy'ajl. Ja cXitz'ij
teylinxiquil tzaj, te yiat tzajinwalor. Atklo'
mas ak'ej tan cawu'n Xchiwutz yi e' awitz'un.

4 Poro nk'era'tz sbne' jalu', na ni'cu'n aX tu jun
tojkbil a' yi qui na makxij, na ja iwitbej itib
tu yi xna'n yi ca'p wuxkel tane'n.T Nin tan
yi xtxolbile'j ja el ink'ej awa'n.

>”Ma axwok itetz Simeon tu Levi, junit itxumu'n
na ntin na xcon ima'cl tan biyo'n.

6 Poro yi in wetz qui na chinxom te itxumu'n,
qui na xom inwi' te itajtza'’kl. Na tan tu'
yi Xchi'chbe'n ic'u'l ja chiquim wi'nin wu-
nak ita'n nin tan sajach tu' ja cxo'cwok tan
kuxle'n pakbil quikan balaj tor.t

7 Chin juntlenin yi Xchi'chbe'n ic'u'l banak, na
ni'cu'n itajtza’kl chi jun smaron txuc.
Cha'stzun te cxelepon xit tan inajewe'n
Xchixo'l yi e' mas itanum.

8 ”Ma aXatz Juda, sjalok ak'ej, na cyakil yi e'
awitz'un, scyuch' yi e' awutzicy scyak'e'

* 49:3 Yi xtxolbile'j qui na jop ntin Rubén, poro ncha'tz chicyakil
yie'xonli'. Ncha'tz yiyol yi a'lchij scyetz yi e' mas cy'ajl Jacow, qui
na jop ntin e', ma na ncha'tz chicyakil yi e' chixonl jalen yil tz'ul
tzaj kajcaw Jesucristo tan cawu'n. T 49:4 Gn 35:22. I 49:6 Gn
34:24-30.

ak'ej. Xchimejek tzawutz. Ej nin cyakil yi e'
acontr chocopon tzak' awukan.

9Na ni'cu'n aX sbne' chi tane'n jun ne'X leén yi na
xcye'tan biyle'n nin tan bajse'n jun txuc tetz
Xchib. Ej nin yi na noj c'u'l, nintzun na juk'e’
cu'ntz chi na ban jun wutzile'n leén. Cya'l
nin jun na nimsaj c'u'l tan xuxe'n.§ Ni'cu'n
tzun aX sbne' chi tane'n yi jun ne'X ledna'tz.

10 Cha'stzun cya'l nin jun nink xcye' tan telse'n yi
ca'wlyi at tak'ab, nka tan majle'n yi tx'amij
yi na Xchaj yi at ak'ej tan cawu'n. Scyajk
cyen chik'ab yi axonl, nin at nintz chik'ab
yil tz'ul tzaj yl mero taw yi jun tx'amija'tz.
Nin chocopon cyakil jilwutz wunak jak'
ca'wli'. Tetz cu'n cyalma' Xchibne' tane'n yi
tetz ca'wl.

11Tz'ocoponi'tan c'alche'n cyenyitetzburu'tejun
wi'uvayimasbalaj. Nin xconk ta'aluvata'n
tan xtx'ajle'n be'ch tetz.

12 Chin yube'n nin shne' yi bak' wutz, swutz yi
balaj ta'al uva. Chin sak nin sbne' yi te'
swutz yi sakal lech.

13”Ma aXatz Zabulon, cXnajank tzi mar kalel chicol-
wit quib e'chk barc tk'ab pak'bil mar. Ej nin
yi mojomil yi ara luwar cho'n tz'opon jalen
Sidon.*

14”Ma aXatz Isacar, ni'cu'n aX sbne' chi jun buru’,
yi chin chamnin tan teke'n ektz, yi na juk'ljj
le ujbil.

15 Na yil tzawil yi chumbalaj nin yi ara ama'l
tetz ujbil, tzawak'e' awib tetz chi'esclaw

§ 49:9 Nm 24:9; Ap 5:5. * 49:13 Dt 33:18-19; Jos 19:10-16.

yi e wunak. CXocopon tzak' cyektz bantz
acyaje'n cyen tul yi ama'la'tz.

16 Ma aXatz Dan, chin tz'aknak cu'n tzabne' tan
chicawe'n yi e' atanum.

17CXocopon chitane'n jun lu'baj yijutlij tzibe'yina
oc tan Xchi'le'n Xchu's quikan yi e' chej y1 na
chicy' cu'n. Cxcyek tan chitrimpe'n cu'n yi
e'aj chejinl yi na chicy'aktz.

18”1siwl Ta', chin cole'wu'!

19 »Ma aXatz Gad, chocopon yi e' acontr tan
abiyle'n klo', poro xcyek scye'j, nin cx-
omoknin tan chibiyle'n.

20 ”Ma aXatz Aser sjalok wi'nin awa'. Sjalok balaj
cumir tzawuch' chi tane'n cumir jun rey.

21”Ma aXatz Neftali, ni'cu'n tzabne' chi jun masat
yi chin yube'n nin yi nk'e'tz pres wutz, nin
yi na talaj balaj tal.

22”Ma ax Xep, cXwutzink chi na ban jun wi' tze' yi
chonatstzia'yibannach'uynin tz'icy'pon
cu'n yik'ab tibaj tapij.

23 Chocopon yi €' aj flechinl tan ac'oxle'n tan yi
Xchi'chbe'n chic'u'l. Ej nin cha'tz cuntunin €'
Xchibne' tan axuxe'n.

24Poro chin chamnin tzabne' tan Xconse'n yi arco.
Quinin lk'e'’xij ak'ab tan c'oxle'n yi e'chk
flech. Na yi wetz inRyosil stz'a'tok tzawe'j,
yi Ryos yi wi'nin Xchamil, yi Pstor wetz tu
colol wetz, yiin Israel.

25 Quil cXk'e'xij na tz'ocopon yi kaRyosil tan
awuch'eye'n, yi kaRyosil yi na xcye' te
cyakil. I'tz'ak'onyi banl tzawibaj. I' tz'ak'on
yia'bal yi cho'n na saj tcya'jtuyia'yi chon

na saj jak' tx'otx". Xchipuc'unk yi ara xonl na
stk'e' 1" banl squibaj.

26 Ma jalu' bin Xep ja wak' mas ara banl swutz yi
wetz yincyak' kK'ajtzun intaj. Ej nin quil tzaj
abanl jalen yil sotz yi e'chk wi'wtz tu ju'wtz.
Na yi aXatz, txa'jjquiXt tan jale'n mas ara
banl tu ara k'ej Xchiwutz yi e' awutzicy.t

27”Ma aXatz Benjamin, cXocopon chi tane'n jun Xo'j
yi chin xo'wbil nin tan biyo'n. CXocopon chi
tane'n jun xo0'j yi sk'ejl tu lak'bal na oc tan
biyo'n nin tan bajse'n cyakil yi na cambaj,”
stzun Jacow bantz.

28 Cyakil yi e'chk bi'aja'tze'j ya'stzun yi coblaj
cy'ajl Israel yi e' octz tetz xe' yi coblaj bu'j xonl
Israel. Ej nin ya'stzun tulej yi taj yi tk'ol yi banl
squibaj.

Yiquime'n Jacow

29 Ncha'tz tal Jacow scyetz yi e' cy'ajl: “Txant
tan inquime'n, nin na waj yi cxbenwok tan in-
mukle'n le picy kale ocnake' quent yi e' inmam
inte' tentz. Yijun picya'tz cho'n at tul xtx'otx'be'n
yi yaj Efrén jun scyeri e' xonl Het. 30-32Yi jun
picya'tz yi Macpela bi',¥ cho'n at swutz len Mamre
jalen Canadn. Na yi jun picya'tz k'ajtzun incy'e'x
Abraham lok'ol cyen. Cho'n lok'ol tetz Efron yi aj
Het tan xcone'n tetz chimukbil najal i'. Cho'n e’
mukxe'n Abraham tu Sara. Ncha'tz ban yi cy'ajl
i', yiIsaac$ tu yi tetz txkel yi Rebeca. Ej nin ncha'tz
cho'n cyaje'n quen inmukul k'ajtzun wuxkel yi
Lea,” stzun Jacow bantz.

T 49:26 Dt 33:13-17. i 49:30-32 Gn 23:3-20. § 49:30-32 Gn
25:9-10; 35:29.

33Yi baje'n tlol Jacow yi xtxolbila'se'j scyetz yi
e' cy'ajl nintzun el Xchich'bal tibtz wi xtx'ach, nin
quime'n nin bantz.*

50

1Yi tilol Xep yi quime'n yi taj nintzun bentz tan
k'alen yi wankil nin tan stz'uble'n yi xak stzi'.
Wi'nin tzun tok'en i'. 2 Cawune'n nintzun scyetz
yie'ajtz'ac tan cyoque'n tan xtx'ajle'n yi wankil yi
taj, nin tan cu'se'n tul balsamo. Ya'stzun cyulejtz
tan qui k'aye'n chan. 3 Ca'wunak tzun Kk'ej e' bantz
tan tocse'n balsamo te'j, na ya'stzun tiemp yi na
taj tan cu'se'n wankil jun yi na quim. Tan yi bis
yi quime'n Israel qui e' ak'uj yi e' aj Egipto oxc'al
tulajuj k'ej.”

4 Itzun yi je'mpon yi oxc'al tu lajuj K'ej bisa'tz
nintzun jilon Xeptz scyetz yi e' yi najlche’ te'j
faraodn, itzun taltz:

—Yi ko ja jal imbalajil Xchiwutzu', na tzun klo’
waj yil chibanu' pawor tan talche'n tetz faraén
yi xtxolbile'j: 5 “Ta' je yol Xepe'j: Te yi itz' tzaj yi
k'ajtzun intaj, nin yi txant tan quime'n, nintzun
jaki' swetz tan imbene'n tan mukle'n tc'u'l yi nich
yi bnixnak cyen ta'n. Poro yi jun nicha'tz cho'n
at tc'wl jun picy jalen tzi'n Canadn. T Cha'stzun te

ninkltak'u' ama'l swetz tan imbenen tan mukle'n
yi wankil yi K'ajtzun intaj. Ej nin yil mukx cyen

wa'n, chlmpakxok junt tir tzone'j,” che'chu' shan
cyen, stzun Xep scyetz yi e' yi najlche'-tz te'j faraon.
Ej nin ya'tz nintzun cyulejtz.

* 49:33 Hch 7:15.  © 50:3 Nm 20:29: Dt 34:8. T 50:5 Gn
47:29-31.

6Yi thital faraén nintzun taltz:

—Ba'n, ba'n cXben tan mukle'n yi wankil tal
k'ajtzun ataj, quib yi tal i' tzawetz, stzun faraon
bantz.

7Yi tbital Xep yi yol faraén nintzun ben tan
mukle'n yi wankil yi k'ajtzun taj. Ej nin e' xomnin
cyakil cu'n yi e' Xchakum faradon yi at chik'ej.
8 Ncha'tz e' ben cyakil yi najal Jacow, nin cyakil yi
najal Xep. Ncha'tz cyakil yi e' stzicy. Ntin e' nitxa’
tu yi cyawun, e' cyaj cyen le ama'l Gosén. 9 Wi'nin
tzun wunak e' xomnin te'j Xep tan mukle'n yi taj.
At e' cy'a'n care't cyan, nin at e' yi cho'n ate' te'j
chej. 10Yi cyopone'n le ama'l yi na bi'aj Goren-ha-
atad, yi cho'n at swutz len a' Jordan, cho'n tzun e’
cyaje'n cyen juk K'ejtz tan bis o'kl le jun ama'la'tz.
1 Ttzun yi quilol yi e' aj Canaan yi najlche’ le
ama'la'tz, yi bis o'kl yi ate' cu'nt yi e' aj Egipto
nintzun cyaltz: “At jun chin muku'n yi chin bisbil
nin chixo'lyi e' aj Egipto.” Cha'stzun te yi toque'n
bi'yijun ama'la'tz cya'n tetz Abel-mizraim. Yijun
ama'la'tz cho'n at swutz len yi a' Jordan.

12Ya'stzun cyulej yi e' cy'ajl Jacow tan mukle'n
yi wankil chitaj. Ja chixom te yi tajbil Jacow quib
yi talnak scyetz, 13 na nin e' ben tan mukle'n yi
wankil yi tal k'ajtzun chitaj jalen Canaan. Cho'n
tzun toque'n cyen cya'n le picy yi at le amal'l
Macpela, yi ama'l yi lok'nak Abraham tetz Efron
yi aj Het, na ya'tz nin xac yi lok'ol Abraham. Na
ja lok' i tetz chimukbil cyakil cu'n e' najal. Yijun
ama'la'tz cho'n at swutzlen Mamre.}

I 50:13 Hch 7:16.

14Ttzun yi wi't mukxe'n yi wankil Jacow nin e’
pakxij Xeptz tu yi e' stzicy. Xomche' cyakil yi e
Xchakum faraodn yi at chik'ej scye'j.

Yi txant tan quime'n Xep

15 Ttzun yi quilol yi e' stzicy Xep yi nsken quim
yi chitaj nintzun cyaltz: “Ma jalu’, qui'ct yi kataj
at skaxo'l. Quicunin batz na chi'ch c'u'l Xep ske'j
tan yi e'chk takle'n cachi' yi banako' te'j, yi saje'n
kac'ayil,” che'ch tzun bantz. 16 Nintzun ben man-
tar tan talche'n tetz Xep: “Yi ntaxk quim Kkataj,
nin cawun cyen sketz tan kalol yi yole'j teru'. Je
yol i'e'j: 17 ‘Ma jalu' Xep, nink tzaban pawor tan
cuyle'n chipaj yi e' awutzicy yi chin cachi' nin
banake'tzawe'j,” chiji'ban. Cha'stzun te na katzan
tan jakle'n cuybil kapaj swutzu' yi o' yi ato' jak'
ca'wl yi Ryosil yi kataj.”

Wi'nin tzun tok'e'n Xeptz te yi na tzan yi chakum
tan xtxole'n cyen yi xtxolbila's tetz. 18 Cyopone'n
tzun yi e' mero tetz stzicy tan jakle'n cuybil chipaj
tetz. Ej nintzun e' baj cu' jokloktz jalen cu'n cwe'n
pone'n yi wutz chiplaj wuxtx'otx'. Itzun cyaltz:

—TJe o'e'j, ban ko'c tetz esclawu'.

19 _Quil cxobwok, stzun Xep ban scyetz. —Na
qui'c cujyinink no'c tetz Ryos tan ma'le'n itajtza'kl
yiko atipajnka qui'. 20Bintzilo' yi mero itajbili'tz
klo' tan imbiyle'n cu'n, poro Ryos ntx'ixpune'n yi
xtxolbile'j tetz balaj tan chiclaxe'n wi'nin wunak.
21 Cha'stzun te quil cxobwok na swak'e' iwa', tuml
chiwa' yi e' initxa', stzun Xep bantz. Chin putzpu-
jnin yol nxcon ta'n tan chimayse'n yi e' stzicy.

Yi quime'n Xep

22 Cho'n tzun e' najewe'n Xep tu yi najal yi
k'ajtzun taj le ama'l Egipto. Na tzun xon Xep tul
jun cient tu lajuj yob te yi jun tiempa'tz. 23 Tajskej
i' chiwutz chicy'ajl yi e' mamaj Efrain. Ncha'tz
tajskej Xep chiwutz yi e' nitxajil yi mamaj i', yi
Maquir yi cy'ajl Manaseés.

24Ttzun yinachone'n Xep te yi txant tan quime'n,
nintzun taltz scyetz yi e’ stzicy: “Yi in wetz txant
tan inquime'n, poro Ryos tz'ocopon tan ich'eye'n,
tan itelse'n le jun tnume'j. 25 Ej nin je jun xtxol-
bile'j yi na waj yil tzibanwok. Yil tz'oc Ryos tan
itelse'n tzone'j tan itopone'n junt tir le ama'l yi
suki'nt ta'n tetz Abraham, Isaac tu Jacow, na klo'
waj yi tzicy'ajwok nin inwankil tzite'j,”S stzun Xep
bantz.

26 Jun cient tu lajuj yob Xep yi quimen. Cho'n
tzun quime'ntz Egipto, nintzun oc tz'ac'bil te yi
wankil tan qui k'aye'n chan. Nin cu'-tz cyak'un
tc'u'ljun cajon.

§ 50:25 Ex13:19; Jos 24:32; Heb 11:22.

